
Пу кӧптернінъ саблығ чолы 

Некрасов.

Кӱскӱ. Орты хараа туе полкан. Акае аразында сыы- 
рыкыстык сӧрӧн. Ооғае, чызығлан парған пӱрлерненъ ча- 
бын парған, харалчатхан састарданъ тубам кӧдірілчет- 
кен.

Ай, еых киліп, иӧзікте чарыпчатхан, че анынъ чары- 
ғы тубанны чадам ла тобырчатхам. Сас оорламчатхан. Ай 
чариинда оор мірде ӱгдерем, пірде кӧлечкеленіп, хынған 
ма хоосха айланып, кӧӧлче кӧдірілчеткен.

Пу аймах-пасха ағастығ чир молтыр: мірееде кӧм
этажтығ теремге ле тӧӧй, хара, улуғ харағайнынъ кӧлет- 
кізі кӧрім парча; гіірееде, стене ле чілм, хазымънар ки- 
нетін ырахта ағара тӱсчелер; пірееде, узаан сӱт ле чілм. 
тарал парған ах тнгірнінъ кизектерінде талнынъ пӱрі 
чох салаалары хоостал парчатханнар.

Агас араммабысхан чирлерде айнынъ чарии, ах чу- 
рухтар ла чіли, чайа тасталчатхан.

Пір сӧсненъ, ол хайхастығ, хацаннанъ кізі холы 
тенъмеен, сіліг чирлерге тӧӧй полған. Андағ чмрлер орыс 
чӱрекке уғаа чағыннар паза кӧп нимеденъер чоохтапча- 
лар. Паза иымахтардағы алынӌа картиналарны сағысха 
кирчелер: пӧрнин хыйын сал салған паза холтиина Жар- 
хустынъ чӱгін сараан платты сух салған Иван-царевичті 
мӱндір салған пора пӱӱрні алай ба суғ ээзін, алай ба хус 
азахтарында турчатхан кічичек турачахты — аішанъ даа 
пасха кӧп нимелер кізінінъ сағызына кірчелер.

Че мындағ тӱн-хараада разведкаданъ айланып одыр- 
ған ӱс чаачы полесскай чирлернінъ сілииненъер сағын- 
минчатханнар.

Боевой задание толдырарға парып, олар немецтер- 
нінъ тылында сутка артығох пол парирлар. Ыырӌынынь 
сооружениелерін таап, хайда турчатханнарын картада 
таныхтағлап саларға оларға чахығ пирілғен полган.

Разведчиктернінъ тоғызы сидік паза хорғыстығ. Азах 
ӱстӱне кӧдірілбин, чнрче ле чызынарға килісчеткен. Пір 
хати, тізенъ, ӱс часча пір дее хыймырабин, сарығ пӱрлер 
ӱстӱлерінс тооладып алып, плаіц-палаткаларына туу 
сарынып алып, соох, чыстығ палғастығ саста чадарға 
киліс парған.

Кӱнӧрткі азыралны, соох ннме паза сухарьлар ла чіп, 
иртіргеннер.

Че пір дее хати тамкы тартарға киліспеені ннъ ирее- 
лестіг полған. Пілдістіг, чаачы кізі тамкы тартпаанда, 
ннме дее чібес, узубас таа. Пу парчатхан чааӌыларнынь 
ӱзі дее тамкынынъ тамын пілчеткен кізілер иолған. Бое­
вой чахығ толдырыл таа парған полза, разведчиктер та- 
рынчах полганнар.

Пістінънерге нинӌе чагып молза, разведчиктернінь 
анӌа тынъ тамкы тартарлары килчеткен. Андағ тустарда 
пірееде хормачы чоохтар даа полысчанъ полған. Че са­
гам амырны сайбирга чарабас полған. Чоохтазарданъ 
полар, чиділерге дее алай ба сінъірерге дее чарабин- 
чатхан. Ағас аразындағы амырда полған иа табызах 
уғаа тынъ истілчеткен.

Онънабин халып, хуруғ пӱрлерге тееп парзанъ, нбіре 
сыбдырас тол иарчатхан. Азах алтында хуруғ салаа- 
ниме сын парза, тізенъ, табызы пистолет ле атызы чіли, 
истілчеткен.

Айнынъ даа чарығы тынъ ӧтіг полған. Парарын даа 
уғаа ағырин, пірсі пірсінінъ соонанъ, аралары он ӱзер

метрче парчатханнар. Айнынъ чарығы тӱсчеткен ачых 
чирлерні ибір парып одырарға паза полған на пис ал- 
там пазынанъ тохтап, тынънанып аларға килісчеткен.

Инъ алнында группанынъ улии парчатхан, ол холы- 
нанъ соондағыларына танығ пирчеткен: холын чоғар 
кӧдірібіссӧк прайзы пір дее хыймырабин турыбысчат- 
ханнар; холын тоғыр сыгара сунзох ■ -прайзы олох се- 
кундада суум-саам чох чадыбысчатханнар; холын ал- 
нынзар пулғабыссох прайзы алиынзар парчатханнар; 
соонзар кӧзітсӧк— прайзы кӧӧлче тӧдір пасчатханнар.

Чаа полчатхан линнязар ікі километрче ле халыбыс- 
хаи полған, че разведчиктер ам даа тынъ сиргек, кӧӧлче 
парчатханнар. Чахсаап кӧрзе, олар амды уламох сибер- 
леп, удаа тохтап парчатханнар.

Олар чолларнынъ пнъ хорғыстығ чардыгына кіріп 
пастабыстырлар.

Кичее иирде, разведкаа парчатханда, мында ыырцы- 
ларнынъ тиренъ тылы полған. Кӱнӧрте, тізенъ, харбазығ 
соонанъ немецтер тӧдір чыл килтірлер. Амды мында ап- 
амыр, пір дее кізі чоғыл осхас. Че анзы, пастап ла кӧр- 
зенъ, андағ. Немецтер тӧдір парыи таа ыссалар, поста- 
рынынъ автоматчиктерін халгызып, чазыр салчалар. 
ІІолған на минутада оларға орта сыга саларзынъ. Раз­
ведчиктер зе, ӱзӧленъ дее ползалар, оларданъ хорыхпин- 
чатханнар. Олар уғаа сиргектер паза разведкада пір ле 
хатн полбааннар, аннанъар хачан даа харбазыға тимде 
полғаннар. Оларнынъ полғанынынъ на холында — авто­
мат, кӧн патроннар паза тӧртер граната. Че андағ даа 
полза, сағам ыырӌыларнанъ харбазыг пастирға чарабас 
полған. Хайди даа полза, кӧӧлӌе, кӧрінмин, постынь са- 
рина чидіп алып, ол немецкай батареялар турғлапчатхан 
чирлерні таныхталған аарлыг картаны табырах ко- 
мандирге ағыл пирерге кирек. Танъдағы харбазығнынъ 
чінъізі кӧп сабазын пу ыырчынынъ батареялары чох 
иділгеніненъ полар.

Ибіре сымзырых турчатхан. Мындағ частар чаа ту- 
зында пірее-пірее ле поладырлар. Пушканынъ ыраххы 
нинче-де атызын паза хайда-да ортах пулеметтыиъ хыс- 
хачах тыдыраанын ннмее салбазанъ, пу чир-чарыхтынъ 
ӱстӱнде пір дее чаа чоғыл тіп сағынарзынъ.

Че чаада полған чааӌы, сах андох пу амыр, туюх чи- 
річекте чаа полчатханын кӧп танығларнанъ піл салар.

Пілдіртпин азахха тееп нрт парган хызыл телефон-



най шнур мында, хайда-да ырах ниместе, ыырдынынъ 
команднай пункты алай заставазы полчатханын іло 
чоохтир. Нинӌе-де талычахтынъ сын парганы паза аға- 
захтарнынъ уул парғаны ӱр ниместе танк алай ба улуг 
орудие иртіп парганын ікінӌілес чох чоохтир. Тарирга 
манънанмаан, хайдаг-да пасха бензин паза кӧйік сӱрткі 
чызы ол танктынъ, орудиенінъ ыырчыни полчатханын 
сизіндірче.

Нинче-де чирде сыбынынъ салааларынанъ иптеп 
чаап салған, сарзин одынъ клаттаан чіли, миналарны 
алай ба артиллерийскай снарядтарны клаттап салғаны 
учурапча. Че ол миналарны, снарядтарны, таетап пары- 
бысхаинар ба алай танъдаға тимнеп салганнар ба — 
пілдізі чох полганнанъар разведчиктерге оларнынъ хы- 
ринча тынъ сиберлеп иртерге кирек.

Пірее-пірее чоон кирі тыт, снаряд тенъенге сын па- 
рып, чолны тулғабысчатхан. Пірееде тиренъ хазыл пар- 
гап, толғайли-толғайли парчатхап палғалыс тутчанъ 
чолларға алай ба пик ит салған ізігі западсар хая тур- 
чатхан командирлернінъ блипдажына учуран парчат- 
ханнар. Западсар хая турган ізіггіг блиндаж хайдп даа 
ыырчыни полча. Че айда кізі пар ба чоғыл ба — пілдіс 
чоғыл.

Разведчиктернінъ азахтарына тастал парган противо- 
газтар, немецкай тимір пӧріктер удаа учурапчатханнар.

Пір чирде ай чарығы чадап теенчеткен ачығаста, онъ- 
ар-тискер тастал парған ағастарнынь аразында развед- 
чпктер авиабомба тӱскен соонда улуғ оймах оорлан- 
чатханын кӧр салганнар. Оймахта хуу сырайлыг, харах- 
тары соолғлап парған нинче-де ӧліг немец чатхан,

Пір хати чарых ракета чоғар сығара атыххан; ол 
агастар пастарында нлееде ӱр тохтаан, анынъ кӧгемзік 
чарии, айнынъ тӱдӱннІг чарииианъ аралас парып, ағас- 
ты тобыра чарыт парыбысхан, ол чарыхха полган на 
агастанъ узун кӧлеткі сипл парыбысханда, кинетін агас­
тар чӧрібіскенге тӧӧй нолганнар. Ракета усханӌа, ӱс чаа- 
ӌы пір дее хыймырабин турыбысханнар. Сарығ пӱрлерге 
тӧӧй плащ-палаткалар чабын салып, олар чнтіре ча- 
лаасталғалах ағасгар осхас полғаннар.

Іди разведчиктер частьтары турған чирзер ағырин 
чагдапчатханнар.

Кинетін улуғлары, тохтабызып, холын кӧдірібіскен. 
Сах андох соондағылары тохтабысханнар, че харахта-

рын командирлеріненъ албинчатханнар. Улуғлары, ка- 
пюшонын пазынанъ суурыбызып, хулаан чігленістіг сыб- 
дырас сағбаланчатхан саринзар айландыра тудып, ӱр 
турган. Улуглары чибіргі ікіӌе частығ чиит кізі полған. 
Чиит тсс полза, батареяда аиы кӧп ниме кӧрген чаачы 
тіп саначанънар. Ол сержант полган. Аргыстары ағаа 
хынӌанънар, олох туста сала сизінченънер.

Сержант Егоровтынъ, группанынъ улнинынъ фамн- 
лиязы андаг полған, хайиин айландырчатхан сыбдырас 
\гаа пасхачыл гіолған. Разведкаа чӧріп, кӧп ниме піл- 
четкен дее нолза, Егоров сагам ол табысты пір дее піл 
пслбинчатхан.

«Хайдағ ниме пол парды полар?» олох туста тынъ 
сизіктеніп истіп паза хараағы разведкада хайдағ табыс- 
тар, ӱннер пстерге киліскенін сагызына киріп, табырах 
ӱзӱріп, сағынчатхан Егоров.

«Сыбыраныс? Чох, кӱрчектінъ сыбдырааны? Чох. 
Иапильниктінъ пірее ниме чысчатханы ба? Чох».

Пасхаӌыл, пір дее нимее тӧӧй нимес, сыыланънас 
ӱннері хайда-да, ырах ниместе, онъ холда, агас озарн- 
нанъ истілчеткен. Ун хайданъ-да чир алтынанъ сыхчат- 
ханға тӧӧй полган.

Пазох пір-ікі минут сағып алып, соондағы разведчик- 
терзер айланминох, Егоров сагба шірібіскен, разведчик- 
тер ікідеезі пір дее пілдіртпин, кӧлеткілер ле чіли, Его- 
ровха чапсыра чагыннап килгеннер. Егоров, холынанъ 
ӱчнер истілчеткен сарннзар улабызып, таныгларнанъ нс- 
ісрге команда пирген. Разведчнктср тынънап сыхханнар. 

Истілче бе? иріннеріненъ не сурған Егоров. 
Истілче, ідӧк пір ӱн чох нандырған чааӌылар- 

нынъ пірсі.
Ай мӧгіс чарытчатхан, кӱренъ, чут арах сырайын 

Егоров арғыстарынзар айландырған, ананъ оолағастар- 
ни осхас кӧміскелерін пӧзік кӧдірібізіп, сурған: 

Нимедір?
Піл полбинчабыс.

Автоматтарынынъ хыйлағларына салааларын сал 
салып, нинче-де тус ӱзӧленъ тынъпанып турғаннар. Ун- 
нер тохталбинчатханнар. Оларға ӱзіне дее ырлапчатхан 
кізінінъ ӱні чир алтынанъ сыхчатхан осхас пілдір пар­
тии. Кннетін ӱн алыс нарған осхас полган. Олар хыл- 
чанъназыбысханнар. Чс еах андох ӱннер алнындағыох 
чіли истіл сыхханнар.

Андада Егоров, кізілеріне чирге чадарга таныг пир- 
ген, позы, хыроға хырал парган пӱрлерге тӱнъдере чады- 
бысхан. Ананъ ахсына тогыр пычах ызырып алым, пір 
дее сыбдырабин, чыганахтарынанъ тартынып, чызын 
еыххан.

Пір минута пазынанъ ол харалчатхаи хойыг оох 
аіаетарға колеи парған, паза пір минута пазынанъ, ті- 
зенъ, (пу минута пір час осхас узун пілдірген развед­
ки ктерге) олар кӧӧлче кізі сыгырганын нс салганнар. 
Егоров іди оларны позынзар хыгырчаттыр. Олар, чы­
зын парып, сержанттынъ, тістенекти турып, улуі нимес 
окобыӌахтынъ істіне пахлапчатханын кӧр салганнар. 
Окобычахты ибіре хойығ, оох ағастар ӧс нартырлар.

Окоп істіненъ уйғудағы кібіреністер, сӱркӱнънестер, 
кізі ӧстеені истілген. Разведчиктер, чоох таа чох пос- 
иосіарын онъарыл салып, окобасты ибіріп алып, чарых 
гобыра кӧрінмес иде, плаш-палаткаларын чаза тартыи, 
т\у чабысханнар. Егоров, фонарикті окоп істінзер ту- 
дып, чарыдыбысхан.

Окопта хайхастығ ниме чох полған. Че олар кӧрген 
миме уғаа иліргестіг полған.

Окобычахта оолагас узупчатхан.
Пик, тынъ мунзурухтарын кӧксіне чапсыра тут сал- 

тыр, чалаас, яблах ла осхас, хара азахтарын чыыра тар- 
тын салып, чыстығ тӱӱлген суғда ол пик узупчатхан. 
Оолағас тынъ уларчатхан. Ӱр хырыгылбаан, узун, кір- 
ліг састығ пазы хазыра тартыл партыр. Ніскеӌек, чут 
тамағы сітлегічеткен. Кире тӱс парган паза палыглап, 
кӧпклеп парган иріннеріненъ аар тыныстар сыхчатхан- 
пар. Ол ниме-де кібіренчеткен. Харахтарыпыиъ ӱстӱ 
кӧпклеп, хазых нимес, ханы чох, ӱстӱн халбап алган 
сӱт осхас кӧгілбей ӧнъніг полғаннар. Хысхаӌах, чс хой­
ыг кірбіктері чагісынысхлап партырлар. Сырайы сызы- 
рылглап, кӧгерглеп партыр, харыгында кизек хан хатып 
парғаны кӧрінчеткен.

Оолагас, узуп, сӱрдестіг тӱстер кӧрчеткен. Тӱс чирін- 
дс хоргыстығ нимелер кӧрчеткені анынъ чазығ сырай- 
ында кӧрінчеткен. Анынъ сырайы полған на минутада 
алысчатхан. Пірде тынъ хорыхчатханына, пірде ачырған- 
чатханына, пірде тоозылбас-парбас иреені кӧрчеткеніне 
анынъ харахтарынынъ частары килкімге инчеткеннер, 
кӧміскелері, тізенъ, тура хыры чілн, чіке кӧдіріл килчет- 
кеннер, пірде кинетін тістерін ызырынып, ығрадын, сы-

райын чабал тудыбысчатхан, андада хысхы орнына, 
тыып парған тамаананъ ыыраныс ла сыхчатхан. Пірде 
оолағас кинетін пасхаланыбысчатхап: кізі ачыныстығ
кӱлініп, хайдағ-да пілдізі чох ырыӌах ырлап сыхчатхан.

Оолағае пик паза уғаа аар узупчатхан. Ол тӱс чнрі- 
пеиъ пу чнрге айланмас таа осхас полған. Разведчиктер- 
нінъ анынъзар тынъ кӧрчеткенін дее, сырайып электри- 
ческай фонарикненъ чарытчатханын даа пастағы туста 
сизінмеен.

Че кинетін, тонка саптырған чіли, оолағас сегіретӱс- 
ксн. Ол, усхуна чачырап парып, тура салган. Харахтары 
чабал чылтынъназа тӱскеннер, холында чітіт салган. 
удуғ позығ чылтырап халған, ол аны алтынанъ сығара 
тартхан. Егоров оолахтынъ ізіг холын чичен, чапчанъ 
хаап аларга паза анынъ ахсын туу тудыбызарға манъ- 
пан халған.

Тапсаба. Піспіс, сыбырабысхан Егоров.
Чаачыларнынъ шлемнері, автоматтары, плащ-палат- 

калары пістінънерни полғанын паза анынъзар мӧкей 
Ссілг.іи сырайлар чағын, орыс сырайлары полғанын 
оолах амды ла онънап салды.

Анынъ чазығ, чут сырайында ӧріністіг кӱлініс илере 
халған. С)л ниме-де тннрге хынган, че пір ло сӧс чоох- 
тан полғаи:

-  Піетінънер...
Ананъ сағызын чідірібіскен.

2

Батареянынъ команднрі капитан Енакнев тыттынъ 
пазында пик, чоон салааларда чардыларнанъ тӧзеп ит- 
кен улуғ нимес наблюдательнай пунктта, площадкада 
одырчатхан. Площадка ӱс саринанъ даа азых полған. 
Тӧртінчі саринанъ, западсартын ухтарданъ хайралла- 
нарга тіп, нинче-де чоон шпала сал салган полған. Инъ 
ӱсіӱнде чатхан шпалаға стереотруба кнре толғал пар- 
іан полған. Анынъ мӱӱстеріне ағас салааӌахтарын пал- 
гағлап салғаннар, аннанъар стереотруба азырых ағасха 
тсіӧй полған.

Площадкаа сығып алар ӱчӱн, узун, ніскеӌек ікі пас- 
хыстарча кӧдірілерге кирек полған. Пастагызы, сала



часпанъ арағы, тыттынъ чарымына теере чнтчеткен. 
Ананъ, уғаа чІкім пасхысча, кӧдірі.іерге кирек полған.

Капитан Енакиевтенъ пасха, ллощадкада ікі телефо- 
1 ‘нет одырган — пірсі пехотнай, ікінӌізі артиллерий- 
скай. Олар айда тууп тастылығ апиараттарын, ходыр 
хахпастыг тытха іл салып, ниме-де сагып одырғаннар. 
Паза мында боевой участоктыиъ пастии, стрелковай 
батальоннынъ команднрі, капитан Ахунбаев пол- 
ран.

Площадкаа тӧрт ле кізі сыыпчатхан, аннанъар пасха 
ікі артиллерист пасхыста сала тӧбін турчатханнар: 
пірсі — взводтынъ командіірі лейтенант Седых, паза пір- 
сі — піске таные, Егоров турчатханнар. Лейтенант Се­
дых, ллощадканынъ чардыларына чығанахтан салып, 
ӱстӱндегі пасхыста турчатхан, Егоров сержант, тізенъ,- 
сала тӧбін арах, анынъ шлемі лейтенанттынъ сапогта- 
рына теепчеткен.

Батареянынъ командирі Енакиев паза батальоннынъ 
командирі капитан Ахунбаев уғаа кирек, угаа сидік паза 
іынъ табырах идер тогыс итчеткеннер: олар артиллерия 
разведчиктері ағылған искіріглерні картада таныхтаг- 
лап паза о[>ында кирек чирлерні тапхлап одырганнар. 
Аймах-пасха ӧнъніг карандаштарнанъ кӧп хати таных- 
талған, хатап-хатап сипл парған ікі картавы чардылар 
ӱстӱне час салтырлар. Капитаннар ікідеезі карандаш- 
тар, резинкалар, линейкалар тудын салып, карталар 
уступе чаба чат салтырлар.

От ӧнъніг шлемін ніткезінзер алдыра ойда сал салып, 
чалбах кӱренъ, тарынчах хамаан тӱнъдере тудып, манъ- 
зырах капитан Ахунбаев чоон салааларынанъ ӧтіре кӧ- 
рінчеткен линейканы позынынъ картазынча табырах чыл- 
дыр турған. Ол, пірде хызыл карандашты, пірде резин- 
каны хаап, олох туста капитан Енакневтінъ сырайынзар 
чапчанъ тоғыр кӧрібіс турган. Анынъ кӧрізі «Че, нога, 
аарлығ арғызым, тохтабыстынъ за? Че аннанъ андар, 
табырах» — теен осхас полған.

Ол чачыранъа, манъзырах кізі полгав, сагам даа та- 
рыхчатханын чазыр полбинчатхан.

Харбазығ алнындагы пу тӱгенӌі частар, минуталар 
ағаа угаа кӧӧлче парчатхан чіли пілдіргеннер. Чидікпин- 
четкеніне прай позы хайнапчатхан осхас полган.

Капитан Енакиевненъ капитан Ахунбаев иргі нанчы- 
лар полғаннар. Тӱгенӌі ікі чылда, тізенъ, прай даа хар-

базығларда хада чаалазарға киліс парчатхан. Днвизня- 
да прайлары кӧнік парганнар: Ахунбаевтінъ батальоны 
тудысчатхан чнрде ханди даа Енакиевтінъ батареязы 
харбасча полар.

Енакиевнснъ Ахунбаевтінъ чаалазығ чоллары еаб- 
лыг. Духовщииа, Смоленск хыринда немецтерні хыр- 
ганнар, хада Мннскті нбіргеннер, ыырӌыны тӧреен-ӧс- 
кен чирлеріненъ хадох сӱргеннер. Ахунбаевтінъ батальо­
ны паза Енакиевтінъ батареязы чааласхан фронтты ал- 
гыстап родннанынъ адынанъ Москва нннӌе-нинче хати 
атыс иткен.

Нанчылар чаада хада пір ле хати азыранмааннар, 
пір кружкаданъ (фляжкаданъ) пір ле хати суғ іспеен- 
нер. ІІір плаш-палатка чабынып алып, чирде хостн узнр- 
га даа киліс парчанъ. Хада сыххан харындастар ла чілп 
хынысчанънар. Че іди дее нанӌылассалар, киректе олар 
удур-тӧдір хатығ хайысчанънар. Хылыхтары тӧӧП дее 
полбаза, пасхаларынынъ алнында, тізенъ, пос постарыи 
турыстығ тутчаиъиа р.

Ахунбаев чачыранъа, манъзырах, че олох густа сині- 
ненъ нртіре махачы полған. Енакиев тее махачы лол- 
ган, че олох туста сыдамахтыг, иазымнығ, нимені чах- 
саан кӧріп, піліп албаанда, манъзырабаӌанъ. Артнлле- 
ристтерге андағ поларға кнлісче.

Сагам Енакиевтінъ разведчнктерінінъ ағылған пс- 
кіріғлерін позынынъ картазына кӧчіріп, Ахунбаев чап- 
чанъ пу киректі тоос саларға паза полған на ротаданъ 
ызылган связнойларны позытхлабызарга манъзырапчат- 
хан. Связнойлар разведовать полган орыннарнынъ схе- 
мазына килген полганнар. Олар тӧбін агас алтында са- 
гыпчатханнар.

Насту плен неденъер приказ алылгалах полган. Че кӧп 
танығларданъ наступленненінъ ӱр ниместенъӧк пастала- 
рын пілерге чарнр полған, аинапъар харбазыг пасталар 
алнында Ахунбаев, хайдн даа роталарында полып, хар- 
базыға хайдн тимнен салганнарын позы кӧрерге хынчат- 
х а 11.

Че тобыра кӧрінчеткен, чылтырах линейказы хайди 
даа табырах тайза, хызыл теглегестерні, тӧрткіл квад- 
ратиктерні, хызыл карандашы хайди даа табырах снгзе, 
кирек капитан Ахунбаев хынған чіли табырах парбин- 
чатхан. Ахунбаев картада пірее теглегесті сиирге нтчет- 
сӧк, капитан Енакиев пірее чирлерінде чызылглап пар-

ған кӱренЪ замшенай перчатка кнс салғаи иді чох холы- 
нанъ манъзырабин, улуглап ала, аны тохтатчатхан.

Сурынчам. Пірее минутха тохтанъардах, мин сы- 
ныхтабызарга хынчам. Лейтенант Седых!

Мында.
Позынъарнынъ картанъарда чибіргі пнс квадрат- 

ты кӧріньердек. Алынца турчатхан ағастанъ хырых пис 
іметрӌе ортах. Сірернінъ анда ниме таныхтал парған?

Тынъ манъзырабин, тынъ даа хазынмин, лейтенант 
Седых, чардыда чатхан планшетканы позынзар чылды- 
рып, читіре узубаанына тынъ нимес кӧпклеп парған ха- 
рахтарын тӧбін кӧрібізіп, кӧксін чарыдып алыгі, чоох- 
тапча:

Тали саптырған танк турча. Чирге кире одыртыл 
г.арған. Ыырӌы аннанъ атыс апарарга хынчатхан осхас.

Хайданъ пілчезер?
Разведка ағылған искіріглерденъ.
Сын, сын, плащ-палатказыиынъ паан пірде сие- 

тін, пірде палғаи, сыдап полбин, табырах чоохтанчатхан 
капитан Ахунбаев. Минінъ разведкам ідӧк чоохтапча. 
Разведкалар ікідеезі пір чоохтапчалар, ікінчілебин кар- 
тада таныхтаи саларға кирек.

-  Андаг даа полза, тӱрче тохтап турынъар, тӱр- 
чегіне сағынып, сӧлепчеткен капитан Енакиев.

Ол, мӧкейібізіп, площадкаданъ тӧбіи кӧрчеткен.
Сержант Егоров!

— Мында, капитан арғыс, пандырган тастыхти 
турчатхаи сержант Егоров.

— Он тоғыс квадратта хзйдаг танк пол парды? Алан 
сагынып таап алғазар ба?

— Чох.
— Позынъар кӧргезер бе?
— Я, кӧргем.
— Позынъарнынъ хараанъарданъ ма?

Я, андаг, иозымнынъ хараамнанъ. Андар парнга- 
ныбыста — ол анда турчатхан, пеер айланып одырга- 
ныбыста, андох турған.

Хайди, олар аннанъ атыс апарарга итчелер бе?
Я, андағ. Атыс апарарлар.

— Анзын хайданъ пілчезер?
— Олар ол танкты ибіре чир хаслағлапчалар.
— Чирденъ тастапчалар ба?
— Я, андағ.

Арса. олар аны апарыбызарга хынып, чир хасча-
лар?

Чох. I Ііс айда полғаныбыста, андар машиналар 
ух-тар агылчатханмар.

Позыиъар кӧргезер бе?
Я, андаг. Позымнынъ хараамнанъ кӧргем. Олар 

харачахтар тӱзірчеткеннер.
— Чахсы. Паза миме кирек чох.

Андаг! Андаг! ӧріністіг хысхыра тӱскен капи­
тан Ахунбаев паза тудьіғ чох картазында кічнчек хызыл 
тӧрікіл сиғіӌек ит салған.

Пірееде атар чирні картада таныхтапчатса, капитан 
Епакиев, кинетін тӱрче тохтирға сурынчатханын кӧзідіп, 
холин кӧдірібісченъ, ананъ стереотрубанынъ алнында 
тістенектн турып, тубан тартыл парган ырахта ниме-де 
кӧрглеченъ, пу ла полбас картаданъ тинънестіріп, сине- 
глеченъ. Капитан Ахунбаевкс Енакисвтінъ ідн полғаны 
уғаа ӱр полчатхан чілн пілдірченъ. Ол туста Ахунбаев, 
сыдап полбин, тістерін дсе хыӌырадарға тимде полған, 
че нанчызын чахсы пілчеткенненъер ле хыӌыратпачанъ. 
Ол пілчеткен, тістерін нпнче лес хыӌыратса, ол кнрек- 
ке оолыспас.

Капитан Епакиевтінъ шинельін, фуражказын, фляж- 
казын, электрический фонарнгін, сапогын пір ле хати 
кӧрген кізі сах андох аныиъ кирекке арығ чӱрекненъ 
хайчатханын, киректі орта итчеткенін паза пасха кізі- 
ніиъ сағызынанъ чуртабинчатханын піл салар. Ол иргі- 
лен парған, че иптіг, арығ, хара петлнцалыг, алтын мар- 
халығ шинель паза пір дее чирі уулбаан чылтырах хара 
ремешоктығ, кӧп-кӧні козырёктығ фуражка кис салған 
полған. Фуражказын сала тӱнъере арах кис салып чӧр- 
ӌенъ. Фляжказы тастынанъ, чаачыларни чіли, пора сук- 
ионанъ тартыл парған полған. Электрическай фонари- 
гі шинельіиінъ ікінӌі мархазына іліл парған паза пик гі- 
гіл парған, че олох туста чуғаӌах сапогтары хачан даа, 
кӧріндёс чіли, чылтырада арығлал парган полчанъ.

Иртенгізі пӱркек паза соох полган. Танъарн туста 
тӱскеи хыро, азах алтында ыграп, ӱр хайылбинчатхан. 
Сыырыгыстығ, кӧк, сабыннығ суғ осхас, пуртах книге 
хыро сиипчеткенге тӧӧй полған. Арығ хазындағы ағас- 
тар хыймырабинчатханнар. Ол нбіре тіріг нимс чох ос­
хас полған, че сңнында, ол андаг полбаан. Харағай- 
ныиъ пазы чайхалчатхан, анынанъ хада, чалбах суғнынъ

ибірізінде айлахтанчатхан, сай ла чіли. площадка хый- 
мырабохчатхан.

Пушкаларнынъ атызына, чара чачырастарға кии, чо- 
чаан на чіли, сегірестепчеткен. Киинінъ ідн удаа, че пір 
тинъ ннмес сегірестепчеткенін кӧрерге чарир полған. 
Полған на атыстынъ соонда ағастар тітіресчеткеннер. 
саргал парған пӱрлері, тсатрдагы ла чіли, чалбастаньш 
тӱсклепчеткеннер.

3
Чааға кӧнікгіеен кізее мында улуг харбазығ парчатхан 

паза позы харбазыгнынъ бӧніне кір парған чіли пілдірер. 
Сынында, тізенъ, кӱндегіӧк осхас тынъ даа улуг ннмес 
артиллернйскай атыс парчатхан. Пістінъ ме алай немец- 
тернінъ ме пірее батареязы снарядтарнынъ орта тӱскен- 
неріи пілерге тігі, нинӌелер-де снаряд позытчатхан. Олох 
туста атчатхан батареяны ыырчынынъ наблюдательлері 
(харагчылары) тут халчалар, ананъ сах андох ырахтын 
гіірее хайдағ контрбатарейнай взвод удур атча. Ананъ 
ол взводты пу саринанъ кнтеп сыхчалар. Іди, тӱрче пол- 
зох, чаанынъ пірее чардығында хулах туныстығ нызырт- 
назырт полыбысча. Прай саринанъ кічіг калибрліг ору- 
диелер атчалар, ананъ аннанъох кічіг калибрліғ, орты- 
мах, килкім арах калибрліг, кинетін улуғ, уғаа улуғ 
инъ улуг, пірее-де, тізенъ, хайда-да ырахта улуғданъох 
улуг пушкалар нігреп пастабысчалар. Ол пушканынъсна- 
рядтары, кинстін хуюн чіли киліп, улубннанъ, хыӌыра- 
бинанъ пірее хайдағ пырозы чох улуғ нимес ағасха тӱсче- 
лғр. Снарядтар тӱскен чир, тобырах-тазынамъ, ағастар- 
пғ.нъ хада пӧзік чоғар кӧдіріліи, хаялығ хара пулут по- 
лып, сағыннап чирғе тӱсче.

Пірее-де хайдағ-да сағыбаан саринанъ, осколок чара 
чачырап килчеткен, кӱсненъ чирге тееп, тайлыгып, тір- 
лектеніп, хычырап, сынъылап, салааларны, махаяхтарны 
тӱзіре саихлап, хыя учуға халча.

Че харағай пазындағы картананъ тоғынчатханнар ол 
нимені испинчеткен паза кӧрбинчеткен осхас полганнар. 
ГІірееде ле атыс улугадыбысхан чирзер телефонист, тууп 
аппарадынынъ сабын толғап, кӧӧлче сурчатхан.

— Фналканы пир! Пу фиалка ба? Стул чоохтапча! 
Линияиы сыныхтапчабыс! Ниме полча сірернінъ анда? 
Сағам амыр ба? Че чарир. ГІістінъ дее амыр. Чааласча- 
дынъар. Анымчохтар.

* * *

Хачан тоғыс тоозыл парғанда, капитан Ахунбаевтінъ 
кӧнъні сах андох кӧдіріл парғаи. Ол, картазын полевой 
сумкаа табырах суғыбызып, ідӧк пір дее ікінчілебии, 
плащ-палатказынынъ алнындағы пағларын палғағлап, 
талтах арах хысхаӌах азахтарына тура хонып, тӧбін 
турчатхан вестовойына хысхырыбысхан:

Лт ағыл!
Ананъ чаеызын кӧрібіскен.

Сыныхтабызанъар. Минінъ тоғыс он алты. Сірер- 
ьінъ чи?

Тогыс он тӧрт, позынынъ холынзар хылчанъна- 
бызып, теен капитан Енакнев.

Капитан Ахунбаев ӧрін парған. Хара харахтары, са- 
гыла тӱзіп, чіт парғаннар.

— Халчазынъ, капитан Енакиев.
Чох. Мин халбинчам. Минн сын, Сірер тӧӧле манъ- 

зыран чӧредірзер.
Зайцев, орта времяны сурдах. Сарызарға хы- 

чазы кіріп, хысхырыбысхан Ахунбаев.
Сах андох телефонист полктынъ команднан пунк- 

тынзар сығдырадыбысхан, аннанъ тогыс час он пне ми­
нут тіп искіргеннер.

Сини сын пол нарды, чаа худайы, чопсіністіг 
іеен Ахунбаев, ананъ Енакиевтінъ часызынанъ позынпн 
типънестірібіскен. Мынзында сининенъ ползын. Аным- 
чох, комбат.

Хатыг плащнанъ хогдырап, ол, лір тыныснанъ, тох- 
таг чох, чол пиріп, пасхыстынъ ікі саринда турғлабыс- 
хан артиллеристтериі иртіре тӱзе сал парған. Картаны 
адъютантха тастабызып, адына алтана тӱзіп, ағастар- 
нынъ сарғал парған пӱрлерін толадып ала, чӱгӱрте хал- 
ған.

Анынъ соонда капитан Енакиев, позынынъ пасчанъ 
кппжкаӌағынынъ тастындағы резинка хурыӌаан сууры- 
бызып, стереотрубказар чағыннап алған. Кннжкада атар 
чнрлер пазыл парған полған. Кирек чирге теере атарға 
нушкалар тимнел парған иолғаннар, че капитан Ена­
киев чаза атарға хынмннчатхан. Инъ кирек туста анынъ 
б.пареязы, аарлыг времяны чідірбин, пастағох атыстар- 
ны чичен атсын тіп, ол позы сыныхтабызарға иткен. Сы- 
ныхтабызары сидік полбаан. Че анынъ батареязы нехо-

таданъ тинъни ырах алнына сых парған полған паза 
чахсы чазыр салған полған, аннаиъар ыырчы азынада 
піл салбазын тіп, атып кӧрерге хорыххан. Батареянынъ, 
тізенъ, задачазы мындағ полған: кинетін, ыырчы пірдее 
с іғыбинчатхан саринанъ, харбазығ инъ хайнап париған 
туста, атысты пастирға. Лғаа киліскек орын, капитан 
Ғнакиевтінъ сағызында, харбазығ полар чирнінъ онъ 
флангында, азырых чолнынъ ортызында иолған.

Сағамғы туста ол орынға кізі дее хайығ салбинчат- 
хан, анда атар ниме чох полған. Аида огневой точкалар 
даа арачыланар пудіріглер чох полған. Чаа полчатхан 
чирлерде андаг кізі хайипн айландырбинчатхан чирлер 
илееде поладыр. Харбазығлар андағ чирлерде тудулар 
чоғыллар. Капитан Енакнсв аны чахсы пілчеткен, че ол 
хыйға кізі полған, нименіиъ хайди пол парарын азынада 
піліп одырчатхан.

Пу харбазығнынъ хайди иртерін, пірдее ниме иртір 
бин сағын килзе, анынъ харахтарына мындаг картина 
пос кӧрінчеткен: Ахунбаевтінъ батальоны немецтернінъ 
оборона линиязын тали саап парча, ананъ контратака 
полбазын тіп, онъ фланғтанъ ибіре алча. Анань ол ӧӧн 
кӱзін алнынзар тастапча, азырых чолданъ тоғыр тӧнъ- 
нінъ хабыргазында пик одырыбысчалар, резервтерні 
кӧӧлче тартхлап, кӱсті наа ӧӧн сабысха тимнепче. Ана 
ол орыннанъ ырах нимес, азырых чолнынъ ортызында, 
узун оймахтынъ хыринда, капитан Ахунбаев тохтабыс- 
ча. Ол анда тохтабнн полбас: ух-тар хоза ал кплерге ки- 
рек полар, палығлаттырганнарны чыып аларға паза ро- 
таларны иптеглеп пазағы сабысха тимнен саларға кп- 
рек полған. Ол нимелерні идерге ӱр нимеске дее полза, 
тохтирга кирек. Немецтер ол тусты тузаланмин полбас- 
іар. Олар хайди даа танктарын позыдарлар. Танкован 
атакаа ол ипъ киліскек туе. Немецтер оймахта чазыр 
салған танктарын кинетін сығара тастирлар. Немецтер 
танктарын оймахта чазыр салганнарын, разведчиктер 
ііірдее дее ниме искірбезелер, капитан Енакиев чахсы піл- 
четкен. Чаанынъ явлениелерін .факттарын ол табырах 
наза хап- орта тинънестірченъ, аннанъар пӧгімпсрін ал 
ӌаас чох итченъ — ол сын артиллерийскай офицер пол- 
ган. Чаада ол андағ нимелерденъ удаа учурасчанъ, ыыр- 
чынынъ кӧйтік маневрларын чахсы пілӌенъ, аннанъар 
сагам ікінӌілебинчеткен.

«Алай, стереотрубанынъ окулярларын толгағлап,

позынанъ сурчатхан капитан Енакиев, — сынап корченъ.
арса?»

Ыраххы орыннар, анынъ харахтарына табырах ча- 
Iыннапчатханнар. Ойымнар, ағастар, окоптар, театрда- 
гы декорациялар ла чіли, пірсі пірсінінъ соонанъ нртіп- 
четкеннер.

Пастагы планда наблюдательнай пункттығ харағай 
турчатхан, кнзек арығнынъ ағастарынынъ пастары пӱр- 
кек паза пасхаӌыл кӧрінчеткеннер. Харағайнынъ сині- 
иенъ иртіре чоон інгеліг паза ікі андағох улуғ махаях- 
тыг салаазы, хайхаетыг чағдап кнліп, харахха кірчеткен- 
нер.

Анынъ соонанъ кнзек чаазы сыхчатхан. Ол чаазы- 
пынъ тӧбінгі саринча пістіиъ алнында парчатханнар- 
нынъ окоптары, хыныр-майыр сииліп, тартылчатханнар. 
Пістінънернінъ тиріглері чахсы чазырыл парған полған. 
оларны чаада полый кӧнік парған на кізі сизінерӌік. 
Палғалызыг тудар чолларны, амбразураларнынъ ӱт- 
хоолларын, иулеметтарпынъ уяларын капитан Енакиев 
кӧрбезс дее, сизінчетксп.

Чазыныиъ пір саринча пістінъ окоптарға тоғыр не- 
меитернЫъ окоптары сиилчеткеннер, олар кічнчек тео 
кӧрінзслер, нрай іле полғаннар. Стереотрубананъ кор­
риде, оларнынъ аразындағы хуба чазы чох таа осхае 
гюлгаи

Аннанъ андар немоцтернінъ тыллары кӧгеріп кӧ- 
рінчеткеннер. Капитан Енакиев андар ӱр кӧрбеен. Ча- 
лаастал парған ағастар, чалбай парған ылайлар, тӧнъ- 
нер, изелглеп парған турачахтар пірсі пірсінінъ ӱстӱне 
чапсырғлап салған чілн табырах нртклепчеткеннер.

Кӧре-кӧре, капитан Енакиев хатабох азыр чол ара- 
зындағы паза ніскечек ӧзенніг орынға айлан килген. Ол 
орыи анынъ иасчанъ книжказында «17 номер ах» тіп па- 
зыл парған полған.

Пу кізі дее хаяр ннмес хуу чирні ол тынъ хараан. 
Ахунбасвтінъ ілӌірбели алнынзар парчатхан кізілері- 
иенъер паза оймахтанъ пірсі пірсінінъ соонанъ сығара 
чылғылап одырар немецтернінъ танктарынынъ кічнчек 
кблеткілеріненъер пӱӱн нртенгізін капитан Енакиев ннн- 
ӌе-нииче хати сағынған.

«Алай пастабаӌанъ ма?» Ол орынны стереотруба- 
нынъ фокузына орта аі ылып аларға кӱстен кӧрерге са- 
ғынчатхан Енакиев. Ол хорғыс алаіі ба ікінӌілес пол-

баан. Чох, Ол хачан даа ікінчілебеӌенъ. Ам даа ікін- 
чілебинчеткен. Ол, киректі манъзырабин прай саринанъ 
сағынып, сын пӧгісті табарға хынчатхан полған. Кирек- 
ті хайдн итсе, чахсы полар; батареяны мырӌыларға азы- 
нада пілдірт саларға киліссе, «он читі номерні» амох 
пастап атып аларға ба, алай тӱгенчі минуталарға читіре 
сағьіп, ананъ харбазығнынъ пӧгіні тузында батареяны 
орта кӧсгеп аларға нинӌе-де минута чідірерге бе.

Ол туста площадка алтынанъ табыстар нстіле тӱс- 
кеннер, пасхыс нленънн халған, шпоралары сығдыразып 
ала, ахынънабннанъ площадкаа олған кӧрімніг чиит 
офицер сыға хонған. Ол связьтынъ офицері полғаи, анынъ 
сырайы кӱренъ, пурну хасхах паза хап-хара кӧміскелері 
чалбах полғаннар. Улуғ киректенъ килгенненъер, ол ха- 
тығ сындырлығ кізі чіли тудынарға кӱстензе дее, сырай- 
ында чалахай олған кӱлінізі чітпинчеткен. Шпоралары- 
ианъ тышлада, азахтарыи хостн чикченъ турғысхан, хо- 
лын козырегынзар тастап, сах андох ӱзе тартхан чіли, 
кӱсненъ тӧбін тӱзірібізіп, капитан Енакиевке пакет сун- 
ған.

— Полкка приказ... — хатығ теен ол, че тудыи пол 
баан, кӱренъ харахтарынанъ пызынънада кӧрібізіп, чӱ- 
рексіп ала, хосхан: — ...настуилениеденъер!

— Хачан? — сурған Енакиев.
— Тоғыс час хырых пис минутада. Сағба — ікі кӧк 

ракета паза пір сарыг. Анда пазыл парған. Чарадынъар 
парарға?

Енакиев часызынзар кӧрібіскен. Тоғыс час отыс пір 
минута полған.

— Парынъар, — чаратхан ол.
Связьтынъ офицері, иіпораларын тышладыбызып, чіп- 

чіке турыбысхан, холын пазох козырегынзар тастабы- 
зып, ананъ кӱсненъ тӧбін тӱзіре тартыбысхан. Ол ағас 
пазында даа турчатхан осхас полбаан, артиллерийскай 
училищенінъ столовайындағы чілн, чикченъ паза уғаа 
чиркен айланыбысхан. Ананъ, кӧгліг салыстырып, пас- 
хысча шпораларынанъ хоғдыраи ала, пір тыннанъ тӧбін 
•ыбырылдыра халған.

— Лейтенант Седых! теен Енакиев.
Мин мындабын, капитан арғыс.

— Истінъер бе?
- Истім.

Команднай пункт мында полар. Мни прай взвод-

тарганъ телефон пастыра палғалызам. Взводтар алнын- 
зар парчатсалар, сірерге пір секунда даа халбасха, 
эмекті пір дее тудығ чох субнрға. Телефонча палғалызығ 
ӱзіл ннме парза, азых онъдайнанъ, радноӌа искірінъер. 
Полған на ротанынъ командазында ікі кізі халғызынъар. 
нір связной паза пірсі — наблюдатель. Иран алызығлар- 
данъар сах андох телефонча, радноданъ алай ба ракета- 
данъ нскірер задача пілдістіг бе?

— Пілдістіг.
— Сурығлар пар ба?
— Чогыл.

Толдырынъар.
- -  Истіпчем.
Лейтенант Седых, пір пасхызахха туе парып, киие- 

тін тохти тӱскен.
— Капитан арғыс, чарадынъар искірерге. Санъай 

пазымнанъ сығара чачырап халтыр. Оолахты чи хайдн 
ндерге чахирзар?

— Хайдағ оолахты?
Капитан Енакнев сырайын тарынчах арах тудыбыс- 

хан, че сах андох сағызына кирген:
— Э-э, я!
Оолахтанъар ағаа разведчиктер килгендӧк искірген- 

нер, че капитан ам даа чарадығ сығарбаан полған.
— Амды чізе оолах хайдн пол парир? Хайда полча ол?
— Сағам минінъ взводымда, разведчнктерде.
— Оиъдайланды ба?

Хыіімырап одыр.
— Ниме чсохтапча ол?
— Илееде кӧп ниме чоохтапча. Мына сержант Его­

ров минненъ чахсы пілче.
— Хая Егоров, килзін пеер.
— Сержант Егоров! — тӧбін мӧксйіп, хысхырыбыс- 

\ан лейтенант Седых. — Батареянынъ командирінзер!
Мында! — сах андох нандырған Егоров, ананъ 

анынъ ағас салаачахтарнанъ хоостап салган шлемі кӧ- 
ріне т\'скен, ананъ площадкада позы тура хонған.

— Ниме нстілче оолахтанъар? Хазин хайдағдыр, 
чоохтанъар.

Капитан Енакиев «искірінъер» тібин «чоохтанъар» 
теен. Капитаннынъ іди теенінде снзіктіг Егоров, манъ- 
зырабин, пос онъдайынӌа чоохтирға чарадылчатханын 
еизін салган. Анынъ майых парган паза нинӌе-нннче ха-

раалэр узубаанына хызарғлап парған харахтары кӱлін- 
ген чіли, ачых-чарых чылтыраза тӱскепнер, че ахсы паза 
кӧміскслері сӧрӧн тудынғанынанъох халғаннар.

Пілдістіг хайдағ кирек, капитан арғыс, — теен 
Егоров. — Пабазы чаанынъ пастағыох кӱннерінде ӧл 
халған Олар чуртаан аал немецтерге кір парған. Іӌезін, 
інегін немецтерге пирерге хынмаанда, атып салғаннар. 
N учазы паза кічіг хыс тунъмазы астанъ ӧзӧгіп ӧл пар- 
тырлар. Чалғысхан на халтыр. Аалларына немецтер от 
суғыбыстырлар. Сӱӱмек артынып алып, кілеп чӧрібістір 
Хайди-да чолда жандармнарга учурап партыр. Тудын 
алып, хайдағ-да палалар тутчанъ хорғыстығ изолятор 
зар кӱсненъ апарыбыстырлар. Анда парша, ізіг ағырыг- 
нанъ, хычынъананъ ағыртыр — сала ла ӧл парбиндыр. 
Че хайди полза еыдап, халган. Аннанъ тизібіскен. Ан- 
нанъ пеер ікі чыл агастар аразында чазынып, сӱс чӧр- 
ген, фронтты кис парыбызарға хынғам тіпче. Че фронт 
андада ырах полған. Саиъай сас пол парган. Тарынчах, 
пазы хуруғ сас ла, позы, пӱӱр ле палазы осхас, ідіргек. 
Сумкада устыг иде чітіт салган позыг ал чӧрченъ пол- 
тыр. Оолах ол тирігденъ пірее фрицті ӧдір саларга 
хынған. Сумказында чыртых, ыдарап парған букварь 
тапхабыс. «Букварьны ниме идерге ал чӧрчезінъ?» сур- 
чабыс. «Пічік хығырарын ундубасха», чоохтапча. Че, 
сірер чізе аннанъар ниме сағынчазар?!

— Нинӌе частығдыр?
— Он ӱзінчі чазымны апарчам тіпче. Тастынанъ кӧр- 

зенъ, он частанъ кӧп пирбессінъ Астап, хуруғ сӧӧк ле 
пол парған.

— Он ікі,— ннме-де сағынып ала, чоохтаан Енакиев. 
-  Иран пу ниме пасталчатханда, агаа тоғыс таа час чо\

гіолған одыр.
— Кічігденъӧк иреені кӧрче,— улуғ тынып ала, чоох- 

танған Егоров.
Артиллериянынъ пірее-пірее атыстарыиынъ табыста- 

рына тынънанған: олар тапсабиныбысханнар. Харбазыг 
алнында хаӌан даа атыстар пілдірте арамнабызадыр- 
лар. Сағам даа артиллериянынъ атыстары арамнабыс- 
ханнар.

Тӱрче лолғандох, ап-амыр, чир ӱстӱнде пір дее чаа 
чох осхае пол парған.

— Ананъ чізе, чахсы оолағас па? — сурған капитан 
Енакиев.

— Уғаа манъат, чахсы оолах. чапчанъ, хабынчах! — 
санъай ибдегі ле чіли хысхыра тӱскен Егоров.

Капитапнынъ сырайы алыс парған, ол хыя айланы-
бысхан.

Хачан-да капитан Енакиевтінъ дее Костя тіп оол- 
ғы пар полган, часнанъ пу оолахтанъ кічіг арах полгап 
иолар — амды ағаа читі час поларӌых. Чинт ипчізі паза 
ічезі капнтаннынъ пӧлғанохтар. Прай ол ннъ чағын кізі- 
лер пір кӱнде ле ӱс чыл мынынъ алнында чох пол пар- 
ганнар. Олар ол туста Барановичтерде чуртапчатхан 
полғаннар. Хорығ пасталыбысханда, аны нбіненъ бата- 
рсязар хыгыртыбысханнар, ана аннанъ пеер ол ибін 
дее, оолгын даа, ипчізін дее, ічезін дее кӧрбесн. Паза 
хачан даа кӧрбес.

Хырых пір чылда, чибіргі ікі нюньда, хаӌан немец- 
тернінъ штурмовиктері, Мннскке парчатхан чолда пір 
дсс арачыланчанъ онъдайы чох апсахтарға, нпчілерге, 
палаларга атыхханнарында, капитан Енакневтінъ 
семьязы чох пол парған. Ол чоннынъ аразында немец- 
кай разбойниктернінъ холына кірерге хынмин парчат- 
ханнарданъ хада апынъ семьязы полған. Олар ӱзіненъ 
дее чолда ӧл халганнар. Ол ннмеденъер капитан Ена- 
киевке (позынынъ хараананъ кӧрген кізі, ол туста ол 
позынынъ частьтынанъ чол хырннда полған ) анынъ нр- 
гі танызы чоохтаан. Ол капитанға кӧрген нимезін тооза 
чоохтабаан, анзы угаа аар, сндік, хоргыстығ картина 
полган. Капитан Енакиев позы даа сурағлабннчатхан. 
Ол сураглирга тідінминчеткен. Че ол сах андох сагызын- 
да оларнынъ хайдп ӧлгеннеріненъер сом хоостап сал- 
ган. Ана ол сом анынъ пазынанъ сыхпачанъ, хачан даа 
харахтарынынъ алнында полчанъ. Чалын ибіре, чылты- 
рах, кинні ӱзе-чара тартыпчатхан бомбаларнынъ чары- 
лызы, пулеметтарнынъ тыдырааны, алах парган, хол- 
ларында корзинкалар, чемоданнар, коляскалар, понӌах- 
тар тудынғлап салған кізілер, ол чоннанъ хада тӧрт час- 
гы р , кӧк матросскай пӧрігестіг, чнлегелері ходыра тар- 
тылғлап парган харағайларнынъ аразында ханы чох 
холларын чаза тастап, хан синп парған сӱбӱрек ле чіли 
чатчатхан оолағасты, наа ленталығ, ічезінінъ иргі хысха 
кибіненъ уучазы тіккен матросскай пӧрігесті капитан 
Енакиев прай нимеденъ чарых кӧрӌенъ.

Отыс ікі частығ даа полза, пу чангызын капитан Ена- 
киевтінъ чыхчозына хыр сабыехан, уламох тапсабас.



хомзыныстығ полыбысхан. Алнындағызынанъох хазыр 
пол парған. Полкта анынъ чобаананъар кізі дее пілбеен. 
Ол аннанъар кізее чоохтабачанъ. Че чалғысхап халзо.ч, 
ол хачаи даа ипчізіііенъер, іӌезіненъер, оолғынанъар ла 
сағынӌанъ. Оолғын хачан даа тіріг тіи сағынчанъ.

Оолғы анынъ сагызында ӧсченъ. Амды нинӌе частығ, 
айльіғ поларчых оолғы, хандағ поларӌых, ниме чоохтир- 
чых, хайди ӱгренерчік — прай ол сурығларга капитан 
полған на минутада пірдее алӌаастабнн нандырарчых. 
Сагам анынъ оолғы хығыр таа, пае таа пілерчік, матрос- 
скай пӧрігезі тарғынах пол иарган поларӌых. Ол пӧрі- 
гесті амды ічезі комодха Костяға тарғынах полғлап пар- 
ған кип-азахтарға хоза сал саларӌых. Алай ба уучазы 
аннанъ гіірее сагам кнрек ниме-перолар сух чӧрерге хап- 
чығас алай ба ботинкалар чылтырадарга нс гік пирген 
поларчых.

— Аны хайди адапчалар? теен капитан Енакиен.
-  Ваня.

— Ваня ла ба?
Ваня,— кӧгліг паза хынып нандырған сержант 

Егоров, ананъ позы чалахай кӱлінібіскен,— Фамилнязы 
даа киліскек: Ваня Солнцев.

— Андағда мына ниме,— тӱрче сагынып алып, 
чоохтаан Енакисв— аны тылзар ызыбызарга кирек 
полар.

Егоровтынъ сырайы алыс парған.
Аястығ, капитан арғыс.

-Х айди полганда аястығ?— тарынчах тудынып, 
хатығ сурған Енакиев,— Ноға аястығ?

Тылда даа хайдар парар ол? Туған-чағыны даа 
чоғыл, ӧкіс. Кізі полбас.

— Полар. ӧкістер чуртаӌань туралар пар.
Анзы за андағох, — капитан Енакиев командир 

ӱніненъ хатығ арах таа хылынза, пос, ибдегі ле чіли, ту­
дынып, теен Еоров.

ЬІиме?
Анзы за андағ, иленънесчеткен пасхыста типсе- 

ніп, чоохтанган Егоров. —Андағ даа полза, хайдн тіӌенъ 
зе, піс аны позыбыста, взводтынъ управленнезіндс хал- 
гызарға сагынгабыс. Уғаа сизіктіг, ӧткін оолағас. Раз­
ведчик поларға тӧреен.

— Че анзын позынъар сагынып алгазар,— хылыхта- 
нып, теен капитан Енакиев.

-  Чох, пірдее хоспаабыс. Уғаа сизіктіг оолагас* 
Ибіркі чнрні разведчнктер ле чілн снткеп онънапча. Пн 
рее тустарда разведчиктерденъ дее артых. Ол позы су- 
рынча: «Мині разведчик поларға ӱгрет салынъар. Мнн 
сірерге атар чнрлерні иіл кнл турам. Мин мында полган 
на ағазыӌахты пілчем*...

Капнтаннынъ кӱлкізі кил парған:
— Позы сурынча... Сурынза чізе. Чарадылбннча. 

Мындағ туста аны посха хайди алынчанъ? Ол кічнчек 
іее полза, тыниығ кізі нооза. Ол пірее ннме пол парза 
чи? Чаада ниме полбинча, ух таа тсеп парар. Андаг я, 
Ггоров?

Я, андағ.
Кӧрчезер. Чох. Ағаа чаалазарға ам даа нрте, 

ӧзіп алзын. Ағаа сағам ӱгренерге кнрек. Пастағох ма- 
нлінананъ тылзар ызыбызынъар.

Егоров, ниме-де чоохтирға хынып, тідінмин гуры-
бысхан.

— Капитан арғыс, тизібізер ол аннанъ, ікінчілеп 
ала, чоохтанган Егоров.

Хайди полый тизібізер? Ноға іди еағынчазар?
«Сірер мині тылзар аиарчатсанъар, чолда олох 

інзібізербін тіпче».
— ГІозы іди теен ме?
— Я, іди теен.
— Че, анзы кӧрінер,— хыныхсыбнн чоохтанған капи­

тан.— Тылзар ызыбызарга чахыпчам. Ағаа мында нт- 
ченъ ниме чоғыл.

Паза Вапяға полысчанъ онъдай чох полған. Сер­
жант Егоров кӧні турыбысхан.

Исчем. Чарадынъар парарға?
— Гіарынъар.
Хаӌан сержант Егоров, пасхысча тӱзіп одырғанда, 

пӱрӱнъкі кӧрінчеткен, стена чіли, турчатхан ыраххы 
ағастарнынъ озаринанъ кӧк чылтызах кӧӧлче сығара 
учух килген. Мынзы узарға даа манънанғалахта, анынъ- 
ох ізінӌе андағох кӧк чылтызах сығара ағахтан килген, 
анынъ соонанъ пазох пір — анзы сарығ полған.

— Батарея, харбазыға, тынъ ннмес команда пир- 
ген капитан Енакиев.

— Батарея, харбазыға! — ӧтіг хысхырыбысхан труб­
ка а телефонист.

Ана ол ӧтіг хысхы ӱр нимеске амырап парған, чабал 
харал турған арығны сах андох аймах-пасха табыстар- 
нанъ толдырған.

4
Ол туста Ваня Солнцев, разведчнктернінъ палатка- 

зында чалаас азахтарын позынынъ алтынзар кнре тарт- 
хлап салған пуйган салааларында одырып алып, улуг 
ағас сомнахнанъ чаачылар алгайагынанъ угаа ізіг, 
олох туста угаа тадылығ, нттіг, яблах, муксун, чеснок 
тоғыраан, перец, лаврован лист салған угре чіп одыр 
ган.

Ол хычаланып, угаа манъзырап чіпчеткен, чнтіре 
тайиалбаан иттер тамагында турыбыс тургаппар. Тынъ 
тайнааиына халбах хатығ хулағастары ӱр хыплалбаан 
сурместерінінъ алтында хыймырас турғаннар.

Ваня Солнцевтінъ семьязында ирайлары пазымнығ, 
онъар-тискер тӱспсс кізілер полган, че сагам ниме чіп 
турып, позын угаа хомай тутчатханын ол пілінчеткея. 
Агаа манъзырабин, ӱгрені тамӌылатпас ӱчӱн, іпекті сом- 
нах алтына тударга, азыранчатса, тынъ сыыланънабпн 
паза чаамлатпин чирге кирек полган.

Паза кізілер кӧзіне чахсы тудынар ӱчӱн, пірее-иірее 
алгайахты позынанъ хыя чылдырып, «Алгыстапчам, тос- 
ханча чідім», тирге кнрек. «Сурынчам, чінъер, чінъер» 
тіп алғайны нандыра чылдыр пирбееннерінче, хатап чі- 
беске кирек.

Прай ол правилоларны Ваня ундубаан паза чахсы 
пілчеткен, че уғаа тынъ ниме чирі килчеткенін чинъ 
молбаан. Астапчатхаиы прай ол правилоларданъ кӱстіг 
полган.

Ваня, чағын чылдыр пирген алғайны пір холынанъ 
пик тудып, паза пір холынанъ сомнахнанъ чапчанъ то- 
гынған. Олох туста ол харахтарын іпек тілімнеріненъ 
пір дее хыя ал полбинчатхан. Холы ӱс полган полза! 
іпекті чпрге манънанарохчых.

Асха тӱрееніне кӧк харахтары ооп парған осхас пол- 
ғаннар. Азыранчатхан аразында чаачыларзар ол харах- 
тлрынанъ сизіністіг кӧр салчатхан.

Чааӌылар палаткада ікӧленъ полғаннар. Олар сер­
жант Егоровнанъ хада Ваняны ағас аразында таап 
ағылған кізілер полған. Оларнынъ пірсі килкім сӧӧктіг, 
улур, чалахай кӱліністіг, уғаа узун, тырбостар ла осхас,

холлыг, анынъ ӱчӱн «шкелет» тіп солалал парған, еф­
рейтор Биденко гіолған. Ікінӌізі— ефрейторох паза-Би­
денко осхас улуғ, че анынъ хырийда иттіг, териек сырай- 
лығ сибиряк, алыпха ла тӧӧй — Горбунов. Ол хызыл 
пулғах сырайлыг, ах кірбіктіг полған, анынъ арам сас- 
тары, сосха тӱктері чілн, хызамдых пазында тарбайыс- 
ханнар. Аиы чалдон тіп солалаӌанънар.

Олар ікӧленъ алты кізее иділген палаткаа чадап ла 
сыыпчатханнар. Тынанарға чатсалар, азахтары палатка 
тастына сых парбазын тін, чыыра тартынып алып, чат- 
чанънар.

Чаа алнында Биденко Донбасста шахтер иолған. 
Хара тастынъ тозыны анынъ курень терізіне сиип пар- 
ган осхас полган, аннанъар сырайы ам даа кӧгемзік кӧ- 
рінген.

Горбунов, тізенъ, чаа пасталар алнында Забайка- 
льеде агас кисченъ полып тогынған. Аннанъ ну синю 
теере наа чарған час хазынъ одынънарнанъ тынъ чыс- 
танчатхан чіли пілдірген. Тастынанъ кӧрзенъ, пран даа 
позы хайдағ-да ах, хазынъа ла тӧӧй полган.

Олар ікідеезі, алыптарни осхас инънілеріне куртка- 
лар чабын салып, чыстығ пуйған салааларында одырып 
алып, Ванянынъ чіпчеткенін хынып кӧрчеткеннер.

Угаа кӧп чіпчеткеніне оолағас пірееде уядыбысчат- 
хан; чоохчы, чалахай Горбунов, аны сизініп, нбдегі ле 
чіли,ӱтертчеткен.

— Хайтпас, пастуғас. Чалтанма. Нинче сынъанча чі. 
Чнтпезе, хоза сал пирербіс. Пістінъ азыхтанъ кирек чах- 
сы.

Ваня чіпчеткен сомнаан чалғағлабысчатхан, нымзах, 
чааӌылар іпеен улуғ-улуғ ызырып, чадап тайнап, азы- 
рып одырған. Палаткада, пу улуғ кізілерде, Ваня хас- 
хаӌаннанъ чуртапчатхан чіли пілдірген. Ур ниместе, ки- 
чее ле, сӱрдестіг, соох ағас аразынча чир-чалғысхан, ха- 
раа, астанъ астап, ағырығ, сӱрдірген пӱӱр палазы ла чі- 
ли, ӧлімні ле сагын парчатханы пӱӱн полбаан даа осхас 
иолған.

Тӧӧле ирееленіп, астап, хорығып, пазындырып чӧрген 
ӱс чылнынъ иртіп нарғанына Ваня ізенминчеткен.

Ус чыл пазында Ваня пастағызын на ізестіг кізілер 
аразында полған. Тигір чудап, тасхархызы тӱнек тее 
полза, сарығ полотно ӧтіре палатка істіне пір тинъ, кӧг- 
ліг кӱн хараана тӧӧй чарых ӧтіпчеткен.

Сынында, палаткада алып осхас ікі кізі полчатхан- 
нанъар тарғынах арах полған, че андағ даа полза, па- 
латканынъ істі чайлығ паза прай ниме уғаа ипти салыл 
парған полған.

Полған на ниме позынынъ орнында чатчатхан. Па- 
латканы істіненътіреглепчеткен сарығ агазахтарга чахсы 
арыглағлап паза сӱртклеп салган автоматтарны хыс- 
хлап салғаннар. ИІинельлері паза плащ-палаткалары 
пір тннъ, пірдее чыырындызы чох, ипти тӱр салған 
пуйган салааларында чатханнар. Противогазтарны паза 
нимс-ноо сухчанъ вещевой хаптарны подушкалар орны- 
на тӧзек пазына тургысхлап, арығ, хатыг чызынцахтар- 
нанъ чапхлап еалған полғаннар. Палаткаданъ сығып-кі- 
ріп чӧрненъ ачыхтынъ хыринда чуға чардычахнанъ чаап 
салган суглығ кӧнек турчатхан. Чардыӌахтынъ ӱстӱнде 
консерва тинтезіненъ пділген кружкалар, сабын салчанъ 
ниме, трофейнай пасталығ тюбиктер, аймах-пасха ӧнъ- 
кіг футлярлар, тіс арыглачанъ щеткалар чайлада салыл 
парғаннар.

Оларнынъ аразында ах тимір аяғас паза хырынза, 
сабын сӱртклеченъ нимелері парох полған, немецтернінъ 
тастабысхан машиназынанъ ходырып алған кӧріндесте- 
рін палаткаа ілдір салтырлар. Удур-тӧдір салған сапог- 
тар арығлацанъ ікі щетка паза оларнынъ хыринда сапоғ 
сӱргкізі полӌанъ тинтеӌекті хости салтырлар.

Праи ол нимелерденъ пасха «летучая мышь» фонарь- 
лары пар полған.

Нанъмыр суу палаткаа кире ахпазын тіп, анынъ тас- 
тынанъ ибіре чир ипти хазыл партыр. Палатканы тут 
тырған чирге кире сапхлаи салған ӧрғенектер пик паза 
прайзы гіӱдӱн полганнар. Палатка пулунънарынанъ 
пір тинъ, пірдее чыырылғаны чох тартыл партыр. 
Прай ниме инструкция хоостыра иділ парған пол- 
ған.

Разведчнктер ннмее хайындылығ, чыынчах полып па­
за прай нимені ипти итчеткеннеріненъ тикке ле прай 
батареяда сабыхнааннар. Чыында оларнынъ хачан даа 
сахарлары,сухарьлары, чағлары пар полцанъ. Хайдаг 
даа туста інге, чіп, марха, алай ба пірее хати салып ізер 
чай оларда пар полцанъ. Тамкыданъар чоохтачаа даа чо- 
ғыл. Разведчиктернінъ тамкы кӧп паза аймах-пасха 
сорттар: фабричнай махорка, Пензадағы пос одыртхан 
тамкы, ниик Сухумидегі тамкыӌах, «Путина» папирос-

тар паза кічиӌек Немецкий сигареттер пар полған. Не- 
мецкай сигареттерні разведчиктер, хыныхсыбин, иірееде 
тамкы тоозыл парза ла, тӱкӱрініп ала тартчанънар.

Че разведчиктер батареяда аннанъ на сабға сыхпаан- 
мар.

Пастағызынох, олар мостарынынь махачы, сымдах 
киректеріненъ ырах сабыхчанънар. Разведка киреенде 
оларнанъ тинънесченъ кізі чох полған. Ыырчынынъ ты- 
лына ырах ӧтіп парып, олар тынъ китеп паза орта искі- 
ріглер ағылцанънар, пірееде дивизиянынъ даа штабын- 
да холларын чаза тудып хайхасчанънар. Ікінчі пӧліктінъ 
настыгы, тізенъ, оларны «капитан Енакиевтінъ профес- 
сорлары» тіп адачанъ.

Пір сӧсненъ чоохтаза, олар махачы чааласханнар.
Че иостарынынъ аар паза хорғыстығ тоғыстары соон- 

да, ідӧк сигбінніг азыраиып, манъаг тыиан пілчеиъ- 
нер.

Батареяда, сержант Егоровты санабаза, олар алты 
кізі полғаннар. Разведкаа олар, ікілерденъ теестезіп, ікі- 
лер кӱи пазынанъ чӧрӌенънер. Ананъ тынанӌанънар. Че 
сержант ЕгоровтЫнъ хаӌан тынанчатханын пір дее кізі 
пілбеченъ.

Пӱӱн Горбуновнанъ Биденко чарылыспас нанчы- 
лар тынанчатханнар. Олар разведкаа ікӧленъ чӧрӌенъ- 
нер. Иртенненъ, харбазығ даа парчатса, ағас аразында 
кии аар-пеер чӧрчегкеніне дее, чир тітірепчеткеніне дее, 
минута сай штурмовиктернінъ хулах туныстыг кӱзӱреен- 
неріне дее хайбин, разведчиктер, аар тогыстары соонда 
Ванянанъ чоохтазып, тынанып одырғаннар. Хада ӱр дее 
полбазалар, Ваня оларға «пастуғас» тіп солалаттыр са- 
ларга манънанган.

Кӱренъ, пос иткен истенъ тігілген паза муксун хасты- 
рығынанъ сырлаан станнығ, чыртых кӧгенектіг, инъні 
азыра улуг нимес сӱӱмек артынчахтығ, чалаас азах, 
узуи састығ Ваня, иргідеғі букварьларда хоостал пар- 
ран пастуғастарға тӧой полғаи. Сырайы кӱренъ, иді чох, 
сіліг кӧні пурныӌахтығ, улуғ харахтығ, састары пӧрік ле 
осхас узун, хойығ, пірде кӧрзенъ, сызырданъ на чапхан 
турачахтынъ хыры ла чіли, сарбайысчатханнар. Аны 
кӧргенде, Ваня аалдағы пастуғастарға ла тӧӧй иол- 
тан.

Хазанахтағы ӱгрені тооза чібізіп, Ваня іпек хатии- 
нанъ аньінъ істін хуруда чызыбысхан. Олох хатығданъ

сомнаан чысхлабысхан, ананъ аны чібіскен. Тур киліп, 
алыптарға мӧкейген, харахтарын тӧбін кӧріп, чоохтан-
ган:

Ллғыстапчам.
Паза чирзінъ ме?

— Чох, тохпын.
Кӧр, тоспаан ползанъ, пазох пірее алғай сал ки- 

лербіс. - харағын нымғызыбызып, махтанчых ара\ 
чоохтанған Горбунов.— Піске ол сидік нимес. Сал ки­
лим ме, пастугас? И?

Чох, паза сынъмас,- уядып ала, нандырған Ва­
йя. Анынъ улуг харахтары кӧгліг чылтырасчатханнар.

Хынмазанъ, хайди идер зе. Аизы синінъ киреенъ. 
Піс пірдее кізіні кӱетир чоғылбыс,— теен, хачан даа 
орта чоохтанадырған Биденко.

Прай кізілерні разведчнктернінъ чуртынанъ хайхат- 
тырарға хынчанъ Горбунов піди теен:

Че, Ваня, пістінъ азиибыс хайдағдыр?
Чахсы-ы,— сомнаан сабынанъ тӧбін, алгайах істі- 

не салып паза скатерть ориына часхан «Суворовская на­
тиск» газетаданъ халас унахтарын чыглап. нандырған 
оолах.

Чахсы, хынын чоохтан сыххаи пазох І'орбунов, 
сии, харындас, мындағ азыхты прай дивнзияда даа 

таппассынъ. Син, харындас, разведчиктерденъ ыраба. 
Пістенъ не хада нолзанъ, ӧлбессінъ. Пісненъ хада чур- 
тирзынъ ма?

Чуртим, — кӧгліг нандырған оолах.
Сын, піс сині мылчада чууп аларбыс. Пазынъда- 

ғы киисті ал селібізербіс. Обмундирование таап пирер- 
біс. Чааӌаа тӧӧй ит саларбыс.

Абаачах, мині разведкаа хада ал чӧрерзер бе?
Разведкаа даа апарарохпыс. Синненъ саблыг раз­

ведчик ит саларбыс.
Мин кічнчекгтін, хайдаг даа ӱттенъ ӧтііі парарбын. 

ӧрчілІг, амох таа парарға тимде нандырчатхан Ваня. 
ГІу ибірезінде мим пілбеен агас таа чох полар.

Ана анзы уғаа манъат.
Авгоматтанъ атарға чн мині ӱгредезер бе?
Ноға ӱгретпеске... Тузы читсе, ӱгредербіс.
Мағаа, абаачахтар, пірее дее хати ат кӧрзе, 

пушкаларнынъ ӱзігі чох атчатханына хыймырасчатхан 
автоматтарға хыӌаланыстыг кӧріп чоохтапчатхан Ваня.

Атарзынъ. Хорыхпа. Аннанъ кирек тудылбас. Піс 
снні чаа науказына прай угрет саларбые. Пастағызынох, 
сині санга кир саларға кирек.

— Анзы ниме полӌанъ?
— Анзы, харынлас, мындағ ниме. Сержант Егоров 

синненъер лейтенант Седыхха чоохтир. Лейтенант Се­
дых батареянынъ командирі капитан Енакиевке докла­
дывать полар. Капитан Енакиев, тізенъ, сині санға ал- 
чатханынанъар приказ пазыбызар. Ол кӱнненъ сығара 
сағаа чааӌаа кирек обмундирование, азых, ахча пнріп 
пастирлар. Онъарылыстығ ба?

— Онъарылыстығ.
— Ана пістінъ, разведчиктернінъ, кирек хайди иділе- 

дір... Тохта! Хайдар паризынъ?
--  Чеен соонда ідіс-хамысты чууп саларға кирек, 

нооза, абаа. Ічебіс пісті азыранып алзох, ідіс-хамысты 
чууп, ілгӧрге ипти сайлаттырчанъ.

Орта нтченъ, — хатыг чоохтанған Горбунов,— 
службада андағох полар.

— Мында алны-кистібіске чӧрченъ кізі чоғыл, 
ӱгреде чоохтан салған Биденко.

— Андағ даа полза, ідіс-хамыс чуурын тохтат тур. 
сағам чай ізербістер,— улуғсырхап ала, иазох чоохтан- 
ған Горбунов. — Чай ізерге хынадырзынъ ма?

— Хынадырбын,— нандырған Ваня.
Орта итчеттірзінъ. Піс, разведчиктер, азыранып 

алзох, чай ізедірбіс. Чайны хайди даа сахарлығ ісчебіс. 
Анзынанъ за піс саиазар чоғылбыс,— хайыхпин, хоза 
чоохтанған Биденко.

Тӱрче полғанда палаткаа улуг чис чайник ағыл кнл- 
геннер. Ол чайннкке прай батареецтернінь іеті кӧйченъ, 
разведчиктер, тізенъ, махтанчанънар.

Сынабох, разведчиктернінъ сахар киреененъ кирек 
хандыра турғызылтыр.

Тапсабас Биденко, позынынъ вещевой хабын систібі- 
зіп, улуғ харбах килкім сахар сығар килген.

Вапя хараан даа тыпладарға манънанғалахта, Горбч- 
нов анынъ кружказына ікі улуғ кизек тӱзірібіскен. Оола- 
ғас хайхаанына харахтарын чара кӧрібіскен. Аны онънап 
салып, Горбунов пазох пір улуғ кизек тӱзірібіскен. Ол 
чоохтирға хынчатхан осхас полған: «Піл, пісті, развед- 
чиктерні».

Ваня тимір кружканы ікі дее холынанъ хапхан.

Оортабызып, чайнынъ тадылинна. харахтарын нуубыс- 
хан. Ағаа хайдағ-да, нымахтағы ла осхас чирде полчат- 
хан чіли пілдірген.

Ибіре прай ннме нымахтагы ла осхас полған: тӱнек 
кӱнде дее чап-чарых палатка, ырах ннместе парчатхан 
чаанынъ нызырты, килкім сахарны харбахтап салчат- 
хан чалахай алыптар паза пнрер гіолған кип-азах, ахча, 
;<н. пасха кӧп нимелер.

— Кӧнънінъе кірче? ирнілерін сӧӧтудыбызып, чай- 
иы тынъ хынып, кӧӧлче сорчатханын кӧріп, кбзеркеп сур- 
ран Горбунов.

Ол сурыға Ваня онъдайли нандыр таа полбннчат- 
хан. Ирнілері анынъ пос полбаан, олар, от ла осхас, ізіг 
чайнанъ кӱресчеткеннер. Ванянынъ чӱрее ӧрінісненъ тол 
парған полған. Амды Ваня разведчнктерде, пу угаа чах- 
сы кізілерде чуртир, олар, анынъ сазын хырығып, чуугі- 
дырып, тонандырып, автоматтанъ атарға ӱгредср пол- 
чалар.

Ол прай сӧстер анынъ пазында путхалысчатханнар. 
Ваня разведчиктерні алғыстапчатханын паза прай ниме 
анынъ кӧнъніне кірчеткенін чоохтирга манънанмнн, кӧ- 
міскелерін пӧзік кӧдірібізіп, пазын на икіпчеткен.

— Ам даа пала,— улуг тынып, ачынып чоохтанған 
Внденко. Ол, позынынъ ыстал парған, улуг хатыг сала- 
аларынанъ Гіеизада ӧскен пос таараан тамкыны нанчы- 
гынанъ чымӌыи сығарып, чачынға урыи, сигара сарып- 
чатхан.

Ол аразында чаанынъ табыстары нинче-нинче хати 
алыс парган.

Пастап олар чағын, тинъ истілчеткеннер. Ананъ сала 
ырабысхан паза амырабысхан осхас полған. Че сах 
андох наа кӱсненъ алнындағызынанъ тынъ хайиап сых- 
ханнар. Ол табыстарнынъ аразында наа, тігде-мында, 
удаа-удаа тӱсчеткен авнабомбаларнынъ табыстары нс- 
тілчеткен. Авиабомбалар, пір чирге тохтағ чох тӱзіп, ті- 
тірепчеткен чирні улуг масхаларнанъ улдурчатхан ос­
хас полған.

— Пістінънер иир турлар,— чоох аразында тынъна- 
пып, чоохтаи салған Биденко.

Манъат, махтап чоохтанган Горбунов
Нызырт нлееде тохтабин парған.
Ананъ ӱр нимеске ап-амыр пол парган. ӧл амырда 

агас аразында Морзе азбуказынанъ на телеграфнро-

вать полчатханы тобырғынынъ на хатыг тохлатчатханы 
чіли, іле истілген.

Палаткадағылар, тапсаспнн, тынънанып одырчатхан- 
нар.

Ананъ ырахтын мылтыхтар тазылазы истілібіскен. 
Атыстар, тыығаннанъ тыып, соонанъар улуғ нызыртхп 
гіірік парғаннар. Праи линняча даа, теедег, пулеметтар 
пір тинъе тадырас еыхханнар. Ананъ кинетін харбазыг, 
табырах чӧр сыххан машина ла чіли, кӱзӱреп, сыгырып, 
ӧстегі, улуп, сыгырып, позынынъ чӧріміне кірібіскен.

Ол кізі піліп алчаа чох нызырт-назыртта, хайда-да 
ырахта, «а-а-а» тіп сарнасчатхан на чілн кізілернінъ хы« - 
хырысчатханын инъ сиргек хулахтЫғ ла кізі иетерчік.

— Че, ана, чазыларнынъ ханы-пигі атакаа чӧр сыхты 
ба хайдағ,— теен Горбунов. — Амды чаа худайы полы- 
зып пастир.

Горбуновтынъ сӧстерін киречілепчеткен не чіли. 
прай саринанъ пасха-пасха табыстығ аймах-паеха ка- 
либрліғ чӱзер пушкалар атып еыхханнар.

Биденко, хулаан харбазыг парчатхан саринзар ай- 
ландырып, ӱр сиргектеніп, тынънанып одырган.

-  Пістінъ батарея нстілбинче, чоохтан салған ол.
Тапсабинча.
Пістінъ капитан тикке ух-тар хоратпас.
Ол сағып аладыр. Ананъ пирер полза...

Ваня ӱрӱк парған, разведчиктернінъ пірде пірсінзер 
кӧр турған. Оларнынъ сырайларынанъ чахсы ба, хомай 
ба ниме полчатханын пілерге харасчатхан. Че пірдее 
ниме иіл полбинчатхан. Сурарға тідінминчеткен.

Абаачах, — пасхаларынанъ чалахай арах пілдір- 
четкен Горбуновтағ/ъ тідініксібин сурыбысхан ол,— кем 
кемні чинъче: піс иемецтерні бе алай олар пісті бе?

Оолахты ніткезіненъ сапхлап, Горбунов хатхыр салы- 
бысхан.

— Эх, син!
Биденко хатхырбин чоохтанғин:
— Сынап таа, син, чалдон, радисттерзер ойлап пар 

килерчіксінъ, ниме полчатханын истіп килерчіксінъ.
Ол туста кемнінъ-де табырах хаалап одырып, ӧрге- 

некке сӱрнӱк парғаны истіл парған. Палаткаа мӧкейібі- 
зіп, сержант Егоров кір кнлген.

— Горбунов!
— Нечем.

— Тирен. Сагам на пехотаданъ парнған Кузьмин­
ский атыр салды. Анынъ орнына пар.

— Пістінъ Кузьминский бе?
— Я. Автоматтанъ. Он пір ух. Табырах.
— Нечем!
Горбунов манъзырап тонанған аразында сержант 

Егоров паза ефрейтор Биденко сағам ӧліг разведчик 
Кузьминскийнінъ тынанӌанъ чирінзер тапсаспнн кӧріп 
одырғаннар.

Кузьминскийнінъ узучанъ орны прайларыниох осхас 
полған. Тӧзее иптіг — пір дее чыырылған, уйган-сайган 
полған ниме чох, кӧк плащ-палатка чазылтыр, частыхта 
хатығ истенъ нткен чызынӌах чаап салған вещевой хап 
чатхан. Чызынӌағы ла ӱстӱне ӱс пулунъни тӱрген ікі 
письмо паза хоос «Красноармеец» тіп журнал сал сал- 
тырлар. Кузьминский чохта полевой почтальон ағыл- 
т ы р .

Ваня Кузьминскийні пір ле хати, танъ чарып одыр- 
ганда, кӧрген. Кузьминский сменаа парарға манъзырап- 
чатхан. Ол, сағам Горбуновох чілн, мӧкейіп алып, пазын 
азыра тириин кисчеткен, шинельінінъ чыырбастарын 
онъдайлапчатхан.

Кузьминскийнінъ шинельіненъ щи чызы тадылыг 
чыстанчатхан. Че Кузьминскийні, позын, Ваня чахсы 
кӧрерге манънанмаан, ол сах андох парыбысхан. Ур 
ниместенъ айланарын пілген кізі, хайди парча, ол ідӧк 
нір дее кізіденъ анымӌохтаспнн парыбысхан. Амды 
прайлары анынъ хачан даа айланмазын пілчеткеннер, 
позып парган орынга табыс-тубыс чох кӧрчеткеннер. Па- 
латкада хайди-да хомзыныстығ, харасхы, аллығ пол 
парған.

Ваня, холын сиберли сунып, чапсынчах, наа ла пе- 
чатьтанъ сыххан «Красноармеец» журналны тутхлас- 
тырған. Сержант Егоров амды ла Ванямы онънап салған; 
оолах кӱлініс кӧрерге сағыпчатхан, позы даа ідӧк кӱлі- 
перге тимнен салган. Че сержант Егоров анынъзар хатыг 
кӧрібіскен, хайдағ-да хомай ниме пол парғанын Ваня 
сах андох сизін салған.

— Син ам даа мындазынъ ма? теен Егоров.
Мындабын,— проланған на чіли, сыбыраан оолах.

— Ызыбызарға килізер аны,— капитан Енакиев ле 
чіли, тарынчах тудыныбызып, теен сержант Егоров. — 
Биденко!

— Я!
— Тирен.
— Хайдар?
— Батареянынъ командирі оолахты тылэар ызыбы 

зарга чахаан. Чол париған машинаа одыртып, фронт- 
тынъ ікінчі эшелонына апар кнлерзінъ. Аида комендант 
ха пирібізерзінъ, расписка алып аларзынъ. Ол аны пірес 
олган туразына ызыбыссып. Пістінъ арабыста нимее 
путхалыс чӧрер. Ағаа мында поларға чарабинча.

Ана за? — ачырғанчатханын чазырбин, чоохтяны- 
бысхан Биденко.

Капитан Енакиев чахыбысхан.
Аястығ. Уғаа сымдах оолах.
Аязанъ даа, итчеенъ чоғыл, чарабинча.

Сержант Егоров иаяғызынанъох тарынуах полған. 
Ол позы даа оолахтанъ чарылызарга аяпчатхан. Харач 
позынынъ алнынча сағын салған: Ваняны позынынъ 
хыринда связной идіп аларға паза соонанъ чахсы раз- 
ведчикке ӱгредіп аларға.

Че командирнінъ чахиина тогыр поларға чарабяс. 
Капитан Енакиев пілче полбас па за. Чахығ полғаи 
толдырарға кнрек.

— Чарадылбинча, пазох хатап хатығ паза тынъ 
ӱнненъ теен Егоров. Паза аннанъар чоох чох ползын 
теен чіли, хоза чоохтаан, Тиренібіс, Биденко.

— Нечем.
— Че, андагда, чалтырада чызыл парған наган- 

нынъ кобуразынынъ алтындағы шинельінінъ чыырбаста- 
рын онъдайлап, чоохтанған Горбунов, чобалба, пас- 
туғас. Капитан Енакиев чахаанда, толдырарга кнрек. 
Андағ пістінъ, чааӌыларнынъ, дисциплиназы. Андаг даа 
полза, машиналығ парарзынъ. Анымӌох, харындас.

Ол сӧстернеиъ хада Горбунов табырах, че хорылыс 
чох палаткаданъ сых парган.

Ваня кічиӌек чідірінібіскен, ах-тик ле пол парыи 
турчатхан. Торылглап парған ирнілерін ызырынглап, 
ол пірде тонанчатхан Биденкоға, пірде сержант Его 
ровсар кӧр турган. Сержант Егоров, аттыр салған Кузь- 
минскийнінъ тӧзеенде пос тӱс парған холларын тізек- 
терінінъ аразына сал салын, харахтарын нууп салған, 
сабыхсаан чіли, одырған.

Оолахтынъ чӱреенде ниме полчатханын олар пілчет- 
кеннер. Сағам на, ікі минута мынынъ алнында ла, прай

ниме чахсы. уғаа чахсы полған, кинетін не прай ниме хо- 
май пол парды.

Ванянынъ хайдаг чахсы чуртас пасталчатхан! Ол 
махачы, аллығ істіліг разведчиктерненъ ынархазарчых; 
оларнанъ хада азыранарчых, сахарлыг чай ізерӌік, олар­
нанъ хада разведкаа чӧрерчік, мылчада сыбырғынанъ 
сабынарӌых, автоматтанъ атарчых; оларнанъ хада па- 
латкада узирчых, обмундирование сапогастар, пуш- 
качахтар хоостаан погоннығ гимнастерка, шинель... 
аларчых, арса, компас, патроннығ револьвер дее пи- 
рерчіктер.

Ус чыл Ваня, чӧскін адай ла чіли, хонар чирі чох, 
семьязы чох чуртаан. Ол кізілерденъ хорыхчанъ, кӱннінъ 
астап, кӱннінъ хорығып ла чӧрерге киліскен. Ус чыл 
ирееленген соонда чалахай, чахсы кізілерге учурап 
парған, олар Ваняны ӧлімненъ ал халғаннар, постарын- 
зар ал кнлгеннер, азырааннар, істі-паарларынанъ ча- 
ғылғаннар. Хап-сорт ол туста, хаӌан Ваня позына инь 
чағын аарлығ кізілерні таап алғанда, кннетін, пір-ікі 
мннутанынъ на аразында олар чох пол парарға итче- 
лер. Иран ол чахсы пимелер, тубан на чіли, тарап парды

Абаачах, — ылғир пазында Бнденконы шннель- 
іненъ кӧӧлӌе тартхлап, чоохтанган Ваня, истек, абал- 
чах! Апарба мині. Кирек чох.

— Чахыгны толдырарға кирек.
Егоров абааӌах... сержант арғыс! Ыстырбанъар 

мнні. Мнн сірерде чуртнрчыхпын, хандн даа полӌаан 
пілбин, сурынчатхан Ваня. — Мнн сірерге алғайахтар 
арығлап турарбын, суғ агыл турам...

— Чарадылбинча, чарадылбинча, мбнъіс чоох- 
тан салған Егоров. — Биденко, хайди пол пардынъ за! 
Тимдезінъ ме?

— Тимдебін.
Андағда апар. Сағам ух-тар ағылған машина ху- 

руг патроннар нандыра апарча. Ам даа пазарзар. Піс- 
тінънер тбрт кнлометрге алнынзар чыл парғаннар. Амох 
тылдағылар сооларынанъ тибіребізерлер. Андада оолах- 
ты хандар идербіс? Че, худайбынанъ!

Абаачах! — хысхыра тӱскен Ваня.
Чарадылбинча, хатыг тапсабысхан [ігоров,

ананъ, чӱрее хайнапчатханын пілдіртпеске тіп, хыя ай- 
ланыбысхан.

Ағаа, постарынынъ на оолгына хынған чілн, паарсап-

чатхан, аны чалахай пастуғас тіп адаичатхан кізілер- 
ненъ Ванянынъ аразында улуғ, ас полбас стена туры- 
бысханын Ваня сизін салған.

Че разведчиктернінъ харахтарынанъ, ӱннеріненъ, 
хайчатханнарынанъ ағаа ам даа хынчатханнарын, аяп- 
чатханнарын оолах сизінчеткен. Андаг даа полза, раз- 
ведчиктернінъ чарадығларынанъ асчаа чох полған.

Кинетін оолах сырайын чабал тудыбысхан, прай 
позы чудап парганға тӧӧй пол парған. Кічнчек эзгі 
тартылыза тӱскен, харахтары, ӧческен не кізіии чіли, 
чабал чылтыраза тӱскеннер. Тістерін ызырыныбысхан.

— А мин парбаспын,— удурлазыбысхан ол.
Парарзынъ, Ванянынъ чоохтарын ннмее сал-

бин, амыр нандырған Биденко. — Ана син хайдағ тарын- 
чахсынъ! «Парбаспын!» Машинаа одыртып алам, апа- 
рыбызам. Парбин хайдар парарзынъ!?

Олох тӱзібізербін.
— Анзын кӧрербіс. Минненъ ам даа пір дее кізі тис 

полбаан. Че парып одыранъ, машинаны наспнн халар- 
быс.

Биденко оолахты нииненъ кӧӧлчегіне чидектеен, 
оолах, тізенъ, тыртыстанып суура тартыныбысхан.

Тенъменъер, мин позым даа парам.
Ананъ, чалаас азахтарынанъ хатығ-хатығ пасхлан, 

палаткаданъ сых чӧрібіскен.
Ағас аразында ханъааларға кирек-чарах нимелерні 

таарлағлапчатханнар, машинада чӧрӌенънер машина- 
ларын сыныхтаглапчатханнар, чаачылар палаткаларны 
туттырчанъ ӧргеннерні суура тартхлапчатханнар, теле- 
фонисттер эмектерні сарығлапчатханнар.

Шинель ӱстӱне ах халат кис салған повар, хызыл- 
сее хой идін тӧкпес ӱстӱне салып алып, палтынанъ кизе 
сапхлапчатхан.

Ибіре хуруғ харачахтар, сызыр, онъар-тнскер кизіл- 
ген хырилыг консервнай тинтелер, ӱзік-чарых газеталар 
тасталғлап партырлар. ГІрай ол нимелер алнынзар пар- 
чатхан частьтарнынъ соонанъ тыллар тибіребіскенін та 
ныхтапчатханнар.

5

Ікінчі кӱнінде, орай иирде, Биденко частьына айлан 
килген. Ол уғаа тарынӌах паза астап парған полган.

36



Ол ікі кӱннінъ аразында фронтта улуғ алызығлар 
полғлап парған. Пістінънер табырах наступать полчат- 
ханнар. Ыырчыны хызып, пістінъ армия ырах западсар 
парыбысхан.

Киӌее харбазығ парған чнрлерде, пӱӱн ікінӌі эшелон- 
нар турғлапчатханнар. Кпчее ікінӌі эшелоннар турган 
чирлерде, иӱӱн ап-амыр турчатхан. Алнында парчатхан- 
нар, тізенъ, кичее немецтернінъ тиренъ тыллары полған 
чирлерче иртіпчеткеннер.

Хойығ ағастығ чнрлер пістінънернінъ ырах сооларын- 
да чат халған. Ағас аразында пасталған харбазығ ам- 
ды азых чирде, чазылар ортызында, састар, улуғ нимес 
арам ағас ӧс парған хыранънар аразында парчатхан.

Разведчиктернінъ командазы амды палаткада пол- 
баан. Немецтернінъ офицерлері чуртаан чоон тӧгелер- 
денъ, хадыллн чнрденъ чапхан блиндажта тохтааннар.

Гіызығ разиедчиктер пу блиндажты анда немецтер 
офицерлері чуртапчатхандох постарына чарас полар- 
чых тіп кӧргеннер. Блнндаж андох разведчиктернінъ 
кӧнъніне кірген.

Харасхы пол парғап полган. Биденко разведчиктер- 
нінъ ханда полчатханнарын кізіденъ дее еураглабнн, 
позы ла пілгенненъ таап алған.

Кидер, тигір тӧзінде, хатығ нызырастар ырах истілді- 
ре ніглесчеткеннер. Пулуттарда чалыннынъ хызыл сог- 
ланыстары ӱзігі чох хызарыс ла турғаннар.

Чардылар тӧзеглеп салган чир кірлесче тӧбін тӱзіп, 
Биденко аллығ блиндажха кір кнлген. Кіргендӧк, блнн- 
дажтынъ істін наа карбиднай лампа кӧк арах чарых- 
нанъ чарытчатханын сизін салған. Манъзытта немецтер 
лампаларын хада апарыбызарга манънанмаан оехас- 
тар.

Стеналарға кнре ағастанъ пткен шкаф осхас хара- 
чахтарда немецтернінъ хол гранаталары, книгалар ла 
чіли, хости-хости сайлал парғанынанъ халтырлар.

Блиндаж ортызында чирге кпре одырчатхан улуг 
азыранцанъ стол турған. Пулунъда немецтернінъ хада 
ал чӧрченъ тимір пестері хызара ізіп парған кӧй турған. 
Пес хыринда немецтерӧк пнлетеен одынънар чатханнар.

Немецтер мында хыстирга нынънахтанған осхастар. 
Стенада картиналарданъ ала хысхлап салтырлар. Кар- 
тннада порчоланчатхан яблонялар сіліг ӧнъніг сырлар- 
нанъ хоостал партыр. Ол картинанынъ алтында хызыл



букваларнанъ печататься полыл партыр. -Фрюлингим 
Дейчланд» — «Германнядағы часхы».

Прай пасха саринанъ блиндаж орыс чаачылар чур- 
тапчатханға тӧӧй полған: органнарнынъ пастарында пір 
дее чыырындызы чох артиллерийской шннельлер, попо- 
лалар, палаткалар, анынъ ӱстӱне арыг чызыичахтар час 
салған кӧк вещевой хаптар частыхта турглапчатханнар. 
Пес ӱстӱнде саблығ чис чайник сыылап турған, «Суво- 
ровскай натиск» тіп газетанынъ листоктарынанъ чапхаи 
стол ӱстӱнде улуғ булка іпекті нбіре агас сомнахтар, 
кружкалар сайлал партыр. Чахсы арыглаглап, сӱртклеп 
салған советскай мылтыхтар чаачы шииельлері алтына 
хызылғлап партырлар.

Блпндажта чон толдыра. Разведчнктер прай хада 
чыылысхлап партырлар. Лндағ тустар чаада угаа арам 
поладыр. Разведчиктерденъ пасха кізілер парын Биден­
ко онънаанох. Ол таныстар паза иір чирденъ кнлглеен 
кізілер полғлаан. Олар аалчыларға хынадырған, пай 
чуртапчатхан разведчиктерзер чахсы тамкыларын тар- 
тып аларға паза саблығ чейниктенъ тадылығ чай ізіп 
аларға килгеннер.

Прай ол нимелерні кӧріп, ол чохта, дивизияда часть- 
чар алысханын паза батарея тынағда турчатханын Би­
денко сизін салган.

Прайлары даа тамкы тартчатханнар, ізіг одыи сал­
ган блиндаж істінде хазыр тӱдӱн турған.

А, изен, Вася! — нанчызын кӧр салып, хысхыра 
тӱскен аалчыларны сыйлапчатхан Горбунов. Ол аалчы- 
ларны сыйлирға тынъ хынчанъ.

Харнына булканы чапсыра тудып алып, ол чоон ті- 
лімнер кисклепчеткен.

— Оолахты пир килдінъ ме? Одыр столзар. Чайға 
хап орта килдінъ.

Ол гимнастерка чох, ах істіне кисчеиъніг ле полғаи. 
Мархалалбаан кӧгенеененъ кӱстіг, симіс кӧксі кӧрінчег- 
кен.

— ГІІс амды, харындас, резервте турчабыс. Тынанча- 
быс. Чалаастан, Вася, чылын. Мына синінъ орғанынъ, 
мин аны иптеп салғам. Пістінъ наа квартирабыс хай- 
дағдыр? Пісти осхас квартираны, харындас, прай даа 
дивизияда таппассынь. Прайзынинанъ артых!

Биденко табыс-тубыс чох чалаастаныбысхан, позы- 
нынъ орғанынзар пастыр парып, тириин, шинельін га-



рынӌах снлглебіскен, ананъ чочая пес алнында одырып 
алып, хара, улуғ холларын чылыт сыххан.

— Вася, фронттынъ штабынанъ чи ниме истілче? Не- 
мецтер чааны тохтадарга ам даа сурынмннчалар ба?

Биденко, гіір дее кізізер кӧрбин, аар айланыбызып, 
сыыланънап, тапсабинчатхап.

Арса, тартыбызарзынъ? — нанӌызынынъ тынъ та- 
рынчатханын онънап салып, сӧлееи Горбунов.

Айнаа даа парчатсын прай ниме! — кинетін пул* 
бырабысхан Биденко, ананъ, орғанынзар пас парып, 
тӱнъдере чадыбысхан.

Биденконанъ хайдағ-да хомай ниме пол парғаны іле 
кӧрінчеткен, че пасха кізіненъ ниме пол парганын пілергс 
разведчиктер манъзырабачанънар, сурағлабачанънар: кі- 
іі тапсабинчатханда, чоохтазарға хынмннча полбас па 
за. Чоохтнрға хынминчатса, кирек чох. Хынза позы 
иіа чоохтап пнрер, тіліненъ тартхлир ба за.

Аннанъар Горбунов, Бнденконынъ чоохтаспинчатха- 
пына пір дее хомзынмип, пір дее пілбечік полып, стоп 
хыринда хайынчатхан, кичее пехотнай цепьте аттыр сал- 
ған Кузьминскийнінъ орнына парып, хайдн сала ла ат­
тыр салбаамынанъар чоохтапчатхан.

Мнн сах ол туста ракетннцаны тут салған полғам. 
Ііістінънер атысты сала ырада пирзіннер тіп, пір кӧкті 
пирібізерге тимненчеткем. Кинетін ол минінъ хырнмда 
чарыл парған. Азаам хыринда чи. ЛАині сах андох анъ- 
дара сапхан. Ханда чир, хайда тигір нолчанъ пір дее піл 
нолбиныбысхам. Пазыма харасхы тӱс парған. Харахта- 
рымпы азыбыссам, чир мына мында, харахтарым алнын­
да чатчатхан осхас. - Горбунов часкалығ хатхырыбыс- 
хан. — Сизінчетсем, пӱдӱн дес чнрім халбнндыр, че са- 
іынчам, кнрек кнлісті. Тур таа полбаспын тіп сагынчам. 
Позымны гутхлап кӧрчем — андағ-мындағ ннме сизін- 
минчем. Хан даа пілдірбинче. Ам сағынчам, андағда 
мині чирденъ іди шалған одыр. Че шннельімде, тізенъ, 
алты тизік халтыр. Шлсмімде мунзурух улнинӌа оймах. 
А онъ сапогымдағы тахамны, бритвананъ на кискен чі- 
ли, ал тастабыстыр. Тахам анда чох таа осхас пол пар- 
ған. Идімде, тізенъ, пір дее тырбахталған даа чир чо- 
ғыл. Мына кӧрінъердек тахамны, ооллар.

Ӧріністіг кӱлініп, Горбунов аалӌыларға тахазы чох 
сапогын кӧзіткен. Аалӌылар аны ситкеп кӧрчеткеннер. 
Піреелері холнанъ тутхлап кӧрчеткеннер.

Нда, кирек хомай полтыр, — хайзы-да симер сал-
ғаи.

Пол парча, — Горбуновтынъ стол ӱстӱне салчат- 
хан кизектіг сахарзар харах хайыбызып, ікінчі аалӌы 
чоохтанған. — Тӱни, наада, пістіиъ андағох кирек пол 
парған. Борисов алтында, Березина суғны кисклепчет- 
кенде, Тёткин красноармеецтінъ хурун ӱзе саап, ал тас- 
табысхан, позына, тізенъ, пір дее тенъмеен. ГІіліп алар- 
зынъ ма аны.

Кузьма, — орғаннанъ турбин, ағырығ ла кізіни 
осхас табыснанъ кинетін чоохтамыбысхан Биденко, 
Кузьма, Егоров сержант хайдадыр за?

Сержант Егоров дежурить полча,— нандырган 
Горбунов, — посттарны сыныхтирға парыбысхан.

— Хыиза.ӱр ннместенъ айланар?
— Чай хайнаан пастанъ килем теен полгав.
Биденко, тізенъ, ағырчатхан чіли, ӧстебіскен. Ол по-

зын айирға сурынчатхан чіли ӧстепчеткен.
— Иоға іди нрееленчезінъ? — тынъ на хайыхпин, 

сурған Горбунов, ол прай позынынъ гастынанъ Бнденко- 
нанъ ииме иол парғанын пілерге тынъ на хыныхсыбин- 
чатхан чіли кӧзіткен.

Айнаа даа парчатсыннар! пазох кинетін кӧӧ 
чох тапсаан Биденко.

— Чай Ізібіс,— чӧп пирген Горбунов, ниик пол 
парар.

Биденко, стол хырина киліп, одырчыхха одыр салган, 
че чайлыг кружкаа тенъмеен. Пессер кӧр салып, ол ӱр 
тапсабин одырған.

Пілчезінъ, хайдағ ниме пол парған, — хормачыла- 
пып чоохтирға хынып, ылгирга ла хынчатхан осхас ӱн- 
ненъ нлееде полғаида чоохтанған ол. — Ам хайди док­
ладывать полам Егоров сержаитха, пілбинчем.

Ннме пол парган за?
Чахығны толдырбин салгам.
Хайди за?
Оолахты фронттынъ штабына читтір полбаам.

— Сын даа полар ба?
Сын. Анъмай халгам. Парыбысхан.
Кем парыбысхан?

— Ваня чізе. Пістінъ пастуғас.
— Андагда чолдох тизібіскен полбас па за?

Тизібіскен.

— Синненъ ме?
— Я.
Горбунов, илееде тапсабин одырып, ананъ кинетін 

хатхырғанына прай тітірес сыххан.
— Хайди за, Вася, син іди чуданыбысхазынъ? Тохта, 

адыр. Егоров килер полза, пнрченъ нимс пирер сагаа! 
Хайдиіди нол парғанза?

— Ідӧк. Чӱгӱрібіскен.
Вот ана сағаа саблыг разведчик! «Минненъ ам 

даа пір дее кізі тиспеен» тіп махтанғазынъ, оолах, ті- 
зенъ, парыбысхан. Ай да Ваня! Ай да пастуғас!

Угаа мирген оолах, кӧӧ чох кӱлінігі, чоохтангап 
Биденко.

Нимее чарабас пала мындағ профессорны сӱмее тӱ- 
зір полар ба за. Син, Вася, киректінъ хайди полғанын 
пазынанъ пасти, онъдайли чоохтап пир.

Тиаібіскен, паза ниме чоохтирзынъ.
— Андағ даа полза. Прай чоохтап пир, харындас, 

сооианъолох піліп аларбыс.
Айнаа даа парчатеын! холынанъ ізес чох пул- 

габызып, теен Биденко, ананъ орғаиынзар парып, стена- 
зар айландыра чадыбысхан, паза аннанъ пір дее чоох 
сығар полбааннар.

Соонанъ на ол киректі хыринанъ хырина сығара 
піліп алғаннар.

6

Хуруг патроннарнанъ сығдыразып, чилегелерче се- 
гіріп ала, грузовик ағас аразынча пне километрче пара- 
рынанъ, Ваня, кинетін пӧзік бортха чапсыныбызып, сы- 
райын хатығ тудыныбызып, машинаданъ мох аразына 
учуға халған.

Ол кирек угаа табырах пол парған, пір дее ниме са- 
гынмин одырған Биденко пастап чідірінібіскен. Пазагы 
секундада, машина тынъ сегірчеткенде, оолах айланые- 
та сығара чачырап парған чіли пілдірген.

— Эй, кӧӧлӌе арах! — шофернынъ кабиназын тох- 
хладып, хысхырған Биденко. — Тохта! Оолахты чідір 
салдыбыс.

Водитель табырах парнған машинаны тохтатханӌа, 
оолах, азахтарына тура хонып, сӱӱмегін хаап алып, 
пинче кӱс алғанни ағас аразына кире чӱгӱрібіскенін не 
Биденко кӧр халған.

Эй! Эй! — тынъ хысхыр сыххан ефрейтор.
Че Ваня хылчанънабаан даа.
Азах-холынанъ, тербен ханаттары чіли, айлахтаиып, 

харах-хулах чох, ағастарны ағае тібин, тылоларны тыло 
тібин, агасха кӧленгенӌе шыылаг парган.

— Ваня-а-а!— улуг холларын ахсына салын, хыс- 
хырган Биденко. — Пастуға-а-с! Тохта-а-а!

Че Ваня нандырбаан, ағас аразында чайыл парган 
янъы агастанъ агасха нандыра читкен. «А-о-и! А-о-и!

— Тохтадыр, парнак, — тарынчах теен Биденко, ио- 
дительні тӱрче сағирға сурынып, чатхан салааларны 
хычырада пазып, улуг хаалап Ванянынъ соонча агассар 
пас сыххан.

Оолах ниме сагынып алганын, ол табырах піліп ала- 
рына ікінӌілебинчеткен. Сынап таа, хаӌанғы-хаӌанғы кӧп 
ннмені кӧрген, капитан Енакиевтінъ инъ саблыг «про- 
фессорына» ағас аразына тизібіскен оолахты тудыи ала- 
ры ниме полчанъ, кӱлкістіг дее!

Ваня ойнабазын тіп, нбіре айланып, хыйғылаан, 
ананъ военнай науканынъ прай правилолары хоостыра 
кілеп сыххан.

Пастагызынох, грузовик турган чирні соонанъ табы- 
рах таап аларға тіп, ол, компас сығарып, кӧріп алған. 
Ананъ компастынъ линейказын оолах ойлабысхан сарин- 
зар айландырг-ан. Оолах компас чох агас аразымча чГ>- 
ріп хайди даа онъ холға айланар тіп сагынып, Биденко 
азимутча парыбысхан.

Компас чох чӧргеи кізі харасхыда алай ба агас ара- 
зында час стрелкаларм чбрчеткен саринзар ла айлана- 
дырганын ол иозынынъ опыдынанъ чахсы пілген.

Аннанъар, тӱрче сагынып алып, часызар кӧріп алып, 
сол холзар алдыра, сыбдырабин, оолахты пазорлнрга 
тіп пар сыххан.

«Ана анда мин сині, аарлиичаам, хаап алам» ізіг 
с а г ы н чатх а н Биденко.

Хайди ол агас озаринанъ сыбдырабин, кӧӧлче оолах- 
тынъ сыгара саларын, холынанъ тудып алып, «Чидер. 
напчычвх, чӧріп алдынъ — амды чидер. Паранъдах ма- 
шиназар. Кӧр паза алыг полба. Олох ниме сыхпас. Тӧ- 
рібеен ам даа Биденконынъ холынанъ иозып алар кізі. 
Анзын хачан даа ундуба» тіп чоохтап пиреріненъер са- 
гынчатхан Биденко.

Биденко, андаг сагыстар сагынып, кӱлінібісчеткен. 
Сынында за, оолахты тылзар апарары анынъ кнлбинчет- 
кен. Кӧк харахтығ, сасха пастыр салган, чут, паарсах, 
че олох туста турыстыг хылынчатхан, пірееде чабал- 
ланыбысчатхан «пастугас» анынъ кӧнъніне тынъ кір- 
ген.

Биденко Ваняга чалахай, палазына чілн, хылынчат­
хан. Че анынъ мыннанъар чуртап парарынанъар сағын 
килзе, Биденко аны аябысчатхан паза Биденконынъ чӱ- 
реенде хайдағ-да ниме пар полган, анзын позы даа онъ- 
арыл полбинчатхан.

Биденко иозынынъ кічігдегізін, аны хайди інек ха- 
дарарға ысчатханнарын сагызына кир сыхханын позы 
даа пілінмин халган.

Иртенгі сӱт ле чіли, кӧк пӱкче чайыл парган тубан- 
ны, отта аймах-пасха ӧнънінъ чылтырасчатхан салым- 
ны, бузинаданъ иткен сопилка уғаа арыг, кӧгліг, пірсі 
пірсіне тӧӧй ӱннер сығырчатханын Биденко сагызына 
кирген.

Машина табырах париғанда, тӱзіре сегірібіскен еоон- 
да, Ваняға ол уламох тынъ хын сыххан.

«Уғаа тідім айнаӌах! Пір дее нимеденъ хорыхпинча. 
Сын чааӌы поларцых, — сагынчатхан Биденко. — Аяс- 
тығ, уғаа аястығ. Че птчеенъ чоғыл. Приказ».

Іди сағыстанъ сананып, разведчик, ырааннанъ ырап 
сыххан. Лнынъ санында ол оолахха хачанох учурирға 
кирек полған. Че оолах корінминчеткен.

Кӱскӱ ағастынъ амырын тынънан аларга тіп, Биден­
ко удаа тохтапчатхан. Ағас санъай амыр полбаан. Би­
денко пасха-пасха, сала-сула ла истілчеткен табыстар 
истіпчеткен. Че оларнынъ аразында кізі пастырчатханы 
пір дее хати истілбеен

Оолах чіт парған.
Анынъ кічичек тее істерінінъ орны пір дее чирде чох 

полған, тикке ле Биденко полған на ағазахты, полған 
на ағас тӧзін кӧр парчатхан, чнрге чадып, тӱс наргаи 
пӱрлерні, оттарны, мохты тикке ле кӧрглепчеткен. Пір 
дее чирде пір дее ниме. Оолах кичее парыбысханға тӧӧй 
полған.

Биденко хайхапчатхан, инъ манъат разведчик тее иі- 
ди пілдіртпин ирт полбасчых, неке.

Оолахты таппинчатханына сала уядып, париған чи- 
рін удаа алыстырып, ағас аразынӌа пас парчатхан. Но­
га оолахтынъ істері пір дее чирде чох полчатханына па- 
зын ол унатчатхан.

Полӌаа чохта, ол, пір хати табызын алыстырыбы- 
зып, хаттар чіли хысхырғанох:

— Ванюша-а-а-а! Ау-у-у! Ойнирға-а-а а! Парарға 
кирек!

Мындох позы позына хырт кӧрін парған.
Ол часызар кӧрібіскен, оолахты ікі час азырох кілеп 

париғанын часы киречілеен. Андада ла ол пілін салган: 
оолах парыбысхан, амды айландыр полбассынъ.

Пу синге теере кирі разведчик мындаг уятха кірбееи 
полған.

Сержант Егоровха амды хайди докладывать полар? 
Хайди анынъ харахтарын кӧрер? Аргыстарынанъар 
чоохтачаа даа чоғыл: хатхы-кӱлкее кӧдірерлер. Хын- 
занъ, чир дее тобыра тӱзібіс.

Че паза итченъ ниме чох полған. Хараага кире, алығ 
ла кізі чіли, чӧрчедірзінъ ме?

Биденко, компазын кӧріп алып, ӧстеп ала, машина-

зар пандыра пар сыххан. Че машина чох полған. Од по­
зы даа мынча ӱр машина еағыбас тіп сағынчатхан. Ол 
парыбыстыр. Угаа кирек, табырах идер боевой чахыгны 
толдырбпн, водитель мында турчадар ба за. ӧніпде, 
машина амды кирек тее чох полған. Ағаа нандыра айлй- 
марға кирек.

Нандыра чол сығар алнында, Биденко тамкы тартып 
аларға паза еулғахтарын хатап сарығлап аларға чарат- 
хан.

Ағас аразында одырарға истіг арах тӧкпес таап алып, 
одырып алған. Чачыннанъ «кинк азаа» орап алып, там- 
кызын пір чнрге тӱссін тіп нанчыгын хахтап одырғанда, 
кинетін чогартын салаалар аразынча ниме-де сыбды- 
рап килбиненъ, пазына тӱс чӧрібіскен.

Пірее хус полар сағыи салған ол. Кӧрібізіп, тізенъ, 
Биденко сала анъдарыл парбаан. Ол пастугас по 
зынынъ сӱӱмегінде ал чӧрченъ тасты чох иргі букварь 
полгаи.

Андада Биденко чоғар кӧрібіскен, ағастынъ пазында 
кӧк пӱрлер аразынанъ яблахтар ла осхае, кірліг азахтар 
таныс кӱренъ стаинынъ тӱрейлеріненъ сыххлап одырға- 
нын кӧр салған.

Сах олох туста Биденко сахтырған на чіли тура сал- 
іан, тамкылығ нанчыгын, «киик азаан» паза зажпгалка- 
зын чирзер тастағлабысхан. Пір минута пазынанъ ағае- 
га полған.

Ваня хыймырабинчатхан. Биденко, холларынанъ 
чогар тартыныбызып, кӧрзе, оолах узупчадыр. Ол чоои 
чухтығ салааға мӱне одыр салтыр, аны хуӌахтап, пазын 
ағааох сал салып, пик узупчатхаи. Кірбіктерінінъ кӧлет- 
кізі анынъ кӧк арах наахтарында чатхан, туданнанъ на 
ағырған кізінн осхас иріннеріненъ, тізенъ, прозы чох, 
сала пілдірчеткен кӱлінісненъ кӱлінчеткен. Оолах хор- 
лап киліп узупчатхан.

Биденко сах андох прай ннмені піл салган. Пастугас 
аны, разведчнкті, оланъай ла сӱмее тӱзіріп алған. Раз- 
ведчнктенъ ағас аразынча чӱгӱр чӧрер орнына, Ваня, ха- 
рахтанъ чіт парғандох, пӧзік агас ӱстӱне сығып алып. 
хорығ ирткенче, одырып аларға тіп ағас ӱстӱне сых пар- 
тыр. Ананъ манъзырабин тӱзіи алып, позынынъ чолын- 
ча парыбызарчых. Сӧгіл парған сӱӱмегіненъ тӱс парган 
букварьы полбаан полза, Ваня сағын салған сағызын 
толдырарчых.

«Ай, хайдағ кӧйтік! Кӧні чоохтаза, тӱлгӱ! Ниме тир- 
зінъ? Хандыра!» — Ваняны хынып кӧріп, хахап ала, са- 
ғынчатхан Биденко

Биденко, оолахты инъніненъ сиберлеп пик тутхан, 
ананъ узупчатхан сырайына чағын полын, паарсаетыі
пахлаан:

— ГІастуғас, паранъдах тӧбін.
Ваня сах андох харахтарын азыбысхан, чаачыны 

кӧр салып, суура толғаныбызарға иткеи. Че Биденко 
аны пик тутчатхан.

Оолах позып полбазын пілінген.
Че, чарир, тарынӌах уйғулыг табыснань теен 

ол.

7

Пис минута пазынанъ букварьны, тамкыны, зажи- 
іалканы альш алып, фронттынъ ікінӌі зшелонына чол 
ами париган машинаа одырып аларға тіп, олар агае ара- 
зынӌа пар сыхханнар.

Ваня алнында, Биденко, тізенъ, пір алтам соонда пар- 
чатхан. Ол харағын оолахтанъ пір секунда даа албин- 
чатхан.

Чидер, нанчычах, тімел парчатхан Биденко, 
агас аразында кӱлеттеп алгазынъ чарир. — Паза ин­
ые сыхпас. Тӧрібееи ам даа минінъ холымнанъ позып 
алар кізі. Аны ундуба.

■ Сын нимес, Биденкозар айланмин даа, тарын- 
чах нандырчатхан Ваня. Букварным полбаан полза, 
сірер мині аринӌа таппасчыхсар.

Табарчыхпын.
Таппасчыхсар.

— Минненъ ам даа пір дее кізі чӱгӱрбеен.
— Мин парыбысхам.

Парбасчыхсынъ.
— «Парбасчыхсынъ — парбасчыхсынъ!» — Ваня, ӧче- 

зіп, нинче-нинӌе хати хатап чоохтанчатхан.
Агасты тооза кӧрглирӌікпін, табарчыхпын олох.

— Ноға чӧрбеезер зе?
Чӧрбеем. Кӧп ниме сурағлазань, тілінъ сыда- 

бас. Мин сині істерінъненъ, таныхтарнанъ табарчых-
ІіЫН.

— Нота істерімненъ таппаазар за?

— Мин сині таап алғам.
Олох мин сірерденъ кӧйтікиін. Сірер мині компас- 

тыг даа кілезер, таппаазар.
Нимее тілге пысчазынъ! Хачан мин сині компас- 

тығ кілеем?
Кілеезер! Сірер мині кӧрбеезер, мин сірерні ағас 

ӱстӱненъ кӧргем.
Ниме кӧргезінъзе? %
Мимінъ істерімнінъ сарина компасты турғысчатха-

зар.
«Айначах, прай нимені онънапча», хайхап ала, са- 

ғын салған Биденко. Че хатыг чоохтаан:
Анзында синінъ киреенъ чоғыл. Мин машинаны 

чідірбеске компаснамъ устангам. Нимені пілбин, тілбі- 
ребе.

Мында за Биденко сынны чоохтабаан. Че олох ол 
туза полбаан.

Сірер сынны чоохтабинчазар, тохтабинчатхан 
Вяня. Сірер мині компастығ тударга хыиғазар. Мнн 
пілчем. Че сірернінъ ннме сыхпин парган, мин кӧйтікпін. 
Мағаа сірериі кілирге киліскен полза, хайдаг даа ағас- 
та, компас чох чарым час пазынанъ хараа даа, кӱнбрте 
дее таап аларчыхпын.

Че анзын за, харындазах, иргіре чӧргізібістінь.
Че сахлат иденъер.
Синіненъ сарыс чӧрербін ме? Чиитсіиь.
Андағда сахлат чох сынап коренъер. Сірер ми- 

нінъ харахтарымны пірее нименень палгап салынъар, 
позынъар агас аразына ырада парыбызымъар. Мин 
пис минут пазынанъ сірерні кілеп сыга.м.

Таппассынъ.
Табам.
Хаӌан даа таап полбассыиъ.
Че сынабызанъар.
Че! хыныбызып, хысхыра тӱскен Бнденко. 

Пір дее таппассыиъ. Тохта-а... ииме-де снзібізін, ки- 
нетін чіглоністіг теен ол. Ананъ чн ниме сығар ан- 
наиъ? Мпн агас аразына парыбызам, сии, тізень, ол гус­
та пазох тизібізерзінъ, я? Э, чо.х, оолагас, син угаа кӧй- 
тік полтырзынъ, мин кӧргенде.

Ванянынъ кӱлкізі кнл парган.
Парыбызарымнанъ хорыхчазар ба?
Пір дее нимедснъ хорыхпинчам, кӧӧ чох нан-

дырған Биденко, — син уғаа тынъ тілге пызарға хын- 
чаттырзынъ. Синіненъ тынъ чоохтазып, минінъ пазым 
ағырыбысты.

— Сірер хорыхпанъар, — оолах кӧгліг пуӌурап пар- 
чатхан.— Мин сірерденъ олох парыбызарбын.

Ол кӧгліг сӧстерде парыбызарына ізенчеткенін, пір 
дее тӧдір паспасха хатығ чарадығ сығар салғаны нстіл- 
четкен. Биденко позынынъ алнынӌа хачан даа тимде 
поларға чарат салған.

Оолахтынъ, тізенъ, алтына поза пағ кір нарғаи чіли, 
позынынъ пик чалаас азахтарынанъ пір дее тохтағ чох, 
кӧгліг пае парып одырған. Разведчиктер позын халғы- 
зарға хынмааинарына нандырған чіли, ол пасхан сай 
чоохтан парчатхан:

Парыбызам! Палғап таа салзар, иарыбызам. Хай- 
ди даа итсер, парыбызам.

—- Палғабас тіп сағынчазынъ ма? Магаа ӱр ннмес. 
Палғап салам. Кӧрербіс андада хайди парыбызарзынъ.

Биденко сағысха тӱзібіскен.
-  Машинаа одырзох, кинетін чаратхан ол, иал- 

гап алам сині!
Пызығ Биденко сынабох пис метрче пик ніскечек пар 

позынанъ хада ал чӧрӌенъ. Машинаа одырза, Ваняны 
позына палғап саларчых тіп сагын салған. Парар чир- 
лер! ырах полған, аннанъар узуп аларға чарир. Оолах 
полған на минутада машинаданъ тӱзіре сегірібізер, 
узуп таа полбассынъ.

«Палгап таа салзам, оолах хайди иолбас, сағын- 
чатхан Биденко. Ананъ читсебізӧк, систібізем».

Сынабох хаӌан чолға сығып, машинаа одырыбысхан- 
да, Биденко ізебіненъ ипти тӱр салған паан сығар кил- 
ген.

Че, иастугас, тудын, — оолахты тарындырбас 
ӱчӱн, ол, ойнаан-тутхан полып, кӧгліг чоохтанған, — 
олох мин сині гталғап салам.

Ваня тарынарға сағынминдаачатхан. Ол, ойнаанох 
полып, нандыр пирген:

Палғанъар, абаа, палғанъар. Мин систіп иолбас 
иде, чахсы иде палғанъар.

Минінъ палғаанымны, харындас, систіп полбас­
сынъ. Мин ікі хадыл морской тӱӱнчек идедірбін.

Іди чоохтанып, пағнынъ пір пазынанъ Ванянынъ 
холын чығанағынанъ сала чоғар арах ікі хадыл морской

тӱӱнчекненъ пик, че ағырта нимес, палғабысхан, пір па- 
зын позынынъ мунзуриина ораап салған.

— Амды синінъ киреенъ, пастуғас, хомаіі. Тис пол- 
бассынъ.

Оолах тапсабаан. Кӧк хыбынахтар сегірісклепчеткен 
осхас харахтарын тӧбін тӱзірібіскен.

Машина уғаа чахсы урун парған, улуғ брезентненъ 
чапхан, нап-наа американскай «студебекер». Ол кирек 
орынға читкенӌе хуруғ парчатхан. Пастап машинада 
Бндеиконанъ Ваня ікӧленъ не полғаннар. Хуруғ хаптар 
ӱстӱнде, кабина хыринда, тынъ сілікпес орынға истіг 
одырып алғаннар.

Биденко оолахнанъ чоохтазарға нинче-де хатн сынан- 
іан, че Ваня, ахсына толдыра суғ оортап алған чіли, 
тапсабинчатхан.

«Кӧрінъердек аны, хайдағдыр! оолахха тыиънанъ 
тынъ хынын, сағынчатхан Биденко. Кічиӌек тее полза, 
сыдамахтығ. Позын улуғ ла кізі чіли саианча. Позы­
нынъ хысхачах чуртында кӧп ниме кӧрген одыр».

Биденкоға позынынъ олган туста полган нпмелер на- 
зох сағызына кірглеп сыххан. Ол арада полған на сы- 
ныхтағ пунктта машинаа пассажирлер одырғлапчат- 
ханнар. Нааданъ наа кізілер хозылғлапчатханнар. 
Илееде полғанда, машинаа кізі сынъчаа чох тол парған.

Мында харбазығданъ наа ла сыххлаан чааӌылар 
полғлааннар. Оларны шлемнеріненъ паза мойныларын- 
да палғағлап салған хысхаӌах кірліг плащ-палаткала- 
рынанъ танирға чарир полған.

Машинада кӱмӱс погонычахтығ тарғынах шинельліг, 
наа хатыг фуражкалыг ікі интендант полған.

Макинтош, хысхаӌах кирзовай сапогтар кис»салған, 
хызыл платнанъ палған салған Военторгтағы хыс одыр- 
чатхан.

Нинче-де ӧрчіліг летчик-истребительлер парчатхан- 
нар. Олар чоон, ӧтіре кӧрінчеткен авиационнай завод- 
та бронестеклонынъ халған нимелеріненъ иткен портси- 
ғарларынанъ папирос сығарып тартчатханнар.

Оларнынъ аразында ортылап парған частығ, чоон 
военнай хирург ипчі одырған. Ол терпек очкиліг, хырал 
парған, хысхачахти хырых салган састыг, пазына кӧк 
биретті ипти кнс салған полган.

Пір сӧсненъ чоохтаза, олар прайзы даа чаа парчат- 
хан чолларӌа тӧӧле чӧредірген кізілер полган.

Харасхы полыбысхан.
Брезентче нанъмыр тодырас сыххан. Ам даа ӱр па 

рарға кирек полған. Кӧӧлче-кӧӧлче кізілер, хайди киліс- 
кенни нынънахтанғлап, сабыхсығлап пастабысханнар.

Биденко даа, пағ сараан холын пазынынъ алтына 
салып алып, сабыхсып сыххан. Че ол уғаа сиргек узуп- 
чатхан. Тӱрче-тӱрче полып, усхуна чачырап парып, паан 
тартхлап салчатхан.

— Ыиме кирек? — уйғулыг табызын пирчеткен Ва­
ня.— Мин ам даа мындабын.

— Узупчазынъ ма, пастуғас?
— Узупчам.
— Чарир... Узу. Мин іди ле, линияны сыныхтапчам.
Биденко пазох узубысчатхан.
Пір хати ағаа нога-да Ваня анынъ хыринда чоғыл чі- 

ли нілдір парған. Одыр салган, манъзытта паан тартх- 
лаан, че пір дее нандырыг чох полған. Соох тир сыгара 
сапхан. Ол, тізектеріне тура салып, электрическай фо- 
наригін чарыдыбысхан, анзын ол холында тимде тутчат- 
хап.

Чох. Мында полтыр. Ваня, паяғох чіли, хости, тізекте- 
ріи харнына чыыра тартып алып, узупчатхан. Биденко 
анынъ сырайын чарытхан. Ол амыр, пик узупчатхан. 
Электрическай фонариктінъ чарығы кӧні сырайына даа 
тӱссе, ол усхунмаан.

Биденко, фонаригін узурыбызып, нога-да Ваняны 
тапхап харааны сағызына кирген. Андада підӧк сырайы­
на чарыдыбысханнар. Че андада анынъ сырайы иреелен 
парган, ағырығ, хуруғ сӧӧк, хорғыстығ нолған.

Хайди ол анда чочып парган, хайди-хайди тарты- 
лыс сыххан, харахтарын, анънар ла чілн, кбрчеткен.

Ол ниме нинце ле кӱн мынынъ алнында полған. Ам- 
ды оолах амыр узупча, чахсы тӱстер кӧрче. Ана хайдаг- 
дыр пос кізілерінде полғанда. Пос ибінде стеналар 
даа чазидыр тіп чоохтазадырлар чонда, анзы сын 
полтыр.

Биденко чадыбысхан, грузовиктінъ чайхан, тітірес- 
четкеніне иазох узуп нарыбысхан.

Амды ол илееде паза ӱр, сағысырабнн узубысхан. 
Че усхун парып, паан тартхлирга ундубааи.

Ваня сағба пирбинчеткен.
«Узупча полар,— сағын салган Биденко. — Майых 

парган».

Биденко, паза пір сарина айланыбызып, $ф нимес па- 
зох узубысхан, ананъ сыныхтас паан пазох тартхлап 
салған.

— Хайдаг ниме полна, піл полбннчам? Хачан тоо- 
зылчанъ нимедір,— харасхыда ипчі кізінінъ тарынӌа.х 
тлбызы нстіле тӱскен. Азаама хайдағ-да пағ палғап 
салғаннар.? Нимее мині тартхлапчадыр? Кем мағаа пір 
дее узнрға пирбинче?

Биденконынъ идіне соох чайыл парған.
Ол фонаригін тамызыбысхан, харахтарына харасхы 

тӱс парған. Оолах орнында чох полған. Пағ хирург ипчі- 
нінъ азаана палғал партыр. Айзы полда фонарик чары- 
гында очкилеріненъ хорғыстығ чылтырап одырған.

Эй, тохта! нинӌе пар кӱзіненъ кабинаны тогды- 
радып, харлап салыбысхан Биденко.

Машинанынъ тохтирын даа сағыбпн, ол кемнінъ-де 
холларынча, азахтарынча, вещевой хаптарӌа, чемодан- 
нарӌа сығара атыххан. Борт азыра пір тыннанъ азыра 
сегірібізіп, ол шоссе чолда тура тӱскен.

Хараағызы хап-харасхы, харах саспа полған. Соох 
нанъмыр сӱӱлепчеткен. Кидер, тигір тӧзінзер, ыраххы ар­
тиллерийский харбазығ парчатхаи. Шоссече пірде пір 
сарнна чӱзерче грузовой, ниик машиналар, транспортер- 
лар, аар тартынчахтар, пушкалар, бензин тартчатхан 
машиналар нртчеткеннер. Ӧлар, чолда тӱӱл парған 
нанъмыр салбы.хтарын чарыдып, ікі чар парчатхан- 
нар.

Биденко, азахтарын таза пазып, илееде турған. 
Ананъ ачырганғанына тӱкӱр салыбысхан.

А, айнаа даа парчатсыннар!
Харбазығ хайнапчатхан сарннзар парчатхан маши- 

паа одырып аларға тіп, ол, манъзырабин, чагынғы реғу- 
лировщиксер нандыра пастыр сыххан.

8

Эй оол, ізіктенъ хыя нардах. Мында пасха кізі- 
лерге турарға чарабас.

Мин пасха кізі нимеспін.
Кемзінъ син?
Мин пістінъ кізібін.
Хайдағ?

— Советский.

— Советская даа ползанъ чи. Чоохталған сағаа мын- 
да турарға чарабас. Пар, хайдар париғазынч

— Абаачах, штаб мында ба?
— Ниме дее ползын.
— Мағаа пастыхха тоғазарға кирек.
— Хайдағ пастыхха?
— Инъ улуғларына.
— Пір дее ниме пілбинчем. Пар мыннанъ.
— Кирібізінъер мині, абааӌах. Хайди пол парар?
— Пар, пар. Мағаа синіненъ чоохтазарға чарабас. 

Кӧрбинчезінъ ме? Мин хадағда турчам.
— А сірер, абаа, миніненъ чоохтаспанъар, киріп ле 

ызынъар, паза ниме кирек чох.
Ана, сии хайдаг ӧткінзінъ! — кӱлініп ала, теен ча­

совой, ананъ кинетін тарыныбызып, хысхыр сыххан:
— Мында пір дее пастых чоғыл!
— Сын нимес. Пар.
— Син хайданъ пілчезінъ?
— Кӧрінче, нооза. Тура чахсы. Сиден істінде изерліг 

аттар турчалар. Чаачы сенексер самовар сыгар килді. 
Часовой ізік хыринда турча.

— Прай ла нимені кӧрген! Уғаа ӧткінзінъ, мин кӧр- 
генде.

— Позыдынъар, абаачах!
Амох мин сығыртыбызам, караульнай мастых ки- 

ліп, сині апарыбызар.
Хайдар апарыбызар?
Кирек чирге. Че! Кемге мин чоохтапчам? Хыя пар 

ізіктенъ. Чарабас мында турарға.
Ваня ортах парыбысхан. Иргі тербен тазына, зэгіи 

мунзурухтарынанъ тіреп салып, одыр салған, харах- 
тарын ізіктенъ албин, аынанъ кізі сыгарын сагып сых­
хан.

Автомадынынъ мойнындагы хаазын онъдайлабызып, 
хызыл тууптанъ ултур салған ах киис ӧдіктеріненъ ным- 
зах пазып, часовой аар-тӧдір пастыр сыххан.

Ваня, Биденкоданъ ікінӌізін тизібізіп, разведчиктер 
палатказы турган ағастығ чирні кілеп сыххап. Че хайзы 
саринзар парза, орта поларын Ваня чахсы пілбинчеткеН. 
Ағаа уғаа чалахай полған, паарсап хылынған раэвед- 
чиктерзер ол прай позынанъ тартылчатхан.

Аны тылзар ызыбызып, разведчиктер уғаа улуғ ал- 
чаас ит салганнар тіп сагынчатхан Ваня. Ол алӌаасты



гӱзедібізерге тынъ сидік нимес. Гіарып, пазох чахсы 
иде сурым кӧрзе, кирек киліс парарӌых, сағынчатхан ол.

Че орыннарны, чолларны оолах хайди даа чахсы 
іаныстыр пілзо, ол палатканы таап полбинчатхан. Праіі 
фронт ырах западсар чыл партыр, пран нимелер таны- 
чаа чох алысхлап партырлар.

Развсдчиктерденъ ырах нимес, хайда-да хости ла 
чӧрчеткенін Ваня сизІнчеткен. Че ол ағастығ чир дее, 
Палатка даа пір дее учурабинчатханнар. Пірееде раз- 
ведчнктернінъ палатказы турған чирге тӧп-тӧӧй чирге 
орта пол парчатхан, чс анда палатка чох пол парчатхан.

Іди хайдағ-да ағаа пір дсе пілдізі чох наа чолларца, 
частьтарча, кӧйглеп парған аалларӌа разведчнктернінъ 
палатказын урунған на кізіденъ сурағлап, оолах ікіче 
сутка сӱстір чӧрген. Че ол хайдағ разведчнктердір, хай- 
даг частьтанънар, ол пілбннчеткен, апнанъар пір дее кі- 
зі ағаа пандыр пирбинчеткен.

Ағаа хоза, Ваняға кізее дес ізенмес, тапсабас чаачы- 
лар ла учурап парчатханнар.

Ваняпынъ сурығларына олар удаа підн нандырчат- 
ханпар:

Пілбинчем.
Ниме идерге?

— Комендантсар пар.
— Чарабас.
Ваня, разведчнктерні паза таппаспын тіп, санъай 

хомзыныбысхан, иірее тылдағы городха парып, дет­
дом га сурын кӧрерге сағыныбысхан.

Чӧріп-чӧріп, тіспен дее полза, Ваня ирігібізерчік, 
сағынған чілн пдерге кнлізерчік, олох кӱннерде пір 
оолахнанъ учурас парбаан полза.

Ол оолах Ваняданъ кӧмеске ле улуғ полган. Лғаа 
он тӧрт часча полған полар. Сынынанъ кӧрзенъ, аннанъ- 
ох кічиӌек. Чс, худайағымай, хайдағ ол оолах полған!

Андағ пай тонан салған оолахты Ваня хаӌан даа 
кӧрбеен полған. Ол гвардейскай кавалеризінінъ толды- 
ра формазын кис салған полған: шинельі, юбка ла ос- 
хас узун.эчекке читкенче, хурусхананъ тікксн хызыл ти- 
гейліг терпек кубанскай пӧрігі; ікі клинок крести паза 
ізенъелер хоостап салған кічнӌек погоннар; шпоралары 
паза чарых хызыл истенъ тіккен башлыгы кистіне тас- 
тал парған полған.

Оолах, хылызып тудазына теере нымзах чирге кнре

еазыбызып, арығлапчатхан. Ол аразында пазын чиркен 
ойда тастабыс турған.

Андаг оолахха, чоохтазарданъ полар, чагын даа чӧ- 
рерге хорғыстығ. Че Вайя чалтанӌых полбаан. Улуғзы- 
рос арах тудыныбызып, ол пай тонан салған оолахха 
чағын пас парған, холларын кистіне тутхлабызып, ча- 
лаас азахтарын таза пасхлап салып, аны кӧрглеп сыххан.

Че чаачы оолах хылчаиънап таа салбаан. Ваиязар 
пір дее хайбин, ол позынынъ киреен не итчеткен. ГІірее- 
пірее, ниме-де киліспинчеткеніне сағысырап, тістерінінъ 
аразынанъ тӱкӱрібісчеткен.

Ваня тапсабинохчатхан. Оолагас таа тапсабинчат- 
хан. Илееде полғанда, чааӌы оолах сыдап полбаан.

— Нимее турчазынъ? — тарынӌах сурган ол.
— Хынчам турарға— турчам, пір дее туртухпин 

иандырған Ваня.
— Пар, хайданъ килгезінъ.
— Гіозынъ пар. Пу ағастар сини нимес.
— Мини!
— Хайди?
— Ідӧк. Мында пістінъ подразделениебіс турча.
— Хайдағ подразделение.?

Синінъ хайдағ киреенъ? Кӧр, пістінъ аттар.
Оолах пазын соонзар алдыра икібіскен, сынан таа 

Ваня агастар озаринда палғағлаи салған аттарны, хара 
буркалығ, хызыл башлыктығ ат кӧрченъ кізілерні кӧр 
салған.

— Син чи кемзінъ? — сурғаи Ваня.
Оолағас, нимее салбаачых полып, хылызын хыныиа 

торслада кире сазыбызып, ананъ тӱкӱрібізіп, сапогы- 
ианъ типсебіскен.

— ГІогоннардағы танығлариы піледірзінъ ме? — Ва- 
пяга хатхырып ала, теен оолах.

Піледірбін!— Ниме дее онъарылбаза, хылыхтан 
марып, нандырған Ваия.

— Андағда, — ах лычка тоғыр тігілген погонынзар 
кӧзідіп, хатығ чоохтанған оолах,— Гвардейскай кавале- 
риянынъ ефрейторыбын. Пілдінъ ме?

— ГІок! Ефрейтор! — оолахха кӱліп, теен Ваня. — 
Кӧргебіс піс синдег ефрейторларны!

Позын нимее салбинчатханын оолах сала пілі- 
біскен.

Оолах шинельін аза тастабысхан. Ваня анынъ гнм-



нйстёрказына хазап салган улуг кӱмӱс медальын кор 
салган.

Кӧрдінъ ме?
Ваняны ол медаль мӧгісірет салган, че ол анзып ко- 

зітпеен.
Пок, хайдаг улуг кирек! — істі кӧйгеніне сала ыл- 

габнн, чоохтанган ол.
Улуг даа полбаза, медаль, — нандырган оолйх, — 

чахсы чааласхан ӱчӱн. Хазых-тірігде парып одыр, хай- 
данъ килгезінъ.

Иртіре махтаныбыстынъ! Анарда амох сағаа мин- 
ненъ тееп парар.

Кемненъ? — оолах харахтарын хази кӧрібіскен.
Мнннснъ.
Сііііненъ? Чиитсінъ, харындас.
Синненъ чиит нимесш'н.

— Сағаа ни и не частыр?
Смнінъ ноо кнреенъ? Сағаа чи?
Он тӧрт, кӧмес хозыбызып, нандыр пнрген

оолах.
Ге! сыгырыбысхан Ваня.
Ниме — ге!
Андаг чаачы поладыр ба?
Праи чааӌыларох осхас. Гвардейскай кавалерия- 

нынъ чаачызыбын.
— Тілбіре! Андаг чаачылар чох поладыр.
— Хайди? Ноға?

Уғаа чиитсінъ.
Синненъ-де улугбын.
Улуг даа ползанъ, чарабас. Синдеглерні албинча-

лар.
— А миніалғаннар.

Хайди алганнар за сппі?
— Ідӧк ле, алганнар.

Чойланчазынъ. Харған.
Сын гвардейскай сӧзім пирчем.

— Чааӌыларох чіли прай нимеденъ тузаланчазынъ 
ма?

— Прай.
— Тиріг пиргеннерӧк пе?

Хайди за паза! Прай кирек нимелер. Минінъ хы- 
лызаамны кӧргезінъ ме? Саблығ хылыс. Златоустовтанъ 
килген. Хынзанъ, аны терпек чіли, ээбізергс чарир,





сынмас. Ол ниме полчанъ! Минінъ буркам пар. Кӧрзенъ, 
чалғаныбызарзынъ. Сіліг! Че мин аны харбазығларда 
ла кисчем. Амды ол ханъаада чатча.

Ваня, сілегейін азырыбызып, ханъаада чатхан бурка- 
нынъ ээзінзер алданыстығ кӧрібіскен.

Мині албааннар, мӧгіс чоохтанған Ваня. — Пас- 
тап алып алғаннар, ананъ, тізенъ, чарабас тібіскеннер. 
Мин пір хараа оларнынъ палатказында узаам. Артил­
лерийская разведчиктерденъ хада.

— Андағда син оларнынъ кӧнъніне кірбеен полар- 
зынъ,— паза тиир ниме таппин, чоохтанған оолах, сині 
оол идінерге хынмаан ноларлар.

— Оол идінерге? Хайди? Хайдағ оол?
— Пілдістіг хайдағ. Полктынъ оолғы. Анзы чохта 

чарабас.
— Син чи — полктынъ оолғызынъ ма?

Мнн, я. Мин чкінчі чылы пістінъ казактарнынъ 
оолғына саналчам. Мині олар Смоленск хыриндох ал- 
ганнар. Мині, харындас, ічем-пабам чохтанъар, позы 
Вознесенский майор позынынъ фамнлиязына пастырып 
алғап. Амды мин ғварднянынъ ефрейторы Вознесенский 
адалчам, Вознесенскийнінъ связнойы нолып служить 
полчам. Ол, мині пір хатп, харындас, позынанъ хада 
рейдха апарған. Андада пістінъ казактар хараа немец- 
тернінъ тылында улуғ хорылыс ит килгеннер. Фашист- 
тернінъ штабы турған аалға кире ойлат парғаннар, олар, 
тізенъ, істіне кисченъ станнығ ла тизін ойласханнар. 
Піс андада чӱс азыра фашист чатыр салған поларбыс.

Оолағас, хылызын сыгара тартып алып, фашисттерні 
хайди кисклееннерін кӧзіт пнрген.

— Син кисклеенӧксінъ ме? тынъ хайхап, сурған 
Ваня.

Оолах «кисклеем» тирге хынған, че ғвардесн пол- 
чатханынанъар чойланарға чаратпаан полар чізе.

— Ча-а-х,— уядып ала теен ол. — Сынын чоохтаза, 
мин кисклебеем. Минінъ анда хылызым чох полған. Мнн 
тачанкада станковай пулеметнанъ хада одыргам... Чо. 
андағда пар, хайданъ килгезінъ, пу хайданъ-да килғен 
чиксіністіг гражданинненъ уғаа чӧптіғ чоохтазыбысха- 
нын хабына тартып, кинетін чоохтабысхан ефрейтор 
Вознесенский.— Анымӌох, харындас.

— Анымӌох, — хомзыныстығ нандырған Ваня, ананъ 
кӧӧлче ортах пастырыбысхан.

«Андағда мин оларнынъ койъніне кірбеен одырбын», 
ачырганып ала, сағын салған ол. Че чӱрее сын нпмес 

тіпчеткен. Чох, чох. Чӱрее анынъ хаӌан даа сын нимес 
нимені чоохтабаан. Разведчнктер Ваняға тынъ хынған- 
нар тіп чӱрес чоохтапчатхан. Прай ннмеде пролыг Ваня- 
ны харахха даа кӧрбеен батареянынъ командирі капитан 
Енакиев. Андада Ваняга сағыс кір парган: парып, хай- 
ди даа ннъ улуғ пастыхты таап алып, капитан Енакиев- 
ті хоптирга.

Іди ол, чӧріп-чӧріп, пір тураӌахха учурап парган. 
Анынъ сағызында, мында хайдаг-да пастых тохтаан по- 
ларға кирек полған.

Ол тербен тазында, турачахтанъ харахтарын албин, 
хачан пастых кӧрінерін сагып аларға сыдап одыр- 
ған.

Илседе полганда, кірлеске, замшевай перчаткаларын 
кнзіп ала, офицер сых кнліп, хысхырыбысхан:

Соболев, ат агыл!

9

Изерліг ікі атты тініненъ чидіне, пулунънанъ солдат 
сыға салғанынанъ, ну пастых, инъ улуғлары полбаза 
даа, капитан Енакиевке сыдазар пастых полар тіп сизін 
салған оолах.

Анынъ сағызын пастыхтынъ инъніндегі чылтызахтар 
киречілепчеткеннер. Чылтызахтар кӧп полған: полған на 
погонда, пушкаларны санабаза, тӧртер полған.

«Кирі дее полбаза, генерал полар, иске» — ніске- 
цек, чылтырада арығлап салған шпоралығ сапогтарын, 
иргі, че уғаа иптіг офицерлер кисченъ шинелыін, ікінчі 
мархада салбанънанчатхан электрическай фонаригін, 
мойнындағы бинокльын паза компасгығ полевой сумка- 
зын кӧрглеп, чаратсалған Ваня.

Солдат, аттарын ограда ізиине улицазар сыгара чн- 
дін парып, кічиӌек ізіктінъ хыринда турғыс салған. Офи­
цер, адынзар пастыр киліп, одырар алнында, агтынъ 
чылбыранъ мойнын кӧгліг сапхлап, ағаа пір кизегес 
сахар пнрібіскен.

ІІрай саринанъ кӧргенде, пастыхтынъ кӧнъні сагам 
уғаа чахсы полган.

Пӱӱн полктынъ команднрі аны позынзар хыгырыбыс- 
ханда, ол сала чиксіне тӱскен. Батареянынъ хайдаг пол-

за читпестері чох таа полза, пірее ннменінъ ӱчӱн ол кӧк- 
седем тіп сағынчатхан.

Чс полктынъ хазыр командирі пір дее замечание ит- 
пеен, ол капитанны ӧнетін, батареязы чахсы чааласчат- 
ханын таныхтирға паза артнллеристтерденъ тӱгенчі хар- 
базығда манъат чааласхан онча кізіні награждать по- 
ларға ӱзур салзын тіп чахығ пнрерге хығырттыр.

Полковник капитан Енакиевті чайнанъ сыйлаан. 
Ананъ Енакневті сенекке чнтіре ӱдескен, анымӌохтасча- 
дып, пазох чоохтааи:

Махачы чааласчазар, капитан.
Капитан Енакиев, хызар парып, нандырған:

Советскай Союзха служить полчам, полковник
аргыс!

Капитан Енакиевтінъ чӱреене уғаа истіг полған. 
Полктынъ командирі оларнынъ батареязынанъар ннме 
сағынчатханын, амох парып, офицерлеріне чоохтап пн­
рерге капитан чидікпинчеткен.

Дбааӌах! — кемнінъ-де табызын кннетін ис салған 
ол.'

ӧл, айлан кнліп, кӧп-кбні, солдаттар ла чіли, турған 
паза кӧк харахтарын пір дее тыилатппн кӧрчеткен Вани­
ны кӧр салған.

Чарадынъар сірерзер айланарға, хайди даа сол- 
датха тӧӧй поларға кӱстеніп, теен Ваня.

Че, хайди идер зе, чоохта, кӧгліг чаратхан ка­
питан.

Абаачах, сірер пастыхсар ба?
Я. командирбін. Нимедір?
Кемпенъ командовать полчазар?
Батареянынъ, солдаттарнынъ, пушкаларнынъ 

командирібін.
Офицерлерни полыбохчазар ба?
Офицерні кӧре. ГІозымнынъ офицерлерімнінъ ко- 

мандирібін.
А капитанни чи?
Капитаннарнанъ командовать пол полбинчам.

Оолағас сырайын уғаа хомай тудыбысхан.
— Мин сагынгам капитаннарнынъ командирі по­

лыбохчазар!
— Ниме идерге іди сурағлапчазынъ?
— Кирек.

Кирек тее полза чи?

КапитаннЗрнанъ командовать иолбинчатханАФ 
сірернснъ чоохтасчанъ кирек чоғыл. Магаа капитаннар- 
нанъ командовать полчатхан командир кирек.

Капитаннарга ииме приказывать поларга кирек? 
Лизы угаа хыныр.

Праи капитаннарга кирек чох. пір ле капитанга 
приказ кирек.

— Кемге?
Енакиев капитанга.
Ниме, ниме тідінъ? хысхыра тӱскен капитан.

— Енакиевке.
Гм... Хайдар андаг капитан полчанъ?
Ол, абаа, разведчиктернінъ командирі. Ол анда 

ниъ улуглары. Ол ниме чоохтаза, олар аны птчелер.
Хайдар разведчиктерде?
Артиллерийскай разведчнктернінъ чн. Немецтер- 

нінъ пушкаларын, мииометтарыи хайда турглапчатха- 
нын пілерге чӧредірген разведчиктер чн, Оларнынъ ка­
питаны хайдар-хайдар тарынӌахі

Сии ол тарыицах капитанны нірее хатп кӧргезінь 
ме?

Прай ниме кӧрбеениенъ полча.
Ол чн сині кӧргеи ме?
Ол даа мині кӧрбеен. Ол, мині тылзар апарып, 

комендантха пирібізерге чахыбысхан.
Офицер, ниме-де сағызына киріп, оолахсар тынъ кор­

те н.
Тохта. Тохта... Адыиъ кемдір?

— Минінъ ме? Ваня.
Ваня ла ба? кӱлінібіскен офицер.

— Солнцев Ваня, — хатап чоохтаан оолах.
— Пастурас па?
— Сын!— хахап парып, хысхыра тӱскен Ваня. -  

Мши разведчиктер пастурас тіп адап салганнар. Сірер 
чн хайдаиъ пілчезер?

— Енакиев капитаннынъ батареязында ниме иолчат- 
ханын мин, харындас, прай пілчем. Син, нанчыӌах, хай- 
ди мында чӧрчезінъ зе, капитан Енакиев сииі тылзар 
апар саларра чахаанда? Чоохтадах?

Ванянынъ харахтары кӧгліг, пастахтанарга хыныи 
одыргаидағы чіли чарыбысханнар, че ол сах андох тӧбін 
кӧрібіскен.

— Мин тизібіскем, — чазырбин, махтанмин, уятчат- 
хан полый, нандырғам ол.

— Ана хайдн! Хайди тнзібіскезінъ зе?
— Чӱгӱрібіскем.
— Іди ле, чӱгӱрерге хынғанда ла, чӱгӱрібіскезінъ, я?
— Чох,— азахтарын удур-тӧдір чызыстырып, нандыр- 

ған Ваня, — мин ікі хати аннанъ чӱгӱргем. Пастап тизі- 
біскенім, ол мині таап алған. Ікінчізін, мин танпас иде 
тизібіскем.

— Кемдір «ол»?
— Биденко абаа, ефрейтор. Оларнынъ разведчигі. 

Арса, пілчезер?
Некем, некем, істі чохтанып, чоохтанған Ена- 

киев. - Че хайди-да Биденкоданъ тизібіскенінъе ми- 
ніиъ ізенерім килбинче. Ол а и да г кізі нимес. Мни са- 
гынганда, син, хусхачах, суғ порапчазынъ. Андаг ба?

— Чох. ГПр дее,— сӧӧлінібізіп, теен Ваня. ГИр дее 
хоспинчам. Харғап пирем.

— Истінъ ме, Соболев? • командирнінъ оолагас- 
нанъ чоохтасчатханын хыным исчеткеи Соболевеер ан- 
ланған капитан.

Сах іди, истім.
Ниме чоохтирзынъ? Биденкоданъ оолағас тис 

нолар ба?
Ӧлгенӌе дее пар полбас! чалбах кӱлініп, хыс- 

хырған Соболев. Пу пистолеттенъ нолар, Биденко­
данъ улуг даа кізі тис полбас. Анзыи, капитан арғыс, 
оолағас чойланча нолар.

Ваняиынъ сыраЙы хуурта тарт парган.
Чойламарга мині пір дее кізі ӱгретпеен! Чаачы 

поларға хынчатхан кізее чойланарга чарабас! Собо- 
левсер харахтарын соох кӧрібізіп, Ваня хатығ теен.

Ананъ, кӧйібіскеи не чіли, хызарыбызып, ол табырах- 
табырах, тігденъ-мыннанъ кирі разведчиктІ кӧйтікке кн- 
ріп, халғыс салғанынанъар чоохтап сыххан.

Хачан Ваня паға читкендо, капитан хатхызын тудып 
полбиныбысхан. Сыххлап килген частарын перчагка- 
панъ тӱзіре сабызып, ол тынъ хатхыр сыххан, аттар, 
анынъ хатхызына хулахтарын турғысхлабызып, ниме-де 
сизіп, пІр чирде тур полбиныбысханнар. Соболев, тізенъ, 
команднрі кӧзіне тынъ хатхырарға полбин — анзы ча- 
радылбинчатхан — пазын пулғап, мунзуруғына кізенъ- 
непчеткен паза хатап-уатап чоохтанчатхан:

— Ай, Биденко! Хандаг саблығ разведчик! Профессор!
Хачан Ваня чаачы оолахха учураанынанъар чоохтаи

сыхханда, капитан Енакиевтінъ, кинетін сырайы алые па- 
рып, сағысха тӱзібіскен, хомзыныбысхан осхас пол пар­
та н.

Чоохтапча, олар мині иостарынынъ оолгы ндіп 
алғаннар,— чӱрее тынъ кӧӧребіскен Ваня чаачы оолах- 
танъар чоохтапчатхан, мин амды полктынъ оолтыбын, 
тидір. Мин, тидір, олардаиъ пір хатп рейдха иарғабын, 
тачанкада станковай пулемет хыринда одыртам. Мин 
позымнынъ чааӌыларымнынъ кӧнъніне кірчем. Сип, ар- 
са, чоохтапча ол, кӧнънілеріне кірбеезінъ, аннанъар сн- 
ні иостарыпанъ ортах ызыбысханнар.

Мыпда Ваня, киині кӱрледе азырыбызып, капитан- 
нынъ харахтарына удур позынынъ олган, сіліг харагас- 
гары 11анъ ачыныстығ кӧрібіскеи:

Мин разведчиктернінъ кӧнъніне кіргем. Анзын ол 
чшіланча. Сынны чоохтапчам. Олар мині тынъ аяпчат- 
хаппар. Капитан Енакиевтенъ тогыр пір дее ниме ит 
нолбпн тастабысханнар.

Андағда, син прай юіэілернінъ кӧнъніне кірчезінъ, 
капитан Енакиевтине ле кірбеезінъ.

Я, андағ, абаа, кірбіктеріненъ иролыг тыпла- 
дып, нандырган Ваня. Прайзыиа кӧрінгем, каиитанга 
ла кӧрінмеем. ()л мнні пір дее хати кӧрбеен. Кізіні кӧр- 
беенде, хайдн аннанъар чоохтачанъ? Мнпі пірее дее 
хати кӧрген полза, арса, мнн анынъ кӧнъніну кірерӧк* 
чікпін. Сын ма, абаа?

— Син ідн сағынчазынъ ма? кӱлкізі дее кил па- 
рын, сурған капитан. Че, чарнр. Соонанъ кӧрінер.

Ол азааи табырах ізенъее салыбызып, атха алтаны- 
бысхан.

Хараа олғаннарнанъ ат хадарарға чӧрченъзінъ 
ме? харахтарынанъ кӱлініп, тінні холына ппти тут- 
хлап, хатыг сурган ол.

— Хайди чӧрбеченъ! Чӧрӌеиъміп, абаа!
Атта тудын иоларзынъ ма?.. Соболев, алып ал 

аны иозыпъзар,
Ваня хараан даа тыпладарға маиънанмаан полар, 

аны кӱстіг холлар, хаап алып, усхастыра одыртып ал- 
ганнар.

Разведчнктерзер! — команда пнрген капитан.
Бнденкоданъ тизібіскезінъ, чс мннненъ, харындас,



позып полбассынъ. — Оолахты позынзар хапсыра пик, 
че олох туста сиберлн тудып, чоохтаан ординарец.

— Мин позым даа хынмннчам,— кӧгліг нандырған 
Ваня.

Чуртында хайдағ-да улуғ часкалыг алызыг поларға 
чӧргенін Ваня пілібіскен.

10

Праи разведчиктер чыылыс иарган полғаннар, доми­
но ойнағлапчатхан полтырлар. Доминоларнанъ стол 
устӱнӌе уғаа тынъ саапчатханнар, тасхартын иссенъ, 
блиндажта пистолет атыпчатхан осхас полған.

— Турарға, смирно! — батареянынъ командир! кіріп 
одырғанын кӧр салыи, хысхырыбысхан диевальнай.

Сах андох, иір тыннанъ, разведчиктер домнноларын 
стол ӱстӱне тастағлабызып, тура хонысхлааннар.

Биденко ефрейтор, тізенъ, ол кун отделсниеде дежу­
рить полчатхан, иӧріктіг, тнрігліг, капитанзар, чап- 
чанъ сегірібізіп, рапорт пирген:

— Капитан арғыс! Сірерге пирілген батареянынъ 
взводынынъ разведчиктерінінъ командазы резервте тур- 
ча. Кізілер тынанчалар. Дежурить полчатхан туста хай- 
дағ-мындағ ниме чох лолған. Дежурить полча ефрей­
тор Биденко.

Изеннер, артиллеристтер!
Хазых полынъар, капитан арғыс! пір табысха 

х ысх ы р ы бысх а и н а р р аз вед ч и ктер.
Анынъ соонда капитан Енакпен «пос полынъар» 

команда ннрченъ паза полганына ла позынынъ нтчеткен 
нимезін ндерге чаратчанъ. Че ам килгенде, ол табыс чох 
сал пирген одырчыхха одыр салған, немецтерденъ хал- 
ган «Германиядағы часхы» тіп картинаны илееде ӱр 
кӧрглеен.

Батареецтер постарынынъ командирін чахсы піліп 
алганнар.

Тарындыра тут салған кӧміскелерІн, хыза кӧр салгап, 
тарынӌах харахтарын, хысхацах сагалларынынъ алтын- 
да піріге туг салган хатығ иріннерін, соох кӱлінізін кӧр- 
генде, командирнінъ тарынӌах килгепі иілдірчеткеи.

— Хайдағ-мындаг ниме иолбаан тіпчезер, я, — стол 
ӱстӱнче суурган перчатказынанъ пулғағлап, теен капи­
тан.

Командирнінъ ннме чоохтирға хынчатханын снзіп, 
Биденко тапсабпнчатхан.

— Нога тапсабші турчазар за?
Чарадынъар чоохтап пирерге...
Чоохтабазар даа пілчем. Оолағасха алахтырт 

салғап манъат разведчик полтыр! Отделениенінъ коман­
дирше докладывать полғазар ба?

— Полғам.
— Ниме теен ол?
— Отделениенінъ командирі очередь чох тӧрт наряд 

иирген.
— Нинче наряд?
— Торт.

— Асхынах. Чоохтанъар ағаа, мин пазох ікі наряд хо- 
за пнрерге чахыпчам. Прайзы — алты.

Истіпчем.
Днынъ алнында кӧп-кӧні хыймырабин турғлапчатхан 

солдаттарны капитан харах тыплатпин кӧрглеен.
Одырынъар, махачы ооллар, - шннельін систібІ- 

зіп, амды одырып, оланъай, ибдегі чілн, чоохтазарға ча- 
рапчатханыи кӧзідіп, чоохтанган ол.—Тынанынъар. Сі- 
рер уғаа пызығ полӌанъ полғазар, пос одыртхан пензен­
ский тамкынъар пар тіп некем. Мині дее сыйлирӌыхсар!

Іди чоохтнрга даа манънанғалахта, пис нанчыхты, 
пис иптн сал салган газет чаӌынны, анынъ пастағох 
сағбазынанъ тамыларға тимде пнс зажигалкаларны 
прай сарннанъ еунчатханнар.

— Ибіре сарннанъ табыстар истілчеткен:
Минин тарт кӧрінъер, капитан аргыс. Мини сала 

нымзах арах осхас.
Минин сыпан кӧрінъер, Минине мох пораан.
Чарадынъар, капитан аргыс, мин сірерге сарып 

мирим. Мин чіли ніскечек сарыпчатхан кізі таппассар.
Арса, нннк, кӱзі чох тамкаа хынчазар? Мини Су- 

хумиденъ кнлген, финик ле осхас тадылыг.
— Пай, пай чуртапчаттырзар, кемненъ дее ал'чаан 

иілбин, кӧрглеп, чоохтанган капитан.— Син, Биденко, 
тнкке ле нанчығынъны сунчазынъ. Албаспын. Тамкынъ- 
ны тартып алып, узуп салыбызарзынъ. Пір дее ниме чох 
халарзынъ.

- Сын,- хараан нымгызыбысхан Горбунов. — Сын. 
Ол, позынынъ тамкызын тартып алып, пастуғасты чідір- 
юнче узуп салган.

5. Сын полна 65



— Мин дее аннанъарох чоохтапчам.
— Капитан арғыс, — алданған Биденко, — ол оланъ- 

ай ла оолағас полған полза... Пастуғас оолах нимес, ай- 
начах, ноза. Сынап.

— Сын ма, чахсы оолағас па? — тамкынынъ тӱдӱ- 
нін кире тартынып, сурған капитан. —Ол сірерге хайдн 
пілдірче?

— Прай саринанъ чахсы оолагас, ибдегі ле чіли, 
чалбах кӱлініп теен Горбунов. — Солдат иоларға тӧреен 
пала. Улуғ ла кізілер осхас. Аннанъ піс саблығ развед­
чик нт саларӌыхпыс. Мында тударға чарабинчатханда, 
хайди идерзе...

— Аястығ ба? — пазох сурган Енакиев.
— Аязанъ даа... Ол анда даа нимее чарабнн халбас. 

Сынын чоохтаза за, аястыг. Ол уғаа арыг сағыстығ, сын 
чааныни осхас чӱректіг. Анынъ орны армияда полган.

— Хоспинчазынъ ма?
— Нимее хозар! Пастап кӧрзенъӧк, пілдістіг. Сірер 

зе, батареянынъ командирі кізі, пістенъ чахсы пілерзер.
— Сірер чи, ооллар, нога тапсабннчазар? солдат- 

гариынъ сырайларынзар ӧтіре кӧрін, теен Енакиев. — 
Сірер сағынганда, оолах хайдагдыр?

Разведчиктернінъ сырайларынӌа чӧптіг, тӧӧй, улуғ 
кӱлініс чайылған. Олар ал-алынӌа кӱлінмин, прайзы 
тинъе кӱлінчеткеннер.

— Кӧрінъер. Сагынынъар. Сірер анынанъ чуртирзар.
— Киліскек оолах. Пастуғас, кӱнічек, нооза.— Чоох- 

ты капитан хайдар айландырчатханын ам даа онъарыл 
полбин, чоохтас сыхханнар разведчиктер.

Капитан, тізенъ, оларзар хазыр кӧрібіскен, ананъ 
илееде сағынып алып, хатыг чоохтанған:

— Че чарир. Ундубанъар, ол сірерге ойначанъ ниме 
нимес тіріг кізі... Эй, Соболев! — ізіксер пае парып, 
хысхырыбысхан ол — Ағыл пеер пастугасты.

Хачан Ваня иркінге сых килгенде, прайзы тынъ ха- 
хасханнар, капитан, тізенъ, оолахты инънілеріненъ пик 
тудып, чоохтаан:

Алынъар пастуғазынъарны. Сірерде чуртап тур- 
зын. Соонанъ кӧрінер.

Капитан Енакиев блнндажтанъ сығарынанъ, развед­

чиктер Ваняны ибіріп алғаннар. Киректінъ хайди пол 
парғанын прайзы пілерге хынчатханнар.



— Пастуғас! Нанцычах! — хысхыра тӱскен Горбу­
нов.

Че, оол, чоохтап кӧр амды!—хатығ чоохтанған Би­
ленко.— Хайданъ килдінъ? Айналар сині хайда ал чӧр- 
ғеннер? Капитан Енакиев сині хайданъ таап алғандыр?

— Капитан Енакиев!.. Хайдадыр? — пір дсе ниме 
еагызына ал полбин, хахап таа парған Ваня.

Сниі піссер ағылған чізе.
Нӧӧс, ол капитан Енакиев полған ма?

— Ол.
Худай абаӌах!
Син пілбеезінъ ме?
Хайданъ! — хысхаӌах кірбіктеріненъ тыпладыи, 

хайхапчатхан Ваня.— Пілген ползам... Чох, сала даа сн- 
зінген ползам... Сынабох ол капитан Енакиев пе?

— Сын.
Батареянынъ командирі бе?

— Ол. Сын позынанъ.
-  Ой, абаалар, чоЙландырчазар мині!

— Пастуғас, син тӱрче хайхирынъны тохтат сал, — 
кӱлініп ала, теен Горбунов.— Тооза, ниме полғанын хы- 
ринанъ хырина сығара чоохтап пир.

Ваня, тізенъ, чӱрее тынъ кӧӧрепчеткеніне ікі сӧс тес 
пслғалыстыр полбинчатхан. РазведчиктернІнъ паа, ағаа 
ганыс паза тӧреен туразы чіли пілдірчеткен блиндажын 
хайхап ала кӧрглепчеткен.

Нити часхлап салган шннельлер паза плащ-палатка- 
лар. частыхта олох вещевой хаптар, олох хатыг чызын- 
чахтар.

Хола чайинктері лее, Горбунов столға манъзырап 
сығарчатхан кизек еахарлары даа таныс полганнар.

Карбиднай лампа ла пасха полган. Анынъ химиче- 
скай чарыгы кізінінъ хараан чалтандырчатхан. Лампа 
немецтерденъ халған, чарыгы даа пасха чарыпчатхан. 
Оолах, харахта|)ын чарыхсар кӧр полбин, пурнун чыыра 
тутхлапчатхан, аннанъар пір дее чоохтаи полбаачых 
полғлапчатхан.

12

Орай чарыпчатхан танънынъ чарии састар устӱне 
пӱрӱнъкі чаапчатхан. Харал парған, чызығ оттыг пӱк- 
тер ӱстӱнде кис салған, че чығбаан кнндір аргалары, 
хоргамӌыл ла чіли, ағарысчатханнар.

Ағастарда хонған тоопчатхан харғалар, усхунглап 
парып, астап, хысхырызып, пір чирденъ пасха орынзар 
учуххлапчатханнар. Хараа сых тартып парган аар ха- 
наттарын чадап ла хыймыратчатханнар.

Чабыс чирлерде хойығ тубан пір дее хьіймырабин 
турчатхан осхас полған. Пір тудымӌа оттыг тылолар ту­
бан ӱстӱнче, ӧліг чіли, чӱс чӧргенге тӧӧй полғаннар.

Ибіре, пинче харах читкенче, тіріг ннме чох осхас, 
ап-амыр турчатхан. Ырах, іскер ле, улуғ ізікті тынъ 
чаапчатхан чіли, тубаннығ кии пірее-пірее тітірепчеткеи.

Че пірее кізі тубаннанъ сыхчатхан тылоларны чахсы 
нде, ситкеп кӧрген полза, ікі тылонынъ аразы уғаа чағын 
полчатханын, арса, онънап таа саларчых. Ол ікі оттыг 
тыло Биденконанъ Горбуновтынъ шлемнері полған. Ха- 
рал парған отты кизекти-кизекти чапсыра тік салған 
гілащ-палаткаларын чабын салып, олар пір дее хыймы- 
рабнн, ӱс часча чат салғакнар.

Іди чадып алып, разведчиктернінъ полғаны ла соо- 
ларында ниме полчатханын кӧр полчатхан. Нымзах чир- 
ге чығанахтан салып, пастарын сала кӧдір салып, олар 
полғаны ла позыныиъ сарин ситкеп кӧрчеткеннер.

Пірее-пірее ле олар пір-ікі сӧсненъ чоохтас салчат- 
ханнар.

— Пірее ниме кӧрінче бе?
— Чох.
— Минінъ чоғылох. Тіріг шіме чогыл.
— Кирек хомай.

Я. Майыиъ.
Олар немецтернінъ тылында, фронт линиязынанъ 

он ӱс километрче парыбысхан полғаннар.
Оларныиъ сағысырапчатханнары минута сай ӧсчет- 

кен.
— Кӧрінминче бе?
— Чох.
— Килер пас хацанох пол парған.

Часыны кӧрдек. Мини турыбыстыр! Пірее нимее 
сазыбысхан поларбын. Ур сағып парирбыс па?

Горбунов частығ холын хараанзар пілдіртпин чылдыр- 
ган. Анынъ пазындағы пір одычах таа хыймырабаан.

— Читі отыс ікі. Андағда ӱс час артығох сағып сал- 
тырбыс.

— Ыгы!
Он пис минутача олар тапсаспин чатхан поларлар.



— Вася, истек.
— Ниме

Немецтер хаап алғаннар полза чи?
Бидеикоиы хацанох иреелепчеткен сагысты Горбу­

ном чоохтабысты. Биденко тістерін тынъ ызырыныбыс- 
хан, аннанъар сырайындағы сӧӧктер уламох тынъ ар- 
ланглабысханнар. Харахтарын хыза, чабал кӧрглебіскен.

Ыраланма! Тілге пысханӌа, чахсы иде кӧр.
Мин чахсы кӧрчем. Ниме чохта нинӌе дее кӧр-

зенъ...
Хатабох ӱр тапсасиин, тынъ кӧргеннер. Кинетін 

Горбунов хыймырана тӱскен, сала пазын кӧдірібіскен.
Анынъ ол хыймыранызы сала ла пілдір парған. Че 

андағ даа полза, ол угаа тынъ чӱрексібіскенін кӧзіт- 
кен.

Горбуновтынъ харахтарынынъ нынъмахтары юни­
це к, типсос пазыла осхас, пол парғаннар.

Горбунов угаа кирек ниме кӧр салды тін сағына 
тартхан Биденко.

Нимедір, Кузьма? кӧӧлӌе, иріннеріненъ не сур- 
ган Биденко.

Ат, — ідӧк кӧӧлче нандырған Горбунов.
— I Іістн бе?

Пісти осхас. Тохта. Агас аразына кір нарды, кӧ- 
рінминібісті. Амох сығар. Хузуриинанъ пулғапча. Килнр. 
Сых килді. Ол: пістінъ Серко!

Нӧӧс! тынъ чоохтаныбысхан Биденко.
— Серко! Амды чахсы кӧрінче.
— Андағда, амох пастуғас кӧрінібӧгізер. Мин сагаа 

чоохтаам хайза. Син, тізенъ, ннме-ниме чоохтаглапча- 
зынъ.!

Ӧрінгеніне сыдап полбин, Биденко пір дее разведка- 
да чарабас ниме идібіскен: ол, чапчанъ айлана тартып, 
1’орбунов кӧрчеткен саринзар кӧр сыххан.

Олар ікідеезі чирге чапсыра чатханнанъар, тынъ 
кӧп ниме кӧр полбинчатханнар. Тнгір чағазы уғаа чағын 
чыл килген осхас полған. Тубан тартыл иарған ағастар 
аразынӌа кӧӧлӌе сӧӧгі арбайысхан ах ат ахсап кнлчет- 
кен.

Ол сынабох Серко полған, че хыринда пастуғас чох 
полған.

Соона чат халған полар. Кічіг ам даа, майых 
парған полар. Амох сыға салар.

— Андағ даа полар.
Ат азахтарынынъ алтында суғ пулчурапчатхан ара- 

зында кізі хаалааиы истілер бе тіп разведчиктер тынъ- 
нан сыхханнар. Че кізі сыбдырааны истілбинчеткен.

Андада Горбунов, нинӌе-де хати сас ӧртек полып, 
тапсаан. Анынъ табызына пір дее кізі нандырбаан.

— Испеді полар. Тынъ арах тапса.
Горбунов тыыда тапсап кӧрген, че анда даа пір дее 

кізі нандырбаан. Биденко кӧӧлӌе, сиберлеп, тізектеріне 
кӧдіріл килген.

Сах андох тигір тӧзі ырада чыл парған, састыг кӧні 
чазыда аттанъ пасха пір дее тіріг ниме чох полған.

— Ойнапча полар парнак. Пілдіртпин чағыннап 
аларға хынча полар. — Горбуновсар ӱрӱгӱстіг кӧрібізіп, 
позы даа ізенминчеткен сағызын чоохтабысхан Би­
денко.

Горбунов иір дее ниме нандырбаан.
— Че, Кузьма, пазох тапсадах. Арса, ам нандырар.
Горбунов пазох тапсаан. Пазох пір дее наидырыг

чох полған.
— Ваия-а! Пастуғас! — разведкада даа иолчатханын 

ундубызып, хығыр сыххан Биденко.
— Хысхыр, хысхырба, кирек пілдістіг, сӧрӧн тап­

саан Горбунов.
Ол аразында чабал адычах чағдааннанъ чағдапла- 

чатхан. Полған на ікі хаалағ пазынанъ ол тохтапчат- 
хан, сарығ тістеріненъ кӧместеп чызыг одыӌахтар чым- 
чып аларға тіп, узун, иді-ханы чох мойнын ээлдірчеткен. 
Ибіре, арали хыр састар ӧсклеп парған ахсынанъ узун 
сілегей, резинка ла чіли, сӧӧлін килчеткен. Кӱзі чох 
азахтары тітірепчеткеннер. Пір харағына туу ах сал 
тартыл парған полган. Харахтарынынъ ӱстӱнде тиренъ 
оймагастар ооралысчатханнар.

— Серко! Серко! — кӧӧлче хығырыгі, сығырғлаан 
Горбунов.

Ат тура парған полған. Хулаан кӧдірібізіп, ахсап 
ала, разведчиктерзер пастыр сыххан. Чидіп, оларнынъӱс- 
тӱнде пазын тӧбін тӱзірібізіп, тур салған. Ат позыиынъ 
эззін не чідір салза, андағ мӧнек поладыр.

-  Пастуғас хайдадыр за, Серко? — сурған Биден­
ко. — Хайди чідір салғазынъ?

Серко, ағырығ азаан ээлдір салын, хыймырабин тур- 
чатхан. Азаанынъ кннеглеп иарған хазыхтары прай ха-

ра палғасха піделглеп партырлар. Парасхан аттынъ ха- 
бырғаларына чапсын парған терізі пірее-пірее тарты- 
лысчатхаи паза хузуриинанъ пір син кӧӧлце пулғап тур- 
ган. Сал тартыл парған ах харағы чирзер мӧнъіс кӧр 
турған.

Серко кирі, хыйға, аар ннмелер тарт чӧрчснъ ат пол- 
ған. Чоохтап полӌанъ полза, ол разведчнктерге кӧп нн- 
ме чоохтап пирерчік. Че Ванянанъ хайдағ-да хыял пол 
иарғанын олар постары даа сизін салғаннар.

Алындағы кӱн, орай хабыстыра, Ваняны хада алып 
алып, Биденконанъ Горбунов разведкаа еыхханнар. 
Оолахты хада апарчабыс тіп пір дее кізее чоохтабаан- 
пар.

Оларга, ыырӌынынъ расположениезіне кіріи, алнын- 
зар парарға киліссе, батарсяны сас тобыра апарар кӧні 
чоллар кӧр килерге задание мирілген полған. Ағаа хоза, 
оғневой взводтарға, наблюдательнай пункттарга киліс- 
кек чахсы орыннар тапхлирға, немецтернінъ хайди 
обороняться полчатханнарын, ӧӧнінде, хайда паза кӧп 
пе резервте турчатхан тиріглерін піл кнлерге кирек пол­
гав. Айланып одырза, штабта полчатхан алай ба артил- 
лериядағы офпцерпі тудып алып ағыл килзе, артых 
аолбасчых тееннер. Че анзы киліскеннепъ полар. Пу сас- 
ты, кізі иртіп алӌаа чох орыннарны оолах чахсы пілчет- 
кен, аннанъар разведчиктер аны чол пастадарға тіп ха­
да алып алғаннар.

Че оолахты ол тусха тонандырып, чуундырып, пазын 
лырых салған полза, анынъ разведкаа парары ікінчіліг 
г:олған. Пастуғасха онънал парған. Кинетін, пір дее кізі 
сагыбаанда даа, фроитта андағ нимелер удаа поладыр, 
оларнынъ батареязып резервтенъ кӧні харбазығ хайнап- 
чатхан чирзер тастабысханнар. Пазох ла прай ниме ара- 
лас чӧрібіскен. Тылдағылар чат халғаннар. Хайдағ- 
полза мылчаданъар сағам сағынчаа даа чох полған. Ва­
ня, тізенъ, хайди тонанған позы ідӧк халған — ӱгбереп 
парған састығ, чалаас, киден сӱӱмектіг — аалдағы пас- 
туғастарға тӧп-тӧӧй оолағас управлениенінъ взводынанъ 
хада алнынзар парчатхан. Чаа парчатхан чирденъ ортах 
полған полза, мындаг тонанчыхтығ оолахха немецтер 
учуразалар даа, ыырӌынынъ разведчигі чӧр тіп сағын- 
масчыхтар. Ваня мындағ кӧрімніг хайдар даа иртіп па- 
рыбызарчых. Аннанъ чахсы чол пастир кізі сағын таа 
таппассынъ

Ағаа хоза, Ваня позы тынъ сурынған. Ол уғаа тынъ 
алданчатхан: «Абаачахтар, алып алынъар мині хада! 
Хайди пол иарар? Мнн мында полған на ағазахты піл- 
чем. Мин сірерні иртір парыбызарбын, пір немец гее 
кӧрбес. Сірер мині соонда алғыстирзар, Абаалар!»

Ол, сурынып, разведчиктер хайдар парза, андар хооп 
чӧрчеткен. Ол, ізенчеткен не чіли, позынынъ ап-арыг, 
улуғ харахтарынанъ уғаа аястығ кӧрчеткен. Ііір сӧс- 
ненъ, олар оолағасты аябысханиар. Че андағ даа полза, 
олар аны апарчанъ на тіп апарбааннар.

Пастағызынох, сын, манъат разведчиктер идедірген 
чіли, чахсы иде, прай саринанъ ол киректі сағынып, чӧп- 
гезіп алғаннар. Ваняны чол пастирға алып алдрға ча- 
ратханнар паза чолда ағаа ннме ндерге чарир, ниме 
идерге чарабас — онъарылдыра чоохтап, хулах киспнн 
чахып салганнар.

Пастуғас, разведчиктернінъ алнынӌа иарыіі, чол кӧ- 
зідіп, паза чігленістіг сизік хапсох, сағба пирчёткен.

Ваняны уламох иастуғасха тӧӧіі идерге тіп, развед­
чиктер Ваняа ат чидіндір саларға сағынып алганнар. 
Сынап немецтер сырбал сыхса, ибденъ тизібіскеп адын 
ам на таап алып апарчатхан оолах полыбызарға кирек 
полған.

Киліскек атты ниме-ноолар тарт чӧрчеиъ полктынъ 
ікінчі эшелонынанъ таап алганнар. Ол, нимее чарабас, 
саннанъ хачанох сығарыбызар, азаана палығлаттыр 
салган кирі хыр ат полған. Ады анынъ Серко пол­
гал.

Ваня позына пағданъ пастуғастарни осхас хамчы 
ӱріп алган, Серкоға пағданъох тін идіп алған, ананъ 
чарым хараа иртіи тее иарғаида, танъа чағын, ӱс раз­
ведчик— оларнынъ санында Ваня позынынъ адынанъ - 
фронттынъ линиязын оой иртіп алғаннар.

Ваня, адынанъ чазынмин, алнында парчатхан, чӱс 
метрче соонда, пірсі пірсінінъ соонанъ, улуғ сиргекте 
Горбуновнанъ Биденко чызын килчеткеннер.

Іди, тӧрт километрӌе парыбызып, кинетін Ваня не- 
мецтернінъ хадағда чӧрген солдаттарына учурап пар­
та н.

Хазаннарға ла тӧӧй, тиренъ тимір пӧріктер кис сал- 
ған, плащтар чабын салған ӱс немец, чир алтынанъ на 
сыххан чіли, кинетін анынъ алнында ӧс килгениерінде, 
оолах тынъ хорых парған. Немецтернінъ холында по-

лып, иреелен чӧргені, инме кӧргені сах андох анынъ 
сағызыиа кір килгеи.

Азахтары ээлглеп, ханы прай сырайынзар урулған, 
харахтарына харасхы тӱс парған. Ол прай позы тітірезі- 
біскеи, тіетері тазыласпазын тіп, «рай кӱзіненъ ызырын- 
чатхан.

Электрическай фоиариктінъ чарыгы, оолахтынъ чыр- 
тых тонам салгаи фигуразынча, хуруг сӧӧк, харасхыда 
супе ле чіли, турчатхан адыӌахча ойлаан.

Ноо миме кілеп хараазынанъ сӱстір чӧрзінъ, эр- 
ген! немецтернінъ еоох алызып, порал парған табызы 
истілген.

Пу ярхлапчатхан, уяды чох, пір дее кізее ачынмас 
табыста оолағасха чӱзерлеп ағаа таные хырт табыстар 
истіл парғаннар: немецкай коменданттарни, хадағда тур- 
I ан немецтерни, жандармнарни, надзирательлернн, пат- 
рульларни, хайзыларына ол уғаа кӧп сохтырған паза 
еӧкклеттірген.

Ваня, табырах пазып инънілерІне кире тартыныбы- 
зып, сагамох сабызарларын сағаан, пазып холларынанъ 
чаба тудыбысхан. Сынабох, немец оолахты сап пар кил- 
ген. Ол улуг сапогтығ азаананъ Ваняны сооизар агыр- 
та теебіскен, ананъ, адай ла чіли, ӱрчеткен табызынанъ 
хысхырган:

Ноға тапсабинчазынъ, нимее чарабас? Нандыр. 
Андада пазох сабызарбын!

Ваня немец тілін пілбинчеткен. Че ниме тілбірепчет- 
кеннерін сала-сула сизінчеткеп. Немецтернінъ тілін 
онъарыларға оолағас сохтырып анча-мынца ӱгреніп 
алған.

Оолахтынъ хорыхханы кинетін чіт чӧрібіскен. Ол 
іьп ъ тарыныбысхан. Мині бе? Хызыл армиянынъ солда- 
дын, саблығ батареянынъ разведчигін хайдаг-да чабал 
фашист сапогнанъ тепклирге сағынып алған ма?!

Ванянынъ чабалы істіне сыыспинчатхан, харахтары­
на хан тол килгеи. Сагамох немецке чапсыныбызып, 
мунзурухнанъ нинӌе кӱс алғанни иачарға, тамаан ӱзе 
кимірерге ол тимде полған. Ваня пілген ол чалғыс- 
хаан нимес. Хости-анынъ аарлыг, сын аргыстары. Хыс- 
хырыбыссох, олар полызыға атығарлар, пір минутадох 
фашисттернінъ пірдеезі чох полар. Че олох туста оолах, 
ыырӌынынъ ырах гылында полчатханнарын, разведкада 
полчатханнарын паза кічиӌек тее ниме прай группаны

іле сығарыбызарын, боевой задание толбин парарып 
пір дее ундубиячатхан.

Ваня чабалын, солдат таа полчатхан еагызын, тас- 
тына сыгарбнн, пае салған. Ол позын пазох ат чідірген, 
хараа тооза астых чӧрРен, алығ арах пастуғасха айлан- 
дырған.

Ой, абаа, сохпа мині! — харахтарынынъ частарын 
чысчатхан полып, ачыныстығ хынъзаан ол. — Мин 
адымны кілеем. Чадап ла таап алдым. Кӱн тооза, хараа 
тооза кілем чӧрдім. Азыбысхам... У, айнанынъ ады! — 
хамчызынанъ Серкозар пулғап, хысхырған ол. Хаар- 
ған ӧлер дее чоғыл.

Ол мазох ылғағлап сыххан:
— Позыдыбызынъар мині, абаа! Мин паза хаӌан даа 

чӧрбеспін. Мині ибде ічем сағыпча, —- уғаа чиркестіг 
дее полза, немецтінъ холын охсанарга тударға пол- 
ғ л а а н .

Оортах чӧр мыннанъ, алығ! нымзап парып, 
теен немец. Апар ӧлерге чит парғаи адынъны! Сӱс 
мыинанъ! Паза хараағызын сіленънег чӧрбе, анарда 
мондыр саларбыс.

Немец тізегіненъ, оолағасты соонзар ідібізіп, адын 
автоматнанъ улдурыбызып, харасхыда чіт парған. Анда- 
да Ваня, хорығыс иртіп парды тіп, тынъ сизініп ала, ӧр- 
тектер чіли тапсаан. Разведчиктер аннаиъ андар пар 
Сыххаинар.

13

Аннанъ андар кирек уламох чахсы пар сыххан.
Танъ чарып килген. Кӱн андағ-мындаг ниме полбин 

иртіп парған. Ваня сынабох иу чирлерні чахсы гіілчет- 
тір. Ол чол иастап парчатхан. ГІозынынъ тоғызын Ваня 
уғаа чахсы толдырчатхан.

Биденко Горбунов ӱӱ тасгал парған сызырда алай 
ба зох ағастар аразында чазынған харығда, Ваня, по- 
зыаынъ хуруг сӧӧк, чабалах адыӌаананъ алнынзар па- 
рын, ибіре кӧрглеп алып, нандыра айланып, ӧртек чілн 
іапсапчатхан. Анзы — чолда тудығ чоғыл теенін таных- 
тапчатхан.

1 ди тоғынарға табырах таа, истіг дее нолған.
Ваняны сағаан аразында разведчиктер чолда учу- 

раан кирек нимелерні картада прай таныхтап одырчат- 
хаинар. Пу чӧрісте олар нимее тынъ чарааннар. Капи-

74



і а к Енакиевтінъ батареязына пӧл пирген чирдегІ немец- 
тернінъ обороназын тӱбіне читіре ситкеп, амаллап, 
манъат піліп алғаннар. Амды чарлары састығ . улуғ нн- 
мес суучахты ла піліп алары паза туюхаан тігі чарзар 
орудиелерні кизірерге онъдай чирлерні таныхтағлап 
алары халган. Немецтернінъ обороназын ӱзе саап парза, 
пу пілІстер уғаа кирек полғаннар. Суғнынъ кичіглеріи 
чахсы пілзе, капитан Енакиев пушкаларны алнында 
парчатханнарданъ хада ырах алнынзар тастабызып, 
немецтернінъ тӧдір парчатхан колонналарын унада са- 
барчых. Киліскек кичіглерні табары, суғнынъ тиреен, 
тӱбін піліп аларға харааны сағып аларға кирек полған. 
Кӱнӧрте ол нимелерні піліп алчанъ онъдай чох полған. 
Танъ чариннанъ хада, иртенгі тубан тараалахта суғзар 
чағын парып, чарларны чахсы иде кӧрглеп аларға, ки- 
чіглерні таап аларға, синеглеп, картада таныхтағлап 
аларға тіп разведчиктернінъ улии полый парған Горбу­
нов, пӱкте, сас ортызында хонарга чахыг пирген.

Чахығ хоостырох нткеннер. Пӱкте харааиы иртіріи 
алып, танъ чарирына ікі часча хал париғанда, Ваня Сер- 
козын тініненъ чидініп алып, кӱндегіӧк чіли алнын­
зар пар сыххан.

Биденконанъ Горбунов аны сағып сыхханнар. Суға 
теере тынъ ырах полбаан, оларнынъ .санынанъ, Ваня, 
тынъ ӱр дее чӧрзе, иір час пазынанъ айлан килерге ки­
рек иолған.

Чо пір час, ананъ ікі, ананъ ӱс иртіп парған, Ваня, 
тізенъ, айланминчатхан. Ванянынъ орнына Серко чал- 
ғысхан килібіскен. Андада разведчнктер Ванянынъ 
хыялга кір парганын сизін салғаннар. Аны арачылирга 
парарға кирек полған.

Биденконанъ Горбунов удур-тӧдір илееде кӧріскен- 
пер. Олар пір сӧс тее чоохтанмааннар. Че удур-тӧдір 
онъарылызарға оларға чоохтазарға кирек чох полған. 
Иран ниме пілдістіг полған. Оларны сын ӧліы дее са- 
ғыпчатса, пастуғасты кілирге парарға кирек.

Горбунов Биденкоға позынынъ соонча парарға холы- 
нанъ танығ пирібіекен. Олар уғаа сиргек, кӧӧлӌе пӱкче 
тылоданъ тылоға чызын сыхханнар. Пірееде, ибіре-сибіре 
кӧрглеп аларға тіп, тохтабысчатханнар.

іанъ чарир алнында кӧдірілгеи тубан, разведчиктер- 
нікъ ӱлӱзі тартып, тарабинчатхан. Соонзар ол уламох 
хойыбысхандағ полғаи. Предметтерні чазырып, ол сас

ӱстӱнӌе, тіріг ле чіли, кӦчігт чӧрчеткен. Че тубан даа 
чох полған полза, разведчиктерні онънап алары оон 
полбаан. Пу сас ээн осхас полған, чагында кізі дсе хаіі- 
ы н ға м ы кӧ р і н м и нч ет кен.

Кннетін разведчиктернінъ сооларында хайдағ-да пул- 
чурас, сыбдыхтас кстіле тӱскен. Олар айлана тӱскеннер. 
Кӧрзелер, паалыглығ азаана чада тӱзіп ала, тубан 
аразынанъ сӱнее ле тӧӧй, Серко ахсанънадып одыр.

Нандыра айлаи, Серко! Гіісті сыгарба! — чалахай 
чоохтанған Биденко. — Кемге чоохтапчам, кирі? Айлан! 
Гэть!

Че Серко, пазын мӧгіс тӱзір салып, ах чалғыс хараан 
чылтырадып ала, киллечеткен. Серко пір ле сегірібіскен, 
аннанъар тынастап тохтабысхан, анынь арбайысчатхан 
хабырғалары, иірде кӧдіріліп, пірде чабырыл турганнар.

Разведчиктер Ваня парыбысхан сармнзар чыл сых- 
ханнар. ГІірее чирлерде налғастыг ылайларда анынъ 
чалаас азахтарыиынъ істері пос полған.

Биденко, ол істерні кӧріп, сағынчатхан: «Эк-а-я, ни- 
мее ле чарабас кізілербіс! Амға читкенӌе палаа маймах 
таа табарға сыданмаабыс. Таап ла алзабыс, частьха пір 
хыринӌа айланчаиъ ползабыс, хайдн даа тонандыр са- 
ларбыс. Сынына ипти ле тік пирербіс, иптіг чӧрер».

Аннамъ андар сас суғлығ полыбысханда, істер кӧрін- 
минібіскеннер. Амды суғзар компастығ чылчатханнар. 
Ибіре ідӧк тубан на турчатхан паза тыннығ ниме учура- 
бинчатхан. Ахчатхан суғ сынабох ырах таа полбаан.

Тӱрче полгаидох, разведчиктер хойығ хамыста|) ӧс 
парған чабызах, нӱк ле осхас чарны кӧр салганнар. То- 
ғырхы пӧзік чарда хойығ ағас кӧгерчеткен.

Аннанъ андар чылар алнында Горбуновнанъ Биден­
ко, орынны чахсы иде кӧрглеп аларға тіп, нлееде чат- 
ханнар. Чар хазында андағ-мындағ ниме дее чох полза, 
хайдаг-да сӱрдестіг полған. Кӧп грузовиктернінъ терпек-- 
тері пӱктегі оттарны чабыра пасхлап парыбыстырлар. 
Чағын иде кӧргенде, істер нап-наа полтырлар. Грузовик- 
тер наада ла ирткен осхастар. Олар аар таарлалған пол­
тырлар, арса, пірее пӱдіріге ағас апаргаи полчанънар, 
пӱкте пірее-пірее чирлерде наа чазаан тахпайлар тоо- 
лағлап партырлар.

Пу арада хайда-да ӱр ниместе ле тахта пӱдірілгенге 
тӧӧй. Тахта мында, чағында, аны хамыстар ла чазырчат- 
ханнар. Тахта пар полза, аны хадарчатхан кізілер па-

рох полар. Аннанъ сизінерге кирек полған. Тоғырхы 
чарда, тізенъ, ағас аразында, воннскай часть алай ба 
штабтар турчалар полар. Ағас ӱстӱнӌе нннӌе-де чирде 
тӱдӱнектер кбрінчеткеннер. Пір чирде, тізеиъ, ағас лра- 
зында хайдағ-да пнженернай пӱдіріг пары пілдірчеткен. 
Аны кӧк пӱрлерге тӧӧй нткен сӧзірбененъ тартып сал- 
тырлар. Анзы орудийнай блиндаж, набліодательнай 
пункт алай ба пехотнай окоптынъ бруствері полған по­
лар.

Нсмецтер мында тынъ пнктеніп алтырлар паза ур 
обороняться поларға тимненчеткен осхастар.

Пу наа піліп алган нимелер уғаа кирек паза тузалығ 
полганнар; разведчиктер, орынны, полған на нимені са- 
ғысха сииріп аларға хынып, тынъ ситкеп кӧргеннер. Соо- 
нанъ, онъдай киліс парза, оларны картаа кирглеп алар- 
л а р .

Чо аидағ даа полза, мында паза халарға чарабас 
прлған. Мыннанъ табырах арах ырирға кирек полран, 
че олар парбинчатханнар. Арғыстарын, Ваняны, хыялда 
тастп хайди частьсар айланарлар, хайдн тастап пары- 
бызарлар! Паза пір сарннанъ сағынзанъ, сагам олар 
агаа пір лее нимененъ полые полбасчыхтар.

Оолахтынъ істері суғзар апарчатханнар. Мына раз­
ведчиктер ол суга чит килділер. Че хайди полчанъ за?

Аннанъ андар оолахтынъ істері чітчеткеннер. Сыпан 
аны немецтер тудып алган ползалар, мынчага пірее-хай- 
даг полевой комендатураа апар салған поларлар. Пір 
сарннанъ, тізенъ, сінеп парған, агырыг ат чидін салған 
кічичек, чыртых-чуртых тонан салган аалдагы оолағае- 
ты нимее олар тударцыхтар? Аидағ ӧзӧккен, чазағ-ча- 
лаас советскай палалар немецтернінъ тылында толдыра- 
лар. Оларны прайзын тут полбассынъ. Тудыи таа алза, 
хайдар ндер оларны немецтер, кем оларнанъ тартызар? 
Амды оларны тударданъ полар, постарын даа хайралап 
манънанмннчалар.

Чох, Ваняны немецтер апарыбысхан тирге пір дее 
киліспииче. Че тудып таа алған ползалар, оолахтынъ 
разведчиктерденъ полғанынанъар киречілепчеткен пір 
дее ниме чоғыл. Чыртых сӱӱмегі, анынъ істінде пргі. 
чыртых букварь паза ниме чоғыл.

Андағ полза хайдар кір парған полар за ол? Ноға 
ады Ваня чох айланған полар за? Арса, Ваняа оларнанъ 
разведчнктерненъ, ирігістіг иолып, сыдабин тнзібіскен

полчанъ? Че Ваня андағ оолах полбаан! Ваня ідн по- 
лыбызар тирге, сағыс таа айланминчатхан.

Пір полза, ол суға чидіп, нандыра айланыбызып. 
азыбысхан... Ваня азыбысхан! Чох, аннанъар сағынарга 
кӱлкістіг дее.

Ол аразында илееде туе иртіп парған. Хайдағ-да ча- 
радығ аларға кирек полған.

Биденконанъ Горбунов хуруғлабысхан пӱрлерін 
читіре тӱзіргелек дуб ағастынъ хорбыларыныиъ аразын- 
да чатчатханнар. Оларнынъ сағыстары Ваняданъар ла 
полған.

Кинетін Биденко, тӧбін кӧрібізін, харахтарынынъ 
алтында химический карандаш чатханын кӧр салган. 
Аны кӧр салып, ол сала ла хысхырыбысиаан. Ол «Хим- 
уголь» маркалығ карандашты Биденко ӱр ниместе позы 
Ваняа сыйлап пирген полған. Аны Ваня хачан даа по- 
зынынъ сӱӱмегінде ал чӧрченъ.

— Кузьма! — харахтарынанъ карандашсар кӧзідіп, 
сыбыраан Биденко.

Горбунов кӧрібіскен, анынъ чӱрее сітли тӱскеи. Олох 
туста, пастап харахха кбрінминчеткен кічичек кӧп ниме- 
лер разведчиктериінъ хайиин айландырғаннар.

Салаада пір тудым ат чилініненъ чулул парған ах 
састар ілін парғанын, читіре тартылбаан немецтернінъ 
сигареді чирге кире типсел парғанын онънаанохтар. Сыы 
тартыл парған ағас салаазынынъ пӱрлері тӱзіре саабыл 
парғанын кӧргенӧктер. Ванянынъ киндір пағданъ иткеп 
хамӌызы андох сала ортах чатчаттыр.

Чир, ибіре тнпселіп, солдаттарнынъ тимір хазаан 
саиогтарынанъ ора хазылғлап партыр.

Прай ол нимелерні кӧргенде, нинӌе-де час мынынъ 
алнында пол парған хорғыстығ картина разведчиктер- 
ніиъ харахтарына пос кӧрінібіскен.

Разведчиктер Ваня полган чирге хан-орта кнлтірлер. 
Ваня, адын чидіне, сах пу орынӌа килтір, разведчиктер 
чазынчатхан ағастарға читтір. Пуох орында Ваняны 
немецтер хаап алтырлар. Прай саринанъ кӧр кӧргенде, 
Ваняны немецтер кӱсиенъ апартырлар. Типсел парған 
чир, сын парған ағас салаазы, сӱӱмектенъ тӱс халған ка­
рандаш, ортах тастал парған хамчы, читіре тартыл­
баан сигарета — прай ол нимелер Ванянынъ хал хар- 
басханынанъар чоохтапчатханнар. Ананъ аны сӧзір пар- 
тырлар.

Істер хамыстарзар субалчатханнар. Анда, Горбунов- 
ианъ Биденконынъ сағызында, тахта поларға кирек пол- 
ган. Андағда оолахты немецтер тігі сарина, ағас аразы- 
на тахтача апарғаннар одыр. Анда, прай даа саринанъ 
сағын кӧрзенъ, оларнынъ комендатуралары поларға ки­
рек.

Разведчиктер мыннанъ мындар хайди поларыи ӱзӱр 
сыхханнар.

Олар табырах, че чахсы иде, прай саринанъ, ӱзӱрі- 
біскеннер. Чарадыг аларга ла хал париған.

Биденконанъ Горбунов званнелеріненъ, чндіглері- 
ненъ, чаада ханча пол паряғаинарынанъ тинъ полған- 
пар. Че пу разведкада Горбунов улин полған. Аннанъар 
чахығны Горбунов пнрер полған, Горбуновтынъ чахнин 
паза ӱзӱрерге чарадылбинчатхан.

Позынынъ тӱгенӌі сӧзін чоохтнрда, Горбунов аны 
чахсы иде сағынып алган. Горбуновтынъ чарадин инъ 
чахсы чарадығ поларына Биденко ізенчеткен. Че хаӌан 
Горбунов позынынъ чарадиин чоохтабысханда, Биденко 
хахап таа парған. Ол андағ чарадыгны пір лее сағыбаан 
иолған.

Василий, хатығ чоохтанган Горбунов. Кирек 
піди пол нарганда, піске ал алынча иоларга килісче. 
Пілдінъ ме? Частьсар нандыра парарзынъ. Тнрен, мнн 
мында халарбын.

— Хайди? Хайдаг чахыг нирчезінъ? хатап сурган 
Биденко.

Сагаа частьсар айланарға чахынчам. Мин халар­
бын.

— Кузьма! хысхыра тӱскен Биденко.
Чидер! — кӧміскелерін пірге чылдырыбызып, хыс- 

хачах, ӱзе ле сабысхан чіли, теен Горбунов.
Горбуновнанъ паза чоохтасчанъ онъдай чох полған. 

Биденко Горбуновты чахсы пілчеткен, ол чоохтаан чоо- 
ғын нандыра аларға хынмачанъ. Андағ даа полза, аны 
онъарылдырарга сынанган:

— Пастуғас чи?
— Мнн мында халарбын. Арачылирбын.

Мин чи?
— Снн частьсар парарзынъ.
— Кузьма, мин піди сағынчам: піс мында ікӧленъ 

халарбыс.

73



— Чахығ полған ма?! — читіре чоохтатпин, удур ты- 
гырыбысхан Горбунов.

— Пастуғас чох мин хайди айланам? — алданған Би­
денко. — Чох, харындас, іди кирек киліспее! Хайди хын- 
занъ, іди, а мин оолағасты тастабаспын. Пазымны сал 
салам, че оолағасты арачылим. Хайдағ андағ ниме пол­
на нъ? Ол мағаа позымни ла осхас!

Ол піске прайзыбысха даа андаг. Че служба пас- 
тағы орында. Частьха парарзынъ. Мин мында халар- 
бын.

— Парбаспын,— харахтарын тарынганына хыза кӧр- 
глебізіп, теен Биденко.

— Приказывать полчам, — нандырған Горбунов. Ча- 
хығны толдырбазанъ, мин пілчем сині хайди идерге. 
Онъарылыстығ ба сағаа?.. Истек, Вася,— кинетін ным- 
зап парып,чоохтабысхан Горбунов. — Нӧӧс, мин пір дее 
ииме онънабинчам? Мин сині, манны, пілчем, че итчеенъ 
чоғыл! Батарея пісті сағыпча. Нӧӧс, піс аны харах чох, 
маршрут чох халғыс саларбыс? Алығ сағыстарынъиы 
хыя тастабыс, Вася. Мин мында халарбын сии пар. 
Пістінъ піліп алған нимелерні читтір пирерзінъ. Кӧр, пір 
хыринча, хазых-тіріг чит. Хайраллан, толкалан полбин 
немецтерге учурап пардынъ. Сағаа, хаялыг таға ла 
ізенген чіли, ізенчем. Командирге ниме пол парганым 
тооза чоохтап пирерзінъ. Онъарылыстыг ба?

Оиъарылыстығ, — тізін ызырыныбызып, наидыр- 
ған Биденко.

Биденкоға ӱр чоохтирға кирек чох полған. Ол позы, 
Горбуновтынъ орнында полған нолза, сах ідӧк идернік. 
Оларньшъ пірсі разведканыпъ материалларын хайдн 
даа частьсар читтір пирерге кирек. Горбунов аны ысха- 
ны ідӧк агаа пілдістіг полған. Горбунов группанынъ ко­
мандир! полғаи. Ол полған на кізінінъ ӱчӱн нандырығ 
тутчатхан. Оолағасты арачылирға прай кӱзін салбаанда, 
хайди айланар ол?

Толдыр,— Биденкоға танығлар кирген картаны 
пиріп, теен Горбунов.

Часкалығ пол, Кузьма!
Хазых-тіріг чидіп ал!

Паза пір дее чоох чох Биденко ортах ныл сыххан. 
Турне полғандох, ол харахха кӧрінминібіскен, чирденъ 
пірік парып, тубан аразында хайыл парған.

Горбунов чалғысхан чада халғаи.

«Хайди пол парды полар пастуғас? — аинанъар ла 
сагынып. пазын унатчатхан ол. — Немецтер тудып таа 
алгам ползалар, аны хайдн идіп аларлар. Комендатура- 
зар алай штабсар сӧзірерлер. Сурағ идерлер. Ниме пі- 
ліп аларлар Ваняданъ? Ваня разведчик пол чӧргенін 
киречілепчеткен пір дее нимс чоғыл. Оланъай оолагас. 
Тударлар, ананъ позыдыбызарлар, немецтерденъ сығып, 
парчатханын кӧрбин халбнм. Чахсы нде кӧрерге кнрек 
полар. Андада хада частьсар айлаиарбые».

Нозын ідн часхарза даа, Горбунов чӱреененъ кнрек- 
тінъ хай-хан хомай полчатханын еисчеткен.

Горбунов илееде нимелер пілбинчеткен.
Ванянынъ ниме пткенін тооза пілген полза, ол соох- 

ха тообызарӌых. Ваня Солнцевтінъ хылығын, анынъ та- 
бырах сағызын, ол пілбинчеткен. Праи ол нимелер Ва- 
нянынъ пазын сала ла чіп салбааннар.

Разведкаа чол устағӌызы полый парчатханы, Ваняга 
асхынах полган. Ол позы даа пілчеткен, чол пастап па- 
рарга аарластыг ниме, че олох туста уғаа сндік задание. 
Че ол ағаа чӧпсіиминчеткен. Анынъ ізіг, тоспас чӱрее 
анпанъ кӧпті кілепчеткен. Ол сабга сығарга, прайзын 
хайхадарға хыныбысхап.

Разведкаа парар алнында, Ваня позына туюххан 
компас таап алған. Сооианъ на іле сығысхан: ол пір 
разведчиктіиъ органда чатхан компазын соонапъ сал са­
дам тііп пілдіртпин алып алтыр. Разведчик позы Ваняа 
компазыи пирчепъ полтыр, апынанъ хайдн тузаланарын 
чоо.хтап пиртір. Карандаш анынъ пар полган. Пасчанъ 
чаӌыны чох полгаида, ол букварьыпа пазын одырарға 
чаратхан.

1ди, тооза тирініп алып, пастугас, сын разведчиктер 
ле чіли, хайын сыххан.

Разведкада, алнынзар парыбысхан Ваняны сагыпча- 
дып, Горбуновнанъ Биденко оолағас олар чохта ниме 
итчеткенін пір дее пілбинчеткеннер. Адыӌаан чндін сал- 
ган оолагас, алнынзар кӧӧлчс пастырып, чолны чахсаан 
снзіне кӧр парып одырча тіп, разведчиктер сагынчатхан- 
нар.

Че Ваня, разведчнктерге кӧгіп, псзы прай кирек нн- 
мелерні кбрглеп парчатхан. Компазын азимутха турғыс 
полбин, ӧстеп киліп, теесчеткен. Букварьынынъ буква 
пазылбаан чирлерінде ол позы ла пілчеткен танығлар 
хоостағлапчатхан. Соонзар, Ваня прай орыннынъ пла-

нын хоостап аларга сынанған. Хыйыс-майыс таа полз§, 
ол танығларынанъ чолларны, ағастарны, суғларны, сас- 
тарны орта хоостаглапчатхан.

Ваня, компазын, букварным тудына, агастар ара- 
зында одырып алым, наа тахтаны, сугны хоостап одыр- 
гам тусха, немецтернінъ комендантскай патрульы орта 
килген.

Аннанъ андар миме пол парғанын піліп аларга сидік 
полбаан

Ваня, пар-чох кӱзіненъ, чабаллан кнліп, удурласхан. 
Че ікі солдатнанъ ниме идіп алар полған оолағас?

Оолахтыпъ холларым тӧдір голі аглабызыи, мылтых- 
тарынанъ сасхлап ала, олар аны наа тахтаӌа тағзар, 
агас аразынзар, апар сыххаинар.

Мында олар, аны тиренъ харасхы блиидажха кмре 
сазыбызып, чаап салғаннар.

14

Тыпъдаа ӱр полбаанда, Ваняны апарарға пір солдат 
килген. Лны пасха блиндажсар сурага апарганнар.

Ол блиндажтынъ ӱстӱнче, ікі харағайнынъ аразын- 
да сӧзірбе тартып салған полған. Сӧзірбені блиндажты 
чазырарға иткен осхастар. Блнндажтыиъ істі аллығ, чы- 
лығ, электричестводанъ чарыдылчатхан полган. Пулунъ- 
да радио хынъылапчатхан.

Блиндаж ортызында азахтарын чирге кпре хондыр- 
ган харагайданъ иткен узун столпы нъ кистінде ипчіненъ 
хости пір немецкай офицер одырчатхан.

Ол хара кілінъненъ тіккен, ибіре хыриларын хоос 
тесьмананъ тут салған аллығ мойдырыхтығ френч кис 
салған полған, аннанъар офицер хомдыда ла чатхан кі- 
зее тӧӧй полған. Ол узун, кірліг тырғахтыг ніскечек са- 
лаазына кӧлечке кис салтыр, пір холынанъ сырайын туу, 
гут салыи одырчаттыр. Туу тут салғаннанъар, Ваня 
аиынъ сырайын кӧрбеен. Анынъ чут, индейни ле осхас, 
хызыл мойны, пазындағы арам састары паза улуғ чап- 
сын парған хулағы ла іле кӧрінчеткеннер.

Офицер узуп полбин тынъ иреелен парғанға паза ча- 
рых чарыичатхан чарыхтанъ чаарханчатханға тӧӧн пол­
ган. Тиренъ, сусхысха ла тӧӧй, хырилары ээлглеп парған, 
улуғ чылтырах козыректығ, хара сикпен фуражказы по- 
зығда іл салған турган.

Гіозығда турған хара фуражка паза тӱктіг, кӧӧп ле 
чарған осхас, симіс хулах оолахты чирге чапсыра пас- 
чатхандағ полғаннар.

Ипчі кізінінъ мында кем полчатханын Ваня піл пол- 
баан, че позынынъ алнынӌа ноға-да «ӱгретчі» полар тіп 
сағын салған.

Ол мойдыриина ипстенъ иткен порчолар хазан салға-н 
тӧдір азах терізіненъ тіккен нргі кофта, палғаан, тізек- 
терінде тынъ сӱӱл парған юбка паза пора резинка са- 
погтар кис салган полган. Тынъ толғағлап салған ахсас- 
гары чалбах хамаанда мӱӱстер ле чіли азырайысчатхан- 
нар. Чоон, симіс харығында очкилерінінъ орны хып-хы- 
зыл полған. Очкилерін ол замша чуруғынанъ чысхлап 
турған. ӧӧ чох, кӧгілбей харахтары тастына сығара пол- 
ганнар паза хазалчых кӧр турғаннар.

Ваняны стол хыринда турғыс салганнар, ол сах ан- 
дох позынынъ компазын паза букварьын кӧр салған. 
Лғастарны, тахтаны, чулны хоостап салған чирде бук­
варьын ас салтырлар. Ваня сағам позы полчатхан чир- 
пінъ планын хоостап аларға кӱстенген полган.

Немец ипчі алтын, чоон сӱлейкеліг очкнлерін табы-

рах кнзібіскен, ибіре кружева тіккен хол пладына сінъі- 
рібізіп, ӱгредігліг парчыхти осхас ӱнненъ орыс тіліненъ 
орта чоохтанарға тынъ кӱстеніп, теен:

— Оолах, пеер чагын кнл, мннінъ сурығларыма нап- 
лырарзынъ. Онъарылдынъ ма мині? Мин синненъ су- 
рағлнм, син нандыр тур. Андағ, я? Чарир ба?

Че дғаа чоохтапчатхан нимелерні Ваня пір дее онъ- 
арылбинчатхан. Солдаттарнанъ тудыс салған соонда 
анынъ пазы ам даа кӱӱлепчеткен. Харахтарына харасхы 
тӱсчеткен. Толғн тудып, сыртына тартхлап салған хол- 
лары кӧпклеп, хатхлап парып, чығанах тузыида тынъ 
агырчатханнар.

— Оолағас, син тынъ ирееленчезінъ ме?
Ваня тапсабинчатхан.
— Эргеннінъ холыи систібізінъер, — немец тіліненъ 

плбіребіскен ипчі, анапь, Ванязар айланып, алтын тізін 
ырсайтып, кӱлінечі полып, орыс тіліненъ чоохтанған: 
Паланынъ холларын систібізінъер. Ол паза іди полбас- 
пып тіпче. Ол паза пістінъ солдаттарнанъ тудыспас, 
сларны ызырглабас. Андаг я, оолах?

Ванянынъ холларын сисклебіскенпер. Ол, хамах ал- 
тынанъ нбіре кӧрглеп, пір дсе тансабнн турчатхан.

— Че амды... — пазох чылбанънос ӱнненъ чоохтап 
сыххап немка,- амды оолах піссер чағын арах кил. Хо- 
рыхпп пістенъ. ГІіс синненъ сурарбыс, син, тізенъ, нан­
дыр ла тур. Андағ ннмес пе зе? Чоохта піске: кемзінъ 
син, адынъ кемдір, хайда чуртапчазынъ, іӌенъ-пабанъ 
кемнердір, нога піс турчатхан районда пол парға- 
зынъ?

Табыс чох Ваня харахтарыи тӧбін тӱзірібіскен.
Мин пір дее ниме пілбинчем. Ниме сірер минненъ 

хынчазар? Мпн сірерге тенъмеем, сӱркӱнънеп ала, 
теен оолах.— Мин позымныпъ адымны кілеем. Чадап 
таап алғам. Кӱн чора, хараа тооза кілеп чӧрчем. Астых 
парғам. Тынанарға одырыбысхам. Сірернінъ солдаттар 
мині сох сыхханнар. Мині соғарға хайдағ праволары 
пардыр?

— Че, че, оолағас. Чарабас іди чоохтазарға, солдат- 
тар постарынынъ долгын толдырғаннар. Сала тарыны- 
бысханнар, мында паза пір дее андағ-мындағ ниме чо- 
ғыл. Че гііс пілерге хынчабыс, кемзінъ син, хайдант>- 
зынъ, ічеиъ-пабанъ хайдадыр?

— Минӧкіспін,



О! Хайран пала. Синінъ іченъ-пабанъ ӱреп парған- 
нар, я?

• Олар ӱребееннер. Оларны ӧдір салғаннар. Сірер- 
нінъӧк солдаттарынъар ӧдір салғаннар,— тирі оох там- 
чыгастарнанъ чылтырасчатхан немканынъ чоон хары- 
гынзар кӧріп, чабал, хатыг кӧріп, теен Ваня.

Немка, чуюх-чайых полып, хол пллдынанъ тирліг 
иурпын чыс сыххан.

Я, я, чаа андағ поладыр,— табырах тілбіреен нем­
ка. Анзы хӧмзыныстығ, че ачырғанарға чарабас. Мын- 
да пыролыг кізі чоғыл. Хайда даа ӧкістер кӧп. Хайран 
оолах! Че син чобалба. Гііс сині ӱгредігліг ит саларбыс, 
чахсы ӧскірербІс. Піс сині ӧкіс палалар чуртачанъ рура- 
зар пирібізербіс. Анда чахсы. Соонанъ сіін пірее улуг 
ӱгредігліг кізі пол парарзынъ. Сип хынчазынъ ма андағ 
иоларға? Андағ нимес пе зе?

-  Франц Мюллер,— паза сыдап полбинчатханын кӧ- 
зідіп, минъніг хамаан салааларынанъ тоххлатхлап, тыр- 
тыстанып ала, немец лозынынъ тіліненъ яірхлаан,— ни- 
мее тілге пысчазар, тохтадынъар. Сірернінъ чоохтас- 
чатханынъар пір дее кізее кирек чох. Пу чиркестіг сӱс- 
кіннІ кем ысхан полӌанъ тыыт салған районзар, 
кем пирген агаа иу компасты мағаа аны пілерге 
кмрек.

Амох, господни майор. Сірер орыс паланынъ іс- 
тін пілбинчезер, мин аны чахсы пілчем. Ол минненъ хыя 
парбас. Ізендірчем сірерні. Пастап мии анынъ істі-чӱ- 
реен піліп алим, ағаа чағын кіріп алим, ананъ на ол 
прай нимені чоохтап пирер. Ізенчезер бе магаа? Мин 
орыстар аразында он чыл чуртаам.

Чарир. Че сараа-мараа чыыстырбанъар. Мнн нрік 
парғам андағ нимелерні пстіп. Табырах арах эргенні 
чоохтаттыр, кем пирген ағаа компасты, кем пістінъ во- 
еннай объекттерні хоостаглирға ӱгреткен. Чоохтазынъ- 
ар!

Че, оолағас,- пазох алтын тізіи ырсайтып, немка 
орыс тіліненъ чоохтап сыххан,— минінъ сағаа хынчат- 
ханымны паза пір дее хомай ниме сагынминчатханым- 
ны син позынъ даа кӧрчезінъ. Минінъ іӌе-пабам Россия- 
да ӱр чуртааннар, мин позым даа он чыл азырох чуртап 
салғам. Орыс тіліненъ хайди чоохтанчатханымны исче- 
зінъ ме? Синненъ хай-хай артых. Мин прай позым даа 
орыс пиӌее тӧӧйбін. Хада сыххан пиченъе ізенген чіли



мағаа ізен. Чазырба мннненъ пір лее ннмені. Хорыхпа. 
Мині чача тіп тур. Анзы мағаа уғаа чахсы полар. Че, 
оолағас, чоохта, пу компасты хайданъ алгазынъ?

— Таап алғам.
— Э-э-э! Сағаа уғаа тынъ хынчатхап чаӌаны ідп 

алахтырарға чарнр ба за. Чой кізіні кізілер нимее сал- 
бііныбысчалар, хынминчалар — анзын ундуба. Че, чах­
сы иде сағынып алый, чоохтап пир, хайданъ алғазынъ 
му компасты?

— Таап алғам,—ӧчезіп ала, ікінӌізін нандырған Ваня.
— Андағда, компастар, мискелер чіли, мында чнрде 

ӧсчеттірлер ноо.
— Пірее кізі чідір салған полар, мнн, тізенъ, таап 

алгам.
— Кем чідірген полар?

Пірее хайдағ-да чааӌы, нееке.
— Мында немецкай чаачылар ла турчалар. Немец 

чаачыларыиынъ немецкай компастар пар. Мынзы, ті- 
зенъ, орыстар итксн компас. Амды чи ниме тирзінъ, 
оолағас?

Ваня, кинем идібіскенін ачырғанып ала сизінген, 
ананъ тапсабиныбысхан.

Чс, апзы хайди ідн пол парган за?
— Пілбинчем.
— Син пілбинчезінъ ме? Чахсы. Мин андағда пілчем. 

Сағаа компас пирген кізілерні син сыгарарға хынминча- 
зынъ. Син тілінъні тут пілчеттірзінъ. Анзы махтаглыг. 
Че сагаа компас пирген кізілер уғаа хомай кізілер. Олар 
кізі ӧдірченъ кізілер. Син пілчезінъ ме кізі ӧдірченъ кізі- 
лерні хайди итчелер? Син кізі ӧдірӌенъ кізі поларға хын- 
мипча нимессінъ ме зе? Андағда чоохтап пир піске, кем 
сағаа компасты пирген?

— Пір дее кізі пирбеен.
— Хайди за?
— Таап алғам.
— Чахсы. Мин сагаа киртінчем. Сынны даа чоохтап- 

чатхан пол. Че андагда иіди, уғаа чахсы хоостирга си- 
ні кем ӱгреткен? Чоохта!

— Хайдаг хоостар? Ниме сурчатханынъарны мин 
онъарылбинчам,— пурнун нииненъ чысхлап, Ваня, пілбе- 
чік полып, нандырған.

— Пеер чағын пастах. Чағын арах. Хорыхпа. Мин 
сині сохпинчам, ноза. Пу кемнінъ книгазыдыр?

— Ниме кемнндір? — удурох сурған Ваня. анань 
сӱркунънеп сыххан. Ниме сурчатханынъариы мнн пір 
дее піл молбннчам!

Кемнінъ книгазыдыр?! - -  тыртыстанып хысхырған
немка.

— Букварь ба?
Я. Букварь. Кемнидір?
Минн.

— Букварьынъда кем хоостаан за?
Ниме-ниме... хоостаан ма?

— Э-э, оолагас, снн чора полғлаба! Пу схемами 
кем нткен?

Ханзы схемами? пазох ылғанъзырап, теен Ва­
ня. Хандағ андағ схеманъар полӌанъ, мин онъарыл- 
бннчам. Мнн адым чідір салғам. Хараа-кӱнӧрте сил- 
гіткем пу чирлерні. Позыдыбызынъар мині, чача. Ннме 
мнн сірерге нт салғам?

— Нннӌе хатн чоохтнм, кнл пеер! хысхыр салы- 
бысхан немка, ол харахтарын тасханн ла чіли, ӧтіг, ха- 
зыр кӧрібіскен.

Тимір хыстырғас ла осхас, хатығ салааларынанъ ол 
Ваняны ннънілеріненъ хапхан, ананъ столзар тартыбы- 
зып, букварьзар пурнунанъ сазыбысхан:

Мына, кӧр. Кем хоостаан?
Ниме нандырар нолган Ваня, прай саринанъ туттыр 

салганда. Букварьнынъ угзалып, чызыл нарган страни- 
цазынзар Ваня, табыс-тубыс чох кӧрін, турчатхан. Ол 
страннцада хоостариынь иаза букваларнынь ӱстӱнде 
химнческай карандашнанъ наа тахтаны, кичіглерні, ннн- 
че пілгенни, че прай орта хоостан салған нолған.

Прайзынанъ тынъ Ваня кичіглерні хоостап салғаны- 
на кӧрчеткен. Кичіглерні ол нозы кӧрглеп алған иолган, 
ананъ, разведчиктер ле чілн, орта хоостағлап алған. 
Полған на кичігдеиъ тоғыр чоон снглер итклеп салған, 
сиглернінъ ӱстӱнде I санны тургыс салған, ол суғнынь 
тиреен таныхтанчатхан. Сигнінъ алтында, тізенъ, X бук­
ва турчатхан анзы суғнынъ тӱбі хатығ тіп таныхтап- 
чатхан. Прай ол танығларны онъарылыстығ ползын ти- 
бес, Ваня, тынъ харазып, прай пілізін салып, хоостағлап 
салған.

Итпеем тирге паза пір дее онъдай чох полған. Ки- 
ректінъ хомайланчатханын Ваня сизібіскен.

Кем хоосгаа^ хатаи сурган немка. Анынъ ӱні,





хылны тынъ тартыбысся, тітіреен чіли, тітіреп сыхчат- 
хан.

Пілбннчем, — нандырған Ваня.
Сип лілбинчезінъ?— тынъ тарынып, немка. Анынъ 

сырайы кизекти хызарғлабысхан, ананъ прай хызыл-ку- 
ренъ пол парган.

Кннетін ол позынынъ тнмір салааларынанъ хулахта- 
рынанъ оолахты хапхан, ананъ еырайына кӧрерге по­
лым, пазын танъхайта тартыбысхан.

Ас ахсынъны! П|)иказыБать полчам! Сағамох ті- 
лінъні кӧзіт!

Ахсы нимее кирек полчатханын, Ваня, піл салып, тіс- 
терін ызырныбысхан. Андада немка, тынъ кӱстіг тізек- 
терінінъ аразына Ваняны хыза тудын алып, салаала­
рынанъ, хысхаснанъ на чілн, ахсын чара тарт сых- 
хан.

Ваня арырғанына сыдап полбин, хысхыра тӱскен, ол 
аразында немка анынъ тілін кӧр салған. Ананъ Ванязар 
кӧрібізіп, кӧгліг тілбіреен:

Амды иіс иілчсбіс кем хоостаан!
Позынынъ чоон салааларын юбказына чиркеніп ала 

чысхлаглаи, немка чоохтааи:
— Кирек андағ одыр, оолағас, піс сннненъ сурарбыс, 

сип иандырарзынъ. Андағ ба, чох па? Топографическай 
схемаларны ндерге кем ӱгреткен сині? Хайдадыр сагам 
ол кізілер, хайди оларны табарға кирек? Пілдінъ ме? 
Синіненъ хада кізілер парар, сип оларга чол кӧзіт пи- 
рерзінъ.

— Ниме сурчатханынъарны мин піл полбннчам, 
нандырған Ваня.

Оолах столға чапсыра турчатхан. Ол нннче пар кӱзі- 
ненъ тістерін ызырынчатхан. Ол, ӧчезіп, пазын пір дее 
кӧдірбинчеткен. «Хул піс ннмеспіс. Піс хул нимеспіс» тіи 
сіліг пазыл парган чнрненъ палты агасха кире саап сал- 
ған хоостынъ аразындағы ах чирде хоостап салған схе- 
мазына Ванянынъ харахтарынынъ чазы, горохтар чіли, 
нынъмалахтан тӱсчеткеннер.

Чоохта, — кӧӧлӌе чоохтанган немка, ананъ пурну- 
нанъ тынастап сыххан.

Чоохтабаспын, — кӧӧлце сыбыранған Ваня.
Офицерыінъ кӧлечкеліг ніскеӌек салаалығ холы сах 

олох секундада тӧбін чыл парғанын Ваня кӧр халған. 
Офицер холын хыя алыбысханда, оолах хазығы чох кізі-

нІнъ минъніг сырайын, устығ хызыл пурнучағын паза 
кічичек ӧрекеннерни осхас ээгін кӧр салған.

Офмцернінъ харахтарыч Ваня кӧрсрге маііънанмин 
халған, наағыиа сабыс тазылн халған, оолах стеназар 
чачыраи пар тӱскен.

Ваня ніткезіненъ агасха сазылған, че анъдарыларі а 
маиънанмаан. Сах андох аны кем-де столзар напдыра 
тастаан, ананъ наағына пазох сабыс таазылап халған, 
Пазох ағаа анъдарыларға пирбееннер. Иленънеп ала, ол 
стол алнында турчатхан, амды анынъ иурнунанъ бук- 
варьнынъ страницазындағы «Хул піс нимеспіс. Піс хул 
ни.меспіс» тіп пазылган чирге хан тоолапчатхан.

Оолахтынъ харағынынъ алныкда хайдағ-да аппағас 
паза хап-хара танығастар учуххлап чӧргеннер. Хулахта- 
ры кӱӱлесчеткеннер. Хайда-да тынъ ырахта паза уғаа 
кӧӧлче чоохтанчатхйн кізінінъ табызы нстілчеткен.

Амды чоохтирзынъ ма?
Чача, сохпанъар мині! хорыхханына Ваня, па- 

зыи холларынанъ чаба тудыныбызып, хысхыр салыбыс- 
хан.

-  Амды чоохтирзынъ ма? ыраххы табыс чалахай 
чоохтанған.

— Чоохтабаспын, нрнілерін чадаи хыймырадып, 
сыбыран салған оолах.

Наа сабыс Ваняны пазох стеназар тастаан. Аннанъ 
андар Ваня сағызын чідірібіскен.

Ікі солдаттынъ аны блиндажтанъ сығара сӧзірчеткен- 
перін дее, немканыиъ хысхырчатханын даа ол сағызына 
кирбеен. Немка оолахтынъ соон алдыра хысхырған:

Тохта, харачхайах. Ӱс кӱн суг, чіӌенъ ниме алба- 
занъ, ирік чох чоохтанып иастирзынъ.

15
Чирні тітредіп ніглетчеткен сабыстарға Вапя усхуна 

чачырап парған. Ибіре хап-харасхы полған. Аны тітрес- 
тер чоғар тастапчатханнар, иірде тіір сарина силчеткен- 
нер. Чоғартын хум сеелепчеткен, Ваня аар хумга пыр- 
сай пазынанъ пастыр париғанын сизінген. Хумнанъ сы- 
ғып аларға тіп, нинче пар кӱзіненъ тырғахтары хазырыл- 
ғанча тырбахтанған. Сағызын чідіріп, ӱр бе, ас па чат- 
ханын ол пілбинчеткен. Илееде ӱр чат салған полар, 
анынъ ниме чирі тынъ кнлчеткен.

Пус ла осхас, соох аны тобыра ӧтіп парған полған.

Ванянынъ тІстері тазыласчатхан, салаалары пір дее ээл- 
бинчеткеннер. Пазы ам даа ағырчатхан даа полза, ол 
онъарыл парған.

Сураг алнындох одырган блиндажха чаптыр салға- 
і і ы н  паза ибіре бомбежка полчатханын Ваня чахсы піл- 
четкен.

Тітіресчеткен стеналарга чачылып ала, чадап ла Ваня 
ізік тілирге чыл сыххан. Ізікті ӱр тілеен, соонанъ чадап 
ла таап алған.

Ізікті тастынанъ пиктеп салтырлар, Ванянынъ іткені- 
не ол хыймырабиндаачатхан.

Кинетін чағын-чағын, хайда-да пазынынъ ӱстӱнде, 
уғаа хатығ ніглеп халған. Тӱрчеге оолағас пір дее ниме 
нспинібіскен, хулахтары тунғлап мартыр. Чогартын, Ва- 
иянынъ пазына сала теиъмин, нинӌе-де ағас тӱс парған.

Чардынанъ иткен ізік, азырыл парып, унал парған. 
Блиндаж хыриндағы ағастар онъар-тискер тасталғлап 
парғаннар. Оларнынъ аразынанъ кӱн чарығы харах чал- 
таныстыг сагіхан. Кӧп пулеметтарнынъ пір тинъе, чарыс- 
хан на чіли, уғаа чағын тыдырасчатханнары истілген.

Ваня одырған блиндажты чая тастаан бомба тӱген- 
ӌізі полган полар чізе. Бомбалар тӱспиніскенде, нбіре 
улуғ харбазыг парчатханы хулахха тынъ іле полған. Ол 
ӱӱк-саахтынъ аразында оолагас хайдағ-да кізілернінъ пір 
унненъ «ура-а-а-а!» тіп ырласчатханнарын нс салған.

Пірсінде разведчиктерденъ искен «чаанынъ ханы-пигі 
атакаа чӧрібісті» теен чоох амды Ванянынъ сағызына 
кірген.

Инъдерілчеткен, тобырахнанъ тастал парған чир пас- 
хызахтарча чадап тырбахтанып, Ваня блнндажтанъ сы- 
ғара чызынып алған, ананъ чирге чапсыра чадыбысхан.

Ваня ағастарны кӧр салған, Ол агастарнынъ аразы­
нанъ аны немецтер сӧзір килгеннер.

Ол туста ағастар пір дее хайди полбаан полғаннар, 
оларнынъ аразында сымзырых, амыр полған. Парктағы 
ла чіли, прай чирде ипти чолыӌахтар типселглеп парған, 
кооптар кизіре хазынънынъ ах салааларынанъ иділ пар- 
ған ӧкерек тахтаӌахтар салылғлап парған полған; штаб- 
гынъ, блиндажтынъ ӱстӱнде, чоғартын онънабазыннар 
тіп, кӧк тӧрткіл сӱбӱрегестер паза торымастар тігілглеп 
парған сӧзірбе тартып салған полғаннар, чоллығ миске- 
лер алтында чылығ тонан салған часовойлар турчатхан- 
нар; ибіре хызыл, хара телефоннай эмектер тартылчат-

ханнар; аяғастар тудынғлап салған хыстар пастырыс- 
хлап чӧргеннер; хайдағ-да хойығ ағастар аразында хада 
ал чӧрченъ электрнческай станцнялары тырлапчатхан; 
тиренъ оймахтарда ағас салааларымань чаап салған 
штабтынъ автобустары иаза нішк «оппель-адмиралла- 
ры» турғлапчатханнар.

Амды, тізенъ, немецтернінъ ідн истіг нділ парған 
штабтарынанъ иір де'е ниме халбиндыр. Ол хойығ ағас- 
ты таныӌаа даа чох иолған. Тӱдепчеткен той палғас во- 
ронкаларны ибіре чилегелеріненъ ходыра тартылғлап 
парған харағайлар, автомобильлернінъ аймах-пасха 
одыхтары, читіре кӧйбеен шинелліг ӧліг немсцтер чат- 
хлапчатханнар. Салаалар пазыида, пӧзік, штабты кӧрін- 
дірбеске иткен сӧзірбенінъ ӱзіктері салбахтасчатханнар. 
Кииде кізі иурлуғыстыг тар чызы турчатхан.

Ухгар, сығырызын киліп, ағастарнынъ хахпазын хо­
дыра алай ба агастарпыиъ салааларыи ӱзе хый пары- 
быс турғамнар.

Лу ағас аразын немецтернінъ халгыс салғаннарын, 
че иістінънернінъ ам даа кіргелектерін Ван я сах андох 
онъарыл салған. Мындағ туста батареялар улуғ манъ- 
зытта орныларын алыстырчалар, минометчиктер ннъні- 
леріне аар минометтарын артынчалар, телефонисттер 
катушкаларын чӱгӱрісте саяпчатханнар; иалғалыс тут- 
чатхаи офицерлер броневиктерге мӱміп алып, ирте салы- 
бысчалар: минарлар, миналар кілеп, мылтыхтарын арты- 
па, табырах иртіпчелер.

Тынъ чӱрексіп, чирге чапсыра чат салып, таПыс кі- 
зілерміиъ кӧрімерлерін сағыпчатхан Ваия.

Мыиа олар сых килділер.
Кірліг. чырта тартыл парган, чилге чалбастанчатхак 

плащ-палаткалығ улуғ чаачы прайзынынъ алнынанъ чӱ- 
гӱріп одыргаи. Ол ағастар аразынӌа чӱгӱр парып, тізе- 
гіне тӱс парған, анапъ, автомадыпынъ дискін алыс- 
тырыбызып, чирге чапсыра чадыбызып, кӧстеп сыххап.

Вамяа ол синіненъ иртіре ӱр кӧстепчеткен чіли піл- 
дірчеткен. Сынында, тізенъ, ол табырах, нинче-де ле се­
кунда кӧстеен. Анынъ харахтары хайдар-да ырах, Ваия- 
ны иртіре, чітіг паза хазыр кӧрчеткеннер. Кинетін ол ав- 
томадыінынъ хыйлағып пазыбысхап. Xара дисктіг авто­
мат тітірес сыххан.

Ваня сах андох чаачыны таныгі салған. Ол Горбунов 
полған. Худайымай, хайди ол алые парган. Ол алнында-

ғыох осхас алып, чоон, чалбах кЗгістіг, чс сырайындагы 
тӧреміл чалахай кӱлінізі хайдар кір парған' полчанъ? 
Лнынъ ах кірбіктіг пырынға харал парған сырайы сағы- 
сырастығ паза уғаа сӧрӧн полған.

Ах, хызыл-пулғах сырайлыг, ап-арыг нде хырын сал- 
чанъ чалахай Горбуновха пу Горбунов пір дее тӧӧй пол- 
баан...

Пу, хазыр Горбунов, Ваняа уғаа махачы паза сіліг 
кӧрінген.

Горбунов абаа!— ніскеӌек табыспанъ ӱӱк-саахты 
тобыра хысхьірыбысхан Ваня.

Олох минутада оларнынъ харахтары учурас иарған- 
нар.

Горбунов алнындағыох осхас чалбах, оланъай кӱлі- 
пісненъ. ах пик тістерін кӧріндіре, ӧріністіг кӱлінібіскен.

Пастуғас! Ванюшка! ипчілернине тӧӧй, иіске та- 
быснанъ-ағас аразына толдыра хысхырыбысхан ол. 
Кӧрдск тірігзіиъ! Мнп сині санъай парды тіп сагын- 
гам. Хайран минінъ нанчычаам, ниме снн чоохтиц- 
іынъ, ӱзігі чох чоохтапчатхан Горбунов. Ол пір тын- 
ианъ Ванянынъ хырпнда тура тӱскен.

ӧл, оолағасгы тынъ хуӌахтабызып, позынзар чапсы- 
ря тудыбысхан, ананъ ізіғ холларынанъ наахтарын сый- 
бастырып, хатығ нрнілеріненъ ікі ха.ти охсаныбысхан.

Харбазып, тнрлеп парған, улуғ Горбуновтынъ хырин- 
да турчатханына Ваня ізенмнндеечеткен.

Ваняа прай ииме т>'с чиріадегі ле чіли пілдірчеткен. 
Горбуновха чапсыныбызып, анынъ плаіц-палатказы- 
нынъ алтына чазыныбызарға паза іди ӱр-ӱ-р, пне тее час, 
турарға тимде полған. Че Ваня позынынъ чааӌы полчат- 
ханын сагызына кнрғен, андағ алығ нимелерні чаачы 
кізее пдерго чарабас.

— Горбунов абаа, теен Ваня табырах, -  мында 
ағас аразында штаб полган пір блиндаж пар. Номецтер 
мині анда сурағлааннар. Пістінъ тігде полған карбнд- 
нан лампалығданъ хай-хаіі чахсы. Ікі хатн аннанъ улуғ.

-  Сынап па?!
Сын батарейскай сӧзім пирчем.
Чылыг б а ? — еағысыраетығ сурған Горбунов.
Ого! Аннанъ чылыг кирек чох. Оларнынъ анда 

радио пар полгал. Пір дее ӱзігі чох ойнаплачатхан.
Радио ба? Ол піске уғаа кирек. Хая, хайдадыр ол, 

кӧзіт! Горбунов табырах хайын сыххан.

— Мында ырах нимес.
— Че, андағда паранъ. Анарда пасхалары кіріп алар- 

лар. Командаа андағ блиндажты таап пирерге хаӌанох 
сағыс сал чӧргем. Радио анда ползын. Пістінъ батарея- 
быс хап-орта мынӌа килерге кирек.

Олар блиндажсар чӱгӱріскеннер.
— Пу ба? — сурған Горбунов.

Пу,— харахтарын хыза арах кӧріп, теен Ваня.
Горбунов ӧнетін андағ онъдайға кирек полар тіп ал 

чӧрген хара тас кизеп'н халбах станынанъ сыгар килген, 
ананъ табырах ізікте улуғ букваларнанъ пас салған. 
«Артполктынъ Н-скай пастағы чинъдірбес батареязы- 
нынъ разведчиктер взводы мында чуртир. Ефрейтор Гор­
бунов».

Ол туста ағас аразынча толғи-толғи читон алты мил- 
лиметровай ниик пушкаларны ілдірглеп салған грузо- 
виктер иртклеп турғаннар.

Ол капитан Енакиевгінъ батареязы огневой иози- 
циязын алыстырчатхан.

16
— Че, пастуғас, ойнап алғазынъ — чидер. Піс сині 

а мох сын чаачы ит саларбыс.
1ди чоохтанып, Биденко сарып салған обмундирова- 

ниеліг тӱріғні сірееге тастабысхан. Тӱрігні нап-наа хаас 
хурнанъ палгап салтырлар. Биденко хаас хурны систі- 
бізеріненъ, андағы нимелер чайыла халғаннар. Анда 
наа стан, погоннығ наа гимнастерка, бязевай істіне кис- 
ченънер, сулғахтар, вещевой хан, противогаз, шинельі- 
чек, хамағында хызыл чылтызахтығ цигейковай пӧрік, 
че инъ чапсыстыг — сапогтар полғаннар. Уғаа иптіг, кі- 
чиӌек, ӧкер, нымзах туупнанъ тігілтірлер. Табанындағы 
рашпильненъ сибер игеглеп салған ағас позыглары аға- 
рыс турғаннар.

Ваня пу минутаны тынъ ӱр сағаан. Амгаа теере ол 
минутаны сағызында ла тутхан. Сынам, ол часкалығ гус- 
нанъ учурас парганда, оолагас тӱс чиріндегі ле чіли 
турчатхан, чоохтанарға тыны даа читпинчеткен.

Пу пик тігілген, нап-наа, чахсы, ӧкерек нимелер ани, 
Ваняни, полчатханына ол ам даа киртінминчеткен.

Ваня кип-азағына теерге дее тідінмин кӧр турчатхан, 
Погоннарындагы кічичек пушкаӌахтарны тутхлап кӧре-

рі уғаа тымъ килЧеткен. Салаазын пушкачахтарзар сун 
парып, сах андох олар хызарта ізіп парған чіли, нанды- 
ра тартыбыс турган.

Ваня пірде кип-азаанзар, пірде Биденкозар сірлес-> 
четкен кірбіктерін тобыра кӧр турған.

Пу прай мағаа ба? — илееде полғанда, тідінібіскен 
ол сурарға.

— Прай сини.
Чох, Биденко абаа, сынны чоохтанъар.
Сынны чоохтапчам.
Батарейскай сӧзінъерні пирінъер.
БатареЙскай сӧзімні пирчем.
Сын разведчиктернінъ сӧзін пирібӧкчезер бе?

Анзы чоох таа чох онъарылыстығ, — кӱлінмеске 
сырайып тарынчах тудыныбызып, теен Биденко. — Мин 
ведомостьта синінъ орнынъа хол сал килдім.

Ицк, хай син нимедір!
Чааӌаа ла кирек нимелер, хатығ арах сизіндір- 

ген аны Биденко.— Хай.син чарадылча, ол син пирілче. 
Кӧп тее нимес, ас таа нимес.

Ол хайхастығ «ведомость», «кип-азах пирілче». ӧӧнін- 
де, тізенъ, «чарадылча» сӧстерні истіп салып, Ваня тӱ- 
зінде полбпнчатханына ізенген. Ол мимелер ани полчат- 
ханында ікінчілес чох полған.

Андада ол, маиъзырабин, онъдайлп алғлаи, полған 
на нимені алынча чарыхха кӧрглеп, тутхлап, пасха 
орыизар ипти салғлап сыххан.

Тосханӌа кӧрглеп алып, Ваня сурган:
Обмунднрованиені кизерге чарир ба?

Че Биденко, пазын чайхабызып, хатхырыбысхан:
— Ана, снн хайдағ табырахсынъ! Тонанарға. Обмун­

дирование кӧнънінъе кірібісті бе?! Чох, харындас, пас- 
тап піс мылчаа чӧр кидербіс, ананъ синінъ пазынъдағы 
киисті ал саларбыс, ананъ на синненъ чааӌы пдіп пас- 
тирбыс.

Ваия аар, улуғ тыныбысхан, че тапсабаап. Обмундиро- 
ваниені габырах кмзері килчетсе дее, сын чаачы нолы- 
бызары килзе лее, ол улуғларға тогыр чоохтанарға ті- 
дінмеен. Ниме полӌанъ воинскай дисциплина ол ам даа 
пілбинчеткен, че сизініп пастапчатхан. Ол амды улуғ- 
ларға пір дее харыспасха ӱгрен парған. Улуғларныпь 
чарадни чох, иос пілгенни ле полза, хайдағ ниме пол 
парчатханын Ваня позы сынаан, кӧрғен паза Биденко-



нанъ Горбуновтынъ алнында, оларны сағисыратхан 
ӱчӱн, сурағ чох ни мел ер хоостағлаан ӱчӱн, Ваняа ам 
даа уядыстығ. Ваняны кілеп, Горбунов, ікі суткаӌа, пол- 
ран на минутада ӧлім сағып, немецтернінъ патрульла- 
рынанъ чазынып, ыырчыларнынъ «штабтары турған 
агао  аразында чазын чӧрген.

Анзын оолағас чахсы пілген. Че кӧп ниме ам даа ол. 
иілбинчеткен. Горбуновтынъ Ваня чохта частьсар айлан- 
масха хатығ чарадығ сығар салғанын Ваня пілбеен. Гор. 
бунов, Ваняны пір дее кізіденъ еурбин, разведкаа хада 
апарыбысхан, аннанъар командирнінъ алнында Ваня- 
нынъ ӱчӱн пазынанъ нандырығ тутчатханын ідӧк Ваня 
пілбинчеткен. Биденко, хайди-піди полбин, частьсар ай- 
лан киліп, командирге ниме пол парғанын докладывать 
полыбысханда, аизы уғаа тыиъ чабаллан сыххан. Ол 
лейтенант Седыхты, управление взводынынъ командирш, 
чарі^аа пирер полған паза пис кізіні разведчиктерні 
оолағасты кілирге ызыбысханын Ваня пілбинӧкчеткен. 
Лейтенант Седыхтыиъ часказына, олох кӱн наа наступ­
ление пасталыбысхаи паза прай ниме чахсы тоозьілған.

Пу иаа наступлениее немецтернінъ фронты чалбағы- 
иа чӱс километрге азырох ӱзе саптырған. ГІастағы кун- 
док иістінъ войсколар улуғ харбазығларда отыс кило­
метр азырох алнынзар чылыбысханнар. Пістінънер ыыр- 
ӌыларға тохтирға паза тын хабындырарға пирбнн сӱр- 
четкеинер.

Анианъар ол саблығ кӱн тоозыл таа париғанда, не- 
мецтернінъ штабы турған чир пІстінънернінъ ырах соон- 
да чат халғаи, андағ даа полза, пістінъ войсколар са- 
быстарын тыытханнанъ тыыдып, тохтағ чох алнынзар 
иарчатханнар. Горбунов позынынъ командазына зани­
мать полған блиндаж амды кирек тее чох полған.

Андағ даа полза, Ваня ол блиндажта полған. Немец-' 
тернінъ улуғ манъзытта тискеннері прай ннмеде кӧріи- 
четкен. Блиндажтағы нимелер хайди турганниох чатхал- 
ғаннар. Хара сикпен фуражка даа стенеде позыға хыс- 
ханниох чат халтыр.

Ваня стенеде іл салған сӱӱмёгіи алып алгаи. «Хул піс 
нимеспіс. Піс хул нимеспіс» тіп пазыл парған паза хам 
хатып парған страницазында азылғанынанъоХ чатчат- 
тыр. Кип-азах алғанча илееде ирт ларған. Алған кип- 
азахты, тізенъ, Влиянынъ сынына иптп хызырарға кирек 
полған.

Кӱннінъ сай пір дее тохтабин, алнынзар ла парчат- 
ханда, аны ндіп тее алар онъдай чох полған осхас. Че 
разведчиктер, наступленпее дее парчатса, чахсы кип- 
азах тікченъ усты, сапожникті, ӧӧнінде, тізенъ, машинка- 
зы кӧзіненъ сас хырыхчанъ кізіиі таап аларға прай кӱс- 
терін салғаннар.

Чыынӌах Горбунов ол кізілерні сыйлирға харамнан- 
маан. Сосха ндіненъ нткен тушоиканы, чӱсче немецкай 
сигареталарны, сахарны даа, фляжкаа толдыра арығ 
авиационнай спиртті дее аябасха кнліскен.

Сапожннктенъ, кип тікченъ усты паза сас хырыхчанъ 
кізіні минометчиктернінъ ікінӌі эшелонынанъ таап кил- 
ғеннер. Разведчиктер оларданъ пір дее ниме аябинчат- 
хаіғнар паза, инъ чағын туғаинарга хайчатхан чіли, хы- 
льгнваннар.

Анынъ сылтаанда Ванянынъ обмундированиезі уғаа 
табырах хызырыл парған. Ванянынъ тонаа кічпчек, агаа 
ла нпти тігілген, нап наа, інгс-чіптенъ наа ла сыхханына 
прайзы тынъ хайхасчатханнар.

Ванянынъ сапогастарын, тізенъ, хончых блнндажта- 
ғі>і даа чаачылар кӧрерге килгеннер.

Амды кирек мылчаданъ паза сас хырыхчанънанъ 
тудылчатхан.

Мылча чнр нбіӌекте одынылчатхан, сас хырыхчанъ, 
машинказын ала, килер полған — сағыпчатханнар. Тӱр- 
че полғандох, Горбунов, сас хырыхчанъны хоғдыра, чн- 
де салған.

Че зе, нанӌыларым, сурынчам, орын позыдынъар, 
чыы арах одырынъар. Анарда сас хырыхчанъ арғысха 
тогынарға тарғынах полар. Тоғын полар онъдай пирер- 
ге кирек, — сас хырыхчанъа орыи таап хайынып паза 
тарғынах, кічичек чир ибіӌекті чайладып чоохтанчатхан 
Горбунов. — Кил пеер, Ваня. Одыр. Хорыхпа. Амох сині 
сас хырыхчанъ арғыс онъдайлап салар...

Наа, хайдар-хайдар манъат, чарых чуртасха кірчет- 
кенін сизініп, тынъ чӱрексіпчеткенненъер, Ваня харачах- 
ха одыр салған паза холларын, пірее артых ниме нді- 
біспезіннер тіп, салар-тудар чир таппинчатхан.

Гіу минутада прайларынынъ харахтары Ваняда, ча- 
лаас азах, кічкӌек пастуғаста ла полғаннар. Ол 
пастуғастынъ чааӌы поларға тимненчеткенін кӧрчет- 
кеннер.

Сас хырыхчанъ кізі чнит полбаан, анынъ харахтары
7. Сын полке °7



чылығ, узубаанына хызарғлап партырлар. Ол сержант 
полған, че погоннары, халын шинельі тастына уғаа ні- 
скечек паза уғаа хьгсхаӌах, олғанни ла осхас, халат кис 
салғаігнанъар, кӧрінминчеткеннер. Халадыныиъ пір кар- 
манынанъ ах тимір таргах кӧрін чӧрген.

Ол военторгтынъ сас хырыхчаа полған. Фамилнязы 
анынъ Глазе полған, че фамилиязынанъ аны кізілер пі- 
рее-пірее ле адачанънар. Кӧбізін «Сигіс-хырых» тіп со- 
лолаӌанънар.

Сержант Глазеты Орел хыринда, хачан ол пірсінде 
килген писательні хырыіхчатханда, іди солалап сал- 
ғаннар.

Ол писательнінъ пазын хырығарға тіп, аны кӧк оды- 
чахха хыранънынъ паарына одыртып алған полтыр. Ол 
хыранъас тимір чол линиязынанъ тынъ ырах полбинтыр 
паза немецтернінъ окоптарынанъ пис чӱс ле метр пол­
тыр.

Немецтер, тізенъ, ай-тыс пирбин, ол хыранъӌа мино- 
мёттарнанъ атчатханнар.

Че сержант Глазе арығ кииде паза аллығ чирде то- 
гынарға хынчанъ. Табырахха иткен блнндажтарда ай- 
ланчанъ даа чир чох полған, анда хыстынып, иреелен- 
генӌе ол писательні, аллыг-тллліг чирде хырығарға тіп, 
хыгыр килтір. Немецтер удаа даа атчатсалар, орыстар 
нимее салбачанънар.

Военторгга сас хырыхчанъ кирек угаа чахеы турғы- 
зылғанын кӧзідерге хынып, сержант Глазе писательні 
гірай узын салып хырыхчатхан.

Писательнінъ сағалын ол ап-арығ иде ікі хати хыры- 
бысхан: пастап сас индіре, ананъ сас тоғыр. Ананъ іди 
дее хырыхханына морсынмин, ӱзінчізіи хырыгарға итчет- 
кенде, писатель тохтаттыр.

— Кирек чох.
Ананъ Глазе писательнінъ ніткезіндегі састарын онъ- 

дайлағлабызып, чыхчоларында кӧні бе алай хыйғастыра 
хғдрыхчанъ ма тіп, сурған.

— Мағаа пасхазы чоғыл, — нандырған писатель, 
хыранънынъ ӱстӱнде миналарнынъ чара чачырасхлаи- 
чатханына чочып ала.

— Андағда, мин сірерге хыйғасти хырығыбызим. 
Пістінъ прай даа минометчиктер іди хынадырлар.

— Че, чарир, хыйғасти даа ползын, теен писатель,

— Сірер манъзырабыстар ба, танъ? — писательнінъ 
чочыпчатханын сизініп, сурған Глазе.

— Мин манъзырапчам. — нандырған писатель.
— Пис минутаа ла, — теен Глазе. — Чыхчонъардағы 

састы манъат иде ит пирерге кирек. Военторгтынъ сас 
хырыхчанънары иткен тіп чоохтап чӧрерзер. Хынза, ан- 
нанъар статья даа пазыбызарзар.

Глазе писательнінъ ікінӌі чыхчозын онъдайлапчатхан 
туста, оларданъ ырах нимес мина чарыл парған.

— Хорыхпанъар, — теен Глазе, — ол пір дсе ннме 
кӧрбин атча. — Аннанъ пір дее кізі хорыхпинча. Чара- 
дынъар, пудрить полыбызим?

— Пудранъар парох па? — хахап парғаи писатель.
— Хайхастыг ннме чоғыл. Культурней парикмахер- 

іе кирек нимелер прай пар.
— Одеколонынъар парох па? — пастағызыианъох 

тынъ хайхаан писатель.
— Я, пар, — теен Глазе. — Чарадынъар, одеколонна- 

бызим?
— Че, одеколоннанъар, — нандырған писатель.
Глазе, ізебіненъ одеколоннығ путулах сығар киліп,

пыехырчанъ тимірегін суғыбызып, писательнінъ сырай- 
ына пӱргӱр сыххан. Клиенттінъ сырайын чызынчахнанъ 
чызарға иткенде, кинетін, тынънана тӱзіп. чоохтаан:

— Чс, амды ӱр нимеске тӧбін тӱссе, хомай полбас- 
чых.

Траншеяа кире сегірерге ле манънанғаннар, хыри- 
ларында мина чарыл парған. Олох туста отта халған 
Глазстынъ кирек-чарах нимелері: помазогы, чірчезі, са- 
быны, кӧріндезі — чатхан орыннарында чох пол парған- 
нар.

Хачан чил кӱренъ арах тӱдӱнні апарыбысханда, пи­
сатель, хормачыланып, Глазстаіғъ сурған:

— Нинчені тӧлирге кирек?
Андада сае хырыхчанъ, хызарғлап парған харахта- 

рын тигірзер кӧзерте кӧрібізіп, нинче-де минута ирніле- 
рін не хыймырадып, ананъ на сала истілдіре чоохтанган:

— Сигіс-хырых.
Писатель андаг иимені сагыбаан. Хырыххан ӱчӱн а.х- 

чаны чаада даа алчатханнарын ол пілбеен.
— Аарлыг полтыр, •— хомзыныстыг чоохтанған писа­

тель.
Паазы андағ, иньнілерін кӧдірібізіп, улуғ ты-

99



ныбызып, нандырғаи сас хырыхчанъ. —• Хынзар пічікті 
кӧзідем, Военторг чаратхан. Че еірернінъ ахчанъар по- 
зынъарданъ хада чох полза, хомзынманъар, мин сагнр- 
бын. Соонанъ даа пир саларзар. Мағаа пасхазы чо- 
гыл!

Ана хайдағ кізі полкан пастугасты хырыгарга килген 
кізі.

Сас хырыхчанъ тиріглерін саараан холысты чаза са- 
лыбызып, хуруг органда ипти салглабысхан, чызынчах- 
ты, тізенъ, Ванянынъ мойным ибіре палғабысхан.

— Мылчада хачаннанъ пеер полбаазынъ? — улуғ 
киректіг кізі чіли, сурған Глазе оолағастанъ.

— Хырых пір чылданъ пеер полбаам, — нандырған 
Ваня.

— Тынъ даа ӱр полбиндыр,— чӧпсеерген Сигіс-хы- 
рых. Сас хырыхчанъны улуғлап, анынъ хормачыланға- 
нына гірайзы хатхырысханнар. Сигіс-хырых саблығ паза 
позынынъ киреенде профессорға саналчатханы сах ап- 
дох кӧрінген. Ол килбестесчік, чс тынъ сурынғаннарын- 
да ла тӱрчеге кнлген.

— Чӱс ғраммны сағамох алай тоғыс соонда ізерзер 
бе? — орғанзар спирттіг фляжказын, кружканы, ікіулуғ 
тілім іпек паза консервнай банканы салчадып, сурған 
аинанъ Горбунов.

— Чаа алнында пістінъ Бобруйскта хынға кізілер 
пастап тоғынӌанънар, ананъ на ізерге одырӌанънар,— 
кӧӧ чох геен сас хырыхчанъ. — Хайди идим пу чиит кізі- 
ні? — ікі салаазынанъ оолагастынъ ніткезіндегі састар- 
ны кӧдірібізіп, сурған ол.

— Паланы хырыгыбызарға киірек,— ачыныстығ, хат- 
тгрни осхас ӱнненъ чоохтаан Биденко. Позы, тізенъ, 
пастуғассар иркелеп кӧрчеткен.

— Анзы пілдістіг, — теен Сигіс-хырых. — Че хайди 
хырыхчаан сурчам? Састы даа аймах-пасха хырығадыр- 
лар. Тазарта паза тарғахха бокс иде, алнында сас хал- 
дыра хырығадырохтар.

— Алнында сас халдыра, — теен Ваня.
— Нога іди хырыхтырарға?
— Мин пір оолахтин, гвардейскай кавалеристтин, 

кӧрғем. Тігілернінъ полктарынынъ оолғынынъ, ефрейтор 
Вознесенскийнин. Пазы сіліг хырығылтыр.

— Пілчем. Минінъ тоғызым, — теен сас хырыхчанъ.
— Чох, артиллерист кізее сазын іди ал чӧрерге чара-



бас,— хатыг тапсаан Биденко. — Аттығ чӧрчеткеннерге 
килісче. Батареецке, тізенъ, чох. Батареецті тазарта хы- 
рығарға кнрек. Мерчік ле осхас ползын.

— Чох, харындас, мин пасха сагынчам, — теен Гор­
бунов.— Тас пастығ пехотинецтерге поларға кнлісче. 
Тас пастығ хайдағ андағ артиллерист полчанъ?! Артил- 
леристті бокс нде хырыхса чарнр, иске. Анзы прайзы- 
нанъ киліскек полар.

— Бокс летчиктерге киліскек, -  кем-де пулунънанъ 
тапсаан.

— Лётчиктерге бе? Анзы даа сынох. Андағда тарғах- 
ха хырығарға.

— Андада танкисттерни осхас пол парар.
— Сын, аргыстар! Оолғыбыс бронетанковай кӧрімніг 

пол парар. Ідн киліспезӧк. Кӧрген кізі оолахтынъ артил­
лерист полчатханын сах андох танызын — ана іди хы- 
рығарға кйрек.

Разведчиктернінъ прай командазы Ваняны хайдн хы- 
рыхчаан илееде ӱр ӱзӱрген. Сас хырыхчанъ, сыдап, са- 
ғаан. Че, 'хачан узӱре-ӱзӱре парганда, пір дее артилле­
рист нде хырыхчаан пілбннчеткенде, Сигіс-хырых, мині 
ас полбинчаттырзар теен чіли, кӱлініп, чоохтаан:

— Мин сірерні нстіп алдым. Чахсы. Амды мин аны 
гісзым пілгенни хырығам. Оолағас, пазынъны чахсы иде 
туттах.

Іди чоохтабызып, ізебіненъ тимір тарғах сығар кил- 
ген.

— Алнында сас халғызынъар, — ачыныстығ алдан- 
ған Ваня.

— Чыхчоларын хыйғастн хырыгыбызарға ундубань- 
ар, — хосхан Горбунов.

— Сағысырабанъар,— теен парикмахер, ананъ 
анынъ пӧзік кӧдірген холындагы хыпты ӧтіг пучурап 
сыххан,

Ванянынъ кизек-кизек хойығ саетары чызынчахха 
тӱсклеп сыхханнар.

Сигіе-хырых позынынъ кирегінде улуғ ус полчатха­
нын прайлары пілӌенънер. Че мында ол позынынъ уэы- 
нанъ асхан. Ол оолағасты хынған на онъдайнанъ паза 
прай фасоннарға килістіре хырыххан.

Холындағы инструменттерні фокусник ле чіли чап- 
чанъ алыстыр турған. Анынъ холында пірде хыпты чыл- 
тыри тӱсчеткен, пірде машинка сығыр хал турған, пірде

кинетін, тнгір сағыны чіли, бритва оолағастынъ чыхчо- 
зына тееп, пызынъни тӱсчеткеи.

Оолағастынъ пазы ханхастығ алысчатхан.
Чалаас пазына соох инструмснттер тссп парчатханы- 

на Ваня, чыыра тартынып, хатхыранънапчатхан. Харах 
кӧзіне пастуғастынъ кічичек чаачаа айланчатханыц кб- 
ріп, разведчиктер дее хатхырысчатханнар.

Сазын тооза хырығыбысхаида, устыг хулахтары улуг 
Гіілдіргеннер, мойны ніскечек арах, че хамағы терпен, 
ачых, пазы улуғ нимес, иптіг челочкалығ пол парған.

Челочказын кӧріп, разведчиктер хайхасханнар. Оола- 
ғас сагыстағы ла осхас пол парған. Анынъ пазы кавале- 
ристтерни осхас чилтек полбаан, че сибер, пазымнығ, 
сын артиллернсттерни осхас пол парған.

Че, харындас, мыннанъар кирек пасха полар! 
ӧрінгеніненъ хысхыра тӱскен Горбунов. Пастуғастынъ 
пазындағы хахпасты алыбыстылар.

Ванянынъ, тізенъ, табырах арах кӧріндеоке кӧрінібі- 
зері уғаа килчеткен, че сас хырыхчанъ, артист ле чіли 
алай ба хоос хоостаӌанъ чіли, Ванянынъ пазыи ирай 
саринанъ кӧрглеп, хатап-хатап онъдайлағлапчатхан.

Илееде полғанда, Ванянынъ пазын сыбырғычахнанъ 
сабабызып, одеколон пӱргӱрібіскен. Ваня харахтарын 
нуубызарға манънанмин халған. Харахтары тынъ ачы- 
зып, частары ин сыхханнар.

— Че, тоостыбыс,— Ванямынъ инънілеріненъ чызын- 
чахты алчадып, теен сас хырыхчанъ. — Кӧр!

Ваня, харахтарын азыбызып, кистінде хоос чаӌын 
чапсырган кічиӌек кӧріндеске кӧрінген. Кӧріндесте, ті- 
зеиъ,— пасха кізінінъ сырайын, че олох туста ах чалаас 
пастыг, улуғ хулахтығ, кічиӌек челочкалыг паза ӧрініс- 
тіг кӧрчеткен кӧк харахтыг тынъ таныс оолахты кӧр сал- 
ган.

Ваня ізіг пазын соох холынанъ сыйбабысханда, аязы 
даа, пазы даа хылӌыхтан парғаннар.

— Чубчигім!— ӧріністіг сыбыранған оолах, ананъ 
салааларынанъ торғы осхас алнындағы сазычахтарын 
тутхлағлаан.

— Чубчик нимес, челочка, — ӱгреде чоохтанған Би­
денко.

— Челочка даа ползын,— кӱлініп ала, чоохтанған Ва­
ня. — Чубчикке ле тӧӧй ползын.

— Че, амды, харындас, мылчаа.

Саблыг ус сас хырыхчанъ тнріглерін паза чызынӌах- 

гы сараанча, честно тоғын салғап чӱс граммын ізіп, 
ннме чеенӌе, Биденконанъ Горбунов оолахты мылчаа 
апарганнар.

Улуғ нимес мылчачах немецтернінъ блнндажында 
нділ парған полған, тимір бочкаданъ иділген пес паза 
андағох хазан ізіг суғлығ турчатхан. Суғда сала бензин 
чыстанчатхан. Андағ даа полза ӱс чыл чуунмаан Ваня- 
га пу мылча рай ла осхас полған.

Ікі нанчы Горбуновнанъ Биденко — мылча кнреен 
чахсы пілчеткеннер. Олар постары хазынъ сыбырғынанъ 
сабынарға тынъ хынчанънар.

Олар оолахты матап чууп салганнар.
Мындағ кирекке Горбунов вещевой хабында ікі чыл 

чат салгап чахсы чыстығ пір кизек сабынын даа аябаан. 
Биденко, тізенъ, Ахунбаев капитанпынъ батальонында- 
гы тылданъ килгеннерденъ рогожа кілеп альт, манъат 
чысхыс идібіскен.

Сабынар хазынъ сыбырғылар, тізенъ, чыынӌах Гор- 
буновтынъ табылыбох парған. Ваня хайхап ла манънан- 
минчатхан.

Мылчада фонарь «летучая мышь» кӧйчеткен.
Ізіг оор турчатхан мылча істінде хазынъ сыбырғы- 

нынъ чызы тол парған. Ікі разведчик, чабыс ағас пото- 
локка урунмасха тіп, пастарын мӧкей салған оолағасты 
ибіре чӧріп чуупчатханнар.

Оларнынъ, алыптарни осхас, улуг кӧлеткілері оор 
тобыра илеріс ле халчатхан.

Чарым частынъ аразында олар Ваняны чууп таста- 
бысханнар, амды ол ап-арығ, хызыл пол парған.

Че Ваняны ап-арығ идіп алары тынъ на оой полбаан. 
Биденконанъ Горбуновха постарынынъ алып кӱстеріп 
оолахтынъ ӱс чыл ӧскен кірін чуурга тооза хорадарға 
киліскен. Олар анынъ сыртын рогожаданъ иткен чыс- 
хыснанъ теестезіп чысханнар. Ваняны пазынанъ азаана 
тӱзіре тадылығ чыстанчатхан сабыннынъ кӧбігіненъ 
чабысханнар, ізіг суғданъ чайғаннар; чылбыранъ, тай- 
лых сірееге салып алып, хазынъ сыбырғынанъ сапхан- 
нар.

Ваняны чуған суғны пне хати алыстырарға киліскен, 
полган на сай аны хатап-хатап сабыннапчатханнар.

Пастап чуған суғ хап-хара паза, чернила ла осхас, 
кӧгемзік арах полған. Ікінчі суу оланъай ла хара нол- 
ган. Узінӌізі — поп-пора. Тӧртінчізі — тигір ӧӧненъ. Пи- 
зінӌізі ле арыг, чалаас идінче тобыра кӧрініп, ахчатхан.

— Че, харындас, чуул пардынъ, чоо нреелендібіс 
синіненъ, паза сыдаӌаабыс чоғыл,— сырайындағы тирін 
іл тастап, теен Горбунов. — Сині, харындас, чысхыснань 
чыспин, пычах чітітченъ чаӌыннанъ хырарға кирек пол- 
ган.

— Алай ба рашпильненъ, — чут, че олох туста пас- 
тугастынъ кӧні, кӱстіг азахтарын, пик сынын, хынып 
кӧріп, хоза чоохтаан Биденко.

Ізіг мылчаданъ сығып, Ваня позынынъ чызынчағы- 
нанъ хуруда чызынған, позынынъох ах мархалығ істіне 
кисчень кип-азаан кизібіскен.

Анӌада тынъ хайхастығ туе читкен: Ваня чааӌы ки- 
бін кизібіскен. Ой мойдырығыньжь істіне ах иис тіккен 
хыл гимнастёркаа тонанган. Гимнастёрка кизе ле, инъ- 
ніндегі хатығ погоннарны сизінген.

Амды, азаананъ пазыиа тӱзіре тонан салғанда, Ванн 
Хызыл Армиянынъ чаачызы полчатханын пілінген.

Мылча сенегіне сых киліп, ол позынынъ воспита- 
тельлерінзер: орта кистім ме чох па тіп, сурчатхан чіли, 
кӧр турған. |

Че олар тапсабинчатханнар, анынъ хайди тонанчат- 
ханын ситкеп кӧр турғаннар.

Харах алтынанъ алыптарзар кӧріп, Ваня ап-арыг, 
суға чыыра тартылғлап парған, ах салааларынанъ ха- 
тығ мойдырииндагы паза тарғынӌах ніиънеріндегі мар- 
халарын ілбіктеглеп сыххан

Кӧнікпееиде, анзы сала сидік арах полган. Чылтыс- 
тар хоостал парған хола мархачахтар пик хазал пар- 
тырлар, аннанъар тарғынчах ӱттеріне чадап ла ӧтіре 
тартыл турғаннар. Че оолағас, кӱстеніп, нрнілерін чыы- 
ра тутхлабызып, хайди полза мархалаглап алған.

Гимнастерка кизібіскенде, ағаа сала изі чох пілдір- 
четкен. Нінънері хыза тутчатхандағ полған, холғых ал- 
тыларында чысчатхан. Мархалап салған мойдырии мой- 
нына чапсыра чатхан, мойны, тізенъ, хатығ, кӧп-кӧні 
пол гіарған.

Инъ соона хур хурчанарға паза сапогтар кизері хал 
париған, хайзын пурун кисченъ, пілбннчеткен. Ол сур- 
ган чіли Биденконанъ Горбуновха кӧрген. Олары тапса-

бпнчатханнар. Тӱрче сағыныа алып, Ваня сапогтарына 
чапсынған.

— Сын,— теен Биденко.
Ваня, ах носкилерін кизібізіп, снзіне-сизіне сулғахта- 

рын холга алған. Ол хачан даа сулғах оранмаан полған, 
аннанъар хайди даа итчеен пілбин турған.

Горбунов кӧӧлче чығанаананъ Биденконы сазыбыс- 
хан. Ваня тарынғанына хызар парған. Ол сулғағын 
азаана табырах сарып-сарыбысхан. Биденконанъ Горбу­
нов тапсабинчатханнар. Ваня, сапогын хаап алып, сул- 
ғах сараан азаана- кизібіскен, че анзы тӱрейіндӧк 
аар даа парбин, пеер дее килбин, турыбысхан. Ваня 
азаан тӧдір тарт сыххан, илееде теескен соонда ла, 
чадап суура тартып алған.

— Сынъминча, — майых парып, теен Ваня. Развед- 
чиктер тапсабинчатханнар. Ваня паяғызынанъох тынъ 
хызар парған.

— А, айна! — теен ол, ананъ ачырғанып ала, азаан 
сапогына хатабох тыхтап сыххан.

— Сынъминча ба? — Ваняны аяан чіли сурған Би­
денко.

— Сынъминча, — тынъ тынастап, нандырған оола.х.
Андағда тар тік салғаинар одыр, симер салған

Горбунов.
— Андағ-андағ одыр, харындас, теен Биденко, 

ананъ улуг тыныбысхан,— Пір дее нимее чарабас сапог- 
тар. Хаарғаннынъ сапожнигі ардат салтыр, ноза. Сыға- 
ра тастабызарға килізер. Сын ма, Чалдон?

Паза хайди идер зе. Хая, ал пеер сапогтарынъны. 
Мин оларны амох сығар тастағлабызим.

Ваня ӱрӱгістіг Горбуновсар ко’рген.
— Чарабас, абаа. Мин оларны сулғах чох кис корим. 

Арса, сыыр даа.
Сулғах чох чарабас. Чаачылар іди чӧрер чоғыл-

лар.
Чарабас теенде, оолагас, хайди даа полӌаан пілбин, 

сапогты хаап алып, хатабох кис сыххан. Че пазох 
сыыр полбин, тастабысхан. Сынъминчатханда, Ваня 
сапогын суура тартхан. Анзы, пазох іскер дее-тӧдір дее 
парбин, турыбысхан.

— Кирек хомай, — кӧӧлче чоохтанған Биденко.
— Тохтадах,— теен Горбунов.— Арса, кирек сапогта 

нимес, сулғанӌығынъ чоон, улуғ полар?



— Я, уғаа чоон! — ІкГнӌілеп ала, чоохтан салған Ва­
ня. Ол сисчеткен, мында кирек сапогта паза сулғахта 
нимес, хайдағ-да пасха иимеде. Горбуновнаиъ Биденко 
аны манъат пілчелер, че агаа чоохтнрга хынминчалар < 
аны сынапчалар.

Оолагас позынынъ ӱгретчілеріпзер ачыныстыі кӧр- 
четкен, олары даа Ваняны ӱр иреелепчеткеннер.

— Андағда, пастуғас,— ӱгреде чоохтанган Биденко, 
— синненъ сын чаачы, уламох артиллерист, сыхпин пар- 
ды одыр. Синненъ хайдағ батареец полар, хачан син 
сулғах таа сарып полбинчатханда? Син пір лее бата- 
реецке тӧӧй нимессінъ. Амды пір ле ниме идерге кп- 
лісче: гражданскай кип кизіртібізіп, сині тылзар ызы- 
бызарга. Сын ма?

Чаа кибін алып алып, аны гражданскай кип кизірті- 
бізіп, тылзар ызыбызарларына сағысха тӱзібізіп, Ваня 
тапсабиныбысхан.

— Ана андаг киректер, Ванюшка, пазох чоохтан 
сыххан Биденко.

-  Сагаа угрей паргабыс, ирнказтанъ даа иртіп пар- 
газынъ, аястығ сині тылзар ызыбызарға. Сулгахтарны 
сарып ӱгреніп аларга кирек. Полган на чаачы культур­
ней поларға кирек. Мына, кӧр, хайди сарирға кирек. 
Мынзы синінъ пастагы урогынъ полар.

Биденко, сулғанӌығын полға чаза тӧзебізіп, чалаас 
азаан табырах сулғанӌых ӱстӱне пасхам. Ананъ хыоха- 
ӌах сарин салааларынынъ алтына пӱге суғыбысхан. 
Узун сарин, тізенъ, тынъ тартыбызып, табырах пір дее 
чирде кічичек тее чыыр.ындызы чох сарып сыххан. 
Анынъ азаа пик, тынъ, пала ла пӧлелген чіли, орал пар- 
ган.

— Кӧклӧчек ле осхас! сараан азаан ибіре сарп- 
нанъ кӧзідіп, теен Биденко, ананъ сапогын кис салған. 
Сапогын кис салып, тахазынанъ чиркен, нлесет ле сал- 
ган чіли, топладыбысхан.

— Ана хайди идерге кирек! — ӱгредіп, чоохтанған 
Горбунов. — Іди ит поларзынъ ма?

Биденконынъ сулғапчатханын Ваня тынъ хайхап 
кӧрчеткен. Анынъ сарыпчатханын пір дее ниме иртірбин 
кӧрген. Ваня сах іди сарып поларчых, че разведчиктер- 
ненъ чуртап, ол тынъ манъзырабасха, нимені ибіре са- 
ринанъ сағынып албаанда, итпеске ӱгреніп алған. Ам 
даа ол уятха халарға хынминчатхан.

Биденко абаа, ам даа пірее хати кӧзіт пирінъер.
Кӧр, харындас, ӱгрен.

Ананъ Биденко, сулғахнанъ ікінчі азаан сарыбызып. 
сапогын алнындагызынамъох табырах чнчен кизібіскен, 
тахазынанъ пазох чиркен топладыбыехан.

Онънадынъ ма?
Кӧрдім, — тынъ сӧрӧн тудыныбызып, нандырған

Ваня.
Ол сірееде позынынъ сулғағын, Биденкох иткен чіли, 

чазыбысхан. Азаан сулғахха турғызар алнында. нлееде 
кӧрлеглеен. Ол туста Ваня уятчатхан алай ба хорыхчат- 
ханға ла тӧӧй полгап. Че Ваня сӱмеленчеткен. Анынъ 
тӧбін кӧрчеткем харахтары кірбіктері тобыра кӧйтік, 
соох чылтыраза тӱсчеткеннер. Кӱлкізі килчеткенін кӧзіт- 
неске полып, Ваня чуунған соондағы кӧгер парған иріи- 
нерін ызырын турған.

Ананъ кннетін ол азаан сулғахнанъ хайди кирек 
орабысхан, пик, тынъ, пір дее чыырылғаны чох нде.

Кӧклӧӌек! — хысхырыбысхан ол, сапогын кизіӧі- 
зіп, Биденко чілн, тахазынанъ ниик, чиркен топладыбы- 
зып.

Махалығ! — удур-тӧдір кӧрізіп, махтааннар раз- 
нодчиктер.

Кӱнненъ кӱнге оолагас оларнынъ кӧнъніне тынънанъ 
тынъ кірчеткен. Олар алчаастабнндырлар: Ваня сына-
бох толкалығ, смчдах, сизіктіг оолағас полтыр. Амды 
аннанъ махалығ чаачы поларында ікінӌілес чох полған.

Ваня, сапогтарын кизібізіп, нап-наа ығрос хур хур- 
чаныбысханда, разведчиктернінъ кӱлкілері дее кил пар- 
ған. Оолағае, оларнынъ алнында холларын тӧбін, чіп- 
чіке тӱзірглебізіп, сып-сылағай иде тур салған.

— Манъат,— махтаан Биденко. Ай пастуғас! Ам­
ды син чаачаа тӧӧйзінъ.

Че Горбуновтынъ кӧнъніне ам даа ииме-де кірбпн- 
четкен.

Гіеер, чағын пастах. Ікі хаалағ алнынзар! 
команда пнрген ол.

Ваня чагын пас килгенде, Горбунов хурунынъ алты­
на мунзурух суғыбысхан.

— Эк, харындас, піди чарабас. Изер інек ӱстӱнде 
аар-пеер чылгандағы чіли, хурынъ чыл чӧрче. Пір мун­
зурух тооза кір парча. Ікі ле салаа кірер нде тартарға 
кирек. Хатап хурчан.

Ваня, хурын табырах смете тартыбызып, пыча тарты- 
ныбысхан, че прескелеп полбин, тохтаан. Хас хурда паза 
ӱт чох полған. Андада Биденко, позынынъ чалбах шаро- 
варынынъ ізебіненъ тонъарах сыгар ниліп, Ванянынъ 
хурында паза лір тнзігес ӱтеп пирген. Амды Ванянынъ 
хуры лик тартыл партам.

Паза чоохтирларын сағыбин оолах гимнастёрказын 
табырах онъдайлабысхан.

Сын, теен Горбунов.— Амды орта иттінъ.
Разведчиктер Ваняны чаачы кибіне тонандырыбыс- 

ханына прайзы хайхасханнар паза ӧрінгеннер. Развед- 
чиктер оолахтарын чахсы нде дее кӧргелекте. чмр тура- 
чахха сержант Егоров кір килген.

Ол оолахты табырах, ситкеп пазынанъ азаана тӱзіре 
кӧрібіскен. Оолағастынъ тонан салғаны анынъ кӧнъніне 
кіргсн полар, аннанъар ол пір дее ниме чоохтанмааи.

— Пастуғас,- теен ол, табырах тпрен. Батарся- 
нынъ командирінзер.

Чаада прай ниме табырах алысча. Чааӌынынъ чурты 
ідӧк габырах алые парча. Харах таа нымғызарға манъ- 
нанмин халарзынъ.

Паза ікі минут пазынанъ Ваня наа шинель, наа чы- 
лығ пӧрік кис салған, пушкалар аразынча команднр- 
нінъ блиндажын тілеп парчатхан.

18
Капитан Енакиев тынанчатхан. Ағаа тынанарға удаа 

киліспеӌенъ. Че ол даа часкалығ тынағ кӱннерін алай ба 
частарны капитан Енакиев тик иртірбеченъ. Позынынъ 
службазын пір минутаа даа ундубачанъ.

Харбазығ парчатхан кӱннерде пірее киректерге 
хайығ айландырарға манъ чох полӌанъ. Че капитан Ена- 
кнев оларданъар ундубачанъ, сала пос тустарда идерге 
тіп салып одырчанъ.

Анынъ семьязы пу чаада чох пол парған, аннанъар 
капитанға письмо кнлбеӌенъ, позы даа паспачанъ, ча- 
гыинары, туғаннары чох полған. Ол чалғыохан на пол- 
гаи. Ағаа хоза, капитан позынынъ чобааи пір дее Кізёе 
чоохтабаан. Анынъ семьязынанъ хайдағ хыял пол 
нарғанын паза анынъ чир-чалғысхан чат халғалыманъар 
полкта пілген дее кізі чох полған, піреелері ле снзін- 
ченънер.

Капитан Енакиевке батарея семьязы да осхас пол

парған. Гіолған на семьянынъ істінде позынынъ кирек- 
тері поладыр. Ана ол семьядағы киректерге капитан ты- 
панған кӱннерде хайцанъ. Сағам ағаа Ваняпы мыннанъ 
мындар хайди итчеен пӧгерге кирек полған.

Капитан Енакиев оолахты кӧрденъ, че чоохтазарға 
пір ле хати киліскен. Ваня, тізенъ, настал кӧргендӧк, 
анынъ кӧнъніне кірген. Оланъай даа Ваня прай даа кізі- 
лернінъ пастап кӧрзелерӧк, кӧнънілеріне кірченъ. Пу, 
аалданъ килген, чыртых, кірліг тонан салған, кистінде 
киден артынчахтыг пастуғаста, анынъ тура-хырына 
ла тӧӧй ағбах пазында, анынъ ачйх-чарых кӧк ха- 
рахтарында кізінінъ кӧнъніне кірер ниме-де пар полған.

Че разведчиктер Ваняа хайди-да тыпъ кӧгліг, сала 
ниик арах хыиғаннар. Олар аны ойнап оолғыбыс тіп 
адаӌанънар. Че Ваня оларға оол даа полбаан, ол раз- 
ведчиктернінъ очы тунъмалары, харындастары полған. 
Ваня разведчиктерніиъ хазыр, чаачы чурттарына кӧп 
хынығ нимелер ағылған.

Капитан Енакиевтінъ, тізенъ, чӱреенде Ваня цанъай 
пасха хылларға тееп парған, анынъ читіре дее чазылға- 
лах палығларын хатап тибіредібіскен.

Капитан Ваняны разведчиктерде халғыс саларға ча- 
ратхан, че позы аннанъар ундубаан. Полгав на сай лей­
тенант Седых взводтанъар докладывать полчатса, ол 
хайди даа оолағастанъар сурчанъ.

Ол Ваняданъар тӧӧле сағын чӧрченъ. Кӧӧлце-кӧӧлче 
анынъ сағыстары иозыиынъ кічичек оолғычаанзар пары- 
бысчанънар. Анынъ оолгыӌаа матростарни осхас пӧрігес- 
тіг чӧрченъ, амды ағаа читі час толған поларӌых, че ол 
паза хачан даа пу чирге айланмас.

Арса, Ваня капитаннынъ оолғыиа тӧӧй полған? Чох. 
Ол частанъ даа, сырайынанъ даа, хылыгынанъ даа пір 
дее тӧӧй полбаан. Хылығын пілерге анынъ оолғы андада 
уғаа кічіг полғаи. Ванянынъ, гізенъ, сағызы толдыра 
полған, че кирек анда полбаан. Чох. Кирек капитаннынъ 
позынынъ ӱреен оолғына угаа тынъ, амғаа теере пір дс>е 
успинчатхан хыныснанъ хынчатхаиында полған.

Оолағас хачанох чох полган — хыные, тізенъ, чӱ- 
ректе чуртапчатхан.

«Штабной ағас аразындағы» разведкаданъар, хай- 
зында Ваня араласхан, капитан Енакиевке искіргенне- 
рінде, ол тынъ тарыныбысхан. Минъ сырайлығ, пасха 
оолағас ағаа хайдағ аарлығ полчатханын ол анда ла пі-

лінген. Капитан оолахты разведчиктерде халғызарға ча- 
радығ иирген, че аны хада разведкаа апарарданъар пір 
дее чоох чох полған. Ол кирек пір хырннча тоозылбааи 
полза, лейтенант Седыхха хомай поларӌых.

Дндох капитан пірее хайдағ онъдай ползох, оолахты 
позынынъ холына алып аларға сагын чӧрген.

Командир полчатхан тураны пасха тураларданъ ха- 
чан даа таныстырып аларға чарир. Разведчиктер онъ- 
дайынанъ Ваня Солнцев пір дее кізіденъ сурағлабин 
капитаннынъ блнндажын кӧп оох-теек танығлар хоосты- 
ра табырах таап алған.

Наа сапогтарынынъ тайлых табаннарынанъ сала та- 
гылыс арах пазып, кӱзӱреп ала, Ваня комаидирнінъ 
блпндажынзар тӱс парған.

Командирнінъ хығыртиина килген чааӌылар кірер 
алнында, хачан даа постарын чахсы нде кӧрглеп алча- 
лар, сала хал арах тудынып, че олох густа кӧмес хоры- 
ғадырлар.

Капитан Внакиев, ибдегі ле чіли, сапог чох, кнтельі- 
нінъ ілбіктерін сисклеп салған. аттарға чапчанъ попо­
на чапхан, орғанда одыр салған полған. Андаг орған 
разведчиктн ле пар полча. Капнташіьшъ органы развед- 
чиктерннненъ подушкаа сагам на утюктаан хып кизір 
салғанынанъ пасха полған.

Шинель, фуражка чохта, кительіне иргілен парған 
нинче-де орден лентаӌахтар хазалғлап парғанын паза 
хара чыхчолары ағарарға пастабысханын кӧргенде, ба- 
тареяпынъ командирі Ваняа пастап кӧргендегіденъ ки- 
рі чілн иілдір парған.

Ваия, кіре салыи, ікі дее холынанъ пӧрігін суура тар- 
тыбызып, истілдіре тапсаан:

Изеннер, абаа!
Капитан Ванязар соох кӧрібіскен. Анынъ харахтары 

ибіре тиренъ ннмес хуруғ ніскеӌек тырысхахтар кӧп 
полған. Капитан харахтарын хыза арах кӧрібіскен. Пас- 
тары минутада Ваияны-пастуғасты ол таныбаан. Анынь 
алиында сылағай сыннығ, терпек иастығ, артиллерий- 
скай погоннығ паза нетлицалығ наа шинель кис салған, 
пӧзік арах пол парган солдадычах турчатхан.

Изеннер, абаа! хатап изеннескеп Ваня. Бата­
рея командирінінъ хайиин позынынъ тонаана айланды- 
рарга хыгырғандағы чіли, Ванянынъ харахтары чылты 
расчатхаі^нар.

Че Енакиев ам даа пір дее тапсабинчатхан, аннанъар 
Ваня ізік хыринда турчатхан харачахха кӧӧлче одыр 
салған, сапогтарынынъ тӱрейлерін тартхлабысхан, 
ананъ холларын тізектеріне сал салған.

— Син кемзінъ? — анчада соох тапсаан капитан.
Ваняа ал сурыға нандырарданъ чахсы ииме чох пол­

гав осхас.
— Мин чізе, Ваня пастуғас, — прай сырайынанъ кӱ- 

лініп, теен оолах. — Таныбиныстынъар ба мині?
Ваня капитанны ағаа удур кӱлінібізер тіп сағынған, 

че андағ полбин парған. Капнтаннынъ сырайы уламох 
соох полыбысхан.

— Ваня ба? — харахтарын хыза кӧріп, сурған ол. --  
Пастуғас па?

— Я.
— Син ниме кизіп чаэан салғазынъ? Ииъиілерінъде 

хайдағ нимелер полӌанъ?
Ваня сала чідірінібіскен.
— Пу погоннар,— ікінчілегі ала, нандырған ол.
— Нимее кирек олар?
— 1ди кирек.
— Э, іди кирек, ноо! Ниме идерге кирек се?
— Прай чаачыларға кирек,— капнтаннынъ андаг 

оланъай нимелерні пілбинчеткеніне хайхап, нандырған 
Ваня.

— Чааӌыларға кирек тіпчезінъ я, анзы сын. Сип чн, 
чаачызынъ ма?

— Хайди за, кеммін чаачы полбин! сала кӧдірініп 
арах теен Ваня. — Приказ парох. Кип азах пӱӱн пиріл- 
ген мағаа. Нап-наа. Сіп-сіліг!

— Кӧрбинчем.
— Ниме сірер кӧрбинчезер, абаа? Мына-нӧзе, обмун­

дирование, сапогастар, шинельічек, погоннар. Кӧрінъер- 
дек, погоннарда хайдағ пушкачахтардыр. Кӧрдінъ- 
ер бс?

— Погоннарда пушкаларны корчем, че чаачыны по- 
зын кӧрбинчем.

— Минмін, нӧзе, чаачы мына,— алығ ла кізі чіли, 
сыбыраан Ваня. Ноға капитан іди уғаа тынъ соох хылы- 
нып чоохтасча полчанъ, ол пір дее ниме сизін полбнн- 
чатхан.

— Чох, нанчыӌаам, син чааӌы нимессінъ.
Капитан Енакиев улуғ тыныбысхан, ананъ кинетін

анынъ сырайы хазыр пол килген. Ол, карандашты хы- 
гырчатхан нсторическай журналнынъ істіне сал салып, 
стол ӱстӱнзер тастабысхан, хазыр хысхырып ала, теен:

Син чіліі чааӌы позыпынъ командирінзер килер 
чогыл! Тур!

Ваня, чаачылар чілн турыбызып, паза хыймыранми- 
ныбысхан.

— Халғыс сал! Хатап кір.
Оолах амды ла хабын салған позыпынъ тонаа- 

нанъ на кӱн тооза тартызып, пазынанъ кпрек нимелер 
еых партырлар.— Кем полчатханын, хайда полчатха- 
нын паза кемзер хыгыртығданъ килгенін — прай ундуп 
салтыр.

Ол, табырах пбриин низе тартып, ізіктенъ сыгара 
салған, ананъ хурун кистінде онъдайлабызып, чахсы иде 
тартхланыбызып, хатабох блпндажсар кір килген. Амды 
за ол санъай пасха сындырлыг кірген.

Ол строевой хаалағнанъ кірген, эчектеріненъ тохла- 
дыбызып, ӱзе ле сапхан чіли, холын козырёгынзар тас- 
таан, ідӧк табырах тӧбін тӱзіре тартхан.

Чарадынъар кірерге? сынъылдос олған табы* 
зынанъ хысхырыбысхан ол. Табызы амды позына даа 
махачы, чаауыларнн чіли, истіл парған.

Кірінъер.
Капитан арғыс, сірернінъ чахиинъар хоостыра 

красноармеец Солнцев килді.
Амды чаачаа тӧӧнзінъ! харахтарынанъ на кӱ- 

.1 іп. чӧпсеерген капитан. Изеннер, чаачы Солнцев.
— Изеннер, капитан арғыс! — чапчанъ нандырған 

Ваня.
Амды капитан Енакиев позыпынъ кӧгліг, чалахай 

кӱлінізін чазырбинчатхан.
— Хандыра! фронтта тынъ тарап парған сӧсненъ 

махтаан капитан. Сын чаачы полчатханынъны амды 
кбрдім, Ванячах. Че, одыр. Чоохтас кӧренъ... Соболев, 
чай хайнап парды ба? хысхырыбысхан капитан.

Хайнап парган, ооры пурлапчатхаи улуғ чай- 
нпктіг кір киліп, нандырган Соболев.

Ур. Ікі стакан. Мағаа паза красноармеец Солн- 
цевке. А то пісті разведчнктерденъ хомай чуртапчалар 
гіп сағынар. Сын ма, Солнцев?

Анзы за хаӌан даа андағ,— разведчиктер хыйга 
даа кізілер полза, постарыныпъ сыйлапчатханнарынанъ

махтанарға хынадырғаннарын кӧзідерге хынып. нандыр- 
ган Соболев.

Соболев стол ӱстӱне кӱмӱс подстаканниктіг ікі ста­
кан тургызыбысхан, ананъ хазыр, хызыл иде чай урған. 
Сах андох ізіг чайнынъ хайхастығ тадылығ чызы тарап 
сыххан.

Сын ис-пайны Ваня мында кӧрген.
Сахарлары разведчиктерни осхас килкім полбаан, че 

унах таа полза, Соболев аны сӱлейке вазаа салып ағыл- 
ған. Сосха идіненъ хаарған яблах таа чох полған. Чс ка­
питан Енакиев «Красный Октябрь» коробкалыг печенье 
паза пір плитка «Спорт» шоколад стол уступе салыбыс- 
хан. Ол нимелерні кӧріп, пастугас хайхаанына пір дее 
ниме чоохтан полбиныбысхан.

Капитан Енакиев, ол густа кӧгліг ханынып. Ванязар 
кӧрібіс турган.

Че, чоохта, пастуғас, развелчиктерде бе алай піс- 
те бе чахсыдыр?

Пуларнынъ сыны гы асчатханын Ваня пілінчеткен, че 
разведчиктерні харах талдыра хомайлирга ол хынмин- 
чатхан.

Турче сагынып алып, кӧні чоохтирға полбин, нандыр- 
ған:

-  Сірер пай полтырзар, капитан арғыс.
Кӧйтіксінъ син, Ванюшка. Позынъпыиъ кізіле-

рінъні хомайлирга хынминчазынъ... Сын ма, Соболев?
Сын. Чаачы позынынъ кізілерін хачан даа хый- 

ых кӧрбеӌенъ.
— Че, чарир, Соболев, амды поссынъ. Піс мында хы­

зыл чаачы Солнцевненъ'чоохтас кӧрербіс...
Ана андаг киректер, Ванюша, пістінъ...— Собо­

лев иӧлік озаринзар парыбысханда, чоохтанған капитан 
Енакиев.— Хайди итченъ зе сині мыннанъ мындар?

Хатабох аны тылзар ызыбызарға хынчалар тіп, Ваня 
тынъ хорых парған. Ол, одырған чиріненъ тура хонып, 
позынынъ командирінІнъ алнында сӧӧде тартынып, су- 
рыныбысхан.

Пыролыгбын, капитан аргыс. Сын батарейскай сӧ- 
зім лирчем, паза андағ ниме чох полар.

Ниме чох нолар?
Хайди килгенім чізе.
А-а... килгенінъ синінъ, харындас, кӧні чоохтирға 

кирек, тынъ на чахсы прлбаан, Че анзы тӱзелер ниме

Угреніп аларзынъ. Снн снзіктіг оолзынъ... Син ноға тур- 
чазынъ за? Одыр сал. Мин синіненъ сағам служба онъ- 
дайынанъ чоохтаспинчам, ибдегі чіли чоохтазарға хын- 
чам.

Ваня одыр салған.
— Хайди итченъ зе снні, аннанъар чоохтасчатхабыс. 

Сии улуғ даа полбазанъ, кізі пол парғазынъ, ноза. Тіріг 
кізі. Синінъ чуртынъ ам на пасталча. Алчаае ндібіс- 
пеенъ.

Капитан Енакиев оолағассар ӧтіг, Ванянынъ істін 
тобыра кӧріп аларға хынчатхан чіли, че олох туста ча- 
лахай кӧрчеткен.

Пу кічичек иптіг тонан салған, хызыӌахтарнн ла ос- 
хас ніскечек мойынахтығ солдадычах ол узун састығ, 
пірсінде анынанъ полктынъ штабынынъ хыринда чоох- 
тасхан чалаас азах пастуғасха пір дес тӧӧй полбаан! 
Амды анынъ мойны шинельнінъ хатығ мойдыриина чы- 
зыларға манънанған. Оолағас уғаа табырах таныбас иде 
алыс иарған! Анынъ чӱрее, сағызы ідӧк табырах алыс 
иарганнар полӌанъ ма алай чох па? Хайдағ ниме сағып- 
ча, тнмде бе низе удурлирга? Пиктер бе, ӧс парғаннар 
ба?

Сах пу минутада анынъ прай чурты сынап алыс па- 
рарын Ваня сизінібіскен.

Разведчиктер постарынынъ оолғын сах пу минутада 
кӧрген ползалар, кӧгліг пастуғастарын таныбасчыхтар. 
Ванянынъ андаан олар хачан даа кӧрбееннер.

Олар, ӱр тапсабин, пір ниме сагынып одырганнар.
Че, Ваня, хайди за? А? пурун чоохтанған капи­

тан.
- Хайди приказывать поларзар, капитан,- кӧӧд- 

че нандырган Ваня, ананъ харахтарын тӧбін кӧрібіс- 
кен.

Приказ пнрібізерге ӱр нимес. Син чізе, позынъ, 
ниме сағынчатханынъ пілерге хынчам.

Мин чарадығ сығар салғам.
Нпме чараттынъ?
Сірернінъ хыринда артиллерист полам.
Ойын нимес, іӌенъ-пабанънанъ сурған полза, чах- 

сы поларчых. Сннінъ чағыннарынъ чогыл, я?
Я- ӧкіспіп. Прай туған-чағыннарымны фашисттер 

ӧдірглеп салғаннар.
Андағда сағаа хайӌанъ кізі чогыл одыр.

— Андағ, капитан арғыс, аар айлан, пеер айлан - 
чалғысханмын.

— Мин дее андағох чалғыс кізібін, — хомзыныстығ 
кӱлініп, кинетін чоохтаныбысхан капитан, аианъ чарабас 
ниме чоохтаныбысханын хабын салып. хормачаа айлан- 
днрыбысхан: — Пір пае чахсы, ікі полза — аннанъох 
чахсы полар. Сын ма, пастуғас?

Капитан Енакиев, сағысха тӱзіп, илееде тапсабин 
одырған. Ол хачан даа чарадығ алар алнында, устыг 
салаазынанъ хысхацах сағалларын сыйбастырып, тӱрче 
сагынып одырӌанъ.

— Че,— тізегін аязынанъ тошлада сабызып, чоох- 
таан капитан, ирте сағаа ам даа разведкаа чӧрерге. 
Минде связной поларзынъ... Соболев! — кӧгліг хыйғы- 
лаан ол. Разведчиктерденъ красноармеец Солнцев- 
тінъ ниме-ноозын минінъ блиндажымзар ағыл кил.

Ванянынъ чурты пазох табырах алыс парған.

19

Ол тустанъ сығара Ваня Ғ.накиев капитанда чуртап 
сыххан.

Че Енакиев оолахы палғалыс тутчанъ кізі идерғе 
тіп албаан. Анынъ сағызында саньай пасха ннмелер 
полған. Ол аны позы воспитывать поларға хынған.

Прай саринанъ чахсы иде сагын киліп, ол хайди вос­
питывать поларынанъар план идіп алган. Батарея бое­
вой задачаны толдырарда, ол хайдағ план итченъ, са­
гам ідӧк, пір дее ниме нртірбин, прай саринанъ сағын 
киліп, план ит сыххан. Планны манъзырабнн иткен, че 
толдырарын ол табырах, пір дее ікінчілес чох толдырған.

Пастағызынох, план хоостыра, Ваня кӧӧлче-коӧлце 
орудийнаЙ расчеттынъ прай номерлернінъ итченъ ниме- 
лерін толдырарга ӱгреніп алар полған.

Аны толдырар ӱчӱн, старшинаданъ чӧптезіп алып, 
капитан Ваняны пастагы взводтынъ пастагы орудиезін- 
зер запасной номер поларға ысхан. Пастағы кӱннерде 
оолах позынынъ нанӌыларын, разведчиктерні, тынъ са- 
ғынған. Пастағы арада позынынъ тӧреен-ӧскен семья- 
зын чідір салган осхас иолган. Наа семьязы иргізіненъ 
пір дее нимеденъ халбас гіолған. Наа семья аны хада 
сыхханны ла чіли позына хосхан.

Чаачылар осхас, прай нимені иілчеткен кізілерні Ва-

ня пу синге теере кӧрбеен, олар хачан даа прай нимені 
піледірлер. Прай хабарларны сах андох нстіп алчалар, 
аннанъар «солдаттар телеграфынанъ піліп алдар ба» 
тіп чоохтасчанънар.

Хачан Ваня пастағы орудиеге килгенде, анда ан­
нанъар тооза пілчеткеннср. Ваня тынъ хайхапчатхан. 
Оруднеде кізілер анынъ чуртын чахсы пілчеткеннер. Аны 
ағас аразында разведчиктер хайдн таап алғаинарын, 
Биденкоданъ хайдн тизібіскенін, харағы чох атнанъ хай- 
ди разведкаа чӧргеніненъер, хайди немецтернінъ холына 
хір парғанын паза хайди позаанын, пір сӧсненъ чоох- 
таза, Ванянынъ прай чуртын пілчеткеннер. «Хул гііс ни- 
меспіс. Піс хул нимеспіс» тіп пазылған букварьынанъ 
ала пілчеткеннер.

Орудиедегі кізілер Ванянынъ Бнденкоданъ ойлабыс- 
ханына тынъ хынчатханнар.

Олар Ваняны ол киректі пазынанъ пасти нннӌе-нинче 
хати чоохтаттырлачатханнар. Чоох паға читсӧк, олар 
олғаннар ла чіли, ойда-тӱнъдере полып, эресчеткеннер.

Ол аны паананъ тартхлапча, анзы, тізснъ, узачых 
полча! - хатхы аразында кем-де чоохтанчатхан.

Эх, айнанынъ даа палазы пол парды!
Анзы тартхлапчатханда, мынзы харых тартыпча. 

Ананъ пазох тартхлапча, мынзыиынъ ізі дее халбаан.
Ай, пастуғас! Ай да нанӌычах. Андағ саблыг раз- 

ведчикті сӱмее тӱзіріп алған.
Я, чоох чоғыл, кӱлӱк оол!

Батареяда разведчиктер аристократтар полчанънар. 
Чоох чоғыл, олар, пай, иптіг, пызығ чуртапчалар. Чай- 
никтері дее нимее турар. Че орудиедегілер дее хомай 
чуртабинчатханнар. Разведчиктерни осхае чайннктері 
чох полған, трофейлерденъ дее кирек тынъ на чахсы 
полбаан. Разведчиктер хачан даа алнында полчанънар, 
поза. Че андаг даа полза, орудиедегілернінъ улуг 
манъат эмалированнай кастрюлялары пар полған. Ол 
кастрюляда олар посторына уғаа тадылыг азырал тим- 
неӌенънер. Обедтенъ иттіг порцияларыи халғыс халып. 
кастрюляа салып, гречневай каша поралап, інек хая- 
гына пызырыбысчанънар.

Оруднецтер пір семьянанъ, чӧптіг чуртачанъиар. 
Разведчиктер дее ынаг чуртачанъиар. Анзы за пілдіс- 
тіг. Оларға чыылызып, удаа хада поларга киліспеченъ 
дее, Оруднецтер, тізенъ, тӧӧле хада, постарынынъ ору-

диелері хыринда полӌанънар. Мындох, пуйіка хыринда, 
чааласчанънар, мындох тынанчанънар, мындох азыран- 
чанънар, мындох сарыннар ырласчанънар.

Ырлирын за олар тынъ манъат ырласчанънар, сіліг 
ӱнніг кізілер чыылыс парғаннар.

Прай ол нимелерденъ пасха, орудиецтернінъ уғаа 
чахсы баяннары пар полған. Баянны батареецтерге 
Уралданъ 1942 чылда килген шефтер сыйлап пиргеннер, 
паза прай дивизияа сабланчатхан баянист Сеня Мат­
веев пар полған. Сеня Матвеев, сержант, орудиенінъ 
командирі полгав. Аннанъар, хачан наступлениее пар- 
чатса алай ба батарея орнын алыстырчатса, пастағы 
орудие алнынзар музыкалығ парчанъ. ӧрудиедегілер 
прайлары ырласчанънар, Сеня Матвеев, тІзенъ, пӧриин 
кӧміскелеріне чптіре кире кис салып, хара, кізі чӱреен 
талбыратчатхан кірбе сағалларын сыйбастырыбызып, 
азахтарын пик пас салып, сыйых баянын матап ойнап 
парып одырӌанъ. Аны истіп, пехота даа чол пиріп, кӧгліг 
грузовиктінъ соон алдыра кӧріп, турғлабысчанънар. 
Ананъ грузовиктінъ соонда тозын аразында кічичек 
пушкаӌахтынъ сегірестепчеткенін кӧріл, улуғлап ала, 
хысхырысчанънар:

Изен, чаа худайы! Матагі пирінъер апда!
Амох пирербіс, баянын уламох сӧӧ тартып, наи- 

дырӌанъ Сеня Матвеев.— Сірернінъ тамкынъар — піс- 
тінъ одыбыс! Анымӌохтар, харбазығда паза тоғасханча!

Андаг даа полза, ол кнректінъ ӧӧні полбаан.
ӧӧні капитан Енакиевтінъ батареязында пастағы 

орудиенінъ расчеды прай дивизияда, разведчиктерӧк чі- 
ли, сабланчатханында полған.

Олар постарынынъ чнчен, нымахтағы ла чіли, табы- 
рах атчатханнарынанъ сабланӌанънар. Инъ чахсы ору- 
дпелер ікі снаряд сығарчагхан туста, пастағы орудие 
ӱс снаряд сығар салчанъ. Анзы орудиедегілернінъ ынаг 
паза прайзы харазып тоғынчатханнарынанъар ‘юохтап- 
чатхан.

Прайзынанъ тынъ фронттынъ наводчигі Советскай 
Союзтынъ Ғ'еройы Ковалев сабланӌанъ.

Ваняны позынзар алған наа семья саблығ паза улуғ 
аарласнанъ тузаланчатхан семья полтыр. Орудиецтер 
уғаа пазымнығ полғаннар. Постарынынъ боевой кирек- 
теріненъер асхынах таа чоохтассалар, сабланчатханна- 
рын Ваня килгендӧк сизін салған.

Амды Ваня йастағы орудиёдень махтанчатхан. ба- 
нянынъ чӱрее сын чаачыни полчатханын анзы киречі- 
чілепчеткен. Хайдағ чааӌы позынынъ подразделениезі- 
ненъ махтанминча!

Орудие оолахтынъ сағызынанъ сыхпинчатхан. Ол 
разведчиктерденъ чарылысханын табырах ундубызарға 
полысхан.

Орудие тібісселерӧк, оолахха хайдағ-да хазыр, че 
олох туста позынзар тартчатхан нпме ле чіли истілченъ. 
Нинче пар Ваняны ибірчеткен военнай сӧстерденъ ол 
сӧс ағаа ннъ военнай чіли пілдірченъ.

Военнай сӧстер кӧи полған: блиндаж, пулемет, атака, 
харбазыг, разведка, азимут, авиация, мылтых, винтов­
ка, дзот... олар тынъ кӧптер! Чо оларнынъ пірдеезінде 
орудиенм осхас кӱс чох иолған. Артиллерпяны «чаа ху- 
дайы» тіи адачанънарын Ваня пілӌенъ. Мынынъ алнын- 
да ол «худайны» Ваня хайдар-хайдар улуғ тіп сағын- 
чанъ.

Ол удаа «орудие» теен сӧсті печень, че чагыннанъ 
кйрерге паза холданъ тутхлнрга киліспеен. Оруднеде 
хайдағ-да кізі пілбес ниме пар чіли пілдірӌенъ, уламох 
харбазыг парчатхан туста. Ибіре чӱзерлеп, мунъарлап 
орудиелер нызырасчатханнар. ГІір минутаа даа успин 
тигір орудийнай залптарға кӧйчетче. Ибіре иір дее 
ниме истілбинче, пірее ниме искірер полза, кізілер 
хулахтарына тынъ хысхырысчатханнар. Снарядтар, 
ӱзігі чох кізі пастары ӱстӱнче сығырызып, кӱӱлезіп, ах- 
лачатханнар. Чара чачырастар тонналан хара чирні чо- 
ғар сығара тастапчатханнар. Прай ол нимелерні итчет- 
кен оРудиелер, тізенъ, пір дее чирде кӧрінминчелер 
Олар прай чирде, че пір дее чирде чох полғаннар.

Амды, тізенъ, Ваня оларны холнанъ тутхлапчатхан. 
Холынанъ тутхлааны ас полып, ағаа орудиеденъ атарға 
килісчеткен. Ол хайхастығ орудиеге пастап ла чагын пас 
парған кӱнні Ваня хачан даа ундубас иде еағызына 
сиир салған.

Капитан Енакиевтінъ батареязында прайзы торт ору­
дие полған. Олар тинъни аралары хырыхча метр тур- 
чатханнар. Олар пірсі пірсіне тӧп-тӧӧй полғаннар. Че ан- 
даг даа полза, Ваня гідім чох чағдапчатхан орудие 
прайзынанъ пасха, чир ӱстӱнде паза ағаа тӧӧй пір дее 
орудие чох полған осхас полған. Ол «пости» нооза.

Пушка улуғ нимес терпекти хасхан окобыӌахта

стволынанъ кидер айландыра турчатхан. Нандыра тай- 
базын тіп, алтындағы тіреененъ чирге састыра тургыс 
салтырлар. Ваня, харахтарыи пушкаданъ албин, аны 
ибіре пастырғлап, кӧрглеен. Стволынынь пазына бре- 
зент кизіртіп салтырлар. Андаг даа полза, Ваня, ствол- 
нынъ хыринча иотіп парирып, ол-пу пол па^базын тіп, 
табырах иртіре пастырыбысхан.

Пушка чаада полчатханға тӧӧй полбаан, аны ап- 
арыг иде чыс салтырлар. Аны тынъ маннапчатханнары 
сах андох харахха нос полган. Пірее чпрлерде тизіктер 
паза сызырылған чирлер пар даа полза, оларны иптеп 
сырлағлап, тулғағлап салтырлар.

Стволынанъ пасха пушканынъ затворын чаап сал­
тырлар. Аннанъ даа пасха кӧп нимелер чабых лолған 
анзын Ваня ш'лбинчеткен.

Пушкада чапсых нимелер коп полган: кӱрчегестер,
иалты, харачахтар, терпегесгер. Олар даа пушкаа кире- 
гӧк нимелер полар тіп сағын салғаи Ваня.

Пушканы ибіре нзерістіре улуғ нимес пӱдіріглер, 
нынънах чуртапчатхан ээзінінъ сиденіне ле тӧӧй, иділ- 
ғлеп партырлар. Чирге кире одырт салған снарядтығ ха­
рачахтар ӧӧн контораа тӧӧй полган. Чалбах, ахсылары 
азых харачахтарнынъ істінде чис пастыг патроннар 
хости-хости сайлаглап салған полган. Анзы ӧрт узур- 
чанъ сарай ла осхас. 'Гелефонисттінъ окобыӌаа мылчаа 
тӧӧй иолған. Хуруг гильзалар, нб аразында тудынчанъ 
тиріглер ле чіли, онъар-тискер чатханнар. Маскировать 
іюларға чирге кире сасхлап салған ағазахтар тура хы- 
риндағы садыӌахха ла тӧӧй полғаннар.

Че ол амыр картинада хайдағ-да хорғыстығ, хазыр 
ииме пары пілдірчеткен

Пастап оолах ол хоргыстығ нимені піл полбинчат- 
хан, хайдазын кӧр таппннчатхан. Соонанъ онъарыл 
салған — ол воронкалар полған. Пастап Ваня оларға 
хайбинчатхан. Олар пушканы ибіре уғаа кӧп полғаннар. 
Воронкаларданъ сығара тасталған чир паза той-палғас 
ам даа ныхгалғалах, нымзағас, чылығ полган. Оларны 
кӧріп, немецтернінъ снарядтары ӱр ниместе ле пеер 
учуххан поларлар тіп Ваня сагын салған. Немецтер 
пушкаа теере ата^ға харасхан осхастар.

Мынынъ алнында чолда учурағлаан воронкаларға 
хайди-да Ваня хайығ айландырбачанъ. Олар Ваняа теел- 
бинчеткеннер, снарядтар постарынынъ кирек ннмелерін

ит Салганнар, хорығыс иртіп парған тіп сағынып, иртіп 
парыбысчанъ.

Амды кинетін кӧр салып, ол оларға санъай пасха 
хылынган. Немецтернінъ снарядтары сагам на бата- 
реяа учухханнар. Олар, пушканы нбірс чара чачырағ- 
чап парып, постарынынъ істерін халгыс парғаннар. Че 
батарея парбаан, орнындох тура халған. Полган на ми- 
нутада немецтер хатап ат сығарлар, оларнынъ ухтары 
ӧлім дее агыларга аябастар.

Чаачыларны ибірчеткен соох кӱскӱ кии ӧлімненъ ие 
тынчатхан чілн иілдірібіскен. ӧлімнінъ кӧлеткізі пулут- 
тарда, агастарда, чирде чатчатхан осхас полған. Орудие- 
дегілер, гізенъ, ол ннмелерні пір дее онънабинчатхан- 
нар.

Пушканы ибіре чатхлапчатхан чаачылар полғаны ла 
поэыныиъ киреен идіп хайынысчатханнар. Снарядтыг 
харачахха чағыи одырын, пиреелері хнмическай каран- 
дашты тӱкӱріктеп, шлемні ніткезінзер чылдырыбызып, 
пічік масчатханнар; иіреелері лафетте шинельіне марха 
хазап одырчатханнар; піреезі кічичек артиллерийская 
газета мы хығырчатхан; піреезі, чачынга тамкы оран 
алып, отых сағып одырған.

Разведчиктерненъ чуртап, Ваня чааны ирай сари- 
пан ь, чалбах кӧрерге ӱгрен нарған. Ол чолларны, хойыг 
агастарны, састарны, тахталариы, чыл париған танк- 
тарны, чӱгӱрізіп париған пехотинецтерні, ӧзеннерде 
чыыл парған конницаны кӦріп кӧнік парған.

Мында, батареяда, чааох парчатхан, че улуғ, чалбах 
чнрде нимее, кічичек кизегесте ле, анда орудиенінъ ки- 
рек нимелеріненъ пасха паза пір дсе нпме кӧрінминчет- 
кен, хонӌых турчатхан пушкалар даа кӧрінмннчеткен- 
нер.

Че анда, иу хыраньнынъ озаринда, ниме полчатха- 
нын пілерге сидік нолған, аннанъ, тізенъ, тӱрче-турче 
полып, атыс нстілчеткен.

Ваня орудиенінъ тернегі хырннда турчатхан, чапсы- 
рыл парған чачынахта пазылған ннмені хығырарға кӱс- 
тенген. Ол чачынахта гушьнанъ хайдағ-да номерлер, 
саннар пазыл партыр. Ваня, оларны хығыр полбин, 
пазын унатчатхан.

Ванюшка, пістінъ орудиебіс кӧнънінъе кірче бе? 
соонда кем-де тапсабысхан.

Оолах, айлан киліп, наводчик Ковалевты кӧр салған.
1*1



— Сах андағ, Ковалев арғыс, уғаа кірче, — табырах 
иандырған Ваня, аианъ кӧп-кӧні турыбызып, честь пирі- 
біскен.

Капитан Енакневтінъ ӱгреткені тик парбиндыр. Ам- 
ды, улуғларга айланчатса, Ваня хаӌан даа кӧп-кӧні ту- 
рыбысчанъ, сурыгларыиа табырах, ӧрчіліг нандыруанъ. 
Ковалевтынъ алнында, тізенъ, ол сала нртіре харазы- 
бысхан. Холын козырек алтына гут салып, тӱзіреріи 
ундубыстыр.

Чарир, сал холынъны. ГІос пол, кічичек чаауы- 
чахтынъ иптіг фигуразын хынып кӧрглеп, чоохтаан Кова­
лёв.

Тастынанъ кӧргенде, Ковалёв махачы чааӌаа, манъат 
наводчикке, Советскай Союзтынъ Геройына тынь даа 
тӧӧй полбаан.

Ол чиит полбаан. Оолагас кӧргенде, ол абаа даа по- 
ларынанъ нртіп паргандағ, аны «аға» тирге чарапчат- 
хан. Чаа алнында ол танъахтар фермазынынъ пастни 
полған. Чаанынъ пастагы кӱніндӧк фронтха парарға по­
зы пазын салгап.

Пастағы мировом чаа тузындох, ол артиллерияда 
служить полған, андох наводчик нолып сабланған. Ап­
иа нъар пу чаада артиллерияа наводчнгӧк поларға су- 
рынған. Аны тастынанъ кӧргенде, ол чаачаа пір дее 
тӧӧй полбааннанъар, пастап батареяда агаа сала ізе- 
ніксібеченънер. Че ол пастағох харбазығда позыныиъ 
киреен чахсы пілчеткенін кӧзіткен, ағаа ізенмеен кізі 
паза хачан даа чох полған.

Анынъ орудиеде тогын пілчеткенін ииъ пӧзік синде- 
гі искусство тирге чарир. Чахсы, ол кирекке чараан, 
таланттығ наводчнктер полчалар. Артыхтанъох артых 
наводчиктер парлар, Че Ковалев гениальней наводчик 
полған. !кі мировой чаанынъ аразында 25 чыл иртіп пар- 
ган, ол позынынъ искусствозын ундирданъ полар, ула- 
мох манъат піл парыбысхан. Ана анзы уғаа хайхастыг 
полған. Пу отечественнай чаа артиллериянынъ алнында 
кӧп наа задачалар тургысхан. Ковалёв, тізенъ, алнында- 
ғызынанъ хай-хай артых атчанъ. Дивизияда ағаа чидер 
наводчик чох полған.

Тонъдол ла чіли тооласчатхан ухтар алтында ол, 
пушканы ачых чирге сығара сӧзір киліп, манъзырабин, 
хап-орта, че олох туста уғаа табырах картечьненъ не

мецтернінъ цепьтерін хыр іыхчанъ алан ба бронебойнай 
снарядтарканъ ыырчы танктарын чо.х ит сыхчанъ.

Наводчикке чахсы атыл пілгені ас. Мында матыр, ма- 
хачы иоларга кирек. Ковалёв тастынанъ кӧрімі чо.х таа 
полза, нымахтағы ла осхас махачы полған.

Хорғыстыг минуталарда ол таныӌаа чох алые пар- 
чанъ. Андағ минуталарда ол пір хаалаға даа тӧдір ■пао 
пачанъ. Тӱгенчі патронны атыбызып, орудиезІненъ хости 
чадып алып, автоматнанъ ат сыхчанъ. Диоктарны тооза 
атып салып, ол, манъзырабнн, хол гранаттығ харачах- 
ты позынзар тартьш алчанъ. Ананъ кӧстеп алып немец 
тер тӧдір хонғанӌа, пірсін піреінінъ соонанъ атлачат- 
чанъ.

Чон аразында махачы кізілер удаа учурапчалар. Че 
роднназына уғаа тын ь хынчатхан на паза позы итчеткен 
ннмее санъаГі пирін салған на кізі махачыданъ герой 
пол парча. Ол родиназына тынъ хынӌанъ, че хынызын 
амир, істінде, чӱреенде ал чӧрченъ паза роднназынынъ 
ыырчыларын праіі чӱреененъ хырт кӧрӌенъ. Немецтер- 
нень, тізенъ, анынь пасха саназыг полған. Он алты чыл- 
да олар аны газтарнаиъ оохтырғаннар, аннанъ пеер Ко­
валёв кӧӧлче кӧксӧреп чӧрченъ. Иементерденъер ол хыс- 
хачах чоохтанӌанъ:

Мин оларны чахсы пілчем: олар чабаллар. Олар- 
нанъ атыснанъ на чоохтазарга кнрек. Аннанъ пасха ни- 
мені олар піл полбинчалар.

Анынъ ӱс оолгы армии да полғаннар. Пірсі атыр 
салған. Ипчізі, нмчі полып тоғынчань, армиядох полған. 
Ибде кізі халбаан. Армия анынъ ибі иолғап.

Командование Ковалёвты нннче-нннӌе хати кӧдірер- 
ге хынчанънар. Че полған на еай Ковалёв позын орудие- 
день чарбасха, ңаводчикӧк орнында халғыссыннар тіп 
сурынчанъ.

Наводчик поларга мин тӧреем, чоохгаӌань Ко­
валёв, пасха тоғыста мин іди чахсы тогып полбаспын. 
Званиелер мағаа кирек чох. Тігі чаада наводчик полгам, 
ам даа чаа тоозылғанча наводчик поларга хынчам. Ко- 
мандирге амды мин чарабаспын. Кирібін. Чииттерге чол 
иирерге кирек. Сурынчам.

Пола-пола, аны хорылдырбиныбысханнар. Пірде са- 
гынзанъ, Ковалёв сынны чоохтапча: полған на кізі позы 
нынъ орнында чахсы. Службада, чаада взводтынъ ор-

тымах командирі полғанӌа. манъат наводчик полза, ту- 
зазы улуғ полар.

Прай ол нимелерні Ваня искен, аннанъар ол саблығ 
Ковалёвсар, аны аарлап, че олох туста чалтанып ала, 
кӧрчеткен.

Ковалёв пӧзік, иді чох кізі. Ол наа. чс орудие сӱрткі- 
зіне підел нарған фуфайканы инънілеріне чабын салған 
турган. Ол, нбдегі ле чіли, пазына даа ннме киспиндір. 
Пазы чаалас иде хырығыл партыр. Мойны хызыл, ты- 
рысхахтығ, торыл партыр. Сарығ кірбе сағаллары паза 
ап-арығ иде хыр салғач ээгі сын чаачыларни осхае пол- 
ган.

Ваня Ковалёвтанъ кӧп нимелер сурарға сағынчатхан. 
ІІрпмерге алЗа, пушка хайди кӧстелче, хайди аннанъ ат- 
чалар, тудалыг терпегес ннмее киректір — пушкаа чап- 
сырыл ітарғап чаӌынахтарда иазыл парған, оруднеденъ 
хачан атыгі настирлар ни зе? Аннанъ даа пасха кӧп нн- 
мелер.

Че воннскай дисциплина хоостыра ағаа позынань 
улуг кізінснъ чоох пастнрға чарабас полған.

20

— Гіістінъ оруднебіс кӧнънінъе кірчеткені чахсы; — 
теен Ковалёв, манъат пушкачах. ГІілчеткен кізее ол 
аарлыға турча. Манъат тоғынча,

Ол пушканы, атты сапхлаан на чілн, сыйбастырған, 
сапхлаан, ананъ аязын кӧрібіскен, підел парғанын онъ- 
нап салып, ізебінень ап-арыг, хуруг сӱбӱрек сығарып 
алып, сиберлн чысхлап салған.

Ол арыға хынадыр, — чоохтанған ол. Дндағда 
сині батареянынъ командирі пеер ӱгредіге ысхан одыр?

Сах андағ, сержант арғыс.
Тӧле сӧлінме. Хайтпас. Пір саринань анзы сын. 

Чахсы артиллерист поларга хынзанъ, кічігденъ сығара 
пушка хыринда тоғынарға ӱгрен. Кӧнік парзанъ, хырал- 
ганча нименінъ хайди иділчеткенін ундубассынъ.

Ол, лафет уступе одырып алып, Ванязар чалахан, че 
олох туста ӧтіг харахтарынанъ кӧрглеп, плоскогубца- 
дань очкнлерін тыхтап сыххан.

— Эне, оолгым, кирек андаг. ІІушкаа чииттенъ а.іа 
хынарға кирек. Мин, синӧк чіли, пір дее ниме пілбин, ба- 
тррсяа килгем. Ол кнрек отыс чыл мынынъ алнында



полған. Ас туе нимес. Че мин пір дее ниме ундубаам. 
Мин зе синненъ часпынанъ сала улуғ арах полған по­
лам. Он тоғыс часха парчатхам. Аиынъ алнында анъӌы 
полғам. Андағ даа полза, олған полғам. Пістінъ бата- 
реябыс ол туста мындох, хайда-да пу арадох турған. 
Кӧрчезінъ, хайди килісче? Амды за танычаа чоғыл.
Ол, ибіре кӧрглеп, холынанъ пулғабысхан. Аннан ь 
пеер чир алыс парған. Ағастар полған чирде, хыралар. 
Чазылар полған чирде, ағастар ӧсклен парган. Че мын- 
дох, пу арада, Германнянынъ границазында полғабыс. 
Андада тӧдір парчатхабыс. Амды алнынзар нарчабыс.

Ковалёвтынъ іди чоохтааны Ваняны тынъ хайхатхан. 
Ол армиянынъ Восточнай Пруссияа наступать полчат- 
ханнарын кӧп хати иекен. Восточнай Пруссия Германия 
полчатханын ол пілбеен. Советскай войсколар немецтер 
чиріне кірібізер чоғыллар ба за.

Че Ваня, армиядағыларох чіли, пола-пола, олох не- 
мецтернінъ чинъдіреріне ізенчеткен. Че сағам, кинетін 
Ковалёвтанъ ӱр сагаан сӧстерні «Германиянынъ гранн- 
цазы» теен сӧстерні ис салып, хайди-да ниме-де онъа- 
рылбнн халған чіли пілдір иарған. Ваня, чӱрее кӧӧребіс- 
кеніне сыдап полбнн, Ковалёвты абаа тібіскенін дее пі- 
лінмин халған:

Хайдадыр за Германия, абаа? Граница хайдадыр?
— Мына, ноза. Мына пу, плоскогубцаларынанъ 

инъніненъ азыра, тура таппин чӧрген кізее таные пере- 
улокты кӧзіткен чіли, кӧстебізіп, теен Ковалёв. Пу 
хыранънынъ озаринда. Мыннань пис кнлометрче. Ан- 
нанъ артых полбас.

Сын ма, абаа? Мині чойландырбинчазар ба? -  
иірее чааӌыларнынъ хормачыланып, чойландырадырған- 
марын піліп, ачыныстығ сурған оолах.

Че Ковалёвтынъ харахтары пір дее кӱлініс чох кор- 
четкеннер.

Сынны чоохтапчам, теен ол. Суг ахча, аиынъ 
тігі саринда Германия пасталча.

Батарейскай сын сӧзінъ ме? табырах сурған
Ваня.

Нимее кирек сағаа батарейскай сын сӧс? Піс са­
гам на анӌа пристрелка апаргабыс! Кӧрдек, мына ханча 
атар чир тапхабыс.

Ананъ Ковалёв плоскогубцаларнанъ номерлер нас» 
хлам салған чаӌынахха кӧзідібіскен.

Че Ваня ам даа ікінчілепчеткен. Мында, ырах ннмес- 
те ле, пис километр ле пазынанъ Германия пасталчатха- 
нына сидік полған киртінерге.

— Абаачах, алахтырбанъар мині,— ылғирнынъ арё- 
зында чоохтанған Ваня.

— Ана за, хайди полғанынъдыр! — хатхырыбысхан 
Ковалёв. Ізенминчезінъ ме? Мында танънастығ ниме 
чоғыл. Пістінъ разведчиктер киӌееӧк тігі Германиязар 
пар килгеннер, пӱӱн иртен айлан кнлгеннер. Немецтер 
хайди даа полармн пілбинчелер: уғаа улуғ хорылыс тіп- 
челер.

Хайди, разведчиктер Германияда полғаннар ба?
Ванянынъ чӱреен хайди палығлабысханын Копалёв 

позы даа пілінмин халған. Разведчиктер Германияда 
пол килтірлер. Биденконанъ Горбунов таа хынза анда 
пол килгеннер полар. Егоров сержант хайди даа полған 
полар. Ваияны пеер ыспаан ползалар, хынза, ол даа 
Германияда пол кнлген поларӌых. Ол разведчиктерненъ 
.чада парарга сурынып аларчых. Олар аны хайди даа 
апарарӌыхтар. Анзында ікінчілес чох полған.

Ваня тынъ хомзыныбысхан. Істінде ол ам даа раз­
ведчик полған. Разведчиктер анда пол килгеннер, Ваня, 
тізенъ, мында чызын чӧр.

Ол пурдайыбысхан, тынъ хызар парып, сых кнлген 
харах чазын тударга полып, прнілерін ызырынып, кір- 
біктерін тӱзірібіскен.

Мин оларға анда, Германияда, пирченъ ниме пн- 
рерчікпін! тістерін ызырынып ала, кинетін чоохтаны- 
бысхан ол, харахтары хатыг кӧрчеткеннер.

Ковалёв оолағассар хынып кӧрчеткен, че кӱлінмеен. 
Пірее пасха чааӌы хайди даа «А, син, пастуғас, чабал- 
лан пілчеттірзінъ!» тирчік. Ковалёв, тізенъ, тапсабаан. 
Ванянынъ істіиде ниме полчатханын ол пілчеткен. Ол, 
ханъзазын сыгар киліп, тамкы тыхтабызып, тамызыбыс- 
хан, ханъзазынынъ чанхызын чабызып, паза, сағалла- 
рын тобыра ах тӱдӱн сығарыбызып, пір дее кӱлінмнн 
чоохтан салган:

Сыда, пастуғас. Чааӌы кізее сӧс истерге кирек. 
Синінъ орнынъ амды орудие хыринда. Орудиеденъӧк 
хада Германияға кірерзінъ.

Анынъ ідн тееніне оолах иазо.х хомзыныбыспазын тіп, 
ол кӱлініп ала, хоза чоохтаан;

Сах ол туста, хайда-да пушкаларны чазырған ағас- 
гар кистіненъ команда пирген табыс чайыл халған.

— Батарея, харбазыға! Пастағы орудиеге атарға!
Телефонисттінъ окобыӌағынанъ, хара петлицалығ уул

парған шинельін мархалап, сержант Сеня Матвеев сы- 
ғара салған. Анынъ чиит сырайы кӱліністе чарыпчатхан. 
Ол нинче пар табызынанъ «Р» букваны сӧӧ тартып хыс- 
хырған:

— Пастағы орудие, харбазыға! Он торг номерӌе. 
Онъ саринзар сигіс ноль-ноль.

Ол сӧстерні читіре дее адаалахта, кинетін прай ниме 
алыс парған: кізілер, орудие дее, орудие нбіре полғаи 
нимелер дее — прайзы хазыр, чабал тудынчатханнар.

Прайзынынъ аразында пастагызынох Ковалёвтынъ 
санъай хубул парганын Ваня онънаан.

Ваня хыя даа турарға паза «мына, пасталыбысты» 
тіп сағынарға даа манънанғалахта, Ковалёв одырғаи 
чиріненъ тӱзіре сегірібіскеи, пір холынанъ хайданъ-да 
алып алған шлемні кисчеткен, пірсіненъ, тізенъ, щит 
хыринда пӧзік нимеӌекті чапхан брезентті тӱзіре тарты- 
бысхан.

Хачан чапхызын тӱзіре тартыбысханнарында, пушка 
уламох сіліг, махачы, уламох пілдізі чох полған. Ваня 
пушканынъ андағ поларын сағыбаан. Стереотрубаға 
алай ба бинокльға тӧӧй полған. Оларны за Ваня удаа 
кӧрӌенъ.

Ковалев мӧкей салған, харахтарынанъ хада трубаға 
чапсын иарған, пір дее хыймырабин, тастанъ на иділ 
иарган чіли, таза нас салған пик азахтарында турчат- 
хан. Олох туста холынынъ узун салаалары приборӌа, 
аар-тӧдір, иірде чоғар, пірде тӧбін табырах ойласчатхан. 
нар.

Оолах хайдар даа кӧрчеен пілбинчеткен.
Пушканыпъ ікінчі чапхызын кем-де табырах ал тас- 

таан, Ваня оридиенінъ затворын кӧр салған аар, улуғ, 
чахсы сӱрткілеп салғаннанъар ол тынъ чылтырапчат- 
хан.

Че прай нимелерденъ ол хайиин пушканынъ хыйла- 
ғынзар айландырған. Пушканынъ хыйлағы узун нимес, 
тастын туупнанъ тартып салған ілчірбе полған. Ваня ол 
ниме нолчатханын сах андох ніл салган. Ол узун тері 
колбасаны тартыбыссох, пушка атыбысчатхан.

Патрониар харачахтарданъ сығарыл парғаннар, ти-

мір каска кис салған чааӌылар ла шли, тинъни чирде 
турғысхлап салған полғаннар. Хызыл чоллығларны са- 
рығ чоллығларданъ алынча ӱзӱр салтырлар. Пір патрон 
чаачынынъ сол тізегінде чатхан, чааӌы, тізенъ, аны пуш- 
каа суғарға тимненчеткен. Пасха чаачы патронны пуш- 
каа кире суғып, аязынанъох кире сабысчатхан. Патрон 
нандыра тайарға манънанмаан, замокта турған орудиец 
затворын чабысхан.

Затвор, чабылып, сығдырап халған. Ковалёв, харах- 
тарын хара трубаданъ албин, тері колбасаны пір холы- 
на алып алған, паза пір холын чоғар кӧдіріп, теен:

— Тимде.
— Огонь! — холынанъ киині кнзе сабызыгт, хысхыры- 

бысхан Матвеев.
Ваня ниме полчатханын сағынарға даа манънанға- 

лахта, Ковалёв, тынъ тудыныбызып, колбасаны пір ле 
тартыбысхан, ананъ, замок, нандыра таГіып, холын саап 
парбазын тіп, тӧдір тартыбысхан.

Пушка нызыри халғанда, пушкаданъ хызыл сынъы- 
расчатхан терпектер ибіре сарина пытырасчатхан чілн 
пілдір парған. Ванянынъ ахсында тар чызы тадыбые- 
хан.

Германнязар учух париған снарядтынъ сыылаанын 
истіп, тӱрче сым на турғлабысханнар. Ананъ Ковалёв 
пазох панорамазар чапсынған, пазох салаалары бара- 
банычахтарча ойлас сыхханнар, замокта турған кі.чі 
затворны тартыбысханда, аннанъ, сығдырабинанъ, тӱдеп 
ала, хола гильза сығара чачыраан.

Ванянынъ хулахтары тун парғаннар, ол мындаг хай- 
хастығ атысты танънап турчатхан. Паза онъарыл кнлзе, 
манъчохтанчатхан кізілернінъ аразында ол чалгысхан 
на ах-тик турчатхан полтыр. Турчадарға ағаа хомай піл- 
дір парған. Ол, чылығ, ысха сала хараларга нт парған 
гильзаны алып алып, оортах апарып, андағох хуруг гиль- 
залар ӱӱндізіне апар салған. Хачан Ваня уғаа чуғаӌах, 
ьиик, че халын, аар тӱптіг гильзаны апарчатханда, ол 
ам даа піскечек ӱнненъ сынъылапчатхан полған

— Орта итчезінъ, Солнцев,— кірлен парған пасчанъ 
книжкада ниме-де пазып, телефонисттінъ окобычаанзар 
наа приказтар сағып сағысырастығ кӧрглеп ала, тапсаан 
сержант Матвеев. Азах алтында харығ полбЯзын, са­
гам хуруғ, атылған гильзаларны чыырзынъ.

— Истіпчем! кӧні турыбызып, ӧріністіг нандырған

Ваня. Аарластығ, уғаа улуг кііректі итчеткеннерінде Ва­
ня аралазыбохча. Аннанъар ол тынъ ӧрінген.

Атыс соонда, санап салып, хуруғ лотоктарга сал- 
ғлап саларзынъ, — хоза чоохтаан Матвеев.

— Нечем,— лоток хайдағ ниме полчатханын чахсы 
даа пілбезе, паяғызынанъох кӧгліг нандырған Ваня.

Ваня хуруғ гильзаларны прайзын хости-хостн тур- 
гысхлабысхан, тинънебіскен, позынынъ тоғызын хынып 
кӧрген. Сағам аваа итченъ ниме чох полғаннанъар, ол 
Ковалёвсар пастыр килген.

— Абаачах... — теен ол, че боевой задание толдыр- 
чатханын сагызына киріп, ол позынынъ айланызын алыс- 
тырыбысхан: — Сержант аргыс, чарадынъар сірерзер 
айланарға.

— Сынап кӧр, — теен Ковалёв.
Мин сірерденъ сурарға хынғам: сағам хайдар ат- 

тынъар? Германиям ба?
— Германияча.
— Пастап кӧстеп алғазар ба?

Пастап кӧстеп алғам.
— Харахтарынъарданъ кӧстеезер бе? Пу хара груб- 

каны кӧргезер бе?
Я.

Ваня тӱрче тапсабин турғаи. Ол аннанъар чоохтирға 
тідінминчеткен. Ванянынъ сурыиызын иссӧк, Ковалёв 
тарыныбызар чіли пілдірген оолахха. Андағ ниме ӱчӱн 
обмундированиеиъ дее алып аларлар, тылзар даа ызы- 
бызарға аябастар.

Че пілерге хынчатханы сағам прай ол сагыстарданъ 
кӱстіг полған.

Абааӌах... ииъ киртістіг сӧстерні таллап, инъ 
чалахай ӱнненъ пазох айлаиған Ваня Ковалёвсар,— 
абаачах, сурынчам, кӧксебенъер мині. Чарабас полза, 
кирек чоғыл. Чарадынъар мағаа пір хати — пір ле хатп, 
абааӌах, сірер кӧстеен трубаны тобыра кӧрерге.

— Ноға чарабас, чарир. Кӧр. Че пір лее нимезін ти- 
біретпе,

Ваня, тынъ тынарға даа хорығыи, азах устап чағын 
пас килген, ананъ Ковалёвтынъ орнына тур салған. Ки- 
нен ниме пол парып, наводканы тибіредібіспим тіп, хо- 
рығып, Ваня холларын оортах чаз^ тутхлап салған, 
ананъ ам даа чылығ окулярға чапсыра полған. Ол круг 
кӧрген, кругтынъ істінде кӧгерчеткен ағастар паза сас-

тығ чир кӧрінген. Кругтынъ ортызында крести парған ікі 
сиг полған. Ол сиглер кругта кӧрінчеткен ннмені пере­
водить полчатхан на картина чіли итчеткен. Ікі снг крес- 
телчеткен орынға чалғыс ағастынъ узу орта полған.

— Че, пірее ниме кӧрчезінъ ме? сурған Ковалев.
Кӧрчем.

— Ниме кӧрчезінъ?
Чир, ағастар кӧрінче. Хайдаг сілігдір!
Крести парған ікі сигні кӧрчезінъ ме?

— Я, кӧрчем.
Алынӌа пір агас кӧрінче бе? Ікі сиг крести парған 

чпрге орта.
Кӧрчем.
Ана ол харағайға мин пушканы кӧстеем.

— Абаачах, — сыбырап чоохтанған Ваня. Ол Гер­
мания ба?

— Хайда?
— Мин кӧрчеткен чпрде.
— Чох, харындас, ол Германия нимес. Германия 

мыннанъ кбрінминче. Германия мындар, алнынзар. Спн 
трубада пістінъ сообыстағы нимелерні кӧрчезінъ.

— Ноға? Син, абааӌах, неер кӧстсбедінъ ме зе?
— Андар.

— Андағда ол Германия полбас па за?
Анзын син піл полбадынъ. Андар кӧстеем, сын, че 

атарын пасха саринзар атхам.
Ваня Ковалёвсар харахтарын тазырайта кӧрчеткен, 

Ковалёв хормачыланча ба, алай сынны чоохтапча ба — 
ол піл полбинчатхан. Хайди за іди: кӧстеен — соонзар, 
атарын алнынзар атыпчаттыр! Хайхастыг ниме!

Хормачыланчатханын кӧр табарға тіп, Ваня Кова- 
лёвтынъ сырайынзар тынъ кӧрген. Че Ковалёвтыиъ сы- 
райында андағ ниме чох гюлган.

Хайдағ ниме полчатханын піл нолбин, Ваня пір азаа- 
нанъ пірсіне пае турған.

— Ковалёв абаачах,— улуг ап-арыг хамаан чыы- 
рылдыра тудыбызып, чадап чоохтанған Ваня, - че сна­
ряд чи Германиязар парған полбас па за?

Германиязар парған.
Андох чара чачыраан?
Андох чара чачыраан.
Сірер чізе чара чачыраанын трубада кӧргезер бе?

— Чох, кӧрбеем.

— Э-з! — ачырғанып тапсаан Ваня. — Андағда сірер 
снарядтарны онъар-тискер ле тастағлапчаттырзар, ноо-
за.

— Андағ нимес, — кӧкссіреп, сағалларынынъ ара- 
зында кӱлініп, теен Ковалёв. — Піс киліскенни ле таста- 
бинчабыс: анда наблюдательнай пунктта кізілер одыр- 
чалар, пістінъ атчатханыбысты сыныхтапчалар. Піс хай- 
ди-піди онъдайы чох идібіссебіс, олар сах андох теле- 
фоннанъ сыгдыратчалар. Піс хатабох онъдайлапчабыс.

— Кем анда одырча?
— Наблюдательлер. Старшай офицер. Пірееде взвод- 

тарнынъ офицерлері. Хайда хайди килізер. Пӱӱн, тізенъ, 
сағам, атыснанъ капитан Енакиев позы устапча.

А капитан Енакиевке аннанъ Германия кӧрінче 
иолар ба?

— Кӧрінче,
— Пістінъ хайди атханыбыс кӧрінібӧкче, я?

Паза хайди за. Тохтадыр. Ол амох чоохтир, орта 
ба, чох па аттыбыс.

Ваня тапсабиныбысхан. Анынъ сағызы тігдер-мындар 
ла чӱгӱрглепчеткен. Атыстынъ хайди іди пол парчатха- 
нын ол пір дее піл полбинчатхан: кӧстирін тӧдір кӧстеп- 
челер, атарын алнынзар атчаттырлар, капитан Енакиев, 
тізенъ, чалғысхан на прай нимені кӧрче, пілче.

— Сол холзар, ноль ӱс! — хысхырыбысхан сержант 
Матвеев. — Осколколығ гранатаданъ. Пір чӱс он сигіске 
кӧстирге.

Кемнінъ-де кӱстіг холлары, Ваняны терпек азыра 
кӧдір парып, ортах тургыс салғаннар, Ванянынъ орны- 
на, тізенъ, панорама хыринда паяғох чіли, хараан оку- 
лярға чапсыра тут салған Ковалёв турчатхан.

Амды прай ниме пастағызынанъох табырах иділ пар- 
ған. Іди дее тынъ манъзырапчатсалар, Ковалёв, назын 
Ванязар айландырып, чоохтирға манънан халған:

Кӧрчезінъ, сала хыя аттырбыс! Амды орта иолар.
— Огонь! — Матвеев, холынанъ паяғызынанъох тынъ 

сабызып, хысхырыбысхан.
Пушка нызыри халған. Че ну атыс иастағызы чілн 

оолахты тынъ аланъ асхырбаан. Позынынъ идер ниме- 
зін ол чахсы пілчеткен. Орудиені ибіре ойлан парып, ху- 
руғ, ізіг гильзаны чирге тӱскелекӧк тут халарға манъ- 
нанған.

— Манъат, Солнцев! — книжказын тізегіне салып

алып, пазох ниме-де пазып, теен Матвеев. — Нинче пат­
рон хорадылды?

Ікі осколкалыг граната! — хысхырыбысхан удурох
Ваня.

— Махтағлығ, Ваня!— теен Матвеев.
«Советскай Союзха служить полчам» тирге хынған

Ваня, че кирек-санабас чох чирде андаг сӧстерні чоох- 
тирға уядыстыг пілдір парған ағаа.

— Чарир, — уядып ала, пулбыран салған ол.
— Пастуғас сыднр! — кӧгліг, очкилерін онъдайли 

кис чадып, хысхырған Ковалёв. — Амох ат сыхсабыс, 
имдирге ле манънан тур. Тағ сині ӱӱнді атып саларбыс.

Сынабох. Окобыцахтанъ телефонисттінъ от ӧнъніг 
шлемніг пазы сых килгендӧк, сержант Матвеев ӧтіг, 
тынъ табыснанъ хысхырған:

— Узігі чох тӧрт патронны немецтер чиріне позы- 
дарға!

Тӧрт атыс, ӱзіік тее чох тирге чарцр, нызыри халған. 
Ваня тӧрт гильзаны хаап халарға чадап ла манънанған1 
Че ол тудып алғаны ас полып, оларны хости тинъни тур- 
гысхлап саларға манънанчатхан. Ананъ пушка, пір ми­
нута а даа тохтабнн, хайхастығ табырах ат сыххан.

Гильзалар тееріп, чӱгӱр чӧріп, Ваня тынънаи кӧрген. 
Амды пір ле орудие атпинчатханын ух салған. Ибіре хы- 
ринанъ командалар пиргені, затворларнынъ тынъ чых- 
ласханнары, пушкаларнынъ сабызы истілчеткен. Амды 
капитан Енакиевтінъ прай батареязы атчатхан одыр.

Тохтағ чох, пірсі пірсінінъ соонанъ, пірееде ікілер- 
ӱзер тинъе, сыыласпинанъ снарядтар хыранънынъ оза- 
рина, Германиязар учухчатханнар. Анда, Германия чи- 
рінде, тізенъ, тигір дее тигірге тӧӧй полбаан, хайдағ-да 
пасха чиркестіг, хара тимірденъ не чапхан осхас полған.

Орудиедегілер пірде пірсі Ковалёвсар чӱгӱр килчет- 
кеннер. Ковалёв полғанына ла шнурны піреер-ікілер ха- 
ти тартарға, Германияда, атарға пирчеткен.

Атыпчадып, олар хысхырысчатханнар:
Немец айналарнынъ чирінӌе — огонь!

— Амды сынаи кӧр пісті, Германия! Огонь!
Родина ӱчӱн! Огонь!

— Гитлерге ӧлім! Огонь!
— Ниме хаптынъар пеер киліп, айналар? Огонь!
Ваня, Ковалёвсар чӱгӱр парып, аны кистіненъ фу-

файказынанъ тартхлаан.



— Ковалёв абаа, пирінъердек мағаа, мин Германия- 
ча піреедее хати этим.

Ковалёв пирбес тіп, ол тынъ хорыххан! Ванянынъ 
сырайы ағарта тартып парған, удаа паза ӱзікти пурну- 
нанъ тынчатхан, аннанъар пурнунынъ >;ттсрі терпен, тӱл- 
гӱни ле чіли пол парғаннар. Че Ковалёв аны онънабик- 
чатхаи. Андада оолах кинетін хызарыбысхан, тарыиып, 
азаананъ топладыбысхан, сірлесчеткен табыснанъ атыс- 
тарны тобыра хысхырыбысхан:

— Сержант арғыс, чарадынъар сірерденъ сурарға! 
Пирінъер Германияӌа мин пірее хати атим. Мин манъат 
тоғынчам. Кӧрінъердек, пір дее азах алтында чатхан 
гильза чоғыл.

Амды ла Ковалёв аны онънап салған:
Ат, настуғас, ат! Матап пир. Холынъны ла табы- 

рах хыя ал, анарда затворга саптырыбызарзынъ.
— Мин пілчем, — табырах чоохтанган Ваня, Кова- 

лёвтынъ холыианъ шнурны суура тартып алып.
Шнурны Ваня мунзуруғындағы сӧӧктері ағырғанча 

тудыбысхан. Амды анынъ холынанъ шнурны суура тар- 
тарға чир ӱстӱнде пір дее кӱс табылбасчых. Оолахтынъ 
чӱрее тынъ саапчатхан. Сағам анынъ пазында пір ле са- 
ғыс полған: осечка пирібіепим тіп, ол прай нимеденъ 
тынъ хорыххан.

— Огонь! — хысхырыбысхан Матвеев.
— Тарт, — сыбыраан Ковалёв.
Ковалёв аны чоохтабастааӌых.
— Ма, тыгын, эрген! хысхырыбысхан оолах, 

ннанъ чабаллан киліп, нинӌе пар кӱзіненъ колбасаны 
тартыбысхан.

Тартыбысханда, пушка пір туста, чочаан на ннме чі- 
ліі, сегіре тӱскен, хыймыран иарган, ананъ атыбысхан. 
Стволынанъ чалый орала тӱскен. Ванянынъ пазы сағы- 
ла тӱскен.

Германияа учух париган Ванянынъ снарядынынъ
кӱӱлезі ыраххы ағаста чайыла парган.

21
Ннакиев капитан соохха сыырығыбысхан, ананъ тынъ 

нимес изебіскен.
— Хараағызы узарабысхан осхас!

— Кӱскӱ хараалар, поза,— нандырған агаа Ахун-
баев.

— Орай кӱскӱ, тааннар учуххлабысханнар, ағастар 
чалаастал парганнар, хыраларда ниме чоғыл, — пазох 
изсп ала, чоохтанған Енакиев.

— Сіліг пазылтыр, — теен Ахунбаев. Кӱскӱ сіліг 
хоостал партыр.

Капитан Ахунбаев ол сӧстерні тамкынынъ тӱдӱнін ікі 
хати тартынған аразында чоохтаныбысхан. Ол мятнай 
немецкай сигаретаны манъзырап киліп тартчатхан, сы- 
райын тырыстыра тудыбызып, окоп ӱстӱнде тӱдӱн кӧ- 
ріндіре хойыбазын тіп, холынанъ аны чая пулғапчатхан. 
Танъ наа ла хазарыбысхан полған, ибіре тубан, аннанъ- 
ар Ахунбаевтінъ сизінгені сала иртіре полған.

Ӱр нимеске позынынъ команднай пунктын капитан 
Ахунбаев иргі немецтернінъ окобында ндіп алған пол- 
ған. Ол окоп яблах одыртхан тарлағнынъ хыринда под­
ран. Яблахтынъ харал парған саптарында суғ кічичек 
тамӌыхтарнанъ агарчатхан. Иргі вязтар хастада одыр- 
тыл парған шоссе чол онъ холда тартылчатхан. Ах ту- 
банда, танъ хубанъхызында чалаас ағастар сӱт ӧнъніг 
сӱлейксдегі чіли кӧрінчеткен. Сол холда, тізенъ, талал 
парған тура хыры пӱлерчеткен.

Алнында еыхтығ яблах тарлаа харалчатхан. Яблах 
тарлаа инчеткен оймах чирде кӧгілбей хойығ тубан ти- 
біребин турғаи.

Аннанъар, ол оймахтынъ озаринда, пазох тӧнъ чир 
насталчатхан, сағам тубаннанъ ол кӧрінминчеткен. Анда 
немецтернінъ позициязы полған. Танъ чарызох, капитан 
Ахунбаевтінъ батальоны ол позицияларны, атаковать 
полып, холға киріп алар полған. Капитан Енакиевтінъ, 
тізенъ, батареязы иолызар полған.

Табырах паза чачыранъ Ахунбаевтінъ нткен планы 
ӧӧнінде мьшдағ лолған:

Танъ чарир алнында, чазытта ікі рота немецтерні сол 
саринанъ ибіріп, оларнынъ коммуннкацияларын холға 
киріп алып, онъдай киліссе, атыс пастабин, постарынынъ 
кӧбін-азын іле сыгарбин, сағир полғаннар. Ананъ пір 
рота артиллериянынъ полызиинанъ алнынанъ хамахха 
орта атаковать полыбызар полған. Паза пір рота, ті- 
зенъ, резервте халар полған. Разведканынъ искіринненъ 
немецгернінъ чоны батальонға ла чағын полған. Капи­
тан Ахунбаев, пір ротананъ атаковать полып, немецтерні 
окоптарынанъ сығарып, контратакаа атыхтырарға са- 
ғынчатхан. Ана ол туста, контратака пасталыбыссох, ол

ибіре парған роталар ікі хыринанъ алай ба тылданъ 
сабар полғаннар. Андағ онъдайнанъ немецтер ікі са- 
ринанъ хыстыр сығарлар, хатаи турып, онъдайланған- 
нарынца, чарым кізілерін чідір саларцыхтар, алай ба, 
тӧдір чылып, окоптарын піірібізорчіктср. Іди полбаза, 
олар, харбазығны тохтатпин, сооларынанъ резерв киле- 
рін саі ыбызарлар. Андада капитан Ахуибаев резервте 
турған ротазын ибіре парған ікі ротаа польізарға ызы- 
бызарӌых. Андада анынъ чоны ыырчынинанъ кӧп пол 
парар, немецтер, тізенъ, хапта пол парарлар.

Хысхы чағдабысханда, ыырчынынъ кӧӧ тӱс парғанын 
паза Ахунбаевтінъ чичен атығӌыларын санға алза, андағ 
план уғаа чахсы полған. Че кічичек тее нимені прай са- 
ринанъ сағын пілчеткен Енакиевке пу планда пір ннме 
пілдізі чох полған. Ыырӌынынъ резерві кӧп пе, ас па пол- 
ӌанъ чахсы пір дее кізі пілбинчеткен. Разведчиктернінъ 
искірииненъ резервтері оларнынъ улуғ нолбаан. Кем 
пілче, арса, хараа улуғ полызығ полыл, чыы тартып ал- 
ганнар полар. Арса, сагам, сах лу мипутада, немецтер- 
нінъ пехотазы тігі Ахунбаев атаковать поларға итчеткен 
тӧнъ озаринда транспортерларданъ тӱсче полар. Андада 
резервте турған пір рота уғаа асхынах пол иарар, капи­
тан Ахунбаентінъ кнрее майынънаныбызар.

Че капитан Енакиевтінъ ол ікінӌілестеріне фактгар 
чох полған, аинанъар ол Ахунбаевке тоғырланмаан, аны 
истіп альт, боевой задание алып алып, хысхачах, пір дее 
кӱлінмин «Исчем!» тіп тапсаан.

Паза итченъ дее ниме чох полған. Ахунбаевтінъ ро- 
талары заданиені толдырып пастабысханнар. Атакаа ти- 
реніп, пілдіртпин хыймыразыбысханнар, капитан Ена- 
киев, тізенъ, алған чарадығны хаӌан даа тохтадарға 
хынмаӌанъ. Немецтернінъ наа резервтері пар пол парза, 
кирек хатығ урунар, чааӌыларнынь чичен атчатханнары- 
на паза анынъ пушкаларынынъ табырах атчатхан- 
нарына ла ізенерге кнліс парарын ол чахсы пілчег- 
кен.

Ол, позынынъ пасчанъ книжкачағына кӧріп патрон- 
парнынъ парын санап алып, сырайын чыыра тудыбыс- 
хан, ананъ хайди даа табырах огневой позицияа пат- 
роннар ағыларға телефонӌа приказ пирібіскен.

Амды прай ол нимелер иділ парғаннар. Сағирға ла 
кнрек полған.

— Че, капитан, — Ахунбаевтінъ замшевай перчатка

кис салған холын сілігіп, чоохтаан Енакиев. — Чара- 
дынъар парарға.

— Сірер хайда поларзар?
— Наблюдательнай пунктымда. Сірер чи?

Мин резервте тур ран ротаианъ хада.
Пик хол тудысханнар. Олар хачаннанъ чарылызар 

алнында часыларын тннънестірченънер. Ам даа ідӧк. 
Капитан Ахунбаевтінъ часызы алты час он ікі минута 
кӧзітчеткен. Капитан Енакиевтінъ, тізенъ, алты час то- 
гыс минута.

Халчаттырзар, — теен Ахунбаев.
Манъзырапчазар, нандырған Енакиев.

Кемнінъ часызы орта чӧрчеткеніненъер олар тӱрче 
сарызып алганнар. Че анзы оланъай ла, ойнаан пазы 
нолчатхан. Капитан Енакиевтінъ часызы орта чӧрчетке- 
иін Ахунбаев пілчеткен.

Чӧптеп алдынъ, — хара, ӧтіг харахтарын чылты- 
радып, кӧгліг теен Ахунбаев. Ананъ чаеызынынъ стрел- 
казын ӱс минутаа тӧдір чылдыр салған. — Изелбес 
тага ізенгендегі чіли, сірерге ізенчем. Одынъарны ая- 
банъар.

Пирербіс. Сірернінъ тамкынъар полза, пістінъ 
одыбыс полар,— пасха нимеденъер сағынчадып, ноға-да 
чаачыларнынъ сисиегін чоохтабысхан.

Че, халбасха ползын.
Халбаспын.
Анымӌох, немецтернінъ оборонительнай линиязын- 

да тоғасханча.
Аннанъ даа ирте тоғас иарарға киліс парар.

— Че, чолынъ ырыстығ ползын,— прай кӱзіненъ хо­
лын 'сілігібізіп, командир ӱніненъ тапсаан Ахунбаев,— 
Тиренінъер.

— Исчем.
Олар, пазох хол тудызып, чарылыс парғаннар.
Капитан Енакиев окоптанъ пурун сых килген, теле­

фонистке эмекті командирнінъ наблюдательнай пунк- 
тынзар тартарға приказ пирібіскен, позы батареяда ни- 
ме полча тіп, кӧр килерге чӧрібіскен.

Танъ алнындағы сыырығыстығ чил тартыпчатхан. 
пірее-пірее чирлерде азах алтында пустар мыӌырасчаг- 
ханнар. Ибіре ай-сым полған. Пірее-пірее ле кидер, тіг- 
де-мында немецтернінъ чарых пирчеткен ракеталары 
пӧзік кииде чайханып ала, чарып, чирзер тӱсчеткеннер.



Ағар ларған тигірненъ ракеталарнынъ ағамзых чаригі 
пірік парчатханнар.

Автомадын мойнына ілдір салып, Соболев капитан 
Енакиевтінъ соонца пір дее халбии чӧрчеткен. Хаӌаи 

' Енакиевненъ Соболев батареяа читкеннеріиде, іскеркі 
тубан хызамдых арах полыбысхан, чил уламох хынызы 
чох тартчатхан.

Батарея улуғ яблоко ағастары одыртылған садтынъ 
чирінде турған. Садты узун, эрістіг, пора тастарнанъ 
салылған сиден ибірчеткен. Нинце-де чирде стенаа сна- 
рядтар тееп инъдеріліп тӱс парған полған. Андаг пір 
ннъдерілген ӱтче капитан Енакиев сад істіне кір парган.

Тинъни одыртылған иргі яблоня ағастары аразында 
пушкалар тиренъ чирге кире одыртыл партырлар. Пуш- 
каларнынъ аралары ырах полған паза оларны чазырар- 
га сӧзірбе тартыл партыр. Оларны, чағдап таа киліп, 
онънап алары сидік полган. Че ырахта яблоко ағастары- 
нынъ чалаас салаалары ӧтіре черепицананъ хырлаан ту­
ра кӧрінчеткен. Туранынъ кӧзенектері ооралчатханнар. 
Ол туранынъ хыры алтында ам даа усхалах фонари- 
гес, майыі ыбысхан чіли, чадап ла чарыпчатхан. Батарея 
нынъ турчатхан чирін хараа фонарнгесненъ таныхти- 
дырлар.

Автомадын кӧдір салған часовой капитан Енакиев- 
тінъ чолына тулғи турыбысхан. Анынъ сырайы ам даа 
чахсы танып алӌаа чох полған. Че часовой, позынынъ 
командирін танып салып, ортах турыбызып, сым пол 
парған.

Капитан пастағы орудиее чағын пае иарғам.
Орудиедегілер, шлемнерін кискеніненъ тнм-тирігле- 

рін тудынғаннарынанъ чирде полғаны ла позыныиъ ор- 
нында, піреелері хуруғ гильза, піреелері харачах, пірее- 
лері алғайахтарын, піреелері холларын частан салған 
узуғлапчатханнар.

Узупчатханнарнынъ аразында капитан Енакиев Ва« 
нянынъ кічичек фигуразын онънап салгап. Оолах шле- 
мін кискеніненъ, дистанционнай клӱсті пик тудын салған, 
мунзуриин частан салып, азахтарын чыыра тартып са­
лып, лафет ӱстӱнде узупчатхан. Иртенгі соохха анынъ 
ирнілері сала кӧгерглеп партырлар, хайдағ-да кізее ачы- 
начы кізі анынъ ӱстӱне сӱрткі пол парған фуфайка ча- 
ба тастап салтыр. Оолағас кӱлінчеткен, тӱзінде хайда-да 
чӧрчеткен осхас.

Анынъ кӱлінчеткенін кӧріп, капитан Енакнев позы 
даа (сӱлінібіскен. Че, рапорт пирерге пае килген Мат­
веев™ кӧр еалып, кӱлінминібіскен.

Оолағас хайди пол парир? — рапортты истіп алыи, 
пӱӱн батареяда дежурить полчатхан орудиенінъ коман- 
диріненъ изеннезіп алып, еурған ол.

Чахсы оолагас, капитан арғыс, — улуғлап ала, че 
олох туста «севастоподьскай» сағалахтарын чиркеен тут- 
хлап, чоохтаан сержант.

-  Тогынча ба?
— Тоғынча.
— Орудиеде ниме итче?
— Пӱӱнгі кӱнге теере атылған гильзаларны тазаан. 

Пӱӱн алай ба киӌее нирденъ пеер — мин аны алты по­
меришь полысчызына турғыс салғам.

— Сыданча ба?
— Сағам колпачоктарны суурча, сыданча. Тудығ 

чох, таххлада итче. Орудийнай расчетты турғызарға при­
каз полар ба?

— Чох. Тынанзыннар. Пӱӱн тоғыс кӧп полар. Пат- 
роннар ағылдылар ба?

Ағылғаннар.
Чахсы. Мында пірее-пірее чнрлерде сиден талал- 

ғлап гіартыр. Ол талалыхтарӌа пушканы сығар кӧрбее- 
зер бе? Кирек поларӌых, сынап кӧрерге кирек.

— Сын. Сынаам. Сығарар.
Чахсы. Аны ундубанъар. Наблюдательная пунк- 

танъ палғалыс чахсы тоғынча ба?
— Тогынча.

Онъ саринда кем дежурить полча?
Пілбинчем.

— Піл кнлінъер. Чоохтабызынъар пеер машина пир- 
зГннер.

— Исчем.
Гіастағы орудиеде сержант Магвеевтенъ наза теле- 

фонисттенъ пасха наза пір кізі узубннчатхан навод­
чик Ковалёв. Батареяда ол чалғыс ла кізіденъ капитан 
Енакиев ниме чазырбачанъ паза ибдегі чіли тудынӌань.

Че, киреенъ хайдн парир, Василий Иванович? — 
орудие ӱстӱне Ковалёвтанъ хости одырып, сурған капи­
тан Енакиев.

Мин сагынғанда, хомай ннмес, Дмитрий Петро­
вич. Восточнай Пруосияа чит килдібіс пе хайдаг.

— Я, Германнядабыс, — ниме-де сағынып, теен ка­
питан. Улуғ, эрістіг, ағара тартыл парған ағастарны, 
хысхызына сарығлирға тимнеглеп салған ибіре чатхлаан 
сызырны кӧрглеп, илееде одырған.

Сынын чоохтаза, батареяда капитан Енакиевтінъ ки- 
рее дес чох полгаи. Че хачан даа харбазыг алнында, 
тӱрчеге дее полза, позыныиъ хозяііствозында полып ала- 
ры килченъ, кізілернінъ, пушкаларнынъ харбазыга тим- 
делерін позынынъ хараананъ кӧріп албаанда, пір дес 
тыстан полбачанъ.

Пірее дее орудиее харах тастап кӧрібіссе, ол ирай 
батареянынъ хайдағ онъдайда полчатханын иіл сал- 
чанъ. Сағам даа ол чағын пасхандох піл салған. Прай 
ниме тимде полған. Капитан батареязынынъ тимдезін 
прай ппмеде кӧрчеткен: топаглыг, тим-тирігліг амы|), 
нолғаны ла позынынъ орныпда узуғлапчатхан кізілерін- 
де, патроннар атысха тимнелглеп иартырлар, оймахтар 
хазыл парғанында, орудиелерні чазырчатхаи сӧзірбехай- 
дн иптіг тартыл парганында; хараағы наводка идерге 
кӧйгіскен фонарик чарых кӧйчеткенінде. Танъ чарып 
килгеннепъер, ол фонарикті узурыбызарға чахыбысхан. 
Танънынъ соох чарыгы чалаастал парган садча тӧзел- 
четкеи, тонънап парған сарығ пӱрлерненъ чабын салған 
чирні хайди-да хуурта тартыпчатхан.

Сых килген кӱн тубан аразынанъ пір минутаа ла кӧ- 
рін парып, сах андох хойығ пулуттар аразына кір парар 
чіли пілдірчеткен.

Капитан Енакиев часызар кӧрібіскен. Наблюдатель- 
пай пунктсар парар туе чит килген полған. Че ноға-да 
амды ағаа кізілерденъ, орудиелерденъ чарылызарга ая- 
стыг. Улуғлапчатхан, хынчатхан Ковалёвнанъ хостп 
пушка ӱстӱнде пис минутача даа одырып алары килчет- 
кен. Тӱгенӌі минуталарнанъ тузаланып, ол кӱс тарты- 
нып аларга хынчатхан осхас полған.

— Капитан арғыс, чарадынъар чоохтирга: онъ сарнн- 
дағы наблюдательнайда старшая сержант Ллейкимов са- 
рыпча,— пае киліп, чоохтаан Матвеев.— Машина килген.

— Чахсы. Турзын. Парынъар.
22

Капитан Енакнев, тууп портсигарынанъ ікі папирос 
сығар киліп, пірсіп Ковалёвха пирген. Олар тамкы тарт 
сыхханнар.

— Чахсы оолағас полтыр, я? — чоохтанған капитан 
Енакиев.

Чахсы,— пір дес кӱлбин, ізестіг нандырған Ко­
валёв,— турыстығ полар.

Турыстығ оолах полар тіп сағынчазар ба?
— Хайди даа.

Мағаа даа ідӧк пілдір парған.
Мин пая анынанъ панорама хыринда тӱрче хай- 

ынғам. Праи нимені онъарылча. Танънастығ даа. Навод­
чик поларға тӧреен.

Капитан Енакиев хатхырыбысхан:
Разведчиктер, тізенъ, аны разведчик поларға тӧ- 

реен тіпчелер. Піліп ал сірерні. Пір сӧсненъ чоохтаза, 
ол хайдағ-да уғаа сагыстығ палаӌах. Сын, я?

Артиллерист поларға тӧреен.
Чаач,ы поларға тореен полар.
Хомай нимес.
Василий Иванович, Ковалёвсар тынъ, олғаннар 

ла чіли, ізестіг кӧріп, кинетін чоохтанған капитан Ена­
киев. Мин аны оол идініп аларга сағынчам. Сірер 
хайдн сагынчазар?

Хомаіі ниме нимес, Дмитрий Петрович, сағаан 
на чіли сах андох нандырган наводчик.

Мин, піди сағын кӧрзенъ, чалғыс кізібін. Семьям 
чоғыл. Тӧртінчі чазын апариған оолам пар полған... Сі- 
рер пілчезер нооза.

Ковалёв пазын тӱзірібіскен. Ол пілчеткен. Батарея- 
да чалғыохан ол ла пілчеткен. Матростарни осхас кӧк 
пӧрігес кнс салған, ам читі час толар оолағасты хайда- 
да ырахта кӧрчеткен чіли, харахтарын кічичек кӧрглебі- 
зіп, капитан Енакиев тапсабин одырған.

— ӧдіртіп салған оолғым сағызымнанъ хачан даа 
халбас,— улуг тыныбызып, теен ол. Позынынъ улуг 
тынғанын Ковалёвтанъ чазырбинчатхан,— че кізілернінъ 
ікілер оол поладыр нооза? Сын, я, Василий Иванович

Ус тее ооллыг кізілер поладыр, истілдіре улуғох 
тыныбызып, к('ю чох чоохтанған анзы.

— Сірернінъ чӧн иирчеткенінъерге тынъ ӧріичем. 
Оолахты позыма пастырарға дивизиянынъ командиріне 
рапорт пазыбысхам. Амды минінъ чахсы, сағыстығ оол- 
гым пар полар. Сын, я?

Мағаа даа ідӧк пілдір парған.
Капитан Енакиев, тӱдӱнні кнре тартыныбызып,

аканъ ахсынанъ кӧӧлче сыгар сыххан. Тӱдӱн тобыра ол 
ниме-де сағынчатхан чіли ырах кӧрчеткен. Кинетін 
анынъ сырайы алые парған. Хулаан салып, чахсы иде 
тынънанған. Хайда-да, ырахта, онъ саринда немецтер- 
ш'нъ обороназы чатхан чирде, мылтыхтар, миномет ат- 
ханы истіл парған. Капитан Енакиев Ковалёвсар ниме 
ле сурчатхан чіли кӧрібіскен.

— Атыпчалар. Тынъ атыпчалар, хулаананъ вата- 
зын суурып, теен Ковалёв.

Капитан Енакиев хатабох тынънан кӧрген. Че ам- 
ды тынънанмаза даа, атчатханнары іле полған. Мыл- 
тых паза миномёт атызына артиллерия нызыразы хо- 
зылыбысхан. Нызырас тынънанъ тынъ полыбысхан, хай- 
пірее чааӌылар усхунғлап парып, тура сегірісклееннер, 
ніреелері, чирде одырып, шлемнерін онъдайли кисклеп- 
четкеннер.

Капитан Енакиев онъ флангта кинетін тынъ истіл 
килген атысты сах андох піл салған. Сынабох иемецтер 
хараағызын полызыға кӧп кӱс тартып алтырлар, амды, 
тізенъ, олар Ахунбаевтінъ ибіре ысхан ікі ротазын унат 
гіариғаннар. Капитан Енакиев ол кирок пол парарын 
сизінчеткен.

Ол телефон полған окобыӌахха, Ахунбаевненъ чоох- 
тазарға тіп, чӱгӱрген. Сах ол туста ағаа удур сержант 
Матвеев окобычахтанъ «Батарея харбазыға!» тіп 
хысхырбинанъ сығара хонған.

Капитан, аны чолданъ хыя идібізіп, окопха кире се- 
гірген.

— Командирлернінъ наблюдательнайын! * табы- 
рах,— чоохтанран ол.

— Чоохтазынъар,— теен телефонист, нииненъ труб- 
каны чыза тартыбызып, ағаа пирген.

— Телефонда алтынчы, — пазымнығ чоохтанарға 
кӱстеніп, теен Капитан Енакиев.— Ниме полча анда?

— Сигіс номернінъ цельінде ыырчы хыймыранып 
пастабысты. Атакаа тимненчеткен осхас. Ыырчылар 
кбптелчелер.

— Кӱстері кӧп пе?
— Батальонча.
— Чахсы. Амох килем,— теен капитан. Телефоннынъ 

трубказын тастабызарға иткен, че тузында тудын хал- 
ған, ананъ, манъзырабин, телефонисттінъ холына пирі- 
біскен.

Сигіс номер цель Ахунбаев атаковать поларға ит- 
четкен хыранъас полған. Амды киректінъ хайди пол вар­
ганы іле полған. Немецтер Ахунбаевтінъ планын сис 
салган осхастар, аннанъар аннанъ пуруннабыеханнар 
Кирек хомайланыбысхан.

Капитан, алнындағы линияда полза, чаланъ чӧрбе- 
ченъ дее. Сағам «виллиске» одыр салған, канаваларны, 
оймахтарны, огородтарны тобыра, батареязы атчатханын 
паза снарядтарнынъ хайди сығырысчатханын истіп ала, 
кӧні наблюдательней пунктсар хыылатчатхан. Алнында, 
п'зенъ, пехота харбазыг пастапчатхан.

23

Командирнінъ наблюдательнай пункты ырах алнын- 
зар сығара тургызыл парған полған, аннанъар харбазыг 
парчатхан чир бинокль даа чох прай кӧрінчеткен.

Амбразуразар кӧрер кӧрбестенъӧк, капитан кирек- 
тінъ хайди пол парғанын онъарыл салган. Немецтернінъ 
батальоны атаковать поларга тимнеен ротаа удур хы- 
ранъианъ тӱзіп одырғаи. Ахунбаевтінъ ол ротазы, ті- 
зенъ, ам даа чазынғалах таа полган.

Киректі прай саринанъ кӧр кнлгенде, сағам капитан 
Ахунбаевтінъ полар онъдайы ікі ле полған: кӧмес тӧдір 
чӧре пнріп, ойымнынъ тігі саринда немецтернінъ иргі 
окоптарында оборонаа чадыбызарға — мынзы хомай 
полбасчых; алай ба кӱсненъ азынчатхан ыырчаа удур сы- 
ғып, харбазыгны пастабызарға, че андада, олох туста 
резервте турған чалғыс ротаны полызыға кирерге кирек 
полған — мынзы, тізенъ, иртіре махачыланысха тӧӧй 
полған.

Капитан Енакпев позынынъ нанчызыи чахсы пілчет- 
кен: Ахунбаев, удур атыхпаанда, сыдап полбас — ан- 
зында ікінчілес чох полған. Сынабох, Енакиев іди сағы- 
нарга даа манънанғалахта, тӧбінтін, телефонист, чоох- 
тазынъар тіп, грубканы суныбысхан. Енакиев окоп тӱ- 
бінде, чоохгазарга харығ полбазыннар тіп чочая оды- 
рып алғаи. Сах андох Ахунбаевтіиъ когліг табызын ис- 
тіп салғаи.

Кемненъ чоохтасчам? Алтынӌы, сннзінъ ме?
Алтынчы исче.

— Табызымнанъ таныпчазар ба?
— Таныпчам,



— Чахсы. Киректінъ хайди парчатханы пілдістіг бе?
— Пілдістіг.
— Резервте турған ротаны кирчем. Атаковать пол- 

чам. Пушкаларнанъ полые пир.
— Нечем.
— Ур сағим ма?
— Он пис минута.
— Ур.
— Аннанъ табырах полбаспын.
— Халчазынъ, оолағас,— хормачыланған Ахунбаев.
Сағам хормачыланар даа туе полбаан, че Енакиев

нандырған:
— Піс халбинчабыс, сірер чізе тӧӧле манъзыридыр- 

зар,— чӱреенде кӧӧ чох таа полза, удур хомарчыланған 
Енакиев.— Син хайда полчазынъ?

— Сірернінъ картанъарда кӧк тегілегес таныхтал- 
ган чирде.

Онъарылыстыг. Андағда хонӌыхтарбые.
— Ааллап кил пар.
— Амох хада поларбыс. 

ӧрінчем.
— Анымӌох.
— Охсанчам, хуӌахтапчам сірерні паза сірернінъ хо- 

зяйствонъарны.
Телефоннанъ іди кӧгліг чоохтасчатханнарын пірее 

пасха кізі искен полза, хайдаг иимее чарабас чоохтар 
тіп сағынарӌых, че сынында оларнынъ чоогын піди 
онъарыларға кирек полған: атака тузында Ахунбаев- 
гінъ пехотазын пушкалар халгыспазыннар. Ахунбаен 
сурчатхан: «Тӱгенчі, пӧгіністіг минутада, син, нанцым, 
халғыспас нинъ мині?» Енакиев нандырчатхан: «Сағы- 
сыраба, мин тірігде, харбазығда хачан даа синіненъ ха­
да поларбыс. ГІіс хадох чинъербіс, ӧлерге киліссе, хадох 
ӧлербіс».

Анынъ сооида капитан Енакиев, батареянынъ пас- 
тағы взводына турған орнынанъ пір дее секунда чідір- 
бин, машиналығ алнынзар тибірирге телефонча чахы- 
бысхан. Машиналығ парарға чарабаза, пушкаларны 
холнанъ сӧӧртирге чахығ алылған. Ікінӌі взводха орны­
нанъ тибіребин, Ахунбаевтінъ хамахха орта саапчат- 
хан ротазын чабарға чоохтаан.

Сах андох капитан Ванянынъ настағы взводта пол- 
чатханын сағызына кирген. Пастағы секундаларда ол

позынынъ чахииі! алыстырыбызарга иткен — ікінчі 
взводты алнынзар ызыбызарга хынгаи. Ол холын теле- 
фонзар суныбысхан, ананъ, кинетін айлана тартып, 
атысты старшай офицерге апарарға чахыбызып, ікі раз- 
ведчикненъ хала Ахунбаевтіиъ комаиднай пунктынзар 
пар сыххан.

Чолнынъ чарымыи мӧкейіп алып парғаннар, аннанъ 
андархызын, тӱс чирче ӱмектеп. Хайданъ-да оларны 
пулемёттанъ нинче-нинче хатн атып кӧргеннер.

Ахунбаевтінъ комаиднай пункты яблах одыртхан туе 
хыранынъ ортызында, нанъмырларға харал парган 
■іблах сабынынъ ӱӱндізінінъ озаринда полған. Мында 
чағында прай даа яблах одыртхан хыралар полған.

Че капитан Ахунбаен мында чох полған. Ол, резерв- 
ге турған ротаданъ хада, связнойнанъ телефонистті хал- 
гыс салып, алнынзар парыбысхан полтыр.

Енакиев Ахунбаевтінъ уғаа чапчанъ хайынчатханы- 
на хайхапчатхан. Амды ноға-да Енакневке кирек плста- 
гы оехас угаа сидік, аар пілдірбеен. Сыиында за ікі ро- 
талығ пір батальонға тоғыр кӱрезерге оой полбаан. Чо 
Ахунбаен оехас тіспен, махачы офицер хайди даа чинъіе 
тудар. Андарох ибіре парған ікі ротанынъ хайди поічат- 
ханыпанъар сағ.ам хабар чох полған. Тӱгенчізін, нбірг 
салдыбыс тіп нскіргеннер, ананъ палғалызыг чох пол 
парған. Арса, олар, суура толғаныбызып, ыырӌынынъ 
соона одырыбызарлар, іди дее пол парарға аябазох. Ан- 
дада харбазығнынъ утызы кӧріне чадыр.

Разведчиктерпінъ взводын удурлап алып, пушкалар- 
мы инъ хысхачах чолӌа паза табырах, ыырӌаа пілдірт- 
1111н иртір парыбызарға полызарға ыза пирген. Позы, 
яблах сабынынъ ӱӱндізі тӧзінде картаны чазыбызып, 
чадыбысхан. Килзе, мыннанъар хайди полӌаан хада 
чоохтазып аларға тіп, ол Ахунбаевті сағыпчатхаи.

Ол аразында Ваня позынынъ кізілеріненъ грузовнк- 
тіг капитан Енакиев кӧзіткен орынзар учуғып одырған. 
Оларнынъ соонӌа ікінчі орудиенінъ грузовигі килчеткен. 
І рузовнктер табырах, харах-хулах чох килчеткеннер. 
Андағ даа полза, азах ӱстӱнде турған сержант Матвеев, 
автомадынынъ прикладынанъ кабинаны пу ла, тоххла- 
дып, хысхырчатхан:

Костя, табырах, табырах!
Грузовпктінъ соона сӧзіртір салған орудие, лірде пір 

сарина сабылып, ойнаӌах ла чіли, сегірестепчеткен. Чаа-

чылар айланыста ойда-тӱнъере ле тӱсчеткеннер. Олар 
сӱзізіп, удур-тӧдір тыынызып парчатханнар. Андағ даа 
полза, пір дее кізі хатхырыспинчатхан. Хормачыланған 
даа кізі чох полған.

Прайзынынъ сырайлары, ағастанъ на кирткен чіли, 
хатхлап парған полған. Тиренъ кизіл парған кӧк шлем- 
нері, тізенъ, чилліг иртенгі пӱрӱнъкіде хап-хара кӧрін- 
четкеннер.

Хайдар апарчатханнарын Ваня пілбинчеткен. Олар 
орныларынанъ уғаа табырах тибіребіскеннер, ол пір дее 
кізіденъ сурарға даа манънанмаан. Олармы хайдағ-да 
хазыр харбазыға тастапчатханнарын, амды мынынъ ал- 
нындағызынанъ пасха хайынарға килізерін ол сизіні- 
біскен.

Прайлары сӧрӧм, хатығ хылын чатханнарын, ниме-де 
сагыпчатханнарын кӧріп, Ваня ідӧк пір холыианъ сіреге 
шғк тыын салған, паза пірсіненъ ізебіндегі дистанцион- 
най клӱсті тут салған одырчатхан.

Ол, ирнілерін пик чапсыра тут салып, харахтарынанъ 
ибіре ниме онъарылбинчатхаи чіли кӧрглеп одырған. 
Сырайы, тізенъ, улуг шлем алтында уламох кічичек 
паза ніскеӌек пасха чааӌыларниох чіли ағастанъ на кир- 
тіп салған осхас полған.

Ікі километрче чол чох чирче, оғородтарча, талаи 
салған хыраларча парып, машина ойым чирге инібіскен. 
Ырахтынох холларын чоғар кӧдіріп, хайдағ-да танығ- 
лар идіп, машинаа удур, пӧзік чааӌы сығара салған.

Алнында париған грузовик чӧрізін сала тохтада пир- 
ген, чааӌы, машинанынъ ханадына сегіріп, кабинаа 
тыынып алған.

Табырах! Табырах!— улуғ хара холынанъ кнрек 
чнрзер кӧзідіп, пір тыннанъ чоохтанған ол шофёрға. — 
Толдыра чӧрімненъ, тохтаба. Тіғі хырапъны табырах ир- 
тіп аларға кирек. Кӧрчезінъ ме? Андар миномётнаігь 
теере атыпчалар.

Шофёр табырах рычагтарны тартхлабысхан, радиа­
тор оорға орал парған, машина ӧстеп ала хыранъа сых 
килген.

— Кирек хайди парир анда? — тыын салған паза 
чолны кӧзітчеткен чааӌыданъ сурган сержант Матвеев.

— Оларнынъ пір батальон пістінъ ікі ротаа тоғыр. 
Пехота полызығ сурча.

— Кемнінъ пехотазыдыр?



— Ахунбаевти.
Матвеев, кӧнъніне киргенін кӧзідіп, пазын пулғабыс- 

хан.
Амох пирербіс.

Ваня, чаачызар кӧрібізіп, Биденконы танып салған.
Биденко абаа! — ӧріністіг хысхырыбысхан ол. — 

Кӧрінъердек, мин мындохпын. Алтынчы номер полчам. 
Трубалар турғызарға минінъ кӱзім пар. Мына!

Оолах ізебіненъ днстанцноннан клӱеті сығар кнлген. 
Че Биденко Ваняны онънабаан. Сах ол туста машина 
хыранъа сығара оплат килген. Амды ол табырах нн сы.х- 
хан. Машина чӧргісчеткен чаачы, тізіи ызырын салып, 
табыраан хослачатха^.

Машинаны ибіре пір тинъе тӧрт мина чара чачыраан. 
Патроннығ харачахтариынъ сілігілгеніне, моторнынъ 
кӱӱлееніне, аар-пеер сабылчатхан орудиенінъ кӱзӱрее- 
піне оолах мнналарнынъ учух килчеткеннерін дее, ча­
ра чачырааиын даа испин халған. Кинетін чогар яблах 
одыртхан грядаданъ кӧдірілген пӧзік хара столбаны 
кӧр салған.

Андағ даа полза, ол торг мина машинаа тенъмеен, 
олар сала оортах тӱсчеткеннер. Пазагы минутада гру­
зовик ол хорғыетығ чириі пртіре ойлабыехан. Табырах 
мн парыбысхан грузовнктінъ соонда хыранънынъ >:стӱн- 
де мпналариынъ чарылғанына хап-хара нулуттур халған.

Амді.1 чидер агаа иирге теере хуруғ чирче атарға!
кірбе сағалларын, орнындалар ба, чох па тіп пілерге 

хыиғаи чіли, сыйбап, иемецтерге кӱлгеи Матвеев.
— Тохта,— холынанъ пулғабысхан Биденко.
Машина хари айландыра тартхан, амды орудие

ыырчыларзар айлан парғаи. Номерлер чирге тӱзіре сегі- 
рісклееннер, пушканы машинаданъ азырарға чапсын- 
ганнар. Ол туста Биденко Ваняны кӧр салған:

— А, мастуғас, нанчычаам! Син мыидохсынъ ма?
Ол, кӱстіг холларыианъ оолахты хаап алып, грузо-

виктенъ тӱзіріп, чирге турғыс салған.
Мына, Биденко абаа, кӧрінъердек! — разведчикке 

дистанционнай клӱсті кӧзідіп, махтанған Ваня.
Кӧрдек аиы, махачы орудиец полыбысхан!

Биденко, оолахсар ӧріністіг, че олох туста кӱиеркеп 
кӧрген. Анынъ воспитаннигінінъ тонанӌығына орудиецтер 
ниме хосханнар ба алай чох па тіп, тынъ кӧрчеткен. 
Оолахтынъ тонанғаныида наа ниме пір ле полған: ору-

147



диецтер шлем кнзірт салтырлар. Шлемні кис салғанда, 
Ваня уламох ӌаачаа тӧӧй пол парған. Пасха тонаа иргі- 
зіненъӧк халтыр. Амды Ванянынъ тонанчығы пастағы 
осхас нап-наа полбаан. Уулып, чызылғлап парған пол- 
ған. Ӧдіктерінінъ тӱрейлері чыырылғлап тӧбін тӱсклеп 
партырлар. Шинельінінъ нин пір чирде орудийнан хаях- 
ха підел партыр.

Прай ол нимелерге Биденко істінде ӧрінчеткен. Анынъ 
хынып тонандырған, воспитывать полған оолагы сын 
чаачаа тӧӧй полған.

Андағ даа полза, кібіренмин ол сыдан полбаан:
— Хайди син субарап парғазынъ... Уядыстығ даа 

кӧрерге.
— Мин пролығ нимеспін, абаа! Пірееде чалаастанмин 

даа орудие хыринда чирде хонарға кнлісче.
- _  Орудие хыринда! ачырғанып, теен Биденко. - 

Пісте сала арығ арах чӧрӌенъ полғазынъ. Андағ даа пол. 
за, хазына кибін ипти арах кизерге кирек.

Биденконынъ, кібіренерге ле хыныи, іди чоохтанчат- 
ханын Ваня пілчеткен. Ағаа Биденко мынынъ алнында- 
ғыох чіли хынчатхаиын оолах сизінген. Сах аидох анынъ 
чӱрее сітли тӱскен, аннанъар Биденкоға прай ӧріністіг, 
хомзыиыстығ хабарларны чоохтап пирерге хынған. Тӱ- 
генчі туста, разведчиктерденъ парыбызып, ол пір ха- 
ти ятушкаданъ атханын, кичее аны алтынчы номерге тур- 
ғыс салғаннарын, капитан Енакиев аны оол идінчетке- 
нін, дивизиянынъ командиріне рапорт пирібіскенінен ь- 
е р — прай чоохтап пирерге иткен.

Горбуновтанъар, хайдағ чапсых хабарлар иардыр 
разведчиктерде, хайдағ наа трофеялар пардыр — прай 
ол нимелерденъер Ваня сурағлирға хынған.

Че чоохтирға, сурағлирға ол манънанмаан. Ибіре ха- 
зыр харбазығ парчатхан. Полған на секунда алтыннанъ 
даа аарлығ полған. Кӧп чоохтазарға манъ чох.

Пушкаларны машиналарнанъ азырарынанъ, патрон- 
нығ харачахтар тӱзірілеріненъ,— прай ол нимелер піп 
минута аразында иділ парған полар, — сержант Мат­
веев наа, пу синге теере Ваня пір дее испеен, чахығ пи- 
рібіскен:

— Лямкаларны кизерге!
24

Номерлер сах андох пушканы нбірібіскеннер, хузу- 
риин кӧдірібізігі, ікілер кізіденъ полған на терпеккечап- 

сынып, халғаннарынанъ тинъе тынып, Ӧстезіп, тарт сых- 
ханнар. Алнында Биденко чол кӧзідіп ойлап хал чӧрген.

Халған чаачылар, патронныг харачахтарны хаап 
алып, пушканынъ соонча сӧзір сыхханнар.

Оолахха пір дее кізі тапсабаан. Ниме мдерін ол по­
зы даа сизін салған. Ол харачахха чапсынған, уғаа аар 
харачахты орнынанъ тибірет полбаан. Андада, ӱр дее 
сағынмин, Ваня, холындағы клӱстенъ харачахтынъ чар- 
дызын аза тағыбызып, инънілеріне сӱрткілеп салған 
узун піреер снарядты салып алып, аарына тізектерін 
зэлдіріп ала, чааӌыларнынъ соонанъ ойлап сыххан.

Вакя чӱгӱр килгенде, орудие, яблах сабынынъ улуғ 
ӱӱндізінінъ хыринда, харбазыға тимде турған. Аннанъ 
ырах нимес пасха орудие турыбохчатхан.

Капитан Енакиев мындох полган.
Анынъ мындаан Ваня хачан даа кӧрбеен полган. Ол, 

оланъай ла чаачылар чіли, шлем кис салып, азахтарын 
чара тастағлабызып, чығанахтарын чирге кире пас салып, 
чатчатхан. Ол бинокль тобыра кӧрчеткен.

Анынанъ хостн, автомадына чығанахтан салған, мой- 
пында пағларын пик палғағлап салған, чохыр плащ-па- 
латкалығ капитан Ахунбаев наннан салған чатхан. 
Апынъ хыринда, скатерть ле чілн тӱр салған, карта чат- 
хап. Анда ікі улуғ хызыл сиг пір чирге снилісчеткен.

Мында паза ікі кізі пар полған: наводчик Ковалёв
паза ікінчі орудиенінъ наводчигі, анынъ фамилиязын 
Ваия ам даа пілбинчеткен. Олар ікідеезі батареянынъ 
командир} кӧрчеткенӧк сарннзар кӧрчеткеннер.

— Чахсы кӧрчезер бе?— еурған капитан Енакиев.
— Кӧрчебіс, — нандырған ікідеезі.

Ағаа читкенӌе, нинӌе метрӌе полар гіп сағынча-
зар?

— Чнті чӱсче полар, иске.
Сын. Читі чӱс отыс. Ана анда|) атынъар.
Исчебіс.
Пушканы орта кӧстирге. Табырах атарга. Атысты 

арамнатпасха. Пехотаданъ халбасха. Пасха чахығ сағам 
чох полар.

Капитан Енакиев хатығ, ӱзіктеп-ӱзіктеп, позығ ла 
кнре саапчатхан чіли, чоохтапчатхан. Ахунбаев полған 
на предложениезінінъ соонда, пазын икіпчеткен паза 
хайдағ-да пасхачыл, кӧӧ чох кӱлінісненъ, позыныігь чыы, 
тннъ тістерін чылтырадып, кӱлінчеткен.

— Атысты пастирға прайзынъарга пір сағба пирі- 
лер, — теен капитан Енакиев.

— Пір хызыл ракета сағбалир, — Енакиевтінъ тооза 
чоохтирын сағып полбаан чіли, картазыи сумказына су- 
ғып, хоза чоохтаныбысхан Ахунбаев. — Мин позым сағ- 
балирбын. Сиргек полынъар.

— Исчем.
Полевой сумказын чаабызып, хаазын ӧтіре тартыбы- 

зып, сумказын кистіне тастабысхан.
— Че, парим! — табырах чоохтанған ол, ананъ аиым- 

чохтазып таа албнн, улуғ-улуғ хаалап, алнынзар, атые- 
тар хойыпчатхан саринзар чӱгӱр сыххан.

— Сурыглар пар ба? сурған капитан Енакпев на- 
водчиктерденъ.

— Чоғыл.
— Орудиелерзер!
Ананъ нанодчиктер полганы ла позынынъ оруднезін- 

зер чыл сыххан. Мында ла прай кізілериінъ чирде чаг- 
хлапчатханнарын Ваня онънап салған. А мында кізі кёп 
полған: батареецтер, пехотинецтер, сумкалығ ікі сани­
тарка хыстар, тууп харачахтыг, тимір катушкалығ теле- 
фоннсттер, холын паза пазын палған салған пір палыг- 
лығ чааӌы. Прай ол чон, кирек полза, пір орыннанъ 
пасха орынға чызынып чылчатханнар.

Пірееде Ваняа кииде хайдағ-да хустынъ ӧтіг сығыр- 
чатханына ба алай тапсаанына ба тӧӧй табыстар истіл 
парчатханнар. Чахсы иде ухханда, ол ухтар сыгырыс- 
чаттырлар. Андада Ваня харбасчатхан пехотаданъ ырах 
нпмес полчатханыи сизін салғаи. Амох кӧрер ол чааӌы- 
ларны. Олар хайда-да мымда чағып полғаннар.

Длныларында, яблах хыразынынъ ортызында, изере 
ііарі лабысхан тӧнъіӌектерні Ваня ырахтынох кӧр кил- 
чет кен. Олар яблах саптарынынъ ӱӱнділеріне тӧӧй пол- 
ғаннар. Чағыннап киліп, ол пехотадағы чаачылар пол- 
і анын іле кӧр салгап. Оларнынъ алнында немецтерден ь 
пасха паза пір дее ниме чох полған.

Аидада Ваня, мӧкейіп алый, сиберли позынынъ ору- 
диезінзер пае килген, снарядтарын чирге турғыс салып, 
харачах хыринда позынынъ алты номерінінъ орнында 
чат салған.

ГІӱӱнгі кӱнде аны ибіре иділчеткен прай ниме уғаа 
кӧӧлче, чубаныстығ иділчеткенге тӧӧй пілдір парған.



Сынында, тізенъ, прай ниме нымахтағы ла чіли, табырах 
иділчеткен.

Ваня ідн сағынарға даа манънанмаан: алныларында 
тынъ нимес атыс истілгсн, анынъ соонда хызыл ракета 
чоғар сығара учуххан. Ваня хайдн-піди капитан Ена- 
кпевпнъ хайинн позынзар айландырарға, ағаа кӱлінібі- 
зерге, дистанцноннай клӱсті кӧзідіп: «Хазых полынъар, 
капитан арғыс» — тнрге иткен, пір сӧсненъ,— мин мын- 
дохпын, прай чаачыларнанъ хада харбазарға килдім, 
орудиеденъ халбинчам тіп, капитанны сизіндірерге ит- 
кеь. Че манънанмаан.

Килчеткен немецтерӌе кӧні атыснанъ — огонь! — 
прай сынына тура хонып, ӱзікти хысхырыбысхан капи­
тан Енакиев.

— Огонь!— хысхырған сержант Матвеев.
Сах ол туста алай аннанъ даа ирте арах па таныс ікі 

дее пушка атыбысханнар. Сах андох ікінчізін атханнар 
аианъ пазох, іди ӱзігі чох. Олар тохтабин атчатханнар. 
Атыстынъ табызы чара чачырастарнынъ нызырааны- 
нанъ аралао парған.

Стене чіли, орудиенінъ ибіре саринда нызырт-назырт 
ла турчатхан. Горчица ла осхас ачых, чабал тар чызы- 
па, харахтарнынъ чазы ахчатхан. Ванянынъ ахсында 
даа іимір, тат тадни пілдірібіскен.

Тӱдепчеткен гильзалар, пірсі пірсінінъ соонанъ пуш- 
каданъ сығара чачырағлап, чнрге тӱзіп, сегірестеп, ай- 
ланып анъдарылчатханнар. Оларны амды пір дее кізі 
іығГіппчатхан, азахнанъ на ортах кӱребісчеткеннер.

Ваня, патрон'нар'ны харачахтанъ сыгарып, колпачок- 
тлрын на ходыра тартарға манънанчатхан.

Ковалёв хачан даа чапчанъ тоғынчанъ. Сағам, тізенъ, 
уламох апыиъ хайынғаны чалын на чалбыраан осхас 
табырах полған. Ол, панорамаданъ харахтарын албнн, 
ікі холынанъ таныс механизмнерні айландырчатхан. Пу 
ла полбас, кірбе сағалынынъ учун тістеріненъ ызырыгі 
алып, шнурны ол чапчанъ, тарынӌах тартыбысчатхан. 
Андада пушка прай позынанъ, тітірегі халып, тар чызы- 
нанъ паза тӱдӱнненъ орал парчатхан.

Капитан Енакиев, тізенъ, Ковалёвнанъ, хостн орудие- 
нінъ іерпегінінъ пір саринда турчатхан, снарядтарнынъ 
чара чачырапчатханнарын паза хайда тӱсчеткеннерін 
бпнокльданъ кӧр турчатхан. Пірееде, чахсы кӧрерге тіп, 
ол ортах парыбысчатхан, пірееде алнынзар чӱгӱріп, чир-



ге чапсыра чадыбысчатхан. Пір хатн, тізенъ, хозан на 
чіли, нник яблах саптарынынъ ӱӱндізіне сыгып алыи, 
миналарнынъ хости чара чачыраичатханына даа хайбин, 
илеедс азах ӱстӱнде тургап. Пір осколок, пушканынъ 
тиміріне киліп, торслап парганын Ваня нс халган.

— Ана, іди. Уғаа чахсы. Пазох пірее хати, — пушка- 
ларзар хатабох айлан киліи, сыдан полбин, холынанъ 
пулғагт Ковалёвха ниме-де чоохтапчатхан капитан Ена­
киев. Амды онъ саринзар ікі хати. Кӧрдек, оларнынъ 
анда миномёттар турчатхан осхас. Пир матап оларга!

Пуніка хатабох, сірлезіп ала, атчатхан. Капитан Ена- 
киев, тізеиъ, бинокльданъ азырылбин кӧріп, табырах 
чоохтапчатхан:

— Ана І Д И - І Д И .  Махтапчам сині, Василий Иванович, 
оймахтарына хап-орта тӱзір пирдінъ. Айна таисабнны- 
бысты. Че амды пазох пехоталарынӌа. Іди кирек сірерге, 
айналарі Чирге чапсындар ба, пазынъар даа кӧдір пол- 
бнныбыстар ба? Пазох чахсы иде пнрібіс, Василий Ива­
нович.

Пір хати, угаа орта атчатханына сыдап полбин, ка­
питан Енакиев, бинокльмн тастабызып, аяларын саап, 
хзтхыр сыххан.

Ваня позынынъ командирін мындаг чапчанъ, чиит 
пол парганын хаӌан даа кӧрбеен полған. Полган на чаа- 
чы позынынъ командиріне чидер кізі чох полар тіп сани- 
дыр. Вайя даа ідӧк капитан Енакиевті прай саринанъ 
махтачанъ. Амды, тізенъ, капитан анынъ лабазы. Ана 
минінъ пабам хайдағ махачыдыр! хысхырары килчет- 
кен Ванянынъ.

Кинетін капитан Енакиев холын кӧдірібіскен, пушка- 
лар ікідеезі тохтап парғаннар. Андада Ваня улуғ ма.нъ- 
зьпта онча пулемёттынъ пір чирде тадырасчатханнарын 
ис салған. Оларнынъ кӱзӱрезін искенде, оолахтынъ иді 
сырлазыбысхан. Ол пілбинчеткен, чахсаа ба алай хомай- 
ға ба. Чс капитан Енакиевтінъ ӧріністіг сырайын кӧр са- 
лып, кирек угаа чахсы парчатхапын піл салған.

Соонанъ чааӌыларданъ Ваня піліп алған: ол Ахун- 
баевтінъ он ікі пулемёды полты|). Оларны чазыр салған 
полтырлар. Немецтернінъ чағын килерін сағыпчаттыр- 
лар. Немецтер чағдааннарында, олар прайзы пір тннъе 
ат сыхханнар.

Эне зе, тисчелер, — теен капитан Енакиев. — Че- 
дек. тисчеткен немецтерче шрапнельненъ аттах! Трубка

отыс пис. Огонъ! — хысхырыбысхан ол, андада пушкалар 
полганы ла алтылар хати атхан. Ананъ капитан, холын 
пулғабызып, пазох атысты тохтатхан.

Пулемёттар тадыраслачатханнар, че оларнынъ сӱ- 
рістіре-сӱрістіре тапсасчатханы аразында «Ура-а-а!» теен 
таныс, коп кізінінъ табызы хыранынъ ибіре саринанъ 
истілчеткен.

Алнынзар! теен капитан Енакиев, позы паза 
хайбанънабин, алнынзар чӱгӱр сыххан.

Терпектерге! — хысхырыбысхан сержант Матвеев, 
анынъ наағынанъ хан чолахтанып ахчатхан.

Пушканы хатабох алнынзар сӧртеп сыхханнар. Амды 
олар паягыданъох табырах тартчатханнар. Оларға удур 
хызара тирлеглеп парған пехотинецтер сыгара салыс- 
чатханнар. Олар хысхы-ӱгӱненъ артиллеристтерге пуш­
каны тартарға полысчатханнар. Пасхалары патронныг 
харачахтарны сӧзірчеткеннер, алай ба кӧдіріп альт, 
апарчатханнар.

Ол аразында капитан Ахунбаев, немецтерге тын алы- 
нарга пирбин, сӱрлечеткен. Немецтерні удурлирға Ахун­
баев ол ла пулемёттарны тимнебнндір. Оларданъ пасха 
ам даа пір хати даа атпаан пір миномётнай батарея пар 
иолған. Аны ізестіг чазыр салған полғаннар.

Амды, хачан пушкаларны сӧртсп париғанда, олар аі 
полбинчатханда, миномётнай батарея атып сыххан. Ол 
чӱгӱріс париған немецтерні пір дее чаза атпинчатхан. 
Немецтер уғаа табырах чӱгӱрісчеткеннер, оларны сӱріс 
иариған пехота паза пушкалар ӱр тохтап полбнн пары- 
бысханнар.

Пір дее чирде тохтабин, Енакиевтінь пушкалары ол 
пӧзік чирнінъ ортызына кире парыбысханнар. Аннанъ не- 
мецтернінъ ӧӧн позицияларына уғаа чагын полған. Мын. 
да немецтер огород хыриндағы тиренъ канаваа одыры- 
бысханнар, олар мыннанъ парарға хынминчатханнар. 
Че ол туста пушкалар чағыннап килгеннер. Харбазығ 
пазох наа кӱсненъ хайнап сыххан.

Амды пушкалар пулемётчиктернінь аразында туры- 
бысхан. Пушкаиынъ онъ даа, сол даа саринда чирде ча- 
дып, ӱзігі чох пехотинецтер атыпчатханнар. Ваня паг- 
роннар ӱлеӌенъ кізілерні кӧрген. Олар табырах чӱгӱр- 
четкеннер, атығчыларнынъ соонӌа цинкован харачахтар­
ны сӧзіре. Атыснанъ командовать полчатхан офицерлер- 
нінъ табыстарын Ваня ідӧк чахсы исчеткен.

Чир нбіре сарннда хазыл парған полған. Улуғ ворон- 
калар тӱдӱнненъ пурласчатханнар. Ибіре, азах ла пас- 
хан чирде, тнмір гильзалыг хуруғ пулемёт ленталары, 
нанчылғлап парған немецкай фляжкалар, тууп тиріглер- 
нінъ ӱзіктері хаптырғастарынанъ, ілбіктеріненъ хада 
субалысхлапчатханнар, чара чачырабаан миналар, хан 
полғлап парған сӱбӱректер, сомнар, открыткалар чат- 
хлапчатханнар. Прай ол нимелер хазыр харбазығ ӱр ни- 
месте ле ирткенін киречілепчеткеннер.

Хара-кӧк мундирліг, улуғ пора резинка сапогтыг ннн- 
че-де ӧл парған немецтер пушкаларданъ ырах нимес ле 
субал парған чатханнар.

Ваняға олар мында амды ӱр турар чіли пілдірчеткен.
Че атака майтығып пастабысханын кӧріп, капитан 

Ахунбаев позынынъ ӱзінчі. тӱгенӌі козырьын сығарған: 
ол ам даа пір дее тенъмеен взвод полған. Аны капитан 
Ахунбаев тыиъ хызығыбысхан густа ла сығарам тіп са- 
гынчатхан. Ол аны чазытта, уғаа чапчанъ, улуғ узун 
салыгі, чая тастаан, позыох Енакиевтінъ орудиелері хы- 
ринӌа ам даа ииктенерге манънангалах немецтернінъ 
ортызына хал орта апар сыххан.

Ол минутада чааӌыларнынъ чӱректері кӧдіріле тӱс- 
кен. Че ол ӧрініс ӱр полбаан. Пӱӱн иртенненъ Ваняны 
нбіре прай ниме синіненъ иртіре табырах алысчатхан. 
Ол даа ӧрініс алыс нарған.

Оруднецтер наа позицияда табырах арах пнктеніп 
аларга тіп, кӱрчектерін хабарларынанъ, кинетін пазох 
прай ниме алыс парған. Харбазығ нызырты, кинетін тох- 
тап парып, ап-амыр пол парған. Ол амырда хайдағ-да 
хорғыстыг, чабал ниме чазынчатхан чіли пілдір парған 
оолахха.

Капитан Енакнев орудпеге чӧлен салған, харахтарын 
хыза кӧрглеп салғаи, хайдар-да ырах кӧр турчатхан. 
Капитаннынъ сырайы хайди-да алыс парған. Ваня анынъ 
андаан хачан даа кӧрбеен полған.

Ковалёв анынанъ хости турған, холынанъ, алнынзар 
кӧстеп, ниме-де кӧзітчеткен. Олар постарыныпъ аразын- 
да тынъ нимес чоохтасчатханнар. Ваня тынънаныбысхан. 
Хайдағ-да санап ойначанъ ойынны ойнапчатханға тӧӧй 
полғаннар.

— Пір, ікі, ӱс, — санапчатхан Ковалёв.
— Тӧрт, пис, — аннанъ андар чоохтанчатхан кари- 

тан.

— Алты, — тоосхан Ковалёв.
Командирненъ наводчик кӧрчеткен саринзар Ваня 

кӧрібіскен. Ьірахта пуртах, чабал тнгір чағазынынъ 
ӱстӱиде устыг хырлар, нинче-де иргі ағастар, тимір чол 
водокачказынынъ кӧлеткізі ле кӧрінген. Паза ол пір дее 
ниме кӧр таппаан.

Ол туста капитан Ахунбаев пас килген. Анынъ сы- 
райы хызара тирлеп партыр. Сырайы мынынъ алнындағы- 
зынанъох чалбах кӧрінчеткен. Надхтарынӌа паза поми­
дор ла чіли чылтырапчатхан ээгінӌе хара тир пурлап ин-
четкен.

Пне танк, — тын алынып, чоохтанған ол. — Водо- 
качказар айланчатхан осхастар. Мыннанъ ус мунъ метр- 
че поларлар.

Алты, — тӱзеткен Ахунбаевтінь чоогын Ена- 
киев, — арабыс ікі мунъ снгіс чӱсче полар.

— Андағ даа полар, — чоохтанъ сыхпаан Ахунбаев.
Капитан Енакиев, бинокльнанъ кӧрібізіп, чоохтаан:
- Пехота оларнынъ соонӌа кнлче.

Сыдап полбин, капитан Ахунбаев, анынъ холынанъ 
бинокльны алып алып, кӧрібіскен. Бинокльнанъ ол илее- 
де ӱр кбрген, ананъ аны нандыра пирібіскен.

Ікі ротаа чағын пехоталары, — теен Ахунбаев.
Анӌа полар. — нандырған капитан Енакиев. — 

Сииінъ чи кізінъ кӧп халған ма?
Ол сурыга Ахунбаев кӧні нандырбаан.

- Кӧп кізі чідір салдыбыс, — ачырғанып ала, чоох- 
танған ол, мойнындағы плащ-палатказынынъ пағларын 
хатап палгабысхан, сапогтарынынъ тӱріл парған тӱрей- 
лерін тартхлабысхан, ананъ улуғ хаалағларнанъ автома- 
дынанъ пулғап ала, алнынзар чӱгӱр сыххан.

Ағырнн даа чоохтассалар, «танктар» сӧс сах олох 
туста ікі дее оруднее чнт парған.

Чаачылар чӧптеспин дее табырах арах хазын сыххан- 
нар, пис паза алты номерлер, тізенъ, харачахтарданъ 
бронебойнай патроннарны сығарып, алынча сал сыххан- 
нар. Ваня, позынынъ орны хайда полчатханын ундубаан, 
ол патроннарзар атыххан.

Ол туста аны капитан Енакиев онънап салған.
Хайди! Син мындазынъ ма? — теен ол. — Ннме ит- 

чезінъ мында?
Ваня тохти тӱскен, сӧӧлінібізіп, чіп-чікке тур салған.
— Пастағы орудиеде алтынчы номер полчам, капи-

таи арғыс, холын шлемзер тудып ала, искірген ол. 
Шлемнінъ хаазы ээгінінъ алтында пір лес пик иде тар- 
тылбинчатханнанъар салбахтапчатхан.

Іди тібізіп, оолах сала суғ порабмсхан. Ол алтынчы 
номер полбаан. Ол алтынчы номернінъ полысчызы ла 
полчатхан. Че анынъ алтынчы номер полары уғаа тынъ 
килчеткен, ағаа хоза, позынынъ капитан пабазынынъ ал- 
нында кӧдіре полары килчеткен. аннанъар ол сала чой- 
ланыбысхан.

Ол Енакиевтінъ алнында чіп-чіке турчатхаи, кӧк 
хыйға харахтарын чара кӧр салып.

Командир, батареянынъ командирі, аны онънап сал- 
ды! Анынъ харахтарында часка чарыпчатхан.

Пушка соонанъ хайди патроннарны тазып чӱгӱргені- 
ненъер, колиачоктарны хайди суурғанынанъар, хайди 
аннанъ ырах ннмес «мина чачырап парған, ол аннанъ 
хорыхнаанынанъар прай капитанға чоохтап ннрері 
килчеткен Ванянынъ. Ол, прай чоохтап пиріп, капитан 
аны махтап «Хандыра оол полтырзынь!» теенін истерге 
сағынчатхан.

Че ол минутада капитан Енакиевке анынанъ чоохта- 
зарга манъ чох полған.

Сагыэынъ сыхча ба синінъ? ӱрӱк парып, чоох- 
таан капитан Енакиев.

Анынъ хысхырыбызары килчеткен: «Піссер танктар 
килче. Альп- пала, сині мында ат саларлар. Хайди син 
пір лее ниме пілбинчезінъ! Чӱгӱр мыннанъ!» Че ол ту- 
дын салған. Сырайын тарындыра, хазыр тудыныбызып, 
ӱзікти-ӱзікти, тістері ӧтіре теен:

Амох пар мыннанъ.
Хайдар? — сурган Ваня.
Нандыра. Батареязар. Ікінӌі взводха. Разведчик- 

терзер. Хайдар хынзанъ, андар.
Капитаннынъ харахтарынзар кӧрібізіп, Ваня прай 

піл салгап. Анынъ ирнілері тітірезібіскеннер. Ол иаягы- 
данъох тынъ сӧӧленібіскен.

Чох, мин парбаспын, нандырған Ваня.
— Ниме? — хайхап парып, хатап сурған Енакиев.
— Чох, парбаспын, — ӧчесчеткен не чілн, хатап чоох- 

таан Ваня, ананъ харахтарын тӧбін тӱзірібіскен.
Мин сағаа чоохтапчам, исчезінъ ме? кӧӧлче ха- 

тығ чоохтанған капитан Енакиев.
Чох, парбаспын, — хатабох пір дее туртухпин

нандырған Ваня, анынъ харах частары, кірбіктерінінъ 
аразында чыыл парып, турыбысханнар.

Мында, кинетін капитан Енакиев ол кічичек кізінінъ, 
анынъ чаачызынынъ, анынъ оолғынынъ чӱреенде ниме 
полчатханын прай онъарыл салған. Амды оолахты кир- 
тіндір полбассынъ — анзын капитан чахсы пілчеткен, 
чоохтасчанъ паза время даа чох полған.

Капитаннынъ ирнілерінӌе чиит, кӧйтік кӱлініс ирт 
парған. Ол полевой сумказынанъ искіріглер пасчанъ 
улуғ нимес пора чаӌын сыгара тартып, орудиенінъ ти- 
міріне салып алып, химическай карандашнанъ нинӌе-де 
сӧс табырах пазыбыехан. Ананъ чачынны улуғ нимее 
конвертке кире суғыбызып, чапсырыбысхан.

Красноармеец Солнцев! — прайзы иссіннер тіп, 
ол истілдіре тыпъ тапсаан.

Ваня, строевой хаалағларнанъ хаалаан, эӌекгеріненъ 
тоххладыбысхан:

— Нечем, капитан арғыс.
— Боевой задание. Днвизноннынъ команднай пунк­

тика штабтынъ пастығціна пу іпакетгі апар кнлінъер. 
Онъарылысгығ ба?

— Онъарылыстығ.
— Хайдағ задание пирілген, красноармеец Солнцев?

- Дивизионнынъ команднай пунктына штабтынъ
пастығына сагамох пакетті апар килерге чахылған.

— Сын.
Капитан Енакиев конвертгі сунған. Ідӧк табырах Ва­

ня аны алып алған. Шинельін систібізіп, гимнастёрказы- 
нынъ ізебіне тиренъ иде суғыбысхан.

Чарадынъар парарга?
Капитан Енакиев ырахта моторларнынъ кӱӱлескеніп 

тынънап тапсабинчатхан. Кинетін ол, айлан киліп, хыс- 
хаӌах тастаан:

— Че? Нога парбинчазар за? Парынъар!
Че Ваня хыймырабин чіп-чіке турчатхан, капитан- 

нанъ харахтарын ал полбин.
— Ноға парбинчазынъ за?* А? — паарсах чоохтан- 

ған капитан. Ол, оолахты позынзар тартып алып, кнне- 
гін табырах кӧксіне чапсыра тудыбысхан. — Толдыр за- 
даниені, оолғычаам, — теен ол, ананъ холынанъ Ваняны 
сала тӧмебіскен.

Ваня сол инънін азыра айланыбысхан, шлемін ипти 
кизібізіп, паза соона кӧрбин чӱгӱр сыххан. Чӱс метрче

дее чӱгӱрерге манънанғалахта, соонда орудиелернінъ 
атыстары нстілібіскен. Ол капитан Енакневтінъ пушка- 
лары атчатханнар.

25
Хаӌан Ваня тынастап ала, тирге пойтлап ала, артил­

лерия турған орынға чидіп, дивизионнынъ команднай 
пунктын тапханча, капитан Енакиевті халғысхан пӧзік- 
те хаӌанох хазыр харбазығ хайнапчатхап.

Хырнынъ ӱстӱ хафа, ах, пора тӱдӱнге орал парғаи 
турчатхан. Хойығ тӱдӱн тобыра пір дее ниме кӧріп ал- 
ӌаа чох полған. Тӱдун аразында чара чачырастарнынъ 
чалыны хызар халчатхан. Чир тітірепчеткен. Улуғ сиден- 
нінь ізиин хайда-да азып-чаапчатханға тӧӧй полған.

Пістінъ батареяларнынъ ыраххы, чағынғы снарядта- 
ры пае ӱстӱнче ол хыранъзар онарлап хыыласчатханнар.

Ванязар кӧрбин дее штабтынъ пастығы, пічікті алып 
алған, тарындыра тудыныбызып, хыгырған, ананъ теен:

— Мин пілчеткем.
Ананъ пічікті боевой искіріглер чатхан папкаа сух 

салған.
Ваня, штаб полчатхан блиндажтанъ сығара хонып, 

нандыра чӱгӱр сыххан. Харбазыг капитан Енакнсв тур- 
ран пӧзікте ле парбин, пран даа чирде тинъе парчатха- 
нын Ваня ам на онънап салған.

Харбазығ прай фронтча кӧӧлче западсар чылчатхан.
Ваня чӱгӱрчеткен, аны сӱре чндіп, мотомеханизиро- 

ваннай пехотанынъ грузовиктері хыринча хыыласпинанъ 
ирте сал парчатханнар; танктар, ӧртектер ле чіли, ый- 
ғах-чайхах полып, иртчеткеннер; самоходнай пушкалар, 
гусеннцаларынанъ хыӌыразып, табырах чылысчатхан- 
нар; постарынынъ катушкаларын чучап ала, телефонист- 
тер чӱгӱрісчеткеннер; картазын, газета ла чіли, чаза тут 
салып, «виллисте» хызыл тигейліг пора папаха кис сал- 
ған генерал ирте сал парған.

Пір сӧсненъ чоохтаза, прай ниме орнынанъ пасха 
орынға чылысчатхан, прай ниме хыймыранысчатхан, 
прайзы алнынзар манъзырасчатханнар. Таныс чирлерні 
Ваня сағам чадап ла танып алчатхан. Таныс чирлер хай. 
ди-да алыс парған, пір дее кӧрбеен, пасхаӌыл мілдірчет- 
кеннер. Орудиені халғысхали ӱр бе, ас па пол парғанын 
Ваня пілбинчеткен. Ағаа нннӌе-де ле минута нрткен чі- 
ли пілдірчеткен. Сынында, тізенъ, нннче-де час нртіи

парган полған. Хыранъда ам даа харбазыг хайнапча 
иолар тіп, ол тынъ манъзырапчатхан.

Анда, тізенъ, харбазығ хачанох тоозыл парған пол- 
ран: танктар чох иділгеннер, атака тӧдір саптырган, хы- 
ранъны холға киріп, пістінънер пиктеніи алғаннар, пуш- 
калар турған чирде, тізенъ, амды тыл пол парған. Хайди 
ол іди пол парған полӌанъ? Капитан Енакиевтінъ ікі 
пушказы паза Ахунбаевтінъ батальоиынынъ халған кізі- 
лері, нинце пар патроннарым хорат салып, хырых мину­
та ирткенче ибіре саринанъ хызып одырған немецтер- 
денъ хол гранаталарнанъ на чааласханнар. Че, хачан 
гранаталары даа чох пол парғанда, штыктарнанъ, кӱр- 
уектерненъ, холға ниме урунза, анынанъ тудысчатхан- 
нар. Соонанъ, тізень, немецтер тӧдір хонминчатханна- 
рында, капитан Енакиев, дивизонзар сығдырадыбызып, 
батареяныиъ атызын постарынзар айландырыбысхан.

Прай ол нимелерні Ваня иілбинчеткен. Че, хачан та- 
ныс хыранъа чағдабысханда, анынъ чӱрео ноға-да ачып 
пастабысхан.

Мыиа пу орыннарданъ олар пастағызын кӧні навод- 
канамъ атханнар. Ваня ол орыниы хыйын иол парған 
яблах саптарынынъ ӱӱндізінеиъ танып салған. Ол ӱун- 
ді хыринда патропнар тоолап партырлар,харачах андох 
чатчаттыр. Чс амды кем-де, ниме-де пдерге патроннар 
иолӌанъ пӧліғестерні сығара тартып, мындох тооп пар- 
ран чирге тастабыстыр.

Паза таныс пір дее ниме чох полғаи. ӧӧнінде, пу орын­
иы ол туста мында полый, таныс иткен кізілер чох пол- 
ганнар.

Оолах аннанъ апдар пар сыххан.
Ахунбаевтінъ пехотазы субал парыи чатхан хырада, 

амды харала кӧй парған грузовик тӱдеп турчатхан. Аны 
ибіре чара чачырағлаан патроннар пытырасхлап пар- 
тырлар.

Пу грузовик, арса, капитан Енакиевке патроннар ча- 
іыи кирерге кӱстенген гіолар тіп сағын салган Ваня.

Аннанъар немецтернінъ талал парғаи ікі танкын Ва­
ня кӧр салгаи. Мынынъ алнында олар чох лолғаннар. 
Пір танктынъ изел парған люгынанъ кӧйік обмоткалығ, 
чызыл парған тимір позығлығ чоон ӧдік салбахтапчат- 
хан. Чарых стволлығ ікінчі танк хыринда воронкада 
одыл парган сӱлейке ідізек чатхан. Ол ідізектенъ хойыг 
ӧӧ чох суғ кӧӧлче кӧйіи ахчатхаи.

Аннанъ андар прай чазы воронкаларға хазыл пар- 
ган пол га н. Улуғ, кічіг воронкалар иірсі пірсіне угаа 
чагын полганнар, оларнынъ аразында азах таа пазар 
чир чох полған. Кірдінъ-сыхтынъ на полып, иірде тӱзіп, 
пірде кӧдіріліп парарга кнлісчеткен. Чазыда отыс хаа- 
лагӌа парып, тынъ майых парып, Ваня турыбысхан.

Аар шлемнінъ алтында анынъ пазы ізіге кӧй пари- 
гаи, шинельі инънілерін пасчатхан.

Нинӌе-де таныс ннмес артиллерист Ванянынъ хырнн- 
ӌа ирт парган. Пірсі сыртына антенналыг иоган хара- 
чах артын салган полган.

Таныс нимес улуғ хара атха мӱнген артнллерпйскай 
капитан паза мойныпа автомат артын салган таныс ни­
мес разведчик и рте сал парганнар.

Хайдаг-да пасха, харасхы, чабызах тигір алтында 
прай ииме танызы чох. Андартын соох чил настагы ха- 
рычахтарны агылча.

Кинетін Ваня позынынъ пушказын кӧр салган.
Ол сала хыйыи турчаттыр. Ноға-да пір терпегі чох 

полган. Аиынь ориына натроннарданъ позаан ӱстӱне- 
ӱстӱне салылғлап парган харачахтар полган. Пушка- 
дань ырах ннмес азых борттыг грузовик турчатхан, ан- 
нанъ нинӌе-де кізі снберлеи ииме-де тӱзірчеткеннер.

Тообысхан, сабылбииыбысхан чӱреен пазынып, оолах 
чагын нас парган.

Пушкаданъ тогырхы чазыда ӧлген немецтер ле тол- 
дыра полган. Ибіре хуруг атылган гильзалар, пулёмет 
ленталары, взрывательлер, вещевой хаптар, ӱзе-чара 
тартылғлаан пічіктерденъ пасха ннме дее чох полган ос- 
хас.

Таныс пушканынъ лафедінде пазын, холларын тӧбін 
тузір салып, азых затворга прай чаба чадыбызып, капи­
тан Кнакиев одырчатхан. Пу чох пділген ннмелернінъ 
аразында чалғыс ла пушка сала пӱдін халган осхас.

Капитан Енакнев узупчатханға тӧӧй полган. Оолах 
анынъзар атығыбызарға нткен, че хайдаг-да кӱс аны тох- 
татхан. Ол, тас ла чіли, хорых парып, капнтанзар кӧр- 
четкен. Нпнӌе тынъ кӧрзе, анча пол парган ннме анынъ 
чӱреен чіпчеткен.

Капитан Енакиевтінъ хачан даа иптіг чӧрчень ши­
нель! хан на иол парган; алар-салары чох полган. Шле- 
мі чирде, азах алтында чатхан. Састары аразына хар 
тыхтал партыр, чил оларны кӧӧлӌе хыймыратчатхан.

Пазы уғаа тӧбін тӱс иарғаннанъар, анынъ сырайы 
кӧрінминчеткен. Пазынанъ ӱзігі чох хан тамңылапчат- 
хан. Лафет алтында тамӌылаан хан тӱӱл партыр.

Нога-да капитаннынъ холларында перчаткалары чох 
полған. Ағарта тартып парган, кӧппегес тырғахтығ пір 
холы чахсы кӧрінчеткен. Иргі, че чылтырада арығлан 
салған саиогтығ азахтары чаза тартылып, хатхлаи пар- 
тырлар.

Ваня капитан Енакиевті чахсы таныпчатхан, че ол 
ба, чох па — ізенминчеткен. Чох, пу хыймырабинчатхан, 
пілдізі чох, хорғыстыг, санъай пасха, хаӌан даа кӧрбеен 
кізі полған.

Кинетін кемнінь-де аар, че паарсах холы Ванянынь 
погоннарына тенъен. Ваня, харахтарыи кӧдірібізіп, улуғ, 
чалахай, уғаа чағын, кӱлін турчатхан Биденконы кӧр 
салған.

Биденконынъ пір холы хан пол парған исненъ пала 
ла чіли ораал партыр паза кӧксіне мойнын азыра килген 
пағнанъ тартыл партыр.

Кинетін Ванянынъ чӱреснде нпме-де тибіри тӱскен. 
Ол, Биденкоға чапсыныбызып, аны хучахтап, харах ча- 
зынанъ суғлалчатхан сырайынанъ анынъ хатығ, ӧрт ле 
ызы чыстанчатхан шинельіне чапсыра чадыбысхан.

Биденко абаацах,.. Биденко абааӌах,.. - прай по- 
зынанъ тітірезіп, частарына харлығып, хати-хати чоох- 
танчатхан ол. -

Биденко, тізенъ, Ваняньпп» пазынанъ аар шлемін 
сиберлн суурыбызып, палғалған холынанъ иптіг хырых 
салған, чылығ пазын сыйбаан:

— Ниме чох, пастуғас. Іди дее поладырох. Мірееде 
чааӌаа даа ылғирға киліс парадыр. Хайди идерзінъ зе! 
Чаа, ноза.

26
Атыр салған капитан Енакиевтінь ізебінде пічік тан- 

ханнар. Ол аны батареяларнынъ атыстарын позына ай- 
ландырар алнында пастыр. Улуг манъзытта даа пазыл- 
ған полза, капитан Енакиев аны стол кистінде, амыр 
туста, блиндажта пасхаиға тӧӧй полған. Аи-арығ, нрай 
букналары іле, ипти пазыл партыр.

Ол аразында, ол хорғыстыг, тӱгенӌі минутада, ха- 
ӌан ол пічігесті пасчатханда, аны ибіре кізі дее халбаан 
полған.



Капитан Ахунбас'в чирде хыймырабин чатхан. Анынь 
холлары плащ-палатканынъ алтынанъ сыгып, чаза тас- 
тал партырлар. Ух анынъ чалбах. тіспен хамаана орты- 
зынанъ кір партыр. Ковалёв ам на маймаан суурып. 
сулғахтарын хатап сарирға иткен чіли, чирге одыр еал 
тыр, анань кинетін хыйын туе партыр.

Андаг даа полза, капитан Енакиев позынынъ пічиин- 
де число, айын, чылын турғызарға ундубиндыр. Хайда 
турчатханнарын таныхтабохтыр: «Сигіс номер цель райо- 
нында». Фамилнязын турғызып, точка турғызарға унду- 
бинохтыр.

Пічікті ӱс пулунъни тӱр салып, гимнастёрказынынъ 
тастындағы ізебине, табарга оон ползын тіп, сух салтыр.

Ол пічікте капитан Енакиев позынынъ батареязы- 
нанъ анымцохтастыр, позынынъ боевой арғыстарына чо- 
лабит пнрерге чахыптыр паза позын Германияда чыг- 
бин, тӧреен-ӧскен чирінде чыып саларға командование- 
день сурынтыр.

Аннанъ пасха, ол адаан оолғынынъ Ваня Солнцевтінъ 
чуртазынанъар сағысырирға паза аннанъ чахсы чаачы. 
соонанъ турыстығ офицер ит саларга сурынтыр.

Капитан Енакиевтінъ тӱгенӌі сурынызы сурынган- 
11 и о х толдырылған: аны советскай чирде чыып салған- 
нар.

Сыыратты пурғун пастағы харнанъ сыбап парғаи 
сооида, Ваня Солнцевті команднай пунктха, командирге 
алдыртханнар. Пазох чаачынынъ ӱлӱзін алыстырчатхан 
сӧстерні Ваня ис салған.

Артиллерийскай полктынъ командирі Суворовскай 
училищее ызылчазынъ тіп, Ваняа искірген, ананъ хоза 
чоохтаан:

— Тимнен.
Тӧрт кӱн пазынанъ, чалбах оймах-осхыллығ иргі орыс 

городынынъ улицазынӌа ефрейтор Бнденкоманъ Ваня 
Солнцев пастыр парчатханнар.

Олар, манъзырабин, гылдағы городтыңъ амырына 
паза онъар-тискер тӱс парғанына хайхап ала, иасчатхан- 
иар.

Биденко нник тонан салған, холын палғап салған 
полған Оолах мнънілеріне ноғаан вещевой мешок артын 
салған полғам. Ол хапта кӧп кирек паза кирек тее чох 
нимелер чатханнар. Ол нимелерні Ваняа разведчиктер, 
орудиецтер кустерін піріктіріп, постарынынъ оолғын 
ыраххы чолға ӱдесчедіп, сыйлаан полғаннар.

Хапта ідӧк саблығ компаснанъ букварь, сӱӱмек чат- 
ханнар. Андох хызамдых сабын салчапънынъ істінде 
манъат чыстыг пір кизек сабын, андағох тизіктіг фут- 
лярда тістер арығлачанъ щётка пар полған. Тіс арығла- 
ӌанъ порошок, іпгелер, ӧдік арығлачанъ щётка, сӱрткі, 
пір тінде сосха иді, хапчыгаста сахар, спичка харачага- 
зында туе паза пірсіндс — чай. Кружка, ирінненъ ойна- 
ӌаиъ гармошка, немецтерденъ алган зажигалка, нинӌе- 
де осколка, улуғ калибрліг пулемёттынъ ікі патроны, 
пір булка іпек паза чӱс салковай ахча хабох істінде пол- 
ғаннар.

ӧӧнінде «Суворовскай натиск» тіп газетаа паза плат- 
ха чахсы иде сарып салған капитан Енакиевтінъ погон- 
нары чатханнар.

Оларны, анымчохтасчатханда, полктынъ командирі 
капитан Енакиевті ундубассынъ паза позынъ кизер тус 
читкенче чыып, хайралап чӧрерзінъ тіп Ваияа пир- 
ген.

Оолахха ол погопнарны пирчедін, полковник піди 
чоохтаан:

— Сип тӧріткен іӌенъ-пабанънынъ чахсы оолгы пол- 
газынъ. Орудиецтернінъ паза разведчиктернінъ манъат 
оолғы полғазынъ. Сии капитан Енакиевтінъ турыстыг.

махачы, чахсы оолгы полғазынъ. Амды сині прай пістінъ 
артиллернйскай полк позынынъ оолғына санапча. Унду- 
ба аны. Амды сип ӱгренерге парчазынъ. Ізенчем, ам даа 
позынънынъ полкынъны уятха тӱзірбеесінъ. Синненъ 
манъат воспитанник, соонанъ андағох манъат офицер 
поларынъа мин ізенчем. Че ундуба: хаӌан даа, хайда
даа пастағызынох син іӌенъ-родинанънынъ сын оолғы 
полчатханынъны. Анымчох, Ваня Солнцев. Хацан офи­
цер полый алзанъ, позынънынъ полкынъзар айлан. Піс 
сині сағирбыс, пістінъ арабыста син позыбыстынъ кізізі 
поларзынъ. Амды — тирен.

Ваняданъ Биденко, кӧртіктер сал парған городты то- 
быра парыбызыи, Екатерина хан тузындағох колонна- 
лығ, аркалығ улуғ туранынъ алнында тохтабысханнар.

Хырых ікі чылда город ӱр нимес немецтернінъ хо- 
лында полған, анианъар пу туранынъ пірее-гіірее чирле- 
рінде ам даа ӧрт орнылары кӧрінглепчеткен.

Чугуннанъ хоостап иткен решетка хыролап иартыр. 
Кирі, чӱзерце частыг хазынънар тура ибіре Ӧсклепчет- 
кеннер. Хазынънынъ кӧп салаалары харға уяларына, ха- 
ра цӧріктер ле чіли харалчаТханнар. Олар хыролағлаіп 
парып, тобыра кӧрінчеткеинер.

Хысхы, сузы чох кӱн соох кішні тобыра, нымырха 
оозы чіли чадап кӧрініи, чӱс парчатхан.

Иргі кӧйглеп нарған стенеліг пожарнай каланчанынъ 
ӱстӱнце тааниар учуххлап чӧргеннер.

Биденконанъ Ваня сыныхтағ будка тобыра иртіп пар- 
ғаннар, ананъ улуғ, пӧзік сводтығ сенекте Ваняны Би­
денко дежурнай офицерге пирібіскен. Позы, тізенъ, чоон 
арка алтында сағып одыр халған.

Ол илееде ӱр сағаан. Пасхыс алтынанъ нинче-де ха- 
ти чиит трубач, сых киліп, часызар кӧрібізіп, трубить 
полған. Трубанынъ хулах туныстығ табызы, чоон стена- 
лығ аллығ сенек істін толдырчатхан. Анынъ табыстары, 
улуғ тас пасхысча чоғар кӧдіріліп, анда кӧӧлче тымыл- 
чатханнар. Апынъ янъызы ла хайда-да, зданиенінъ гӱ- 
бінде, корндорларында, клаестарында, залларында ӱр 
кӧгіи чӧрчеткен.

Мында прай нимені трубанынъ табызынанъ итчеткен- 
нер. Пу туранынъ кӧрінминчеткен чуртынанъ труба уп­
равлять полчатхан. Труба тапсап иртсӧк, чӱзер табыс- 
тар, анӌох азахтарнынъ тігірезі здамиее тол парчатхан. 
Олох трубанынъ табызы кинетін ап-амырны ағылчатхан.

Чуунчанънанъ суг тамӌылапчатханынанъ паза пасхыс 
алтындағы часынынъ чӧрчеткеніненъ пасха пір дее та- 
быс нстілбинібісчеткен.

Пір хати пасхыстынъ ікінӌі площадказында хызыл 
састығ хара мундир, хызыл лампастығ стан кнскен кічн- 
чек оолах сығара салған. Кӧӧлче, китеп ала килчеткенін 
кӧріп сағынзанъ, труба пу оолагасха пеер сығарға ча- 
ратпннча, анзын ол позы, пір дее кізіденъ сурбнн, итчет- 
кені іле кӧрінче.

Кізі кӧрбинче полар тіп, оолах, харныианъ пасхыс­
тынъ перилазына чадыбызып, тынъ ӧрініп, тӧбін тай 
килген. Че Биденконы кӧр салыи, чочып парған, мунди- 
рычаан ипти тартхлабызып, строевой хаалағларнанъ 
чызылғлап парған тас полча иртіп парып, чағынғы ізік- 
ке чыплап халған.

Иирге саба ағырып пастапчатхан палығлығ холын 
сыйбап ала, Биденко хомзыныстығ одырчатхан. Ол Ва- 
няданъ чарылызарға хынминчатхан, амды олар хаӌанға 
даа чарылысчатханнар.

Пастағы площадка парчатхап стенаа улуғ картина 
хыс салған полған. Аида ну парчатхан пасхысха уғаа 
тӧӧй ах пасхыс хоостал партыр. Пасхыстынъ ікі саринда 
иргін пушкалар, барабаннар, знамёналар паза трубалар 
хоостал партырлар. Пасхысча хызыл погоннығ хара 
мунднрыӌахтығ кічиӌек оолағас кӧдірілчеткен. Чоғар- 
тын ағаа Суворов холын сунчатхан. Суворов инънін азы- 
р? тастап салған пора плащтығ, шпоралығ узун тӱрей- 
ліг сапогтар кис салған, кӧксінде алмазнай чылтыстығ, 
пӧзік, иді чох хамахтығ, хырал парған састыг тур- 
чатхан.

Амынъ Ванязы, апынъ пастуғазы трубалар, знамёна­
лар ортызынча пасхыс чоғар кӧдірілче, Суворов, тізенъ, 
ағаа холын сунчатхан чіли Биденкоға пілдірібіскен.

Мына хабырғадағы ізік азылыбысты, аннанъ дежур- 
най офицерненъ Ваня сых килгеннер. Биденко ларьданъ 
тӱзіре сегірібізіп, честь пиріп, турыбысхан. Ваня Суво 
ровскай училищедегілернінъ формазын кис салып сығар 
тіп, ол сағыпчатхан. Че оолах ам даа позынынъ армей- 
скай обмундированиезін суурарға манънанминдыр. Шк- 
нельін суур салтыр, пазын хырых салтырлар.

— Воспитанник Солнцев, ӱдес килген кізінъненъ 
анымчохтазып алынъар, — теен дежурнай полчатхан 
офицер, позы оортах парыбысхан.

Ӧаня Биденкоға чағын пае килген. Олар тӱрче, ниме 
дее идерін, тирін таппин, тапсабин турғаннар.

Ол минутада оолахтынъ сағызында прай чуртазы 
ирткем. Ол чурттынъ хачанға даа тоозылчатханын паза 
нрткен чуртына пір дее тӧӧй нимес, пасха, наа чуртас 
иасталчатханын Ваня пілінчеткен.

Анымчох, пастуғае, пасгағызын чоохтанып пас- 
таан Биденко.

Ырыстыг чол ползын сірерге, — нандырған Ваня.
Изел парған орудие хыриидағы чіли, Биденкоға чап- 

сыныбызып, хучахтабызып, аныиъ чаачы шинельіне сы- 
райынанъ чадыбызып, Ваняныиъ ылғабызары хынчат- 
хан. Че хайдағ-да пілдізі чох улуғ кӱс аны тохтатхан.

Биденко, паза таисабин, ағаа холын сунған. Анынъ 
улуғ хатыг холын оолағас пастағызын на тутчатхан. Ол 
туста Биденко тудыи полбаан, анда, хыранъ ӱстӱндегі чі- 
лн, Ванянынъ тас пазын палыглығ холынанъ сыйбаан.

Биденко абааӌах, анымӌохтар! — кинетін нннӌе 
пар кӱзіненъ хысхыр салыбысхан Ваня, хачан Биденко, 
пар ізікті азып, сых париганда. Че разведчик, айланмин, 
улицазар еых парған.

27

Нинче-де час пазынанъ, каитенармустанъ кип-азах 
алып, синеп алып, нртен кизерге пилетеп салып, Ваня 
трубанынъ чахығларын толдыр сыххан, иир пол парган- 
да, ол наа орғанда байковай наа чорған чабын салып, 
улуғ чылыг комнатада пасха носпитанниктерненъ хада 
узупчатхан.

Танъ чарып одырғанда, турар алнында кирі генерал, 
училищенінъ настығы, ол хачан даа прайзынанъ пурун 
турчанъ, узуӌанъ комнатада оолахтар хайди узуғлап- 
чатханыи кӧрглеп чӧрӌенъ.

Ол Ванянынъ органы хыринда оолахты кӧріп ӱр тур- 
іан. Ваня, чорғанын хыя тастабызып, халын уйғунанъ, 
че амыр нимес узупчатхан.

Ол кӧрчеткен тӱстерінінъ кӧлегі сырайында полған. 
Полған на минутада анынъ сырайы алысчатхан.

Ваня прай позы тӱс чирде чӧрчеткен, генерал чорға- 
нын паза подушказын онъдайлап салғанын даа ол пір 
дее сизінмеен. .

Генерал оолахтынъ сырайына тынъ кӧрчеткен, ол кі-

чиӌек чаачынынъ істінде ннме полчатханын пілерге, са- 
гызында ниме парын хығырарға хыичатхан.

Ванянынъ кічичек чуртазын генерал прай пілчеткен. 
Оолахты батареяда пастуғас тіп адап салғаннарын ол 
ідӧк чахсы пілчеткен. Ол ниме генералнынъ кӧнъніне 
кірчеткен. Ол позы даа оланъай креееннінъ семьязы- 
нанъ сыххан.

Пірееде позынынъ олған тузын сағызына кирерге 
хынӌанъ.

Амды узупчатхан пастуғасты кӧріп, ол хачан-да еф­
рейтор полып, Биденкох чіли, позынынъ олған тузын са- 
ғызына кирген: аалда иртеи иртӧк аймах-пасха чылты- 
расчатхан салымнығ пӱкче ол інектер хадарарға сӱр 
париған. Анынъ холында ағаснанъ иділген кічичек пыр- 
ғычах. Ол пырғычахтанъ ол кӧгліг, пірсі пірсіне тӧӧй 
табыстар сыгара ӱрчеткен.

Генерал позы даа пілбин халған, оолахтынъ чорған 
алтыпанъ сыхчатхан холына кӧрібіскенін. Анынъкічичек 
салаалары пырғынынъ ӱдіӌектерінче чӱгӱрчеткен чіли 
хыймырасчатханнар.

Кирі боевой генерал, гражданскай чаанынъ геройы, 
Царицын, Кронштадт, Орёл хыринда, Отечественнай чаа 
тузында, тізенъ, олох орыннарда чааласхан, махачы, кӧп 
нимені кӧрген, хыралып тазар парған пастығ, хатығ ты- 
рыс парған сырайлыг, хачан даа хорғысты пілбеен кізі 
Ванянынъ хыринда турчатхан. Ол, кинетін иазын тӱзірі- 
бізіп, сағалларын сыйбастырып, чалахай кӱлінібіскен.

Ол туста пасхыстанъ коридорларӌа, залларча усхур- 
чатхан трубанынъ табызы толған.

Ваня усхурчатхан хазыр трубанынъ табызын сах ан- 
дох истіп салған, че усхун полбаан. Сах андох тӱс чирі- 
ненъ чарыл полбин, ол чабых харахтығ чатхан.

Андада генерал, анынъзар мӧкейібізіп, оолахты хо- 
лынанъ кӧӧлӌе тартхан.

Ол туста Ваня тӱгенӌі, иртенгі тӱзін, ӱр ннместе пол- 
ган нимелерні кӧрчеткен.

Ол ӧліг капитан Енакиевті апарчатхан узун, ах пол­
ны, ах грузовикті кӧрчеткен. Ибіре, чолнынъ ікі саринда 
иртчее чох хысхы чазанчыхтарын кпс салган ағастар 
турчатхан. Тӧрт чаачы, автоматтарын мойныларына кис 
салып, полктынъ знамязын чапхан хомдынынъ хыринда 
турчатханнар. Ваня пизінӌізі полған, ол хомдынынъ па- 
зында турган,

Хараа. Соох, ағастар тырсыласчатханнар. Фосфор- 
нанъ на чызыл парған осхас пӧзік пуйғаннарнынъ паста- 
ры чылтыстарнынъ чарығына чылтыразып, тӱдесчеткен- 
нер.

Тізекче харда турғлапчатхан пуйғаннар уғаа пӧзік 
полғаннар. Оларнынъ хыринда телеграф столбалары, 
спичкалар ла осхас, кічичек пілдірчеткеннер. Чая тастал 
парған чылтыстығ тигір оларданъох пӧзік полған.

Прожекторнынъ иіекечек чарығы чылтыстарны узур 
таа, тыплат таа полбинчатхан олар уламох сіліг, ула- 
мох чарых чарыпчатханнар.

Ибіре, чылтыстарданъох, пуйғаннарданъох хара, тӱбі 
чох тнгірденъ дее пӧзік амыр турчатхан.

Кинстіи хайдағ-да ыраххы табыс ағастар аразынанъ 
нстіле тӱсті. Ваня сах андох аны танып салған: ол тру- 
банынъ тынъ табызы полған. Труба аны хығырчатхан.

Сах андох прай ниме, нымахтағы ла чіли, алыс пар- 
ган. Чолнынъ ікі саринда турған пуйғаннар нора плащ- 
тар, ағбах буркалар кис салған генераллярға айлан пар- 
ғаннар. Хойығ ағас чылтырапчатхан зал пол парча. 
Чоллар, тізенъ, ибіре пушкалар, барабаннар, трубалар 
турғлапчатхан улуғ мраморданъ иткен пасхысха айлан 
парча.

Ваня ол паехысча чӱғӱрчеттір.
Чӱгӱрерге ағаа уғаа аар полчаттыр. Чоғартын, ті- 

зенъ, анынъзар инънін азыра тастап салған, пора плащ- 
тыг, шпоралығ узун тӱрейліг сапогтар кпс салған, кӧк- 
сінде алмазнай чылтыстығ апсах кізі холын сунчаттыр.

Ол, Ваняны холынанъ хаап, пасхысча, пӧзіктенъ пӧ- 
зікке чидініп, підн чоохтапчаттыр:

Че, че, пастуғас... Тӧдірленмин хаала!

